
ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 

ᑲᑎᒪᔨᒃᑯᓐᓄᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ ᓄᕕᐱᕆ 15, 2005 

 

ᒪᓕᒐᓕᐅᖅᑏᑦ ᐅᐸᒃᑐᑦ: 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 

ᐅᖃᖅᑎ: ᑐᙵᓴᒋᑦᓯ ᒪᓕᒐᓕᐅᕐᕕᒻᒧᑦ ᐱᖓᔪᖓᓐᓂᑦ ᑲᑎᒪᓂᐊᖅᑎᓪᓗᑕ.  ᑕᐃᒪ ᒪᐃᒃ ᒑᑦᓇ ᒪᑐᐃᖅᓯᖁᓪᓗᒍ 
ᑐᒃᓯᐊᓚᐅᑲᖁᔭᕋ.  ᒪᐃᒃ. 
 

>>ᑐᒃᓯᐊᕐᑐᑦ 
 

ᐅᖃᖅᑎ: ᐃᖏᒋᑦᓯ. ᒫᓐᓇ ᐊᐱᕆᔪᒪᓕᖅᐳᖓ ᐃᖃᓗᒃ ᔫᕋᓚᒃ ᐃᑭᑦᑎᖁᓪᓗᒍ ᖁᓪᓕᕐᒥᒃ. 
 

ᐃᑭᑦᑎᑦᓯᔪᑦ ᖁᓪᓕᕐᒥᒃ 
 

ᐅᖃᖅᑎ: ᓇᖏᖅᓯᖁᔨᓕᕐᒥᔪᖓ ᔫᓐ ᓴᐸ ᐅ ᑲᓇᑕᓂ-ᒥᒃ ᐃᓐᖏᖅᑎᓪᓗᒍ. 
 

>>ᐃᓐᖏᖅᑐᖅ 
 

ᐅᖃᖅᑎ: ᑕᐃᒪ ᕿᓂᓕᕐᒥᒐᑦᑎᒍ ᓯᓕᔅᑏᓐ ᐃᕿᔾᔪᒃ, ᔨᐊᑉ ᑕᕝᕙᑖ ᐊᒻᒪ ᔮᓐ ᓴᐸ. ᑖᒃᑯᐊ ᐱᓰᑦ ᓄᑕᐅᖏᑦᑐᑎ 
ᐱᖃᑖ ᐊᓈᓇᑦᓯᐊᕐᒪ ᐃᕐᓂᖓ ᐊᒫᒪᑦᑎᑎᖢᓂᐅᒃ ᐱᓯᓕᐊᕆᓚᐅᖅᓯᒪᔭᖓ. ᖁᕕᐊᓲᑎᐅᓪᓗᓂ ᐃᙱᖅᑕᐅᓲᖑᒻᒪᑦ. 
ᐱᔭᒃᓴᖃᑦᑐᔅᓴᐅᕗᓯ ᐊᖏᔪᐊᓗᒻᒥᒃ. ᖁᕕᐊᓱᓪᓗᑕ ᐱᒋᐊᕐᒥᒐᑦᓯ ᐃᙱᓚᐅᕐᓚᕗᑦ. ᖃᐅᔨᒪᑎᓪᓗᒍᓱᓕ. 
 

>>ᐃᙱᖅᑐᑦ 
>>ᐸᑦᑕᑐᖅᑐᑦ 
 

ᑖᓐᓇ ᐱᖃᑖ ᐱᓯᖅ, ᐊᓕᐊᓇᑯᓘᒡᒎᑉ ᓴᓇᓚᐅᖅᓯᒪᔭᖓ. ᐱᓯᓕᐊᕆᓂᑯᐊ. ᖃᔭᖃᖏᑦᑐᓂᒎᖅ ᐊᐅᔭᕈᓐᓂᕐᒪᑦ. 
ᑖᓐᓇ ᓴᓐᓂᕈᑦ ᓄᓇ ᖃᔭᕆᓕᕐᓂᕐᒪᒍ ᐊᕝᕕᒐᓱᒃᑎᓪᓗᒋᑦ, ᓇᑦᑎᕋᓱᒃᑎᓪᓗᒋᑦ.  
 

ᐱᒡᒍᓇᖅᑑᖏᑦᑐᖅ ᖃᐅᔨᒪᒐᒃᑯᑦ. ᑕᐃᒫᑦᑎᐊᖅ ᐊᐅᓚᒐᓱᒃᑲᓗᐊᖅᑯᖓ ᑭᓯᐊᓂ ᐊᓂᕐᓂᕋ ᓇᐃᑦᑐᑯᓘᒻᒪᑦ. 
ᑕᒪᐅᓇᑐᐃᓐᓇᖅ ᓄᖅᑲᕐᓂᐊᕐᕋᓗᐊᖅᑐᖓ ᖃᓄᐃᖏᑦᑐᖅ. 
 

>>ᐃᙱᖅᑐᑦ  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᓅᕆᐊᓚᐅᖏᓂᑦᑎᓐᓂ ᑎᑎᕋᖅᑏ ᐊᐃᔅᓯᕈᓐᓇᖅᐲᑦ ᑲᒥᓴᓇᖓᓂᒃ ᓄᓇᕗᑦ 
ᑲᑎᒪᕝᕕᔾᔪᐊᕐᓂᕐᒥᒃ ᒪᑐᐃᖅᓯᕙᓪᓕᐊᕆᐊᖅᑐᓂᐊᕐᒪᑦ.  
 

ᒪᑐᐃᕈᑎᒃ - ᑲᒥᓴᓇᐅᑉ ᐅᓂᒃᑳᖓ 
 

ᑲᒥᓴᓇ Hᐋᓐᓴᓐ: ᐃᒃᓯᕚᕐᓗᓯ. ᑐᙵᓱᒋᑦᓯ ᐃᓄᐃᑦ, ᐅᖃᖅᑎᑦᓯᔨ, ᓯᕗᓕᖅᑎ, ᒪᓕᒐᓕᐅᖅᑏᑦ, ᐊᒻᒪᓗ 
ᓄᓇᕗᒻᒥᐅᑦ ᐃᓘᓐᓇᑎᒃ, ᐱᓗᐊᖅᑐᒥᓪᓗ ᐅᐃᒐ ᕚᕝ ᕼᐋᓐᓴᓐ.  

ᐅᐱᑦᑎᐊᖅᐳᖓ ᑕᒫᓂ ᓄᓇᕗᒻᒥ ᑲᒥᓴᓇᐅᒋᐊᖓ ᐊᒻᒪᓗᑦᑕᐅᖅ ᐅᐱᒋᐊᒃᑲᓐᓂᕆᕗᖓ ᒫᓐᓇ 
ᐅᖃᓕᒪᒍᓐᓇᖅᑎᑕᐅᒐᒪ ᑲᒥᓴᓇᐅᓂᕋ ᐊᑐᖅᑐᒍ ᑕᕝᕙᓂ ᑲᑎᒪᓂᐊᖅᑎᓪᓗᓯ ᓯᕗᓂᑦᑎᓐᓂᑦ ᐊᑐᕐᓂᐊᖅᑕᑎᓐᓂ.  
 

ᑕᐃᑦᓱᒨᓇ ᐊᖏᖅᑎᑕᐅᑎᓪᓗᖓ ᐊᐃᐳᕈ 21, 2004-ᖑᑎᓪᓗᒍ ᐱᖓᔪᒋᔭᐅᓕᖅᑐᖓ 
ᑲᒥᓴᓇᖁᖅᑎᑕᐅᓚᐅᖅᓯᒪᒐᒪ ᑕᐃᒪᙵᑦ ᑕᒪᒃᑯᓂᖓ ᓄᓇᕗᒻᒥ ᐊᐅᓪᓚᖃᑦᑕᖅᓯᒪᕗᖓ 
ᐃᓘᓐᓇᖏᓐᓅᖏᑦᑑᒐᓗᐊᖅ. ᐊᒻᒪᓗᑦᑕᐅᖅ ᑕᑯᖃᑦᑕᖅᓯᒪᓪᓗᖓ ᓂᕆᐅᑦᓯᐊᖅᑐᓂᒃ ᐊᒻᒪᓗᑦᑕᐅᖅ 
ᐅᔾᔨᕈᓱᑦᓯᐊᖅᑐᓂᒃ ᐅᓪᓗᒥ ᐊᑐᖅᑕᐅᔪᓂᑦ ᑕᒫᓂ ᓄᓇᕗᒻᒥ.  
 

ᐃᒪᐃᓕᕋᑖᕋᒪ ᓂᕆᐅᒋᔭᖃᑦᓯᐊᖅᑐᑦ ᑕᕝᕙᓂ ᓄᓇᕗᒻᒥ ᐊᒻᒪᓗᑦᑕᐅᖅ ᑲᓇᑕᒥᐅᖑᒋᐊᖅ ᑕᒫᓂ ᓄᑖᖑᑎᓪᓗᒍ 
ᑖᓐᓇ ᓄᓇᕘᖁᑎᒋᔭᕗᑦ. ᐄ, ᑕᐃᒫᒃ ᐅᐱᔾᔪᑎᒃᓴᖃᖅᐳᒍᑦ ᑕᒪᑐᒥᖓ ᐊᖏᔪᒥᑦ. ᐊᒻᒪᓗᑦᑕᐅᖅ ᐃᒪᐃᓕᖅᑲᐅᒻᒥᒐᒪ 
ᐅᔾᔨᕈᓱᑦᑐᑦᑕᐅᖅ ᑕᐃᒃᑯᐊ ᐊᒥᓲᒻᒥᒻᒪᑕ ᐊᒻᒪᓗᑦᑕᐅᖅ ᖃᐅᔨᒪᒋᓪᓗᑕ ᓱᓕ ᐃᖅᑲᓇᐃᔮᒃᓴᖃᖅᑐᒍᑦ ᑕᕝᕙᓂ 
ᓄᓇᕗᒻᒥ. ᑕᕝᕙᓂ ᑲᓇᑕᒥ ᐃᓚᒋᔭᐅᓂᐊᕈᑦᑕ ᐊᒻᒪᓗᑦᑕᐅᖅ ᑕᒪᓐᓇ ᓄᓇᕗᑦ ᐃᓅᓯᑦᑎᐊᕙᒻᒥᑦ ᐃᓅᓯᕐᒥᑦ 
ᐊᑐᕈᒪᒍᑎᒃ ᑕᒪᒃᑯᐊ ᐊᑐᖅᑕᐅᔪᑦ ᑲᓇᑕᒥᐅᓄᑦ ᑕᐃᒪᐃᑎᓪᓗᒋᑦ.  
 

ᑕᐃᒪ ᐊᖑᒻᒪᑦᑎᓂᕐᒥᑦ ᐅᖃᐅᓯᖃᑲᐃᓐᓇᕐᓂᐊᓕᕐᒥᒐᒪ. ᐊᖑᒻᒪᑦᑎᒐᓱᐊᕈᑦᑕ ᑕᕝᕙᓂ ᑲᓇᑕᐅᑉ ᐃᓗᐊᓂ 
ᓂᕆᐅᒍᑎᒃᓴᐅᔪᑦ ᐊᒻᒪᓗ ᐅᔾᔨᕆᔭᐅᔪᑦ ᑕᐃᒪ ᑕᒪᒃᑯᐊ ᓴᖅᑭᖅᑕᐅᑐᐃᓐᓇᕆᐊᖃᓛᕐᒥᒻᒪᑕ ᑕᒪᒃᑯᐊ ᒥᓂᔅᑕᐅᔪᑦ 
ᐊᒻᒪᓗ ᓄᓇᖃᖅᑳᖅᑐᒥᓃᑦ ᓯᕗᓕᖅᑏᑦ ᑲᑎᒪᓕᖅᐸᑕ ᑕᐃᑲᓂ ᑲᓘᓇ ᓄᕕᐱᕆ 25ᖑᓕᖅᐸᑦ. ᑖᓐᓇ 
ᑲᑎᒪᒍᑕᐅᓂᐊᖅᑐᖅ ᓂᕆᐅᓇᕐᒪᑦ ᓴᖅᑭᑎᑦᑎᓛᕆᐊᖅ ᓄᑖᓂᒃ ᐆᑦᑐᖅᑕᐅᔪᓂᑦ ᑕᒪᒃᑯᐊ ᓄᓇᖃᖅᑳᖅᑐᒥᓂᕐᓄᑦ 
ᑐᕌᖓᔫᒥᔪᑦ. ᑕᒪᒃᑯᐊ ᐱᓪᓗᖏᑦ ᐋᓐᓂᐊᖃᖏᑦᑐᓕᕆᓂᖅ, ᐃᓕᓐᓂᐊᖅᑐᓕᕆᓂᖅ, ᐃᓪᓗᓕᕆᓂᖅ ᐊᒻᒪᓗᑦᑕᐅᖅ 
ᑮᓇᐅᔾᔭᒃᓴᐅᑎᐅᒐᓱᐊᕈᓐᓇᕋᔭᖅᑐᑦ. ᑕᒪᒃᑯᐊᓕᒫᑦ ᐅᖃᐅᓯᕆᕋᑖᖅᑕᒃᑲ ᑕᒪᒃᑯᓄᖓ ᐃᓅᓇᓱᐊᕐᓂᕐᒧᑦ ᓄᓇᕗᒻᒥ 
ᑕᐃᒫᒃ ᑕᒪᓐᓇ ᐊᑐᕐᓂᖃᕐᒪᑦ. ᖃᐅᔨᒪᕗᒍᑦ ᓱᓕ ᐱᕙᓪᓕᐊᒃᑲᓐᓂᕆᐊᖃᖅᑐᒍᑦ.  
 

ᐊᒻᒪᓗᒃᑕᐅᖅ, ᐳᕋᐃᒻᒥᓂᔅᑕᕆᔭᑦᑕ ᐹᓪ ᒫᕐᑎᓐ ᑕᒪᒃᑯᐊ ᐅᖃᐅᓯᕆᖃᑦᑕᖅᓯᒪᔭᖏᑦ ᑐᙵᓱᒃᑎᑉᐸᕗᑦ, 
ᑐᑭᓯᓪᓗᒋᓪᓗ. ᑕᐃᒫᒃ ᑕᒪᓐᓇ ᐊᖑᒻᒪᑎᓇᓱᐊᕐᓂᖅ ᐱᑕᖃᓪᓚᕆᒻᒪᑦ ᑕᒫᓂ ᑲᓇᑕᒥ. ᐅᕙᒍᑦ 
ᓄᓇᖃᖅᑳᑦᑐᒥᓂᐅᔪᒍᑦ. ᐊᒻᒪᓗᒃᑕᐅᖅ ᑲᓇᑕᒥᐅᑐᐃᓐᓇᐃᑦ. ᓴᙱᓂᕗᑦ, ᐱᔪᒪᓂᕗᑦ, ᒪᑭᑕᒍᓐᓇᕐᓂᕗᑦ, 
ᓴᓇᑐᓂᕗᑦ, ᑖᒃᑯᐊ ᐊᑐᖅᑐᒋᑦ ᓄᓇᕗᒻᒥᒃ ᓴᖅᑮᓚᐅᖅᓯᒪᒐᑦᑕ. ᑖᒃᑯᐊ ᑕᐃᕋᑖᖅᑕᒃᑲ ᐅᕙᑦᑎᓐᓂᒃ 
ᐊᔾᔭᖅᓯᓯᒪᒍᓐᓇᖅᐳᑦ ᑕᐃᑯᖓ ᓯᕗᓂᑦᑎᓐᓄᑦ.  
 

ᐅᓪᓗᒥ ᓄᓇᕗᒻᒥᐅᑦ ᓱᓕ ᓴᓇᒻᒪᑕ ᐊᒻᒪᓗᒃᑕᐅᖅ ᓱᓕ ᐊᑐᖅᑐᑕ ᐅᐊᑦᑎᐊᕈᓐᓂᓴᕐᓂᒃ ᐃᓕᖅᑯᓯᑐᖃᑦᑎᓐᓂᒃ, 
ᐅᖃᐅᓯᒃᑎᓐᓂᒃ ᐊᒻᒪᓗᒃᑕᐅᖅ ᑐᙵᕕᒃᑎᓐᓂᒃ ᓄᓇᒧᑦ.  
 

ᐅᕙᖓᓗ ᓇᒻᒥᓂᖅ, ᑕᐃᒃᑯᐊ ᐃᓅᓯᒪᓚᐅᕐᕋᒪ ᑕᒫᓂ ᓄᓇᒥ, ᖃᓪᓗᓈᖃᖏᑦᑐᒥᒃ ᑕᐃᒃᑯᐊ ᐅᑭᐅᑦ 11-ᐸᐃᑦ 
ᐃᓅᓯᕆᓚᐅᖅᑕᒃᑲ ᑖᕙᓂ ᖃᑯᖅᑐᒥ ᐊᒻᒪᓗ ᑭᒻᒥᕈᒻᒥ, ᐊᒻᒪᓗ ᑭᒻᒥᕈᑎᐅᑉ ᓯᓚᑖᓂ. ᐃᓄᒃᑎᑐᐃᓐᓇᖅ 
ᖃᐅᔨᒪᓪᓗᖓ, ᑕᐃᒪᐃᓚᐅᕋᒪ. ᑕᒪᓐᓇ ᐃᓕᖅᑯᓯᕗᑦ, ᐅᖃᐅᓯᕗᑦ ᐊᑐᖅᑐᒍᑦ, ᓄᓇᒧᓪᓗ ᑐᙵᓂᕋ.  
 

ᐃᓕᑦᓯᑦᑕᐅᖅ ᑕᐃᒪᐃᓯᒪᔪᓯ ᖃᐅᔨᒪᑦᑎᐊᖅᑐᖓ. ᑕᒪᓐᓇ ᓄᓇᕗᒻᒥᐅᓄᑦ ᐊᑐᖅᑕᐅᔪᖅ. ᐊᒻᒪᓗ ᑕᒪᒃᑯᐊ 
ᓄᓇᕗᒻᒥᐅᑦ ᖃᐅᔨᒪᑦᓯᐊᖅᑐᓯ, ᓯᕗᒧᐊᕐᓂᕐᒥᒃ ᐊᒻᒪᓗ ᓂᕆᐅᕐᓂᕐᒥᒃ.  
 

ᑕᒪᒃᑯᐊ ᐱᔪᒪᔭᓯ, ᐅᐸᒍᒪᔭᓯ, ᑭᒡᒐᑐᖅᑎᐊᕐᓗᓯ ᓄᓇᕗᒻᒥᐅᓄᑦ, ᑕᒪᓐᓇ ᖃᐅᔨᒪᒐᒃᑯᑦ ᐊᒻᒪᓗᒃᑕᐅᖅ ᑕᒪᒃᑯᐊ 
ᐊᑐᖅᑎᐊᖃᑦᑕᖅᑕᓯ ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒐᓕᐅᖅᑕᐅᓂᖏᑦ, ᓱᓕᔪᕆᔭᐅᓂᖏᓪᓗ. ᑖᒃᑯᐊᑕᐅᖅ 
ᐊᑐᖅᑐᒋᑦ ᐊᔾᔨᒌᖃᑎᒌᓐᓂᖅ.  
 

ᑖᒃᑯᐊ ᐋᖅᑭᓚᐅᖅᓯᒪᔭᓯ. ᑖᒃᑯᐊ ᒪᓕᒃᑕᐅᔪᑦ ᐅᖃᑦᑕᐅᓯᒪᔪᑦ. ᐱᓂᐊᖅᑕᕗᑦ 2004-2009-ᒧᑦ. ᑖᒃᑯᐊ ᒐᕙᒪᒃᑯᑦ 
ᒪᓕᒐᖏᑦ, ᐊᑐᐊᒐᖏᑦ. ᑖᒃᑯᐊ ᓴᓇᓚᐅᕐᕋᑦᓯᐅᒃ, ᑕᐃᔅᓱᒪᓂ ᐱᒋᐊᓕᕋᑖᒥᓂᐅᓪᓗᓯ. ᑕᒪᒃᑯᐊ ᐊᑐᖅᑕᐅᔪᒪᔪᑦ 
ᓴᙱᓕᕈᑎᑑᖏᒻᒪᑕ ᑕᒪᒃᑯᓂᖓ ᑭᓇᒃᑯᑐᐃᓐᓇᕐᓄᑦ ᒐᕙᒪᓄᑦ  ᐊᒻᒪᓗᒃᑕᐅᖅ ᓴᖅᑭᐸᓪᓕᐊᔪᐃᑦ 
ᑐᙵᕕᒃᓴᐅᑎᓕᐅᕋᓱᐊᕐᓂᕐᒥᒃ ᐊᒻᒪᓗ ᑕᒪᒃᑯᐊ ᐃᓚᐅᒍᓐᓇᕆᐊᖃᕐᒥᒻᒪᑕ ᐃᓄᐃᑦ.  
 

ᑕᒪᒃᑯᐊ ᐃᓕᕋᒋᕙᕗᑦ, ᐅᐱᒋᕙᕗᑦ ᓯᓚᑐᓂᖏᑦ ᐃᓐᓇᖅᑕ, ᑕᒪᒃᑯᐊ ᐅᕙᑦᑎᓐᓂᒃ ᐃᑲᔪᐃᓐᓇᖃᑦᑕᕐᒪᑦ ᑕᒪᒃᑯᓂᖓ 
ᐊᑐᖅᑎᓪᓗᑕ ᓇᓕᐊᓐᓂᒃ ᐱᑐᖃᒥᓂᕐᓂᒃ, ᐊᒻᒪᓘᓐᓃᑦ ᒫᓐᓇᕐᓂᓴᐅᔪᓂᒃ.  

ᑕᒪᒃᑯᐊ ᐃᓐᓇᐅᔪᑦ ᑲᔪᖏᓐᓇᖅᑐᓂᒃ ᑕᐃᒪᙵᑦ ᐱᑕᖃᐃᓐᓇᖅᐳᑦ, ᐅᕙᑦᑎᓐᓂᒃ ᐃᑲᔪᖅᑐᑎᒃ ᑕᐃᒫᒃ ᐃᓅᑎᓪᓗᑕ. 
ᐃᓕᖅᑯᓯᑐᖃᒻᒥᓪᓗ, ᐊᒻᒪᑕᐅᖅ ᑕᐃᑯᖓ ᕿᒪᐃᓂᕐᒥᒃ, ᑖᒃᑯᓄᖓ ᑭᖑᕚᕆᓂᐊᖅᑕᑎᓐᓄᑦ. ᑖᒃᑯᐊ ᖃᐅᔨᒪᓇᕐᒪᑕ 
ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔩᑦ, ᑖᒃᑯᐊ ᐃᓐᓇᐃᑦ, ᐅᕕᒃᑲᐃᓪᓗ ᑕᒪᑐᒥᖓᑦᑕᐅᖅ ᓴᙱᓕᖅᑎᑦᑎᓇᓱᐊᕐᒥᒻᒪᑕ. 
ᑕᒪᓐᓇ ᐊᑐᖅᑕᐅᒍᒫᖅᑐᖅ. ᑕᐃᒫᒃ ᐋᖅᑭᒃᑕᐅᓯᒪᒍᒫᒻᒪᑦ ᓄᓇᓖᑦ ᒪᕐᕉᒃ ᑕᒫᓂ ᐊᑐᖅᑕᐅᑎᓪᓗᒋᑦ ᓄᓇᕗᒻᒥ.  
 
ᑖᓐᓇ ᐊᑐᖅᑕᐅᓂᐊᓴᔪᖅ ᑕᐃᒪ ᓴᙱᓕᖅᑎᑦᑎᕙᓪᓕᐊᓂᐊᕐᒪ. ᖃᓄᖅ ᑕᒪᒃᑯᐊ ᐃᓐᓇᕆᔭᕗᑦ 
ᐊᑐᖅᑕᐅᖃᑦᑕᓂᐊᕐᒪᖔᑕ ᑕᒪᓐᓇ ᐃᓅᑦᓯᐊᕙᓐᓂᖅ ᑲᒪᒋᔭᐅᑎᓪᓗᒍ. ᑕᒪᒃᑯᓄᖓᓗ ᐃᓅᓯᓕᕆᓂᕐᒥᒃ 
ᑲᒪᕙᓪᓕᐊᖃᑦᑕᓕᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᖏᑦ ᐊᑐᕐᓗᒋᑦ. 
 
(ᑐᓵᔨᒃᑯᑦ) ᑕᐃᒪᐃᑦᑑᒐᓗᐊᖅᑎᓪᓗᒍ ᐅᓄᖅᑐᐊᓗᓐᓂ ᐊᑐᖅᑕᐅᔪᓂᒃ ᐱᑕᖃᐅᖃᑦᑕᖅᑐᖅ. ᐆᑦᑑᑎᒋᓗᒍ, ᑕᒪᒃᑯᐊ 
ᐊᑭᓕᒃᓴᖃᕝᕕᒋᔫᔮᕋᑦᑎᒍ ᐃᓪᓗᑭᒃᓴᕐᓂᖅ ᐱᑦᔪᑎᒋᓪᓗᒍ, ᐱᖁᑎᔾᔪᐊᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᖅ.  
 
ᑕᐃᒪᐃᑦᑑᒻᒪᑦ, ᒐᕙᒪᒃᑯᑦ ᐱᓕᒻᒪᔅᓴᐃᔭᕆᐊᓖᑦ ᐊᒻᒪᓗ ᑮᓇᐅᔭᖃᕆᐊᖃᖢᑎᒃ.  
 
ᑕᐃᒪᐃᑦᑑᒐᓗᐊᖅᑎᓪᓗᒍ ᑮᓇᐅᔭᖅ ᐊᑐᕈᒫᓐᓂᐊᖅᑐᑦ ᐊᒥᒐᖅᑕᐅᖃᑦᑕᑎᓪᓗᒋᑦ. ᑐᐊᕕᕐᓇᖅᑐ ᐅᓄᖅᑐᑦ 
ᑲᒪᒋᔭᕆᐊᖃᖅᑕᕗᑦ ᒐᕙᒪᐅᓪᓗᑕ ᑮᓇᐅᔭᖁᑎᕗᑦ.  
 
ᑕᒪᓐᓇ ᒪᓗᓐᓇᖅᓯᔪᖅ ᐊᒻᒪᓗ ᐊᓚᓐᖑᐊᖅᑕᐅᔭᕆᐊᖃᕈᓐᓂᖅᖢᓂ ᖃᓄᖅᑑᕐᓂᖅ ᑐᙵᕕᒋᓗᒍ ᒐᕙᒪᒃᑯᑦ 
ᕿᓂᖅᑐᑦ ᑭᓱᓂᑦ ᓄᑖᓂᒃ ᑕᒪᒃᑯᐊ ᐱᔨᑦᑎᕈᑏᑦ ᓴᖅᑭᔮᑦᑎᐊᖃᑦᑕᕈᓐᓇᕐᓂᐊᕐᒪᑕ ᐃᓄᓐᓄᑦ. ᒪᕐᕈᐃᓕᖓᔪᑦ 
ᑕᒪᒃᑯᐊ ᐊᑐᕆᐊᖃᙱᑕᕗᑦ ᐊᒻᒪᓗ ᓱᓇᖁᑎᕗᑦ ᐊᒥᓲᙱᑎᓪᓗᒍ ᐊᑐᑦᑎᐊᕆᐊᖃᖅᑕᕗᑦ.  
 
ᑕᒪᑐᒪᓂ ᑲᑎᒪᕕᔾᔪᐊᕐᓂᖃᖅᑎᓪᓗᓯ ᐃᓱᒪᒃᓴᖅᓯᐅᕈᑎᖃᖃᑦᑕᕆᐊᖃᖃᑦᑕᕐᓂᐊᖅᑐᓯ ᑭᓱᓄᑦ ᐊᑐᕐᓂᐊᕐᒪᖔᑕ 
ᑮᓇᐅᔭᑦ ᐃᓪᓗᓄᑦ ᐊᒻᒪᓗ ᓄᓇᓖᑦ ᐃᓗᐊᓂ ᐱᖁᑎᕐᔪᐊᓄᑦ.  
 
ᒐᕙᒪᒃᑯᑦ ᐊᒃᓱᕈᖅᑐᑦ ᓄᓇᕗᑦ ᐃᑲᔫᓯᐊᖅᑖᑦᑎᐊᕐᓂᐊᕐᒪᑕ ᑖᒃᑯᐊ ᑮᓇᐅᔭᑦ ᐊᑐᖅᑎᓪᓗᑎᒃᑯᑦ ᐆᑦᑑᑎᒋᓗᒍ ᒪᑯᐊ 
ᐱᓕᕆᐊᖑᓂᐊᖅᑐᑦ ᐋᖅᑭᓱᖅᑕᐅᓯᒪᓂᖏᑦ ᐱᔭᕇᖅᑕᕕᒃᓴᖏᓪᓗ ᐋᖅᑭᓱᖅᑕᐅᕙᓪᓕᐊᔪᑦ. ᐃᓕᓐᓂᐊᕐᓂᖅ, 
ᐱᓕᒻᒪᒃᓴᕐᓂᖅ, ᐃᖅᑲᓇᐃᔭᖅᑎᑖᖅᑐᕐᓂᖅ, ᑳᓐᑐᕌᖃᖅᑎᑦᑎᖃᑦᑕᕐᓂᕐᓗ ᑕᒪᒃᑯᐊ ᐊᑑᑎᖃᑦᑎᐊᕐᓂᖅᐹᖑᓗᑎᒃ 
ᑲᒪᒋᔭᐅᓂᐊᕐᒪᑕ.  
 
ᑎᓴᒪᓂᑦ ᑮᓇᐅᔭᑦ ᐱᖁᔭᕐᔪᐊᒃᓴᖏᓐᓂᑦ ᓴᖅᑭᖅᑎᑦᑎᓂᐊᖅᑐᓯ ᐃᓱᒪᒃᓴᖅᓯᐅᕈᑎᒋᓂᐊᖅᑕᓯᓐᓂᑦ ᑕᒪᑐᒪᓂ.  
 
ᐊᑐᕈᒫᕐᓂᐊᖅᑐᑦ ᐊᑭᑐᔪᖅᑐᕈᑎᒃᓴᐃᑦ ᐱᖁᔭᖅᔪᐊᖓᑦ 2006-2007ᒥ ᐱᔪᓐᓇᕐᓂᖅᑖᖅᑎᑕᐅᓂᐊᖅᑐᑦ ᓄᓇᕗᑦ 
ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᓂᑦ ᑮᓇᐅᔭᓂᑦ ᐊᑐᓯᒋᐊᕈᓐᓇᕐᓂᐊᕐᒪᑕ ᒫᑦᓯ 31, 2007ᒧᑦ ᑎᑭᓯᒪᔪᓂᑦ.  
 
ᐊᒻᒪᓗ ᐃᓚᒋᐊᕈᑎᓂᑦ ᐊᑭᑐᔪᖅᑐᕈᑎᒃᓴᓄᑦ ᐱᖁᔭᕐᔪᐊᖅ ᓈᓴᐅᑎᓕᒃ 2, 2005-2006, ᐊᑐᖅᑕᐅᓗᓂ 
ᐱᔪᓐᓇᕐᓂᖅᑖᕈᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦ ᐊᑭᑐᔪᖅᑐᕈᑎᒃᓴᒃᑲᓐᓂᕐᓄᑦ ᑮᓇᐅᔭᖅᑐᕈᑕᐅᓂᐊᖅᑐᓂᑦ 
ᐊᑐᕈᓐᓇᕐᓂᐊᕐᒪᑕ ᒫᑦᓯ 31, 2006ᒧᑦ ᑎᑭᓪᓗᒍ.  
 
ᐊᒻᒪᓗᒃᑲᓐᓂᖅ ᐃᓱᒪᒃᓴᖅᓯᐅᕐᓂᐊᕐᒥᔪᓯ ᐃᓚᒋᐊᕈᑏᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᐱᖁᔭᕐᔪᐊᖅ ᓈᓴᐅᑎᓕᒃ 2, 
2005-2006, ᐊᑐᕐᓗᒍ ᓄᓇᕗᑦ ᒐᕙᒪᒃᑯᖏᑦ ᐱᔪᓐᓇᕐᓂᖅᑖᖅᑎᑕᐅᓂᐊᖅᑐᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ 
ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᑦ ᐊᑐᕈᓐᓇᕐᓂᐊᕐᒪᑕ ᑮᓇᐅᔭᓕᕆᓂᐅᑉ ᐊᕐᕌᒍᐊ ᐃᓱᐊᓄᑦ ᒫᑦᓯ 31, 2006-ᒧᑦ. 
 
ᑭᖑᓪᓕᕐᒥᑦ ᐃᓚᒋᐊᕈᑎᓂᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᑦ ᐱᖁᔭᕐᔪᐊᖅ ᓈᓴᐅᑎᓕᒃ 4, 2004-2005 ᐊᑐᕐᓗᒍ 
ᑖᓐᓇ ᐱᖁᔭᖅᔪᐊᒃᓴᖅ ᐊᑐᕈᒫᕐᓂᐊᖅᑐᓄᑦ ᐅᓄᒃᑲᓐᓂᖅᑐᓂᑦ ᐱᔾᔪᑎᒃᓴᖅᑖᖅᑎᑦᑎᓂᐊᖅᑐᖅ ᑕᒪᒃᑯᐊ 
ᐊᑐᖅᑕᐅᔭᕆᐊᓖᑦ ᐋᖅᑭᒋᐊᕈᑏᓪᓗ. 

ᐱᓕᕆᐊᕆᔭᐅᔪᓐᓇᕐᓂᐊᕐᒪᑕ 50-ᐳᓴᓐᒥᒃᓗ ᐊᕐᕌᒍ ᑕᑯᓐᓇᕈᑦᑎᒃᑯᑦ ᐊᑭᑦᑐᕆᐊᒃᑲᓐᓂᖅᑐᑦ ᑕᒪᒃᑯᐊ ᐊᑭᓕᕆᐊᓖᑦ 
ᑕᒪᑐᒪᓂ ᓄᓇᕗᑦ $30 ᒥᓕᐊᓐᓂᑦ ᐊᑭᓖᓯᒪᓕᖅᑐᑦ ᐅᖅᓱᐊᓗᒻᒧᑦ. ᑕᐃᒪᓐᓇᑎᒋᓗ ᐊᑭᑐᓂᖅᓴᐅᓪᓗᓂ 
ᐊᕐᕌᓂᓂᓴᐃᑦ ᑕᑯᓐᓇᒃᑯᑦᑎᒃᑯᑦ. 
 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕆᖃᑦᑕᖅᑕᕗᑦ 3.5-ᐳᓴᑐᐃᓐᓇᑯᓗᒻᒥᑦ ᐊᑭᑦᑐᖅᐸᓪᓕᐊᑎᑕᐅᔪᖅ 
ᑕᐃᒪᐃᑦᑑᒻᒪᑦ ᐅᕙᒍᑦ ᓄᓇᕗᒻᒥᐅᑕᐅᓪᓗᑕ ᐊᑐᑦᑎᐊᕆᐊᖃᖅᑐᒍᑦ ᑮᓇᐅᔭᖁᑎᑦᑎᓐᓂᑦ ᑮᓇᐅᔭᖅᑐᖅᑐᓂᒃᓗ 
ᖄᖏᐅᑎᓂᐊᙱᓇᑕ ᐊᒻᒪᓗ ᐊᒥᒐᖅᓯᓂᐊᙱᓇᑦᑕ.  
 
ᓄᓇᕗᑦ ᒐᕙᒪᒃᑯᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᔭᐅᕆᕗᑦ ᑮᓇᐅᔭᑦ ᑕᒪᒃᑯᐊ ᒥᒃᓵᓄᑦ ᖃᐅᔨᔭᐅᔾᔫᒥᓂᐊᕐᒪᑕ 
ᐊᖑᒪᑦᑎᖏᓐᓂᖏᓐᓂᒃᓗ ᓄᓇᕗᑦ ᑭᙴᒪᔭᖏᓐᓂᑦ ᐊᒻᒪᓗ ᑕᒪᓐᓇ ᓄᓇᕗᑦ ᐊᔾᔨᐅᙱᓐᓂᖓ ᐱᔾᔪᑕᐅᓪᓗᓂ 
ᑕᐃᒪᐃᓕᖓᔪᖅ.  
 
ᓄᓇᕗᒻᒥᐅᑕᐃᑦ ᑮᓇᐅᔭᖅᑖᕆᖃᑦᑕᖅᑕᖏᑦ ᐋᖅᑭᑦᑕᐅᒃᑲᓐᓂᕆᐊᓖᑦ ᐊᕐᕌᒍᑕᒫᑦ ᖃᐃᑕᐅᖃᑦᑕᖅᑐᑦ 
ᐱᕈᖅᐸᓪᓕᐊᑐᐃᓐᓇᕐᓂᐊᙱᒻᒪᑕ ᓴᖅᑭᔮᖅᑎᑦᑎᑐᐃᓐᓇᖃᑦᑕᕐᓂᐊᙱᓐᓇᑦᑕᓗ ᐱᓕᕆᐊᙳᖅᑎᑕᐅᓯᒪᔪᓂᑦ 
ᐱᔨᑦᑎᕈᑎᓂᓪᓗ ᑭᓯᐊᓂ ᐊᙳᑎᒋᐊᖃᖅᑐᒍᑦ ᑲᓇᑕᒥᐅᑕᐅᖃᑎᑦᑎᓐᓄᑦ ᑕᒪᒃᑯᐊ ᑮᓇᐅᔭᓕᐅᕈᑎᒃᓴᐃᑦ 
ᐱᕚᓪᓕᐅᑎᒃᓴᐃᑦ ᓴᖅᑭᑕᐅᕙᓪᓕᐊᔪᓐᓇᖃᑦᑕᕐᓂᐊᕐᒪᑕ. 
 
ᓄᓇᕗᒻᒥᐅᑦ ᓂᕆᐅᑉᐳᑦ ᐃᒻᒥᓃᖅᑭᔪᓐᓇᕐᓂᕐᒥᑦ ᐊᒻᒪᓗ ᐃᑲᔪᒃᑲᓐᓂᕐᓗᑎᒃ ᑲᓇᑕᒥᐅᑕᐅᖃᑎᒥᓐᓂᒃ.  
 
ᑕᐃᒪᐃᑦᑑᑎᓪᓗᒍ ᓄᓇᕗᒻᒥᐅᑕᐃᑦ ᓴᙱᓂᕐᒥᑦ ᑐᓂᐅᖅᑲᖅᑕᐅᓂᕐᒧᑦ ᐊᖏᕈᒻᒥᑦ ᕿᓂᖅᑐᑦ. ᑖᒃᑯᐊ ᑮᓇᐅᔭᑦ 
ᓂᖏᖅᑕᐅᑏᑦ ᐋᖅᑭᓱᖅᑕᐅᓯᒪᑦᑎᐊᕐᓂᐊᕐᒪᑕ ᑕᐃᓐᓇ ᐋᖅᑭᒃᓯᒪᒻᒪᑕᓕ ᐊᕙᓂᕐᒥᐅᑦ ᑲᓇᑕᒥᐅᑕᐅᖃᑎᕗᑦ.  
 
ᓴᙱᓂᕐᒥᑦ ᑐᓂᖅᑯᑕᐅᕙᓪᓕᐊᒍᑦᑕ ᐱᕈᖅᐸᓪᓕᐊᔪᓪᓚᕆᐅᓂᐊᖅᑐᒍᑦ ᐃᑲᔪᕐᓂᖃᕐᓗᑕᓗ 
ᑲᓇᑕᒥᐅᑕᐅᖃᑎᑦᑎᓐᓄᑦ ᓴᙱᓂᕐᒥᓪᓗ ᑎᒍᓯᓗᑕ ᓄᓇᕗᒻᒥᐅᑕᐅᔪᒍᑦ ᐱᓗᐊᕐᓗᒋᑦ ᐃᓄᐃᑦ.  
 
ᑕᐃᒪᓐᓇ ᓴᙱᓂᕐᒥᑦ ᑐᓂᔭᐅᕙᓪᓕᐊᓂᖅ ᐊᖅᑯᑎᒋᓗᒍ ᓄᓇᕗᒻᒦᙵᖅᑐᑦ ᓄᓇᒦᙶᖅᑐᑦ ᑮᓇᐅᔭᓄᑦ 
ᐃᑲᔫᑎᓪᓚᕆᐊᓘᓂᐊᖅᑐᑦ. 
 
ᑕᒪᒃᑯᐊ ᓅᑕᐅᓂᐊᖅᑐᑦ ᐊᒃᑐᐃᓂᖃᖁᖏᑕᕗᑦ ᑮᓇᐅᔭᖅᑖᕆᖃᑦᑕᖅᑕᑦᑎᓐᓂᒃ. ᐊᓯᐊᒍᖔᖃᐃ ᐅᖃᐅᓯᕆᓗᒍ, 
ᑮᓇᐅᔭᖅᑎᒍᑦ ᐃᑲᔫᓯᐊᖅᑖᖃᑦᑕᕆᐊᓖᑦ ᓄᓇᕗᒻᒥᐅᑕᐃᑦ. ᑕᐃᒪᐃᑦᑑᖏᑉᐸᑦ ᓴᙱᓂᕐᒥᒃ ᖃᐃᑦᑎᔭᐅᒐᓗᐊᕐᕈᑦᑕ 
ᑐᑭᖃᔾᔮᖏᑦᑐᖅ. ᑕᐃᒪᓐᓇ ᐋᖅᑭᒃᓯᒪᖏᑉᐸᒃ.  
 
ᓄᓇᕗᑦ ᑲᓇᑕᒧᑦ ᐃᓚᒋᔭᐅᖃᑕᐅᕗᖅ. ᓄᓇᒥᐅᑕᓂᓪᓗ ᐱᑕᖃᐅᖅᖢᓂ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ, ᒎᓗᓂᒃ, 
ᐊᓕᒎᔭᑉᓂᓪᓗ ᐊᒻᒪᓗ ᐅᖅᓱᐊᓗᖕᓂᒃ, ᒑᓯᓂᒃᓗ, ᐊᒻᒪᓗ ᓱᓕ ᓇᓂᔭᐅᓯᒪᖏᑦᑐᓂᒃ.  
 
ᑕᓐᓇ ᑲᔾᔮᓇᖅᑐᐊᓘᒻᒪᑦ ᓄᓇᕗᑦ. ᓄᓇᒥᐅᑕᓄᑦ ᑮᓇᐅᔭᑦ ᐃᓕᐅᖅᑲᑦᑕᐅᑉᐸᑕ ᐊᒃᓱᐊᓗ ᐱᐅᒐᔭᖅᑐᖅ. 
ᕿᓂᖅᑕᐅᕙᓪᓕᐊᓂᖏᓪᓗ ᑕᒪᒃᑯᐊ ᓄᓇᒦᖔᖅᑐᑦ 150 ᒥᓕᐊᓐ ᐅᖓᑖᓃᓕᖅᑐᑦ ᑕᒪᑐᒪᓂ ᐊᕐᕌᒍᒥ 
ᑐᖏᓕᕆᓕᖅᑕᖓᓂ. ᑕᒪᒃᑯᐊ ᐃᑲᔫᑎᓪᓚᕆᐅᔪᒥᓇᖅᑐᑦ ᓄᓇᕗᒻᒥᐅᓕᒫᓄᑦ.  
 
(ᑐᓵᔨ ᓄᖅᑲᖅᑐᖅ) ᓯᕗᓪᓕᖅᐹᕆᓪᓗᒍ, ᑕᒪᓐᓇ ᐱᒋᐊᕈᑕᐅᓂᐊᖅᑐᖅ ᑕᒫᓂ ᓄᓇᕗᑦᑎᓐᓂ ᐅᔭᕋᕐᓂᐊᕐᓂᖅ. ᑕᐃᒪ 
ᐱᒋᐊᖅᓯᒪᓕᕇᒻᒪᑦ ᑕᐃᒃᑯᐊ ᔨᐅᕆᑯ ᑕᐃᒪᓐ, ᐊᓕᒎᔭᓕᕆᔩᑦ, ᐅᔭᕋᕐᓂᐊᖅᑏᑦ. ᑕᐃᒪ ᐱᒋᐊᕐᓂᐅᓴᒻᒪᑕ ᑕᒫᓂ 
ᓄᓇᕗᑦᑎᓐᓂ. ᓄᐊᑦᓯᓪᓗᑎᒃ ᐊᓕᒎᔭᓂᒃ ᑕᒫᓂ ᐅᐱᙵᒃᓵᒥ ᒫᑦᓯᖑᖅᐸᑦ.  
 



ᐊᐃᑉᐱᖅ, ᓄᕕᐱᕆ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᓐᓇ ᓄᓇᑦᑕ ᐃᓚᒋᔭᐅᑦᓯᐊᕐᓂᖓ ᑕᒃᑯᓄᖓ ᒐᕙᒪᑐᖃᒃᑯᓐᓄᑦ ᐃᓛᓐᓂᒃ ᓇᓗᓇᑲᐃᓐᓇᐸᒻᒪᑦ ᐊᒻᒪᓗᒃᑕᐅᖅ 
ᐱᒻᒪᕆᐅᓪᓗᓂ. ᑕᒪᓐᓇ ᐃᓚᒋᔭᐅᔪᖅ ᐃᓚᓕᐅᕐᓂᖅ, ᑕᒪᑐᒥᖓ ᐃᓚᖃᒻᒥᒻᒪᑦ ᑕᒃᑯᓄᖓ ᑕᐃᔭᐅᓲᓂᒃ 
ᓄᓇᑖᕋᓱᐊᕐᓂᐅᑉ ᐊᖏᕈᑎᖏᓐᓂᒃ. 
 
ᓄᓇᕗᒻᒥ ᒐᕙᒪᐅᔪᑦ ᑕᒪᑐᒥᖓ ᑲᔪᖏᖅᐳᑦ, ᑲᑎᒪᒍᒪᓪᓗᑎᒃ ᑕᒪᒃᑯᐊ ᑲᑎᒪᒍᑕᐅᒋᐊᓖᑦ, ᐱᔭᐅᒋᐊᓖᑦ, ᑕᒪᒃᑯᐊ 
ᐊᑖᓃᑦᑐᑦ ᓄᓇᕗᑦ ᓄᓇᕗᑖᕈᑕᐅᔫᑦ ᐊᖏᕈᑎᖏᓐᓂ ᐱᓪᓗᒋᑦ, ᑭᓯᐊᓂᓕ ᐃᓄᑑᔾᔨᒍᓐᓇᖏᒻᒪᑕ.  
 
ᑕᐃᒪᐃᒻᒪᑦ, ᑖᒃᑯᐊ ᒐᕙᒪᒃᑯᑦ ᑕᒪᑐᒥᖓ ᐱᒐᓱᐊᓂᖃᒻᒪᕆᒐᓱᐊᖅᐳᑦ ᐊᖏᖃᑎᒌᒐᓱᐊᖅᑐᑎᒃ ᑖᒃᑯᓂᖓ 
ᒐᕙᒪᑐᖃᒃᑯᓐᓂᑦ, ᐃᓄᓕᕆᔨᑐᑲᑦᑯᑦ, ᑲᔪᓯᑎᑦᓯᓇᓱᐊᖅᑐᑎᒃ ᑳᑦᑐᓛᒥᒃ. ᑕᒪᓐᓇ ᓄᓇᕗᒻᒥ ᓄᓇᑖᕈᑦ ᐱᓪᓗᒍ 
ᐊᖏᕈᑕᐅᓯᒪᔪᖅ.  
 
ᐊᓱᐃᓪᓛᓪᓕ ᑕᐃᑦᓱᒨᓇ ᒪᐃ 26, 2005-ᖑᑎᓪᓗᒍ, ᐃᖅᑲᑦᑐᐃᔨᖅᔪᐊᖑᓚᐅᖅᓯᒪᔪᖅ ᑖᕙᓂ ᐳᕆᑎᔅ ᑲᓚᒻᐱᐊᒥ, 
ᐃᖅᑲᖅᑐᐃᔨ ᑖᒪᔅ ᐳᒍ ᑎᒃᑯᐊᖅᑕᐅᓕᓚᐅᕐᒪᑦ ᑕᒪᑐᒥᖓ ᐃᖅᑲᓇᐃᔮᖃᖁᔭᐅᓪᓗᓂ ᐊᖏᕈᑕᐅᓯᒪᔪᓂᒃ.  
 
ᑕᒪᓐᓇ ᓄᓇᕗᑦ ᒐᕙᒪᖓᑦ ᕿᓚᓈᖅᐳᖅ ᐅᖃᐅᓯᕆᓂᐊᖅᑕᒥᓂᒃ, ᐅᓂᒃᑳᓕᐊᕐᕆᓂᐊᖅᑕᖏᓐᓂᒃ ᐊᒻᒪᓗᒃᑕᐅᖅ 
ᐃᒪᐃᓕᒋᐊᓚᐅᕆᑦᓰᒍᑎᒋᓂᐊᖅᑕᒥᓐᓂᒃ ᐊᓱᐃᓛᒃ ᐱᔮᕇᖅᑕᑉᐸᑕ.  
 
ᑕᒪᓐᓇ ᐊᖏᕈᑎᓂᒃ ᑲᒪᖃᑦᑕᓂᐅᓯᒪᓚᐅᖅᑐᖅ ᐃᓄᓐᓂᒃ ᐊᒃᑐᐃᓯᒪᓚᐅᕐᒪᑦ ᐊᒻᒪᓗ ᐃᓕᓐᓂᐊᖅᑎᑕᐅᓂᖏᓐᓂᒃ, 
ᒐᕙᒪᒃᑯᓐᓂᑦ ᐃᖅᑲᓇᐃᔭᕐᓂᖏᓐᓂᒃ ᐊᒻᒪᓗᒃᑕᐅᖅ ᑕᒪᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᓂᖏᓐᓂᒃ.  
 
(ᑐᓵᔨᒃᑯᑦ) ᒐᕙᒪᒃᑯᑦ ᓂᕆᐅᒻᒥᕗᑦ ᐱᔭᕇᖅᑕᐅᔪᓐᓇᓂᐊᕐᒪᑦ ᐅᑭᐅᖅᑕᖅᑐᒧᑦ ᑐᑭᒧᐊᒍᑏᑦ.  
 
ᐊᕐᕌᓂ ᑖᓐᓇ ᑕᐃᔭᐅᓐᖓᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓄᑦ 40-ᒥᓕᐊᓂᒎᖅ ᑮᓇᐅᔭᑦ 
ᐊᑐᕐᓂᐊᕐᓂᕋᑦᑕᐅᓚᐅᖅᑐᑦ ᓄᓇᕗᒻᒧᑦ ᐱᖓᓱᑦ ᐊᕐᕋᒍᑦ ᐃᓗᐊᓂ.  
 
ᒐᕙᒪᒃᑯᑦ ᐅᑭᐅᖅᑕᖅᑐᒥ ᑐᑭᒧᐊᒍᑏᑦ, ᑮᓇᐅᔭᖁᑎᖏᑦ ᐃᒪᐃᓕᖓᑎᑕᐅᓚᐅᖅᑐᑦ, $20 ᒥᓕᐊᓐ 
ᐊᑐᖅᑕᐅᓂᐊᕐᓗᑎᒃ ᐱᕙᓪᓕᐊᔾᔪᑎᒃᓴᓄᑦ ᐊᒻᒪᓗ ᑮᓇᐅᔭᓕᐅᕈᑎᒃᓴᓄᑦ. ᐊᒻᒪᓗ $20 ᒥᓕᐊᓐ ᐃᓕᔭᐅᓂᐊᖅᖢᓂ 
ᓴᙱᓂᖅᓴᒥᒃ ᐱᖅᑯᓯᓕᕆᓂᕐᒧᑦ ᑐᕌᖓᔪᒥᒃ ᑐᙵᕕᒃᑖᕐᓂᐊᕐᕋᑦᑕ. ᑖᒃᑯᐊ ᒪᕐᕉᒃ ᓯᕗᓪᓕᐅᔾᔭᐅᓚᐅᖅᓯᒪᔫᒃ 
ᐊᖏᕈᑕᐅᓪᓗᑎᒃᓗ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ ᑲᑎᒪᑎᓪᓗᒋᑦ ᐊᕐᕕᐊᓂ ᐊᒻᒪ 
ᑎᑎᕋᖅᑕᐅᖃᓯᐅᔾᔭᐅᓯᒪᓪᓗᑎᒃ - ᐱᓇᓱᐊᖅᑕᓂᒃ ᑕᐃᔭᐅᕙᒃᑐᒥᒃ.  
 
ᑮᓇᐅᔭᓕᐅᕈᑎᒃᓴᐃᑦ ᐅᓄᖅᓯᒃᑲᓐᓂᕐᓂᐊᖅᐸᑦ. ᐱᕚᓪᓕᖅᑎᑕᐅᓂᐊᖅᐸᑕᓗ 5ᒥᓕᐊᓂᒃ ᐃᓕᓯᓂᐊᖅᑐᒍᑦ 
ᓄᓇᓕᖕᓄᑦ ᑮᓇᐅᔭᓕᐅᕋᓱᐊᕈᑎᒃᓴᓄᑦ ᑕᒪᒃᑯᐊ ᐃᑲᔪᖅᓱᑕᐅᓂᐊᕐᒪᑕ ᓯᐊᒪᖅᑕᕐᕕᐅᓯᒪᖏᑦᑐᑦ ᓄᓇᓖᑦ. 
 
>>ᐸᑦᑕᑐᖅᑐᑦ 
 
ᓯᐊᒻᒪᖅᑕᕐᕕᐅᓯᒪᖏᑦᑐᑦ ᓄᓇᓖᑦ ᓴᙱᔫᔭᕆᐊᓖᑦ ᐱᕈᑉᐸᓪᓕᐊᓂᐊᕈᑎᒃ ᒪᑭᒪᑎᐊᕐᓂᐊᕈᑎᒃ 
ᐃᓅᓯᖃᑦᑎᐊᕐᓂᐊᕈᑎᓪᓗ ᑕᒪᓐᓇ ᑐᑭᓯᐅᒪᔭᐅᔪᑦ ᒐᕙᒪᒃᑯᓐᓄᑦ ᐊᒻᒪᓗ ᖃᐅᔨᒪᔭᓪᓗᑎᒃ ᒐᕙᒪᒃᑯᑦ ᐃᓚᖏᑦ 
ᓄᓇᓖᑦ ᒪᑭᑉᐸᓪᓕᐊᖏᓐᓂᖅᓴᐅᒻᒪᑕ ᐊᖢᔪᓐᓃᖅᐸᓪᓕᐊᖏᖢᑎᓪᓗ ᑕᒪᓐᓇ ᐃᑲᔪᖅᓱᕆᐊᖃᑦᑕᕗᑦ 
ᑮᓇᐅᓕᐅᕋᓱᐊᕐᓂᖅ ᐱᓗᐊᕐᓗᒋᑦ ᑕᒪᒃᑯᓄᖓ ᓴᐃᒪᑦᑕᕐᕕᐅᓯᒪᖏᑦᑐᓄᑦ ᓄᓇᓕᓐᓄᑦ.  
 
ᐊᒻᒪᓗ 5ᒥᓕᐊᓐᑲᓂᕐᓂᑦ ᐊᑐᕐᓂᐊᕐᒥᔪᒍᑦ ᐊᕙᓗᓕᕆᓂᕐᒧᑦ ᑐᕋᖓᔪᓂᑦ ᓴᐳᒻᒥᐅᑎᒃᓴᓂᓪᓗ ᑕᒪᒃᑯᐊ 
ᐱᒋᐊᖅᑎᑕᐅᔪᑦ ᑮᓇᐅᔭᓕᕈᑕᐅᓂᕐᒧᑦ ᐃᓚᒋᓕᐅᑎᓯᒪᑐᐃᓐᓇᕐᒪᑕ. 

ᐊᒻᒪᓗ ᑭᖑᓪᓕᕐᒥᒃ ᒐᕙᒪᒃᑯᑦ 10ᒥᓕᐊᓐᓂᑦ ᐃᓕᓯᒍᒪᔪᑦ ᐃᓕᓐᓂᐊᕐᕕᓕᐅᕈᒪᓪᓗᑎᒃ ᓴᓇᔨᓪᓚᕆᓐᖑᕋᓱᒃᑐᓄᑦ 
ᐃᓕᓐᓂᐊᕐᕕᐅᓂᐊᖅᑐᒥ. 
 
>>ᐸᑦᑕᑐᖅᑐᑦ 
 
ᐊᒻᒪᓗ 20ᒥᓕᐊᓐᑖᓚ ᐃᓕᖅᑯᓯᓕᕆᓂᕐᒧᑦ 10ᒥᓕᐊᓐ ᐃᓕᔭᐅᔪᒪᔪᑦ ᐃᓄᐃᑦ ᐃᓕᓐᓂᐊᕐᕕᖓᓐᓄᑦ 
ᐱᖁᓯᓕᕆᑉᕕᒻᒧᑦ ᐃᓕᓐᓂᐊᕐᕕᒻᒧᑦ ᐊᒻᒪᓗ 10ᒥᓕᐊᓐ ᓴᓂᕐᕙᖅᑕᐅᓂᐊᕐᓗᓂ ᐃᑦᑕᕐᓂᓴᖃᕐᕕᒻᒧᑦ ᑕᑯᔭᒐᖃᕐᕕᒻᒧᑦ.  
 
>>ᐸᑦᑕᑐᖅᑐᑦ 
 
ᒪᓐᓇᕈᓘᓛᖅᑐᖅ ᓄᓇᕗᑦᒥᐅᑕᐃᑦ ᐊᖏᕈᑎᒥᑦ ᐊᑎᓕᐅᕈᑎᖃᓐᓂᐊᖅᑐᑦ ᑲᓇᑕᒥ ᐅᑭᐅᖅᑕᖅᑐᒥ ᑐᑭᒧᐊᕈᑎ 
ᑮᓇᐅᔭᑦ ᐱᔪᓐᓇᕐᓂᐊᕋᒥᒋᑦ ᐊᕐᕋᒍ ᐱᖓᓱᓄᑦ ᐊᑐᕐᓂᐊᕐᓗᑎᒃ.  
 
ᑮᓇᐅᔭᓕᐅᕋᓱᐊᓐᓂᖅ ᑕᓐᓇ ᓵᖓᔭᐅᓪᓗᐊᑕᓐᓂᐊᖅᑐᑦ ᓄᓇᕗᒥᐅᑕᓄᑦ.  
 
ᐃᒻᒥᑰᖅᑐᑦ ᓇᒻᒥᓂᖅ ᐱᔅᓯᓇᓯᖃᑦᑐᑦ ᑕᒪᒃᑯᐊ ᑐᕌᕆᓂᐊᕐᒥᔭᕗᑦ ᓯᕗᓪᓕᐅᔾᔭᐅᓯᒪᓂᐊᖅᖢᑎᓪᓗ ᑕᒃᑯᓄᖓ 
ᒐᕙᒪᒃᑯᓐᓄᑦ. 
 
ᑮᓇᐅᔭᓕᐅᕋᓱᐊᕐᓂᖅ ᒐᕙᒪᒃᑯᓐᓄᑦ ᐱᕈᖅᓴᖅᑕᐅᔪᒪᕗᑦ ᒪᑯᐊᓗ ᒪᓕᒐᐃᑦ ᐊᕿᒋᐊᖅᑕᐅᓗᑎᑦ 
ᒪᓕᒃᓯᒪᓕᓐᓂᐊᕐᒪᑕ ᓄᓇᕗᑦᒥ ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᕈᑎᓂ ᐊᒻᒪᓗ ᐱᓇᓱᐊᖅᑕᕗᒃᑯᑦ.  
 
>>ᐸᑦᑕᑐᖅᑐᑦ 
 
ᒐᕙᒪᒃᑯᑦ ᐱᖅᓯᔪᒪᓂᐊᒥᔪᑦ ᐊᑑᑎᖃᖏᑦᑐᓂᑦ ᒪᓕᒐᓂᑦ ᐱᑦᑑᒥᐅᑎᒋᔭᐅᑐᐃᓐᓇᖃᑦᑕᑯᓂᑦ ᐱᔅᓯᓂᓯᓄᑦ 
ᐱᔅᓯᓇᓯᖃᑦᑐᓂᑦ ᐅᖃᖃᑎᕋᕈᒪᓂᐊᖅᑐᑦ ᑲᑎᒪᖃᑎᖃᓪᓗᑎᓪᓗ ᐃᓄᐃᑦ ᑎᒥᖁᑎᖏᓐᓂᑦ ᐊᓯᖏᓐᓂᓪᓗ 
ᖃᓄᑦᑑᕈᑕᐅᖅᑎᐊᕐᓂᐊᕐᒪᑦ ᑕᒪᓐᓇ ᑕᖅᑲᒃᑯᓄᖓ ᐊᒻᒪᓗ ᐱᔅᓯᓇᔅᓯᖃᑦᑐᓄᑦ ᑕᒪᒃᑮᓐᓄᑦ ᐃᖢᐊᕆᔭᐅᓗᓂ.  
 
ᐊᑭᑐᔪᖅᑐᕈᑎᒃᓴᐃᑦ ᐊᑐᐃᓐᓇᐅᖏᓗᐊᕐᓂᖏᓄᑦ ᑕᒪᒃᑯᐊ ᑲᑦᑑᑎᒋᔭᐅᖃᑦᑕᖅᑐᑦ ᐱᔅᓯᓇᔅᓯᐅᔪᓄᑦ 
ᑕᐃᒪᐃᑐᐃᓐᓇᕐᒥᔪᒍᑦ ᑕᒫᓂ ᓄᓇᕗᑦᒥ ᒐᕙᒪᒃᑯᑦ ᑕᒪᒃᑯᓂᖓ ᐱᓕᕆᐊᖃᕈᒪᓂᐊᖅᑐ ᑕᒪᑐᒪᓂ ᐊᕐᕋᒍᒥ 
ᐱᒋᐊᓕᓵᕐᓂᐊᖅᑎᓪᓗᒍ ᑐᑭᒧᐊᕈᑏᑦ ᑮᓇᐅᔭᖁᑎᖏᑦᑕ ᐊᖅᑯᑎᒋᔭᐅᓗᓂ  
 
$4ᒥᓕᐊᓂᑦ ᓄᓇᕗᑦ ᒐᕙᒪᒃᑯᑦ ᐊᑐᕐᓂᐊᖅᑐᑦ ᑕᒃᑯᓄᖓ ᑕᒃᑯᐊ ᑮᓇᐅᔭᑦ ᐊᑐᓕᖅᑎᑦᑎᔾᔪᑕᐅᓂᐊᖅᑐᑦ ᓄᓇᕘᒥ 
ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖁᑎᖏᓐᓂᑦ ᐱᖓᓱᐃᓕᖓᓪᓗᐊᑕᓐᓂᐊᖅᑐᑦ. 
 
ᑕᒃᑯᐊ ᐱᖓᓱᑦ ᐱᓕᕆᐊᙳᖅᑎᑕᐅᓯᒪᔪᑦ: 
 

• ᓯᕗᓪᓕᖅ ᐃᑲᔪᖅᓱᖅᑕᐅᓗᑎᒃ ᐃᒻᒥᑯᖅᑐᑦ ᐱᔅᓯᓇᓰᑦ ᑮᓇᐅᔭᓕᐅᕈᑎᓴᖏᓐᓄᑦ ᑕᒪᒃᑯᓐᓄᖓ 
ᐱᖁᑎᕐᔪᐊᕐᓄᑦ ᐊᑐᖅᑐᒃᓴᓄᑦ ᐊᑐᓐᓂᐊᕐᒪᑕ;  

• ᖃᐅᔨᒪᓂᕐᓄᑦ ᐊᒻᒪᓗ ᐃᓱᒻᒥᐅᑎᒃᓴᓄᑦ; ᐊᒻᒪᓗ 
• ᐱᓕᕆᐊᕆᔭᐅᔪᒪᔪᓄᑦ.  

 
3.6ᒥᓕᐊᓐᑖᓚ ᐊᖏᖅᑕᐅᓚᐅᖅᓯᒪᔪᑦ ᐋᒃᑑᕙ ᐱᒋᐊᓕᓵᖅᑎᓪᓗᒍ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 
ᓅᑦᑕᐅᑎᓕᕆᓂᕐᒧᓪᓗ ᐱᓕᕆᕖᑦ ᐊᖏᕈᑎᓂᑦ ᐊᑎᓕᐅᕆᖃᑎᖃᓚᐅᖅᑐᑎᒃ ᑕᐃᒃᑯᓂᖓ ᐆᒃᑐᖅᑐᓄᑦ 
ᐃᓚᒋᔭᐅᖃᑕᐅᔪᓄᑦ.  

ᑕᒃᑯᐊ ᐱᓕᕆᐊᕆᔭᐅᔪᑦ ᑕᒪᑐᒪᓂ ᐊᕐᕋᒎᓂᐊᖅᑐᒥ ᐊᑐᐃᓐᓇᕈᑦᑎᑕᐅᓂᐊᕐᒥᔪᑦ ᐊᒻᒪᓗ ᑐᒃᓯᕋᐅᑎᓂᒃ 
ᑕᖅᑲᖁᓂᖓ ᑐᒃᓯᕋᓐᓂᐊᖅᑐᑎᒃ ᕕᕗᐊᕆ 2006ᖑᓕᖅᐸᑦ. 
 
ᑕᓐᓇ ᐊᖅᑯᑕᐅᓗᓂ ᐱᕈᑉᐹᓕᕈᑕᐅᓂᐊᖅᑐ ᐱᔅᓯᓇᔅᓯᓄᑦ ᓯᐊᒻᒪᖅᑎᓪᓗᑎᓪᓗ ᐊᒻᒪᓗ ᐃᑲᔪᓐᓂᖃᓐᓂᐊᖅᑐᑎᒃ 
ᑕᒪᑯᐊ ᓇᒻᒥᓂᖅ ᐱᔅᓯᓇᓯᖃᑦᑐᑦ ᐊᑦᑐᐃᓐᓂᖃᑦᑐᓪᓚᕆᐊᓗᖃᑦᑕᒻᒪᑕ ᐅᓄᑦᑐᓂᑦ ᐱᕙᓪᓕᐊᔾᔪᑎᒋᔭᐅᖃᑦᑕᖅᑐᓂᑦ 
ᑕᒪᒃᑯᓂᖓ ᑮᓇᐅᔭᓕᐅᕈᑎᒋᔭᐅᔪᓐᓇᖅᑐᓄᑦ. 
 
ᐱᔾᔪᐊᖑᓂᖅᐹᖑᓂᐊᕐᒥᔪᑦ ᐃᓕᓐᓂᐊᕐᓂᓕᕆᓂᖅ. ᓯᕗᓂᒃᓴᕗᑦ, ᑭᖑᕚᕗᑦ ᒪᑭᒪᑦᑎᐊᖁᒐᑦᑎᒃᑯᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᓄᓪᓗ ᑕᒪᒃᑯᓄᖓ ᐃᓚᒋᔭᐅᖃᑕᐅᑦᑎᐊᕐᓗᑎᒃ.  
 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᓂᕐᒥᒃ ᐊᓯᔾᔨᐸᓪᓕᓯᔪᒪᔪᑦ ᐊᑐᖅᑕᐅᖃᑦᑕᓂᐊᖅᑎᓪᓗᒍ ᓄᓇᕗᒻᒥ. 
ᐱᒋᐊᓕᓵᖅᑐᓄᑦ ᒍᕋᐃᑦ ᖁᕝᕙᓯᓂᓕᓐᓄᑦ 12-ᒧᑦ ᖁᑦᑎᓂᖅᓴᒧᑦ ᐃᓕᓐᓂᐊᖅᑐᑦ, ᐃᖅᑲᓇᐃᔮᖅᑖᕋᓱᓐᓂᕐᒧᑦ 
ᐃᑲᔪᖅᑏᑦ ᐊᒻᒪᓗ ᓄᑖᑦ ᑕᒪᒃᑯᐊ ᓴᖅᑭᐸᓪᓕᐊᓂᐊᕐᓕᖅᑐᑦ.  
 
(ᑐᓵᔨ ᓄᖅᑲᖅᑐᖅ) ᐊᓯᔾᔨᖅᑕᐅᕙᓪᓕᐊᔪᑦ ᐃᓕᓐᓂᐊᖅᕖᑦ ᑮᓇᐅᔭᖃᑦᑎᑕᐅᖃᑦᑕᕐᓂᖏᓐᓄᑦ. ᑕᐃᒪ 
ᐊᒥᓱᕈᑦᑎᑦᑎᕙᓪᓕᐊᓂᐊᖅᐳᑦ ᐱᕈᖅᑎᑦᑎᕙᓪᓕᐊᓂᐊᖅᐳᑦ ᑕᒪᒃᑯᓄᖓ ᐃᖅᑲᓇᐃᔮᒃᓴᐅᕙᑦᑐᓂᒃ, 
ᐃᓕᓐᓂᐊᕐᑎᑦᑎᔨᓂᓪᓗ ᐊᒻᒪᓗᒃᑕᐅᖅ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖃᑦᑕᖅᑐᓂᒃ.  
 
ᐃᓕᓐᓂᐊᖅᑐᓕᕆᔩᑦ, ᐃᖅᑲᓇᐃᔭᖃᑎᒌᖃᑦᑕᑎᐊᕐᓂᐊᕐᒪᑕ ᒪᑯᓄᖓ ᐃᓕᓐᓂᐊᖅᕖᑦ ᑲᑎᒪᕝᕕᖏᓐᓄᑦ 
ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑎᓕᒫᖏᓐᓄᑦ. ᑕᒪᓐᓇ ᐋᖅᑭᒃᑎᐊᕋᓱᐊᖅᐸᓪᓕᐊᓗᒍ ᐊᓯᔾᔨᖅᑕᐅᕙᓪᓕᐊᔪᖅ ᖃᓄᖅ 
ᐃᓕᓐᓂᐊᖅᕖᑦ ᐊᐅᓚᑕᐅᖃᑦᑕᕐᒪᖔᑕ ᑕᒫᓂ ᓄᓇᕗᒻᒥ ᑮᓇᐅᔭᖅᑎᒍᓂᓛᒃ. 
 
ᐃᓕᓐᓂᐊᕐᕕᓐᓂᒃ ᓄᑖᓂ ᓴᓇᓂᖅ ᐊᒻᒪᓗᒃᑕᐅᖅ ᐃᓕᓐᓂᐊᖅᕖᑦ ᐃᓚᔭᐅᒋᐊᖃᓕᕋᐃᒻᒪᑕ ᑕᐃᒫᒃ 
ᐃᒪᐃᓕᐅᖅᑕᐅᖃᑦᑕᓂᐊᖅᐳᑦ ᐃᓚᒋᐊᖅᑕᐅᔭᕆᐊᖃᓕᕋᐃᑉᐸᑕ, ᐃᓚᖃᖃᑦᑕᓂᐊᕐᒪᑕ ᐸᐃᕆᕕᓐᓂᒃ. 
ᑕᐃᒪᐃᖃᑦᑕᓕᖅᐸᑕ ᐃᓕᓐᓂᐊᖃᑦᑕᖅᑐᑦ ᓄᓇᕗᒻᒥ ᐊᒥᓱᕈᓐᓂᖅᓴᐅᑐᐃᓐᓇᕆᐊᖃᒻᒪᑕ.  
 
ᑕᒪᒃᑯᐊ ᐱᔭᕇᖃᑦᑕᖅᑐᑦ, ᐱᔭᕇᑦᑎᐊᖃᑦᑕᖅᑐᑦ ᐃᓕᓐᓂᐊᖅᑕᒥᓂᒃ ᑕᑉᐸᐅᖓ ᒍᕋᐃᑦ 12-ᒧᑦ 
ᐊᒥᓱᕈᑉᐸᓪᓕᐊᑐᐃᓐᓇᕐᒪᑕ ᐃᓚᓯᒪᓚᐅᕐᒪᑕᓘᓐᓃᑦ 30-ᐳᓴᓐᒥᒃ ᑕᒫᓂ ᐊᕐᕌᒍᒋᓚᐅᖅᑕᑎᓐᓂ. ᓱᓖᓛᒃ ᓂᕆᐅᑉᐳᒍᑦ 
ᑕᒪᓐᓇ ᖁᕕᐊᒋᑦᓯᐊᖅᑐᒍ ᑕᒪᒃᑯᐊ ᐊᒥᓲᓂᖅᓴᐅᖃᑦᑕᓕᕐᒪᑕ ᒍᕋᐃᑦ 12-ᒥᑦ ᐱᔭᕇᖅᑐᑦ.  
 
(ᑐᓵᔨᒃᑯᑦ) ᓯᕗᓂᒃᓴᕗᑦ ᑕᒪᓐᓇ ᐱᐅᓂᐊᖅᑐᖅ ᒪᒃᑯᑦᑐᖁᑎᕗᑦ ᐱᔭᕇᖅᓯᕙᓪᓕᐊᓂᐊᖅᐸᑕ ᐃᓕᓐᓂᐊᕐᕕᓐᓂ 
ᑕᐃᒪᐃᑦᑑᒻᒪᑦ ᖃᓄᖅᑑᕈᑎᒋᑦᑎᐊᕐᕆᐊᖃᑦᑕᕗᑦ ᑕᒪᒃᑯᐊ ᐃᓕᓴᖅᑐᖁᑎᕗᑦ 
ᐱᕕᖃᑦᑎᐊᕈᓐᓇᓂᖅᓴᐅᔪᓐᓇᕐᓂᐊᕐᒪᑕ ᐊᓂᒍᐃᖃᑦᑕᓂᐊᕐᒪᑕᓗ ᐃᓕᓐᓂᐊᕐᕕᒻᒥ.  
 
(ᑐᓵᔨ ᓄᖅᑲᖅᑐᖅ) ᑕᒪᓐᓇ ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᖃᑦᑕᕐᓂᖏᑦ ᐱᓪᓗᒋᑦ, ᑕᐃᒪ ᑲᒪᒋᓂᐊᕐᒥᒐᑦᓯᐅᒃ 
ᑕᕝᕙᓂ ᐃᒃᓯᕚᖅᑎᓪᓗᓯ.  
 
ᑖᒃᑯᐊ ᑕᒪᑐᒥᖓ ᑲᒪᔪᑦ ᖃᓄᖅ ᐃᓕᓐᓂᐊᖅᑎᑕᐅᖃᑦᑕᕆᐊᖃᒻᒪᖔᑕ ᑕᒪᒃᑯᐊ ᐅᕕᒃᑲᕆᔭᕗᑦ ᐊᒻᒪᓗᒃᑕᐅᖅ 
ᐃᓐᓇᕆᔭᕗᑦ ᑕᒫᓂ ᓄᓇᕗᒻᒥ. ᐊᓯᔾᔩᑐᐃᓐᓇᓂᐊᖏᒻᒪᑕ ᑕᐅᑦᑑᔪᓂᒃ ᑭᓯᐊᓂ ᐃᓱᒪᑦᓴᖅᓯᐅᑦᑎᐊᕐᓯᒪᔪᓂᓪᓗ 
ᑕᒪᒃᑯᓂᖓ ᓴᖅᑮᓂᐊᕐᒪᑕ. ᑕᒪᒃᑯᐊ ᑭᓇᒃᑯᑐᐃᓐᓇᐅᔪᑦ ᓄᓇᕗᒻᒥᐅᖑᔪᑦ ᑕᒪᑐᒥᖓᑦᑕᐅᖅ 
ᐅᖃᐅᓯᒃᓴᖃᖁᒐᓗᐊᕐᕆᕙᕗᑦ ᐊᒻᒪᓗᑦᑕᐅᖅ ᐅᖃᕝᕕᒃᓴᒥᑕᐃᒪ ᑕᐃᔭᐅᖃᑦᑕᓂᐊᕐᒪᑕ ᑕᒪᓐᓇ ᓇᓗᓇᕐᓂᐊᖏᓚᖅ.  
 
ᐃᓕᓐᓂᐊᖅᑐᓕᕆᔩᑦ ᑕᐃᒪ ᐃᓂᖃᑦᑎᐊᕐᓗᑎᒃ ᑖᒃᑯᓂᖓ ᓄᓇᕗᒻᒥ ᓯᓚᑦᑐᕐᓴᖅᕕᒻᒥ ᑲᒪᔨᐅᔪᓂᒃ ᐊᒻᒪᓗᒃᑕᐅᖅ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑕᐃᒫᒃ ᑲᑐᔾᔨᖃᑎᒌᑦᑎᐊᕐᓂᐊᕐᒪᑕ ᑕᒪᒃᑯᐊ ᖃᓄᖅᑑᕐᓗᑎᒃ. ᐃᓄᓐᓂᒃ 
ᐃᓕᓐᓂᐊᕐᑎᑦᑎᔨᒃᓴᓂᒃ ᑎᓕᐅᕆᒋᐊᒃᑲᓂᕐᓗᑎᒃ ᑕᒫᓂ ᓄᓇᕘᒻᒥ. ᑖᓐᓇ ᐱᔭᕆᐊᑐᓗᐊᖅᑑᒐᓗᐊᖅ ᑭᓯᐊᓂ 
ᐱᑦᓯᐊᖅᑕᐅᓂᐊᖅᑐᖅ ᐊᒻᒪᓗᒃᑕᐅᖅ ᑕᒪᓐᓇ ᐃᑉᐱᒋᔭᐅᓂᖅᓴᐅᒐᓱᐊᕐᓂᐊᕐᕆᓪᓗᓂ ᐃᓕᓐᓂᐊᕐᑎᑦᑎᔨᒃᓴᓂᒃ 
ᐃᓄᒃᑎᑑᓲᓂᒃ ᕿᓂᕐᓂᖅᓴᐅᓂᐊᕐᕆᓪᓗᑎᒃ ᐃᓕᓐᓂᐊᖅᑎᑦᑎᔨᒃᓴᓂᑦ.  

ᑕᒪᓐᓇᐃᓛᒃ ᓄᓇᕗᒋᔭᕗᑦ, ᑕᐃᒃᑯᐊ ᐅᑭᐅᑦ ᐊᒡᒋᖅᑐᑦ ᐱᓪᓗᒋᑦ ᑕᑕᒻᒪᑦ ᐃᖅᑲᓇᐃᔮᒃᓴᓂᒃ. ᑕᑕᑦᓯᐊᕐᒪᑦ 
ᐃᖅᑲᓇᐃᔮᒃᓴᓂᒃ ᐅᑯᓇᓂ ᐅᔭᕋᕐᓂᐊᕐᕕᓐᓂ, ᐃᖃᓗᓐᓂᐊᕕᓐᓂ, ᐳᓚᕋᑦᑎᑦᑎᓂᖅ, ᓴᓇᓂᖅ ᐃᓪᓗᖅᔪᐊᓂᒃ 
ᐃᓪᓗᓂᒃ. ᑕᐃᒪᐃᒻᒪᑦ ᑖᒃᑯᐊ ᑕᒪᒃᑯᐊ ᐅᕕᒃᑲᕆᔭᕗᑦ ᑕᐃᒫᒃ ᐸᕐᓇᒃᓯᒪᑦᑎᐊᖅᑐᒥᑦ ᓴᓇᒍᑎᒋᐊᖃᖅᑕᕗᑦ 
ᐃᖅᑲᓇᐃᔮᒃᓴᐃᑦ ᑕᒪᒃᑯᐊ ᐃᓱᒪᒋᓗᒋᑦ ᑕᐃᑲᓂ ᐅᑭᐅᑦᑎᓪᓂᒃ ᐊᒋᖅᑐᓂᑦ.  
 
(ᑐᓵᔨᒃᑯᑦ) ᐃᓘᓐᓇᖓ ᑕᑯᓐᓇᕐᓗᒍ ᓄᓇᕗᒻᒥ ᐃᓕᓐᓂᐊᕐᓂᓕᕆᓂᖅ ᐃᓕᓐᓂᐊᖅᑎᑦᑎᓂᕐᒥᑦ 
ᐱᔾᔪᑎᖃᑐᐃᓐᓇᙱᒻᒪᑦ. ᐃᓄᐃᑦ ᐅᖃᐅᓯᖓᑦ ᒪᑭᒪᑦᑎᐊᕐᓂᖅ ᑕᒪᔾᔭᐅᒻᒥᔪᖅ. ᐃᓱᒪᖅᓱᕐᓗᑕ ᐅᖃᐅᓯᖅ 
ᐃᓱᐊᕆᓛᕗᑦ ᐊᑐᕐᓗᑎᒍ ᐃᖅᑲᓇᐃᔭᕈᓐᓇᕆᐊᖃᕋᑦᑕ ᓄᓇᕗᑦ ᐃᓗᐊᓂ. 
 
(ᑐᓵᔨ ᓄᖅᑲᖅᐳᖅ) ᑕᐃᑲᓂ ᐊᖏᓂᖅᓴᐅᔪᓂᑦ ᑕᒪᓐᓇ ᓄᓇᕗᒻᒥ ᐃᓕᓐᓂᐊᕐᓂᖅ ᐃᖅᑲᓇᐃᔮᑐᐃᓐᓇᕐᒧᑦ ᑕᕝᕗᖓ 
ᑐᕌᖓᙱᒻᒪᑦ ᐃᑯᖓᑦᑕᐅᖅ ᑐᕌᖓᒻᒥᒻᒪᑦ ᐃᓄᑦᑎᑐᑦ ᐅᖃᓕᒪᖃᑦᑕᕆᐊᖃᕐᓂᕗᑦ ᐃᓄᑦᑎᑐᑦ ᖃᐅᔨᒪᒋᐊᖃᕐᓂᕗᑦ 
ᐃᓅᓪᓗᑕ ᑕᒫᓂ ᓄᓇᕗᒻᒥ. ᑕᒪᓐᓇ ᐅᖃᐅᓯᖅ ᐊᐅᓚᑎᑦᑎᐊᕐᓗᒍ ᐃᖅᑲᓇᐅᔭᕈᑎᒋᑦᑎᐊᕐᓗᒍ ᑕᒫᓂ ᓄᓇᕗᒻᒥ 
ᐃᓅᓂᓕᒫᑦᑎᓐᓂ. 
 
ᐃᓕᖅᑯᓯᖅ ᐅᖃᐅᓯᕐᓗ ᑕᒪᓐᓇ ᐃᓕᓐᓂᐊᑎᑦᑎᒍᑕᐅᑎᓪᓗᒍ ᑕᐃᒫᒃ ᑕᒪᓐᓇ ᑲᑎᒪᒍᑕᐅᖃᑦᑕᕐᒪᑦ ᑕᒫᓂ ᓄᓇᕗᒻᒥ 
ᑕᒪᓐᓇ ᐃᓕᓐᓂᐊᕐᓂᖅ ᒪᓕᒐᖅᔪᐊᖓ ᐋᖅᑭᑦᑕᐅᕙᓪᓕᐊᑎᓪᓗᒍ ᓄᑖᖅ. ᑕᒪᒃᑯᐊ ᑲᑎᒪᒍᑕᐅᕙᑦᑐᑦ 
ᖃᓄᖅᑑᕈᑕᐅᕙᑦᑐᑦ ᑕᐃᒪ ᐱᔭᕇᖅᑕᐅᓂᐅᓴᕗᑦ ᑕᖅᑮᑦ ᑕᐃᒃᑯᐊ ᐊᒡᒋᖅᑐᑦ ᑎᑭᓪᓗᒋᑦ.  
 
(ᑐᓵᔨᒃᑯᑦ) ᐃᓕᓐᓂᐊᕐᓂᓕᕆᓂᖅ ᐱᓕᒻᒪᒃᓴᐃᓂᕐᓗ ᑖᒃᑯᐊ ᑐᙵᕕᓪᓗᐊᑕᕆᐅᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᐃᓄᓕᕆᔨᒃᑯᓐᓄᓪᓗ ᐱᓕᕆᐊᖑᖅᑎᓚᐅᖅᓯᒪᔭᖓᓐᓄᑦ ᐊᖏᕐᕋᒧᑦ 
ᖃᓂᓐᓂᖅᓴᒥᑦ ᑕᐃᔭᐅᖃᑦᑕᖅᑐᒥᑦ.  
 
ᐋᓐᓂᐊᖃᕐᓇᙱᑦᑐᓕᕆᓂᖅ ᐃᓅᓯᓕᕆᓂᕐᓗ ᑕᒪᓐᓇ ᐋᖅᑭᒋᐊᖅᑕᐅᓗᓂ ᐱᔭᐅᔪᒪᒻᒪᑦ ᐊᖏᕐᕋᒧᑦ ᖃᓂᓐᓂᖅᓴᖅ 
ᑖᓐᓇ ᐊᑐᕐᓗᑎᒍ ᓴᖅᑮᕙᓪᓕᐊᓂᐊᖅᑐᒍᑦ ᓯᕗᓂᒃᓴᖅᑎᓐᓂᑦ ᐃᓅᓕᓴᐃᔨᒃᓴᐅᓂᐊᖅᑐᓂᑦ. ᐊᒥᒐᖅᓰᓐᓇᖃᑦᑕᖅᑐᒍᑦ 
ᓘᑦᑖᓂᑦ ᐋᓐᓂᐊᓯᐅᖅᑎᓂᓪᓗ ᐊᓯᖏᓐᓂᓪᓗ ᐃᓅᓕᓴᐃᔨᓂᑦ ᑕᐃᒪᓐᓇ ᐃᓅᓕᓴᐃᔩᑦ ᐅᓄᙱᓗᐊᖅᑐᑦ 
ᑕᒫᓂᑐᐃᓐᓇᐅᙱᑦᑐᖅ ᑲᓇᑕᓕᒫᒥᓪᓗ ᓯᓚᑖᓂᓗ ᑕᐃᒪᐃᑦᑐᐃᓐᓇᐅᒻᒪᑕ.  
 
ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᔾᔪᑎᒋᓪᓗᑎᒍ ᑎᑭᓴᐃᖃᑦᑕᕆᐊᖃᖅᑐᒍᑦ ᖃᓪᓗᓈᑦ 
ᓄᓇᖏᓐᓃᙶᖅᑐᓂᒃ ᐃᖅᑲᓇᐃᔭᖅᑎᒃᓴᓂᑦ ᐱᔨᑦᓯᖅᑎᔅᓴᓂᓪᓗ. ᑭᓯᐊᓂ ᐅᓄᙱᑦᑐᑯᓗᐃᑦ 
ᑕᒫᓃᖏᓐᓇᖃᑦᑕᖅᑐᑦ ᐊᖏᕐᕋᓕᐅᖅᐸᙱᖢᑎᓪᓗ ᓄᓇᕗᒻᒥᑦ.  
 
ᑕᒪᒃᑯᐊ ᐊᙳᑎᓯᒪᒋᐊᖃᕐᒥᔭᕗᑦ ᒪᑭᒪᑦᑎᐊᕐᓗᑎᓪᓗ ᓄᓇᓕᖁᑎᕗᑦ ᓯᕗᓂᒃᓴᑦᑎᓂᓪᓗ ᐃᓱᒪᓗᑕ ᑕᒪᒃᑯᐊ 
ᓱᓇᒃᑯᑖᑦ ᓄᐃᑎᑦᑕᕆᐊᖃᖅᑕᕗᑦ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐅᐸᓗᖓᐃᔭᐅᑎᐅᔪᑦ ᒐᕙᒪᒃᑯᓐᓂᑦ 
ᐃᑲᔪᖅᓯᓂᐊᖅᐸᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᐱᕙᓪᓕᐊᑎᓪᓗᒋᑦ.  
 
ᑕᐃᒃᑯᐊ ᐃᓄᐃᑦ ᐃᓕᓐᓂᐊᖅᑎᐅᔪᑦ ᐱᔭᕇᖅᓯᕙᓪᓕᐊᑎᓪᓗᒋᑦ ᐋᓐᓂᐊᓯᐅᖅᑎᐅᓂᕐᒥᑦ ᐃᓅᓕᓴᐃᔨᐅᓂᕐᒥᓪᓗ 
ᐃᖅᑲᓇᐃᔭᖅᑎᐅᓂᕐᒥᑦ ᐊᕐᕌᒍᓂᑦ ᐊᒡᒋᖅᑐᓂᑦ. ᓄᓇᕗᒻᒥᐅᑦ ᑕᐃᒪᓐᓇ ᐃᑲᔪᖅᓯᖅᑕᐅᓂᐊᖅᑐᑦ 
ᐅᓄᖅᑐᐃᖅᓱᕐᓗᑎᒃ. ᐃᓅᓕᓴᖅᑕᐅᖃᑦᑕᕐᓂᐊᓕᕋᑦᑕ ᐃᓅᓯᑦᑎᓐᓂᑦ ᐅᖃᐅᓯᑦᑎᓐᓂᓪᓗ ᑐᑭᓯᐊᔪᓂᑦ. ᐊᒻᒪᓗᑦᑕᐅᖅ 
ᑕᒪᒃᑯᐊ ᐃᓅᓕᓴᖅᑕᐅᔾᔪᑎᒋᖃᑦᑕᖅᑕᕗᑦ ᐃᓅᓕᓴᐃᔨᓂᑦ ᓄᓇᓕᓐᓃᙶᖅᑐᓂᑦ ᑲᒪᒋᔭᐅᖃᑦᑕᕐᓂᐊᓕᖅᖢᑎᒃ.  
 
ᐋᓐᓂᐊᕕᒻᒥᑦ ᑲᒪᒋᔭᐅᓂᕐᒧᑦ ᑕᖅᑲᒃᑯᓂᖓ ᐱᔨᑦᓯᕐᓂᕐᒥᑦ ᑕᐃᑲᙵᑦ ᐃᖅᑲᓇᐃᔮᓄᑦ ᑎᑭᓪᓗᒍ 
ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᓕᕐᒪᑕ.  

ᐃᓕᓐᓂᐊᖅᑎᑦᑎᓂᖅ ᑕᒪᓐᓇ ᐱᒻᒪᕆᐊᓘᒻᒪᑦ ᓄᓇᕗᑦ ᐃᓗᐊᓂᑦ, ᐱᒻᒪᕆᐅᒻᒥᔪᖅ ᓯᓚᑎᑦᑎᓐᓂᑦ 
ᕿᓂᕆᐊᖃᓕᕐᒥᒐᑦᑕ ᐱᔾᔪᑎᒋᓪᓗᒍ ᐱᕐᔪᐊᖑᔪᒥᑦ ᐱᓕᕆᖃᑕᐅᔭᕆᐊᖃᕋᑦᑕ ᐃᓕᓐᓂᐊᖅᑎᑦᑎᑎᓪᓗᑕ 
ᑲᓇᑕᒥᐅᓂᑦ ᐊᒻᒪᓗ ᐊᓯᑦᑎᓐᓂᑦ ᐅᕙᒍᑦ ᐃᓅᓪᓗᑕ ᑭᓱᓂᒃ ᐃᓕᓐᓂᐊᖅᐸᓪᓕᐊᒻᒪᖔᑦᑕ ᐊᑐᖅᐸᓪᓕᐊᒻᒪᖔᑕᓗ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᑐᕐᓗᒍ. 
 
ᓄᓇᕗᑦ ᐊᔾᔨᐅᙱᑦᑐᒃᑯᑦ ᐱᔪᓐᓇᕐᕕᖃᕐᒪᑦ ᑕᖅᑲᒃᑯᐊ ᓄᓇᕐᔪᐊᕐᒥᐅᑕᐅᔪᑦ ᖃᐅᔨᒪᑎᑦᑎᐊᕐᓗᒋᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐃᓅᓯᑦᑎᓐᓄᑦ ᐊᑦᑐᐃᓂᖃᕐᒪᑦ, ᑮᓇᐅᔭᓕᐅᕈᑎᒋᒐᓱᐊᖅᑕᑎᓐᓄᑦ, ᐃᓕᖅᑯᓯᑐᖃᑦᑎᓐᓄᑦ 
ᐃᓅᓯᑦᑎᓄᓪᓗ ᐅᑭᐅᖅᑕᖅᑐᒥᑦ.  
 
ᑖᓐᓇ ᐱᔾᔪᑎᒋᓪᓗᒍ ᓄᓇᕗᑦ ᑭᒡᒐᑐᖅᑎᑖᕐᓂᐊᖅᑐᖅ 11-ᒋᓕᖅᑕᖓᓂ ᓄᓇᕐᔪᐊᕐᒥᐅᑦ ᑲᑎᒪᕐᔪᐊᕐᓂᖃᓕᖅᐸᑕ 
ᒪᓐᑐᕆᐊᒥ ᓄᕖᕝᕙ 29-ᒥᑦ ᑏᓰᕝᕙ 9, 2005ᒥ. ᑖᓐᓇ ᓯᕗᓪᓕᖅᐹᑦᑎᐊᕐᒥ ᑲᑎᒪᔾᔪᑎᒋᔭᐅᓂᐊᖅᑐᖅ 
ᐊᑎᓕᐅᕈᑕᐅᓚᐅᖅᑐᖅ ᑭᔫᑐ ᐊᖏᖃᑎᒌᒍᑎᒋᓚᐅᖅᓯᒪᔭᖓᓐᓂᑦ ᐊᑎᓕᖅᓱᖅᑕᐅᓚᐅᖅᓯᒪᔪᖅ ᕕᑉᐳᐊᕆ 2005-
ᖑᑎᓪᓗᒍ, ᐊᒻᒪᓗᑦᑕᐅᖅ ᑖᒃᑯᐊ ᑲᑎᒪᒋᐊᓯᓂᐊᖅᑐᑦ ᓯᕕᑐᔪᒧᑦ ᐋᖅᑭᒋᕈᑎᐅᓂᐊᖅᑐᓂᒃ ᓯᓚᐅᑉ 
ᐅᖅᑰᓯᕙᓪᓕᐊᓂᖓᓄᑦ ᐊᓯᔾᔨᐸᓪᓕᐊᓂᖓᓄᓪᓗ ᑲᒪᔪᓄᑦ.  
 
ᑕᒪᒃᑯᐊ ᑲᑎᒪᔾᔪᑕᐅᓂᐊᖅᑐᑦ ᓄᓇᕗᒻᒥᐅᓄᑦ ᐱᒻᒪᕆᐅᒻᒪᑕ ᐃᓱᒪᓕᐅᖅᐸᓪᓕᐊᑎᓪᓗᒋᑦ ᑕᐃᑲᓂ 
ᐊᒃᑐᐃᓂᖃᓐᓂᐊᕐᒪᑕ ᐃᓅᓯᖏᓐᓄᑦ ᓄᓇᕗᒻᒥᐅᑦ ᐊᕐᕌᒍᒐᓴᓐᓄᑦ ᐊᒡᒋᖅᑐᓄᑦ.  
 
ᑕᐃᑲᓂ ᑲᑎᒪᓂᖃᑦᑎᓪᓗᒋᑦ ᒐᕙᒪᒃᑯᑦ ᓴᖅᑭᑦᑎᓂᐊᖅᑐᑦ ᒪᓕᒐᒃᓴᓂᒃ ᐱᖁᔭᖅᔪᐊᓄᑦ ᐋᖅᑭᒋᐊᕈᑕᐅᓂᐊᖅᑐᓂᒃ 
ᐃᓱᒪᒃᓴᖅᓯᐅᕈᑎᒋᓂᐊᖅᑕᓯᓐᓂᒃ. ᑖᒃᑯᐊ ᐋᖅᑭᒋᐊᕈᑕᐅᓂᐊᖅᑐᑦ ᐱᒋᐊᖅᑕᐅᓚᐅᖅᓯᒪᔪᑦ ᐊᓯᔾᔨᖅᑕᐅᓂᐊᕐᒪᑕ 
ᓄᓇᑦᓯᐊᕐᒥ ᐱᖁᔭᕐᔪᐊᖑᓚᐅᖅᓯᒪᔪᑦ. ᑖᒃᑯᐊᓗ ᒪᓕᒐᖃᓕᕐᓗᑕ ᐱᐅᓂᖅᓴᓂᒃ ᐊᖑᒻᒪᑎᓂᖅᓴᐅᔪᓂᒃ ᓄᓇᕗᒻᒥᐅᑦ 
ᑭᙴᒪᔭᖏᓐᓄᑦ ᐊᒻᒪᓗ ᐊᑐᕐᓂᖅᓴᐅᓗᑎᒃ ᓄᓇᕗᑦ ᐱᖅᑯᓯᖏᓐᓂᒃ. 
 
ᑖᒃᑯᐊ ᐋᖅᑭᒋᐊᕈᑕᐅᖁᔭᐅᔪᑦ ᐃᒥᐊᓗᓕᕆᓂᕐᒧᑦ ᐱᖁᔭᖅᔪᐊᖏᓐᓄᑦ, ᒪᓕᒐᓕᐅᕐᓂᐊᕐᒥᔪᑦ ᐱᐅᓯᕆᔭᐅᔪᓂᒃ 
ᐱᑦᔪᑎᒋᓪᓗᒍ ᓅᑦᑎᖅᑕᐅᖃᑦᑕᕐᓂᖏᓐᓄᑦ ᐃᒥᐊᓗᐃᑦ, ᓂᐅᕕᖃᑦᑕᓂᕐᒧᓪᓗ ᐃᒥᐊᓗᓐᓂᒃ ᒐᕙᒪᒃᑯᑦ 
ᐃᒥᐊᓗᒃᑖᖅᕕᒋᖃᑦᑕᖅᑕᖏᓐᓂᒃ.  
 
ᐋᖅᑭᒋᐊᕈᑏᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ, ᐱᖁᔭᕐᔪᐊᖅ ᐊᒻᒪᓗᒃᑕᐅᖅ ᐊᕝᕕᐊᕈᑎᖃᕆᐊᖃᖏᓂᕐᒧᑦ 
ᐱᖁᔭᕐᔪᐊᑦ ᓴᖅᑭᑕᐅᓂᐊᕐᒥᒻᒪᑕ. ᑖᒃᑯᐊ ᓴᙱᓕᖅᑎᑦᑎᕚᓪᓕᖅᑐᑦ ᑭᐅᔪᓐᓇᓂᕐᒧᑦ, ᐊᐅᓚᑕᐅᔪᓐᓇᕐᓂᖓᓄᓪᓗ 
ᓄᓇᕘᑦ ᒐᕙᒪᒃᑯᑦ ᐱᓕᕆᕕᖁᑎᖏᓐᓂ.  
 
ᐱᖁᔭᕐᔪᐊᑦ ᐋᖅᑭᒋᐊᕈᑕᐅᓂᐊᖅᑐᑦ ᐃᑯᐊᓪᓚᑎᑦᑎᑦᑕᐃᓕᒪᓂᕐᒧᑦ ᐱᖁᔭᖅᔪᐊᖅ ᓵᓯᓐᓄᐊᖅᑕᐅᓂᐊᕐᒥᖕᒪᑦ 
ᐃᓱᒪᒃᓴᖅᓯᐅᕈᑎᒋᓂᐊᕋᑦᓯᐅᒃ.  
 

ᑕᒃᑯᐊ ᒪᓕᒐᓕᕆᓂᕐᒧᑦ ᐃᖏᕐᕋᓂᕆᖃᑦᑕᖅᑕᕗᑦ ᐊᖑᒻᒪᑎᓂᐊᕐᓕᕐᒥᒻᒪᑕ ᑭᙴᒪᔭᖏᓐᓂᒃ ᓄᓇᕗᒻᒥᐅᑦ 
ᑕᑯᕙᓪᓕᐊᓕᕋᑦᑕ ᐊᓯᔾᔨᖃᑦᑕᖅᓯᒪᔭᑦᑎᓐᓂᒃ. ᑖᒃᑯᐊ ᐃᖏᕋᓂᕆᔭᖏᓐᓄᑦ ᒫᓐᓇ ᐱᖃᓯᐅᔾᔨᓯᒪᓂᖅᓴᐅᓕᕐᒪᑕ 
ᐃᓄᐃᑦ ᐃᓅᓯᕆᔭᖏᑕ ᐱᐅᓯᕆᔭᖏᓐᓂᒃ.  
 

ᑖᓐᓇᓗ ᐱᓕᕆᕕᒋᔭᖓ ᒪᓕᒐᓕᕆᔨᐅᔪᖅ ᓄᖑᑉᐸᓪᓕᐊᕐᓕᕐᒥᔪᖅ ᓄᓇᓕᓐᓂ ᒪᒥᓴᐃᓂᕐᒧᑦ ᐊᒻᒪᓗᒃᑕᐅᖅ 
ᐃᑲᔪᖅᑐᐃᓂᕐᒥᒃ ᐱᕋᔭᒃᑕᐅᓂᑯᓂᒃ. ᑖᒃᑯᐊ ᐊᖏᓪᓕᒋᐊᖅᑕᐅᓯᒪᓪᓗᑎᒃ ᒪᒥᓴᖅᑕᐅᖃᑦᑕᕐᓂᖏᑦ ᐱᓂᕐᓗᒃᑕᐅᕙᑦᑐᑦ 
ᐱᕋᔭᒃᑎᐅᕙᑦᑐᓪᓗ ᐊᒻᒪᓗ ᓄᓇᓕᓐᓂᕐᒥᐅᑕᐃᑦ.  
 

ᐅᓄᕐᓂᕆᔭᖏᓐᓗ ᓄᓇᓕᕋᓛᖑᔪᑦ ᑕᐃᒃᑯᐊ ᒪᒥᓴᐃᔨᐅᖃᑦᑕᖅᑐᑦ ᐃᖅᑲᑐᖅᑕᐅᓂᑯᓂᒃ ᑲᒪᔨᐅᖃᑦᑕᖅᑐᑦ 
ᐅᓄᖅᓯᒋᐊᖅᓯᒪᓕᖅᑐᑦ ᖁᓪᓗᖅᑐᒥ, ᐃᓚᕗᑦ ᓯᐊᓐᑐ ᒪᑐᐃᖅᓯᒪᓕᕐᒪᑦ. ᐃᓘᓇᖏᓪᓗ ᓄᓇᓕᓐᓃᖔᖅᓯᒪᔪᓂᒃ 
ᒪᒥᓴᐃᔾᔪᑎᓂᒃ ᐱᓕᕆᔾᔪᑎᖃᖢᑎᒃ.  
 

ᒪᓕᒐᓕᕆᔨᒃᑯᑦ ᐱᓕᕆᕕᒋᔭᖓ ᓱᓕ ᒫᓐᓇ ᑐᓴᕋᓱᐊᖏᓐᓇᖅᑐᑦ ᓴᖅᑭᑕᐅᒍᒪᔪᓂᒃ ᐃᓚᒌᑦ 
ᐊᑐᕐᓂᓗᒃᑕᐃᓕᒪᓂᖏᓐᓄᑦ ᐱᓂᕐᓗᒃᑕᐅᖃᑦᑕᕆᐊᖃᖏᓐᓂᖏᓐᓄᑦ ᐱᖁᔭᕐᔪᐊᒃᓴᖓᓂᒃ. ᑖᓐᓇ ᐱᖁᔭᕐᔪᐊᖅᓴᖅ 
ᐃᓄᐃᑦ ᐱᐅᓯᕆᔭᖏᓐᓂᒃ  



ᐊᐃᑉᐱᖅ, ᓄᕕᐱᕆ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒪᒥᓴᐃᓂᕐᒧᑦ ᐊᑐᖃᑦᑕᓂᐊᕐᓂᕆᓪᓗᑎᒃ. ᑖᓐᓇᑦᑕᐅᖅ ᒪᓕᒐᒃᓴᐅᔪᖅ ᐃᔨᒋᓂᖅᓴᐅᓂᐊᖅᑐᖅ 
ᐊᑦᑕᓇᖅᔭᐃᖅᓯᒪᓂᖏᓐᓂᒃ ᐱᕋᔭᒃᑕᐅᖃᑦᑕᖅᑐᑦ ᒪᒥᓴᒍᓐᓇᓂᐊᕐᒪᑕ ᓄᓇᓕᖏᑕ ᐃᓗᐊᓂ. ᑖᒃᑯᐊᓗᒃᑕᐅᖅ 
ᐊᑐᖅᑕᐅᒍᓐᓇᓂᐊᕐᒥᔪᑦ ᐃᓚᒌᓐᓄᑦ. ᓱᕐᕌᖏᓐᓂᖅᓴᐅᖁᓪᓗᒋᑦ ᐱᓗᐊᖅᑐᒥᒃ ᓱᕈᓯᖏᓐᓄᑦ, ᕿᑐᙵᖏᓐᓄᑦ. 
ᑖᒃᑯᐊ ᑕᕝᕙ ᐱᓂᕐᓗᐸᖏᒃᑲᓗᐊᖅᑐᑎᒃ ᐊᒃᑐᖅᑕᐅᖏᓐᓇᐅᔭᕐᒪᑕ ᐃᓚᒌᑦ ᐱᑦᑎᐊᖃᑦᑕᖏᓐᓂᖃᑦᑎᓪᓗᒋᑦ 
ᐊᖏᕐᕋᖏᓐᓂ.  
 
ᑕᐃᒪᓐᓇ ᒪᓕᒐᓕᕆᔨᒃᑯᑦ ᐋᖅᑭᒃᓱᐃᑎᓪᓗᒋᑦ ᐱᕋᔭᒃᐸᑦᑐᑦ ᑲᒪᒋᔭᐅᔾᔪᑎᒃᓴᖏᓐᓄᑦ ᐱᐅᓂᖅᓴᐅᔪᓐᓇᓂᐊᕐᒪᑕ 
ᓄᓇᕗᒻᒥᐅᓄᑦ, ᑖᒃᑯᐊ ᑐᓂᔭᐅᖃᑦᑕᕐᓗᑎᓪᓗ ᓄᓇᓕᓐᓂ ᐃᖅᑲᑦᑐᐃᔨᕋᓛᓄᑦ ᑲᑎᒪᔨᕋᓛᖏᓐᓄᑦ ᑖᒃᑯᐊ 
ᓄᓇᓕᐅᔪᑦ ᐃᓚᐅᑎᑦᑎᓂᖅᓴᐅᓗᑎᒃ ᑖᒃᑯᓂᖓ ᐊᖏᖃᑎᒌᒍᓐᓇᐃᓕᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑐᕐᓗᑎᒃ. ᑖᒃᑯᐊᓗ ᒪᒥᓴᐃᔪᒪᔪᑦ ᑐᕌᒐᒃᓴᕆᔪᒪᔭᖏᑦ ᐃᓚᒌᑦ ᑲᑦᑎᑎᐊᖁᓪᓗᒋᑦ ᓄᓇᓕᓐᓂ. 
 
(ᑐᓵᔨ ᓄᖅᑲᖅᐳᖅ) ᐃᓚᒃᑳ, ᐃᓚᐃᓐᓈᐱᖏᑦ. ᑕᐃᒪ ᐊᒥᓲᓂᖅᓴᐅᑎᓪᓗᒋᑦ ᑕᒪᒃᑯᐊ ᐱᑦᓯᐊᖃᑦᑕᖅᓯᒪᔭᕗᑦ 
ᖃᓄᑐᐃᓐᓇᖅ ᑕᒪᒃᑯᐊ ᖃᐅᔨᖃᑦᑕᖅᑕᕗᑦ ᖃᐅᑕᒫᑦ. ᓲᓖᓛᒃ ᐃᖅᑲᓇᐃᔮᒃᓴᖃᕕᔾᔪᐊᖅᐳᒍᑦ ᐊᒻᒪᓗᒃᑕᐅᖅ 
ᐱᔭᕇᕆᐊᖃᑦᑐᑕ.  
 
ᑕᐃᑯᖓ ᓯᕗᓂᒃᑎᓐᓄᑦ, ᐊᓱᐃᓪᓛᒃ ᑕᐃᒪᙵᑦ ᐊᐅᓚᑦᑕᕋᑦᑕ ᑖᐃᒪ ᓱᓕ ᐊᐅᓚᒋᐊᒃᑲᓂᕐᓂᐊᖅᐳᒍᑦ ᑕᒪᒃᑯᐊ 
ᓄᓇᒧᑦ ᐊᖏᕈᑕᐅᓯᒪᔪᑦ ᐱᖃᑎᒋᓗᒋᑦ ᐊᖏᖅᓯᒪᔪᑦ ᐱᖃᑎᒋᓗᒋᑦ ᐊᒻᒪᓗᒃᑕᐅᖅ ᑕᒪᒃᑯᐊ ᓱᓕ ᓂᕆᐅᒋᔭᕗᑦ, 
ᐱᒍᒪᔭᕗᑦ ᑕᐃᑲᓃᒻᒪᑕ ᐱᒐᓱᐊᖅᑕᕗᑦ 2004-2009 ᑕᐃᔭᐅᓯᒪᑎᓪᓗᒍ. ᓴᓇᓯᒪᔭᓯ ᒐᕙᒪᐃᑦ ᐸᕐᓇᓯᒪᔭᖓ. 
ᐃᓅᓯᖃᑦᑎᐊᖁᓪᓗᑕ ᑕᒫᓂ ᓄᓇᕗᒻᒥ.  
 
ᓯᕗᓂᒃᓴᖃᑦᑎᐊᖅᐳᒍᑦ ᐊᒻᒪᓗᒃᑕᐅᖅ ᐃᖅᑲᓇᐃᔭᖃᑎᒌᑦᑎᐊᕐᓂᐊᖅᐳᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓲᖃᑎᒌᓐᓂᐊᕐᕋᑦᑕ ᐃᑲᕐᕋᐅᑉ ᓇᑉᐸᖓᓂᒃ ᓄᖅᑲᖓᓚᐅᑲᓐᓂᐊᖅᑐᒍᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:32-ᒥ ᐊᒻᒪᓗ ᐅᑎᖅᑐᑎᒃ 15:05-ᒥ 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓇᓴᐅᑎᖓ 3 ᐱᒋᐊᓚᐅᖏᓐᓂᖓᓂᒃ ᐅᖃᐅᓯᒃᓴᖃᕋᒪ. 
 
ᐱᕕᒃᓴᖃᙱᓐᓂᑯᒧᑦ ᒪᒥᐊᑦᑐᖓᐅᒐᓗᐊᖅ ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐱᓂᐊᕐᓂᕆᓚᐅᖅᑕᓐᓄᑦ 
ᐊᕐᕌᒍᒋᔭᑦᑎᓐᓂ ᐃᓕᓴᕆᔭᐅᔪᖃᑦᑎᓪᓗᒍ ᐱᓕᕆᕕᔾᔪᐊᖅᑐᖃᑦᑎᓪᓗᒍ ᓱᖁᑎᔅᓴᖏᑦᑐᖓ. ᐅᖃᐅᑎᔪᒪᓪᓗᓯᓗ 
ᒪᓕᒐᓕᐅᖅᑎᐅᖃᑎᒃᑲ ᐊᖏᖃᑎᖃᑦᑎᐊᖅᓯᒪᔪᖓ ᐅᖃᐅᓯᕆᓚᐅᖅᑕᓐᓂᒃ ᑕᐃᔅᓱᒪᓂ ᐅᕙᓐᓄᑦ.  
 
ᐊᐃᑉᐸᖓ ᑐᒡᓕᐊᓂᒃ ᐅᖃᐅᓯᒃᓴᕋ ᑕᓚᕖᓴᒃᑯᑦ ᓴᖅᑭᔮᖅᑎᑕᐅᖃᑦᑕᕐᓂᖏᑦ ᒪᓕᒐᓕᐅᖅᑏᑦ ᑲᑎᒪᔾᔪᐊᕐᑎᓪᓗᒋᑦ. 
ᒪᓕᒐᓕᐅᖅᑏᑦ ᖃᐅᔨᒪᔪᒃᓴᐅᓕᖅᐳᑦ ᑐᓴᒐᒃᓴᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑕ ᕖᕗᐊᓕ 8-ᖑᑎᓪᓗᒍ. ᐊᑐᐊᒐᕐᒥᓐᓂᒃ 
ᐊᓯᔾᔨᖅᓯᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᑕᓚᕖᓴᓕᕆᔨᖏᑦ ᑕᐃᒪᐃᓐᓂᖓᓄᑦ ᓄᑦᑎᖅᑕᐅᓯᒪᓕᕐᒪᑦ 
ᓴᖅᑭᔮᖅᕕᒋᓂᐊᖅᑕᖓ ᐃᑲᕐᕋᐅᑉ ᐊᓯᐊᓄᑦ.  
 
ᒪᒥᐊᓇᖅᑑᒐᓗᐊᖅ, ᐅᓐᓄᑕᒫᑦ ᓴᖅᑭᔮᖃᑦᑕᔾᔮᕈᓐᓃᕐᒪᑕ ᑲᑎᒪᔾᔪᐊᑎᓪᓗᒋᑦ ᒪᓕᒐᓕᐅᖅᑎᕗᑦ, ᐃᐳᕈ 1, 1999ᒥ 
ᓴᖅᑭᔮᖅᑎᑕᐅᖃᑦᑕᓚᐅᖅᓯᒪᔪᑦ.  
 
ᑕᒪᑐᒧᖓ ᐊᑐᖅᑕᐅᓂᐊᕐᓂᖓᓄᑦ ᓄᓇᕘᕐᒥᐅᑕᐅᔪᑦ ᖃᐅᔨᒪᔭᒃᑲ ᐃᖅᑲᓇᐃᔭᖃᑎ `ᒌᓕᖅᑐᒍᑦ ᓄᓇᑦᑎᐊᕐᒥᐅᑦ 
ᐊᒻᒪᓗ ᔫᑳᓐᒥᐅᑦ ᒪᓕᒐᓕᐅᖅᑎᖏᑦ ᑕᒪᑐᒪ ᒥᒃᓵᓄᑦ. 

ᑐᓴᐅᒪᑐᐃᓐᓇᕐᓂᐊᕐᒪᑕ ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒧᖓ ᐱᕙᓪᓕᐊᓂᖓᓄᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᖅ ᓈᓴᐅᑎᖓ 3. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᒃᑲ ᓈᓴᐅᑎᖓ 4. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 2(3): ᐃᓕᓴᕐᓯᓂᖅ ᐊᖏᔪᑦᑎᐅᓚᐅᖅᑐᓂᑦ ᒫᑕᓐ ᕗᕉᐱᓱ 

ᐃᓕᓐᓂᐊᕕᒻᒥ ᐃᓕᓐᓂᐊᕐᑏᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᑐᙵᓱᒃᑎᑎᓐᓈᕈᒪᓪᓗᒋᑦ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᐅᖓ ᓄᓇᑯᓗᒃᑎᓐᓄᑦ ᐅᑎᕐᒥᒐᑦᓯ ᑐᙵᓱᒃᑎᐊᕆᑦᓯ. 
 
ᖁᔭᓐᓇᒦᒃ, ᑖᒃᑯᐊ ᓂᑯᕕᔾᔪᑎᒋᔭᒃᑲᑦ ᐅᓪᓗᒥ ᐅᐱᒋᓪᓗᒋᑦ, ᐃᑉᐸᔅᓴᖅ ᐃᓕᑕᕆᔭᐅᓚᐅᖅᑐᑯᓗᐃᑦ 
ᐃᖃᓗᒻᒥᐅᑕᐅᖃᑎᒃᑲ ᐃᓕᓐᓂᐊᕐᕇᖅᑐᒥᓃᑦ, ᐃᓕᓐᓂᐊᖃᑦᑕᖅᑐᒥᓃᑦ 1955-ᒥ 1963-ᒧᑦ. ᑖᒃᑯᐊ ᒐᕙᒪᑐᖃᒃᑯᑦ 
ᐃᓕᓐᓂᐊᖅᕕᖃᑦᑎᓪᓗᒋᑦ ᑕᒫᓂ ᐃᖃᓗᓐᓂ. ᑖᒃᑯᐊ ᐃᖃᓗᒻᒥᐅᑕᒻᒪᕇᑦ ᐃᓕᓐᓂᐊᕐᐸᑦᑐᒥᓃᑦ 
ᐃᓕᓴᕆᔭᐅᑦᑕᓯᓐᓇᓕᓚᐅᕐᒪᑕ. ᐃᓚᒋᔭᐅᓚᐅᕐᒥᔪᖅ ᑖᓐᓇ ᑲᒥᓴᓇᑯᓗᑉᐳᑦ ᐊᒻᒪᓗ ᑕᐃᓐᓇ ᐃᖅᓱᖅᑎᑯᓗᑉᐳᑦ 
ᑕᐃᑲᓂ ᐃᓕᓐᓂᐊᖃᑕᐅᖃᑦᑕᓂᕐᒥᒻᒪᑦ ᖃᐅᔨᓚᐅᕐᒥᔭᕗᑦ, ᓴᐃᒪᓂᖅ. ᐅᐱᒋᕕᔾᔪᐊᓚᐅᖅᑲᒃᑲ 
ᐸᐃᑉᐹᖅᑖᖅᑎᑕᐅᓕᕐᒪᑕ ᑖᔅᓱᒪ ᒥᓂᔅᑑᑉ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓕᓴᕆᔭᐅᓐᖑᐊᑕᖅᓯᓐᓇᖅᑐᑎᒃ.  
 
ᐅᓂᒃᑳᖅᐸᓚᐅᖅᑐᑎᓪᓗ ᐅᕙᒍᑦ ᐊᑐᖅᐸᓚᐅᖅᑕᖏᓐᓂᒃ ᐃᓕᓐᓂᐊᕆᐊᓕᕋᑖᖅᑎᓪᓗᑕ. ᐃᒫᒃ ᖃᓪᓗᓈᑎᑐᑦ 
ᖃᐅᔨᒪᕙᓚᐅᖏᑦᑎᐊᕋᑦᑕ ᖃᓄᖅ ᐊᒃᓱᕈᖅᐸᑦᑕᒥᓂᖏᓐᓂᒃ ᐅᓂᒃᑳᖅᐸᓛᐅᕐᒪᑕ.  
 
ᑖᓐᓇ ᐃᑉᐱᓇᕐᓚᕆᓚᐅᖅᑐᖅ ᐊᒻᒪᓗ ᖁᕕᐊᓇᖅᐸᓚᐅᖅᑐᓂ ᐃᒫᒃ ᐊᓕᐊᓇᐃᒍᓱᕈᓘᔭᖅᐸᓂᕐᒥᒻᒪᑕᑦᑕᐅᖅ. 
ᓱᑎᒃᑭᕉᓘᔭᖅᐸᓂᕐᒥᒪᑕᑦᑕᐅᖅ ᐱᔮᕆᖏᒃᑲᓗᐊᖅᑐᑎᒃ ᑭᓯᐊᓂ ᖁᔭᓐᓇᒦᖅᐸᒃᑲ ᖃᐃᖁᔨᖑᐊᑕᖅᓯᓐᓇᓚᐅᕐᒥᒻᒪᑕ 
ᐅᕙᓐᓂᒃ ᐊᒻᒪᓗ ᐅᐱᒋᕕᔾᔪᐊᐸᒃᑲ ᐊᒻᒪᓗ ᑖᒃᑯᐊ ᒪᓕᒃᑕᐅᖁᑦᑎᐊᐸᒃᑲ ᒪᒃᑯᑦᑐᑯᓗᓐᓄᑦ 
ᐊᒃᓱᕈᑉᐸᓚᐅᕋᓗᐊᖅᑎᓪᓗᒋᑦ ᐅᓪᓗᒥ ᓱᓕ ᐃᓕᓐᓂᐊᕐᕇᑦᑎᐊᕆᐊᖃᕋᑦᑕ ᓇᒧᙵᐸᓪᓕᐊᕐᓂᐊᕐᕈᑦᑕ. ᓲᕐ 
ᖁᔭᓐᓇᒦᒃ, ᐅᖃᑦᑎᑦᑎᔩᑦ ᑕᐃᒃᑯᐊᓗ ᐃᓕᓐᓂᐊᖅᑐᒥᓂᑯᓗᐃᑦ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓴᓛᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 2(3): ᐊᕐᕙᒍᓐᓇᕐᓂᐅᓚᐅᖅᑐᖅ ᓇᐅᔮᓂᑦ (ᒪᑉᓴᓚᒃ) 
 
ᒪᑉᓴᓛᒃ: ᖁᔭᓐᓇᒦᒃ ᐅᖃᖅᑎ. ᖁᕕᐊᓱᑉᐳᖓ ᐅᓪᓗᒥ ᑕᒫᓃᖃᑕᐅᔪᓐᓇᖅᓯᒻᒥᒐᒪ ᐊᒻᒪᑦᑕᐅᖅ 
ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᑉᐳᖓ ᑕᒪᕐᒥᒃ ᑕᒫᓃᑦᑐᓐᓇᕐᒥᒻᒪᑕ. ᐅᓪᓗᒥᓕ ᓇᖏᖅᓯᔾᔪᑎᖃᖅᑐᖓ 
ᓂᑯᕕᔾᔪᑎᖃᖅᑐᖓ ᐱᔾᔪᑎᒋᓪᓗᒍ ᑕᐃᓐᓇ ᐊᕐᕌᓂᐅᓚᐅᖅᑐᖅ ᓇᐅᔮᓂᑦ ᐊᐅᔭᖅ ᐱᑦᑎᐊᓪᓚᕆᓚᐅᖅᓯᒪᒻᒪᑕ 
ᓇᐅᔮᓂᑦ ᐊᕐᕙᒐᓱᑦᑎᓪᓗᒋᑦ.  
 
ᐅᖃᖅᑎ, ᐊᐃᐳᕈ 1-ᖑᑎᓪᓗᒍ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑎᓪᓗᑕ 
ᑐᙵᓱᑦᑎᑦᑎᓚᐅᖅᓯᒪᒐᒪ ᐊᕐᕙᒐᓱᓐᓂᐊᖅᑎᓪᓗᒋᑦ ᓇᐅᔮᓂᑦ. ᓇᐅᔮᓅᖁᔨᓪᓗᖓ ᒪᓕᒐᓕᐅᖅᑎᓂᑦ, ᑕᐃᒃᑯᐊ 
ᖁᔭᓐᓇᒦᖅᐹᒃᑲ ᑕᐃᑯᙵᓚᐅᖅᓯᒪᔫᒃ ᒪᕐᕉᒃ ᑕᒑᕐᓗ ᐊᒻᒪᓗ ᓇᑦᑎᖅ. ᑭᓯᐊᓂ ᑕᐃᒃᑯᐊ, ᖃᐅᔨᒪᖁᔨᓪᓗ ᑕᐃᓐᓇ 
ᐊᔪᓚᐅᖅᑐ ᑕᐃᒃᑲᓂ ᐸᕐᓇᐃᓪᓚᕆᓚᐅᕐᒪᑕ ᑕᑯᕋᕐᓂᖅᑐᒥᑦ, ᓯᓚᑦᑎᐊᕙᐅᑎᓪᓗᒍᓗ ᑎᒍᓯᓚᐅᖅᓯᒪᓪᓗᑎᒃ. ᐊᒻᒪᓗ 
ᖁᕕᐊᓇᓚᐅᖅᐳᖅ ᑕᐅᑐᑦᑐᓂ. 
 
ᐅᖃᖅᑎ, ᑖᒃᑯᐊ ᓴᕆᒪᒋᒻᒪᕆᑉᐸᒃᑲ ᑖᔅᓱᒥᖓ ᐊᕐᕙᒐᓱᑦᑎᓪᓗᒋᑦ ᐊᕐᕙᒐᓱᓪᓚᕆᓚᐅᖅᑐᑦ ᐆᒥᖓᓗ 
ᐊᐅᓚᑦᑎᔨᒋᓚᐅᖅᑕᖓᑦ ᒪᐅᓯᐅᓪ ᒪᑉᓴᓚᒃ ᓴᓗᒪᓱᒻᒪᕆᑉᐸᕋ ᓯᕗᒻᒧᐊᖅᑎᑦᑎᐊᒻᒪᕆᓚᐅᕐᒪᑦ ᐊᕐᕙᒐᓱᑦᑎᓪᓗᒋᑦ.  

ᐃᑲᕐᕋᐃᑦ ᓯᑕᒪᑐᐃᓐᓇᐃᑦ, ᐃᑲᕐᕋᐅᙱᑦᑐᕐᓘᓐᓃᑦ ᐱᔭᐅᔪᓐᓇᖅᓯᓚᐅᕐᒪᑦ ᑕᐃᓐᓇ ᐊᕐᕕᒃ ᐊᒻᒪᓗ ᐊᖏᔫᓪᓗᓂ 54 
ᕕᑦ ᑕᑭᓂᖃᖅᖢᓂ. ᑖᒃᑯᐊ ᓴᕆᒪᓱᓪᓚᕆᒃᐳᖓᐃᓛᒃ ᐱᔾᔪᑎᒋᓗᐊᒃᑲᓐᓂᖅᑐᒍ ᑮᓇᐅᔭᓕᐅᕋᑎᒃ, 
ᑮᓇᐅᔭᓕᐅᕌᕐᔪᑯᓗᒐᑎᒃ ᐊᕐᕙᒐᓱᓚᐅᖅᓯᒪᒻᒪᑕ. ᐊᒻᒪᓗ ᑕᐃᑯᖓ ᐱᐊᓂᕝᕕᓗᑦᑖᑦᑎᐊᖓᓄᑦ 
ᓄᖅᑲᙱᑕᐃᓐᓇᑦᑎᐊᒻᒪᕆᓚᐅᖅᖢᑎᒃ.  
 

ᐅᖃᖅᑎ, ᑕᐃᒃᑯᐊ ᖁᕕᐊᓱᖃᑎᒋᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᐃᓐᓇ ᐱᑦᑎᐊᓪᓚᕆᓚᐅᕐᒪᑦ ᐊᒻᒪᓗ 
ᑕᑯᒃᑲᓐᓂᕈᒥᓇᖅᑐᖅ ᑕᐃᒪᓐᓇᐃᑦᑐᖃᒃᑲᓂᕐᓂᐊᖅᐸᑦ ᓯᕗᓂᑦᑎᓐᓂᑦ. ᖁᔭᓐᓇᒦᒃ ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 2(3): ᐃᓱᒫᓗᒋᔭᐅᔪᑦ ᓂᕈᐊᕐᑎᖁᑎᖏᓐᓄ (ᐊᖏᕐᑐᐃᓐᓇᐅᖁᔨᔪᖅ) 
(ᐹᓇᐸᔅ) 

ᐹᓇᐸᔅ: ᖁᔭᓐᓇᒦᒃ ᐅᖃᖅᑎ. ᑐᙵᓱᓪᓕᑦ ᑕᕝᕙᓃᑦᑐᑦ ᑕᒪᕐᒥᑦᑎᐊᖅ.  ᐅᖃᖅᑎ, ᓯᕗᓪᓕᖅᐹᒥᑦ 
ᐱᒋᐊᕈᑎᖃᕈᒪᔪᖓ ᖁᕕᐊᓱᖃᑎᒋᔪᒪᓪᓗᓯ ᑖᓐᓇ ᕼᐊᓚᓐ ᒪᑉᓴᒑᖅ ᑎᒃᑯᐊᖅᑕᐅᔾᔪᑎᒋᓚᐅᖅᑕᖓᓄᑦ ᑲᒥᓯᓇᒧᑦ 
ᑐᖏᓕᐅᓂᐊᕐᓗᓂ ᐊᒻᒪᓗ ᑖᓐᓇ ᑕᑯᖃᑦᑕᕐᓂᐊᓕᕐᒥᔭᕗᑦ ᑕᕝᕙᓂ ᐃᓪᓗᒥ ᓇᓗᓇᙱᑦᑐᖅ. 
 

ᐅᖃᖅᑎ ᐅᓪᓗᒥ ᓇᖏᖅᓯᔾᔪᑎᒃᓴᖃᖅᑐᖓ ᐅᖃᐅᓯᖃᕈᒪᓪᓗᖓ ᑕᕝᕗᖓ ᐃᓪᓗᒧᑦ ᑕᒪᒃᑯᓂᖓ ᒫᓐᓇᕋᑖᖑᔪᖅ 
ᓄᓇᓕᓐᓂᑦ ᑐᓴᖃᑦᑕᓚᐅᖅᑕᕐᓂᑦ. ᑕᐃᒪ ᑭᖑᓪᓕᖅᐹᒥᑦ ᑲᑎᒪᑎᓪᓗᑕ ᑐᓵᔪᓐᓇᓚᐅᕋᑦᑕ ᑕᒪᒃᑯᓂᖓ 
ᑭᒡᒐᖅᑐᖁᔭᑦᑎᓐᓂᑦ ᐃᓱᒫᓘᑎᒋᔭᐅᔪᓂᑦ ᑕᒪᒃᑯᓂᖓ ᑭᒡᒐᑐᖁᔨᔭᑦᑎᓐᓂᑦ. ᐅᕙᖓᓕ ᑭᒡᒐᖅᑐᖁᔨᔭᒃᑲ ᑖᒃᑯᐊ 
ᑎᑎᕋᕐᕕᒋᓚᐅᕐᒥᒐᒃᑭᑦ ᐃᑉᐱᐊᕐᔪᒻᒥᓗ ᖃᐅᓱᐃᑦᑐᒥᓗ ᐊᐅᓱᐃᑦᑐᒥᓗ.  
 

ᐅᖃᖅᑎ ᑖᒃᑯᐊ ᐱᖓᓱᑦ ᖁᑦᑎᑦᑐᕐᒥ ᓄᓇᓕᐅᔪᑦ ᑭᒡᒐᖅᑐᖅᑕᒃᑲ ᐊᔾᔨᒌᐸᓗᑦᑐᓂᑦ ᐃᓚᖓᒍᑦ ᐃᓱᒫᓘᑎᖃᕐᒥᒻᒪᑕ. 
ᑕᒪᑐᒥᖓ ᐱᔾᔪᑎᖃᓗᐊᙳᐊᖅᑐᑎᒃ ᐊᑭᑐᓂᕆᖃᑦᑕᖅᑕᖏᓐᓂᑦ ᑕᒪᒃᑯᐊ ᓂᐅᕕᐊᒃᓴᐃᑦ ᑕᒫᓂ 
ᖁᑦᑎᓐᓂᖅᓴᐅᔪᓂᑦ ᓄᓇᓕᐅᔪᓂᑦ. ᑕᒪᑐᒥᖓ ᐊᐅᔭᐅᓚᐅᖅᑐᒥᑦ ᑖᓐᓇ ᖁᕕᐊᒋᓚᐅᖅᑕᕋ ᑕᒻᒪᖅᓯᒪᔪᓯᐅᖅᑎᐅᔪᖅ 
ᑲᓇᑕᒥ ᑕᐃᑯᖓ ᐳᓛᕆᐊᕈᓐᓇᓚᐅᕐᒪᑦ ᐃᑉᐱᐊᕐᔪᒻᒧᑦ.  
 

ᑕᒪᓐᓇᓗ ᐳᓛᕆᐊᕐᓂᕆᓚᐅᖅᑕᖓ ᐃᑲᔪᖅᑕᐅᖃᑦᑕᓚᐅᕐᒪᑦ, ᑕᕝᕙᙵᑦ ᑎᑎᕋᕐᕕᒋᔭᖏᓐᓂᑦ ᑕᒪᒃᑯᐊ 
ᑐᑭᓯᕚᓪᓕᕈᓐᓇᖁᓪᓗᓂᒋᑦ, ᑐᑭᓯᕚᓪᓕᕈᓐᓇᕐᓂᐊᕐᓗᓂᒋᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᐊᒻᒪᓗ 
ᖃᓄᐃᓕᖓᓂᕆᖃᑦᑕᖅᑕᕗᑦ ᑕᒫᓂ ᐅᑭᐅᖅᑕᖅᑐᒥ. 
 

ᑕᐃᑲᓂ ᑖᔅᓱᒪ ᑎᑎᕋᕐᕕᖓᓐᓂ ᑕᒻᒪᖅᓯᒪᔪᖅᓯᐅᖅᑎᐅᑉ, ᑕᒪᒃᑯᐊ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ 
ᐋᖅᑭᓱᖅᑕᐅᓯᒪᖃᑦᑕᖅᑐᑦ ᐱᔾᔪᑎᒋᓗᐊᖅᑐᒍ ᑕᒪᓐᓇ ᓂᕿᓄᑦ ᑎᑭᓴᐃᖃᑦᑕᕐᓂᕐᒧᑦ ᑮᓇᐅᔭᐃᑦ 
ᐊᑐᖅᑕᐅᖃᑦᑕᕐᓂᖏᑦ ᖃᓄᖅ ᐊᑦᑐᐃᓂᖃᖅᑎᒋᒻᒪᖔᖅ ᐅᕙᑦᑎᓐᓄᑦ ᐊᒻᒪᓗ ᑕᒪᒃᑯᓄᖓ ᑭᒡᒐᖅᑐᖁᔨᔭᑦᑎᓐᓄᑦ. 
 

ᐅᖃᖅᑎᑦ, ᑕᒪᓐᓇ ᐃᓚᖓᒍᑦ ᑲᑎᒪᓂᕐᔪᐊᕐᓂᖃᖅᑎᓪᓗᒋᑦ ᑕᑯᔭᐅᔪᓐᓇᓚᐅᕐᒪᑦ ᐊᒻᒪᓗ ᑕᑯᔪᓐᓇᓚᐅᖅᖢᓂᐅᒃ 
ᓇᖕᒥᓂᖅ ᑕᒪᓐᓇ ᖃᓄᖅ ᓂᐅᕕᐊᒃᓴᕗᑦ ᐊᑭᑐᑎᒋᒻᒪᖔᑕ ᐊᒻᒪᓗ ᑕᒪᒃᑯᐊ ᐊᑐᐃᓐᓇᕆᐊᖃᖅᐸᒃᑕᕗᑦ ᖃᓄᖅ 
ᐊᑭᑐᑎᒋᒻᒪᖔᑕ ᑕᒫᓂ ᓂᐅᕕᕐᕕᓐᓃᑦᑐᓂ.  
 

ᐅᖃᖅᑎ, ᐅᖃᐅᓯᒃᓴᕋ ᐱᔭᕇᕈᒪᓪᓗᒍ ᑲᑎᒪᔨᐅᖃᑎᓐᓄᑦ ᐊᖏᖅᑕᐅᔪᒪᔪᖓ.  
 

ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᑲᑎᒪᔨᐅᖃᑎᒥᓄᑦ ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᑲᑎᒪᔨᐅᖃᑎᒃᑲ ᖁᔭᓐᓇᒦᖅᐸᒃᑲ ᐊᖏᕈᓐᓇᕐᒪᑕ. ᐅᖃᖅᑎ 
ᐊᑯᓂᐅᓗᐊᙱᑦᑐᖅ, ᐅᖃᐅᔾᔭᐅᓚᐅᕋᒪ ᑖᒪᒃᑯᓂᖓ ᑭᒡᒐᖅᑐᕐᕕᒋᔭᓐᓂ ᐊᖓᔪᖅᑳᕆᔭᐅᔪᓂᒃ, ᐃᓚᖏᒡᒎᖅ 
ᓂᐅᕕᕈᓐᓇᐃᓕᖃᑦᑕᕐᒪᑕ ᑕᒪᒃᑯᓂᖓ ᓲᕐᓗᒃ ᑕᐃᑲᓂ ᖁᔭᓕᓐᓇᐅᔪᒥ ᑖᓐᓇ ᑑᑭ, ᓂᐅᕕᐊᕆᔭᐅᔪᓐᓇᐃᓕᓚᖅᑐᖅ 
ᐊᑭᑐᓗᐊᕐᓂᖓᓄᑦ. ᑕᒪᓐᓇ ᑐᓴᕇᓚᐅᖅᑕᕋ. ᑕᕝᕙᓂ ᐊᕐᕌᒍᒐᓴᖕᓂ ᑕᐃᒪᓐᓇ ᓂᕿᒥᒃ ᓂᐅᕕᕈᓐᓇᐃᓪᓕᓯᒪᔪᓄᑦ.  
 

  



ᐊᐃᑉᐱᖅ, ᓄᕕᐱᕆ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᖅᑐᖅ) ᐅᖃᖅᑎᑦ, ᑖᒃᑯᐊ ᕿᒥᕐᕈᑦᑎᐊᕆᐊᖃᕋᑦᑎᒍ ᑲᓇᑕᐅᑉ ᒐᕙᒪᒃᑯᖏᑦᑕᓗ ᓄᓇᕗᓪᓗ ᒐᕙᒪᒃᑯᖏᑦᑕ 
ᑕᐃᒪᓐᓇ ᐱᔪᒪᔭᖏᑦ ᐱᔭᐅᖃᑦᑕᕋᓗᐊᕐᒪᖔᑕ ᐃᓄᐃᑦ ᐱᓕᕆᖃᑎᒋᒋᐊᖃᖅᐸᕗᑦ  
ᓂᐅᕕᖅᑎᒃᑯᑦ ᑕᒪᒃᑯᐊ ᓂᕿᑦᓯᐊᕙᖕᓂᒃ ᓂᕿᑖᕈᓐᓇᖃᑦᑕᖁᓪᓗᒋᑦ ᓂᕈᐊᖅᑎᒋᔭᕗᑦ.  
 
ᐅᖃᖅᑎ, ᐃᒡᓗᓕᕆᓂᖅ ᑕᒪᓐᓇ ᐱᒻᒪᕆᐅᖕᒪᑦ ᓄᓇᑦᑎᓐᓂ ᒫᓐᓇᓵᖑᓚᐅᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 
ᐃᒡᓗᖁᑎᒋᖃᑦᑕᖅᑕᖏᑦ ᐊᓯᔾᔨᖅᑕᐅᓂᐊᓕᕐᒥᖕᒪᑕ. ᑖᓐᓇ ᐃᓕᑕᕆᒐᓗᐊᖅᓱᒍ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᑦ ᐃᒡᓗᒋᖃᑦᑕᖅᑕᖏᑦ ᐊᑭᑦᑐᕆᐊᖅᑕᐅᓂᐊᕐᒪᑕ ᐃᓛᒃ ᐃᒪᓐᓇ ᐊᑭᑦᑐᕆᐊᖅᑕᐅᓂᐊᕐᒪᑕᐃᓛᒃ 
ᐅᔾᔨᖅᓱᖅᑎᐊᕆᐊᖃᖅᐳᒍᑦ ᐊᑐᐊᒐᓕᕆᓂᕐᒧᑦ ᐊᓯᔾᔨᕈᑕᐅᔪᑦ ᐊᑲᐅᙱᓕᐅᕈᑎᖃᙱᓂᐊᕋᓗᐊᕐᒪᖔᑕ 
ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᕕᒻᒧᓪᓗ ᐋᓐᓂᐊᖅᑐᓕᕆᔨᒃᑯᓐᓄᓪᓗ. ᑕᐃᒪᓐᓇ 
ᐊᒃᓱᕉᑎᖃᐃᓐᓇᖃᖃᑦᑕᕆᐊᖃᕋᑦᑕ ᑕᒪᒃᑯᓂᖓ ᐋᓐᓂᐊᖅᓯᐅᖅᑎᓂᒃ ᐃᓕᓴᐃᔨᓂᒡᓗ.  
 
ᐱᓇᓱᐊᖅᖢᑕ ᓄᓇᑦᑎᓐᓂ ᑕᒪᒃᑯᐊ ᒐᕙᒪᒃᑯᑦ ᐃᒡᓗᖁᑎᖏᑦ ᓄᑕᐅᖃᑦᑕᙱᒻᒪᑕ ᐱᐅᓂᙱᑦᑐᑎᒡᓗ 
ᑐᑭᓯᐅᒪᓪᓗᖓᓗ ᐃᓄᐃᑦ ᑲᒪᒋᔭᐅᑦᓯᐊᖃᑦᑕᙱᓐᓂᕋᖅᑎᓪᓗᒋᑦ ᑐᑭᓯᒃᑎᐊᖃᑦᑕᖅᐳᖓ ᐃᒪᓐᓇ 
ᐊᑭᑦᑐᕆᐊᖅᑕᐅᔪᓂᒡᓗ ᐊᑭᓖᒋᐊᖃᖃᑦᑕᖅᖢᑎᒃ.  
 
ᐅᖃᖅᑎ, ᑖᓐᓇ ᐅᖃᐅᓯᕆᒃᑲᓂᕐᓂᐊᖅᐸᕋ ᑕᒪᓐᓇ ᑲᑎᒪᓐᓂᐅᓂᐊᖅᑎᓪᓗᒍ ᐱᓕᕆᖃᑎᖃᕐᓗᖓᓗ 
ᑲᑎᒪᔨᐅᖃᑎᓐᓂ ᓄᓇᕘᒥ ᐃᑲᔪᖅᑕᐅᑦᑎᐊᕈᓐᓇᖁᓪᓗᒋᑦ ᐃᓂᒃᓴᖃᑦᑎᐊᖁᓪᓗᒋᑦ ᐃᒡᓗᓂᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 2 (3): ᐱᔭᕇᕐᓂᖓᓄ ᐱᔾᔪᓯᐊᑦ Hᐊᒥᔅ ᑖᑎ (ᐊᖏᖅᑐᐃᓐᓇᐅᖁᔨᔪᖅ) 

(ᑰᓕ) 
ᑰᓕ: ᖁᔭᓐᓇᒦᒃ ᐅᖃᖅᑎ. ᓂᑯᕕᔾᔪᑎᒋᔭᕋ ᓂᓪᓕᕈᒪᓪᓗᖓ ᑲᖏᖅᖠᓂᐅᑉ ᒥᒃᓵᓄᑦ ᑭᓯᐊᓂ ᓯᕗᓂᐊᓂ ᑖᓐᓇ 
ᑐᓂᕐᕈᓯᐊᓚᐅᕐᒪᓂᓛᒃ ᐃᓕᑕᕆᔭᐅᔾᔪᑎᖃᖅᖢᓂ ᑲᓇᑕᓕᒫᒧᑦ ᑲᖏᖅᖠᓂᕐᒥᐅᑕᖅ. ᑖᒃᑯᐊᒎᖅ ᓇᖕᒥᓂᖃᕐᓂᕐᒧᑦ 
ᐊᑐᖅᑐᐊᕐᕕᒃ ᑲᓇᑕᒥ ᑖᓐᓇ ᑮᓇᐅᔭᓕᕆᔨᐅᔪᖅ ᐱᕙᓪᓕᐊᔪᑎᓕᕆᓂᕐᒧᓪᓗ ᖃᐅᔨᓴᖅᑎᐅᖃᑦᑕᖅᑐᖅ ᑲᓇᑕᒥᒫᓄᑦ 
ᐱᔅᓂᓯᕋᓛᓄᑦ. ᑖᒃᑯᐊ ᑐᓂᓯᓲᖑᓐᓂᕐᒪᑕ ᐊᕐᕌᒍᑕᒫᑦ, ᑕᒪᒃᑯᐊ ᒥᑭᔪᓂᒃ ᐱᔅᓂᖃᖅᑐᑦ ᓇᖕᒥᓂᖃᕐᓂᕐᒧᑦ 
ᐊᑐᖅᑐᐊᕐᕕᒃ ᑲᓇᑕᒃᑯᑦ ᑐᓂᕐᕈᓯᐊᖃᑦᑕᕐᓂᕐᒪᑕ ᒪᒃᑯᑦᑐᓄᑦ ᐃᓕᑕᖅᓯᔪᒪᓪᓗᑎᒃ ᐱᕙᓪᓕᐊᔪᓕᕆᕙᓪᓕᐊᔪᓂᒃ 
ᐱᔅᓂᔅᑖᖅᐸᓪᓕᐊᔪᓂᒃ ᐅᑭᐅᖃᑐᐊᕈᑎᑦ 19-ᓂᒃ 35-ᓄᑦ. ᑖᒃᑯᐊ ᐊᑕᐅᓯᑯᓗᒃ ᐳᕋᕕᓐᓯᐅᔪᓗᒃᑖᓂᒃ 
ᐊᕕᒃᑐᖅᑕᐅᓯᒪᔪᓂᒡᓗ ᓂᕈᐊᖅᑕᐅᓲᖑᒻᒪᑕ.   
 
ᑕᖅᑭᐅᓚᐅᖅᑐᒥᒃ ᑕᐃᑲᓂ ᑲᐅᓪᒍᕆᒥ, ᕼᐊᐃᒪᔅ ᑖᑎ ᑐᓂᕐᕈᓯᐊᓚᐅᕐᒪᑦ ᒪᒃᑯᑦᑐᓄᑦ ᐊᔪᙱᓐᓂᖅᐹᖑᖃᑕᐅᓪᓗᓂ 
ᐱᔅᓂᖃᕐᓂᕐᒧᑦ ᓄᓇᕗᑦᒥ.  
 
ᐅᖃᖅᑎ, ᑲᖏᖅᖠᓂᕐᒥᐅᑦ ᑭᕙᓪᓕᕐᒥᐅᓪᓗ ᑕᒪᕐᒥᑦᑎᐊᖅ ᑕᓐᓇ ᖃᐅᔨᒪᒻᒪᔾᔪᑦ. ᑕᒪᓐᓇ ᐱᔅᓂᖃᕐᓂᖅ 
ᐊᒃᓱᕉᑎᒋᔭᓪᓚᕆᐊᓘᒻᒪᑦ ᓄᓇᖃᖅᑐᓄᑦ ᑕᐅᕙᓂ. ᑕᒪᒃᑯᐊ ᒥᑭᔪᑦ ᐊᖏᔫᒐᓗᐊᓪᓗ ᐱᕙᓪᓕᐊᔪᓕᕆᔨᐅᓪᓗᑎᑦ 
ᓴᓇᔭᒃᓴᓂᒃ, ᐊᒻᒪᓗ ᐃᓕᓐᓂᐊᖅᑎᑦᑎᕙᓪᓕᐊᖃᑦᑕᕐᒪᑕ ᑕᒪᓐᓇ ᑮᓇᐅᔭᓕᐅᕐᓂᖅ ᐃᖏᕐᕋᖁᓪᓗᒍ.  
 
ᐊᑯᓂ ᑖᓐᓇ ᕼᐊᐃᒪᔅ ᐊᒻᒪᓗ ᑖᒃᑯᐊᒃ ᐊᖓᔪᖅᑳᖏᒃ ᖃᐅᔨᒪᓕᖅᑕᒃᑲ. ᕼᐊᐃᒪᔅ ᑖᓐᓇ ᐊᒃᓱᐊᓗᒃ 
ᐱᓕᕆᖃᑦᑕᖅᑐᖅ. ᐱᓕᕆᕐᔪᐊᖅᑐᒻᒪᕆᐅᖃᑦᑕᖅᑐᖅ M&T Enterprises-ᑯᓐᓄᑦ ᐊᒻᒪᓗ ᖃᓄᓪᓚᕆᐊᓗᒃ 
ᐱᓇᓱᖃᑦᑕᖅᑐᓂ. ᖃᐅᔨᒪᔭᐅᓪᓚᕆᑦᑐᓂᓗ ᑖᓐᓇ ᖃᓂᖅᓴᑎᐅᖃᑕᐅᒻᒪᑦ ᑕᕝᕙᓂ ᓄᓇᓕᓐᓂ.  

ᐅᖃᖅᑎ, ᐅᖃᐅᓯᖃᖃᑦᑕᖅᓯᒪᔪᖓ ᓴᙱᔪᒥᒃ ᐊᒃᓱᕈᓐᓚᕆᑦᑐᓂ ᑕᒪᒃᑯᓂᖓ ᐱᕙᓪᓕᐊᔪᓕᕆᔾᔪᑎᓂᒃ 
ᐱᓯᓂᔅᓯᖃᖁᓪᓗᒍ ᓄᓇᕗᑦᒥ. ᒐᕙᒪᒃᑯᑐᐃᓐᓇᐃᑦ ᐃᖅᑲᓇᐃᔭᕋᔅᓴᓂᒃ ᓴᖅᑭᖅᑎᓂᖅ ᐊᔪᕐᓂᐅᔭᕐᒪᑕ ᓄᓇᒃᑯᑦ 
ᐊᒥᓲᑎᓪᓗᒋᑦ.  
 
ᐃᑲᔪᖅᑐᕆᐊᖃᕋᑦᑎᒍᑦ ᑕᒪᒃᑯᐊ ᐅᒃᑯᐃᖔᑦᑎᐊᖁᓪᓗᒋᑦ. ᐅᖃᖅᑎ, ᓇᐃᑦᑐᕈᓘᓕᕐᒪᑦ ᐅᓇ ᐱᐊᓂᒍᒪᔭᕋᓗᐊᕋ. 
ᐅᐃᒍᔭᐅᔪᓐᓇᖅᐸᑦ.  
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᑲᑎᒪᔨᐅᖃᑎᓕᒫᒥᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᕆᔭᓂ. 
ᐋᒡᒑᖅᑐᖃᑉᐸ? ᐋᒡᒑᖅᑐᖃᖏᒻᒪᑦ, ᑰᕐᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᑕᒪᕐᒥᓕᒫᖏᓛᖅ ᑲᑎᒪᔨᐅᖃᑎᒃᑲ ᐃᓚᐅᖁᔭᕋᓗᐊᒃᑲᑦ ᑖᓐᓇ ᑲᔪᖏᖅᓴᕐᓗᒍ ᐊᒻᒪᓗ 
ᐃᑲᔪᖅᓱᕐᓗᒍ ᕼᐊᐃᒪᔅ ᑖᑎ. ᐅᕙᒍᑦ ᐃᒫᒃ ᓴᕆᒪᓐᖏᑦᓯᐊᕋᑦᑎᒍ ᑐᓂᕐᕈᑎᑖᖅᑎᓪᓗᒍ ᑲᓇᑕᓕᒫᒧᑦ ᑐᕌᖅᑑᑉ 
ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 2(3): ᐃᓱᒫᓗᒋᔭᐅᔪᑦ ᓄᓇᓕᓐᓂ ᓴᖅᑭᑕᐅᓂᐊᕐᑐᑦ ᒪᓕᒐᓕᐅᕐᑎᓄᑦ 

(ᓇᑦᑎᖅ) 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐃᕿᔾᔪᑦ ᒫᓃᑎᓪᓗᒍ ᖁᖅᓴᓱᓐᓂᕋᖅᑲᐅᒻᒪᑦ ᐃᓱᒪᖅᑲᐅᔪᖓ 
ᖁᒃᓱᓱᒃᑐᑑᒍᓐᓇᓐᖏᒃᑲᓗᐊᕋᒪ, ᑐᙵᓱᓕᖅᐹᓪᓕᐳᖓ.  
 
ᑕᒫᓃᒍᓐᓇᕋᑦᑕ ᖁᕕᐊᓱᒃᑐᒍᑦ, ᑐᙵᓱᒃᑎᑕᐅᒐᑦᑕᓗ ᓯᕗᓕᖅᑎᑎᓐᓄᑦ ᖁᖓᑉᐸᕋ. 
 
(ᑐᓵᔨᒃᑯᑦ) ᑕᐃᒪ ᐅᓪᓗᒥ ᓂᑯᕕᑦᑐᖓ ᑭᒡᒐᑐᐃᓪᓗᖓ ᓴᓪᓗᒻᒥᐅᓂᒃ ᐃᓪᓗᓕᒑᕐᔪᒻᒥᐅᓂᓪᓗ. ᑕᐃᒪᓐᓇ 
ᑲᑎᒪᔨᐅᖃᑕᐅᓪᓗᖓ ᓯᕗᓂᒃᓴᖃᑦᑎᐊᖁᔨᕗᖓ ᑖᒃᑯᓂᖓ ᐅᖃᓪᓚᐅᑎᓪᓗᒋᑦ ᑖᒃᑯᐊ ᓂᕈᐊᖅᑎᕕᓂᒃᑲ 
ᑲᑎᒪᔾᔪᐊᕐᓇᐅᑎᓪᓗᒍ ᒐᕙᒪᒃᑯᓪᓗ ᓵᑕᐅᔪᒃᓴᐅᖁᓪᓗᒋᑦ ᖃᓄᑐᐃᓐᓇᖅ ᐱᓕᕆᐊᖃᕐᓂᖏᓐᓄᑦ 
ᐃᓱᒪᓕᐅᕆᐊᖃᕐᓂᒥᓂᖏᓐᓄᓪᓗ.  
 
ᐅᖃᖅᑎᑦ, ᑕᐃᒪ ᐱᒋᐊᖅᑳᕈᒪᔪᖓ ᓯᕗᓪᓕᖅᐹᒥ ᐅᖃᕈᒪᓪᓗᖓ ᓴᓪᓕᕐᒥᐅᑦ ᖁᕕᐊᓱᒃᑐᒻᒪᕆᐅᒻᒪᑕ ᓄᑖᒥᒃ 
ᐃᓕᓐᓂᐊᖅᕕᖃᓕᕐᒪᑕ, ᐃᓛᒃ ᐊᑦᔭᖅᑐᐃᔨᖃᓕᕐᒪᑕ ᕚᓯᒥᒃ ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᓂᔅᑕ.  
 
>>ᐸᑦᑕᑐᖅᑐᑦ 
 
ᐅᖃᖅᑎ, ᑕᐃᒪ ᐅᖃᐅᓯᖃᖃᑦᑕᓂᐊᖅᑐᖓ ᐃᓱᒫᓘᑎᒋᔭᐅᔪᓂᒃ ᑕᕝᕙᓂ ᑲᑎᒪᔾᔪᐊᕐᓇᐅᑎᓪᓗᒍ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑕ ᓄᑖᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᖃᑦᑎᑦᑎᓂᕐᒧᑦ ᐊᑐᐊᒐᐃᑦ. ᑕᐃᒪᓐᓇ ᐱᓕᕆᔨᖃᕆᐊᖃᒻᒪᑕ 
ᐋᓐᓂᐊᓯᐅᖅᑎᓂᒃ ᐃᓕᓐᓂᐊᕐᑎᑦᑎᔨᓂᓪᓗ ᓄᓇᓕᕋᓛᓂᒃ.  
 
ᐃᓕᑕᖅᓯᓯᒪᔪᖓ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇᐃᑦᑐᓂᒃ ᐃᖅᑲᓇᐃᔭᖅᑎᓂᒃ 
ᐊᑭᓕᖅᑐᐃᖏᓐᓇᐅᔭᕈᓐᓇᖏᒻᒪᑕ ᑭᓯᐊᓂ ᐋᓐᓂᐊᖅᑐᓕᕆᓂᖅ  



ᐊᐃᑉᐱᖅ, ᓄᕕᐱᕆ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

15 

ᐃᓕᓐᓂᐊᖅᑐᓕᕆᓂᕐᓗ ᑐᙵᓱᒃᑎᑦᑎᔭᕆᐊᖃᒻᒪᑦ ᐃᖅᑲᓇᐃᔭᖅᑎᓂᒃ ᐃᒪᓐᓇ ᓲᕐᓗ ᐊᓄᓪᓚᒃᓰᖏᖔᕐᓗᑎᒃ.  
 
ᐊᒻᒪᓗ ᐅᑉᐱᕈᓱᓪᓚᕆᒃᑲᒪ ᑖᒃᑯᐊ ᐃᓪᓗᖁᑎᒋᔭᖅᐳᑦ ᓲᕐᓗ ᓴᐱᓕᕈᑕᐅᖃᑦᑕᕆᐊᖃᖏᒃᑲᓗᐊᕐᒪᑕ 
ᐃᖅᑲᓇᐃᔭᖅᑎᐅᔪᓄᑦ ᑕᒪᒃᑯᐊ ᐃᓪᓗᖁᑎᒋᔭᐅᔪᑦ ᓄᓇᑦᑎᓐᓂ ᐱᐅᖏᑐᒻᒪᕆᐅᒻᒪᑕ, ᓄᑖᖑᖏᑦᑐᑎᓪᓗ. 
ᑐᑭᓯᖃᑦᑕᖅᐳᖓᓗ ᓱᒻᒪᑦ ᑕᐃᒪᓐᓇ ᓇᕐᕈᓪᓗᑎᒃ ᐅᖃᖃᑦᑕᕐᒪᖔᑦ ᐃᓪᓗᖃᑦᑎᑕᐅᑦᑎᐊᖏᑦᑐᑎᓪᓗ ᐊᑭᑐᔪᓂᓪᓗ 
ᐊᑭᓕᖅᑐᐃᑎᑕᐅᕙᑦᑐᑎᒃ.  
 
ᐅᖃᖅᑎᑦ, ᑲᑎᒪᔩᑦ ᖃᐅᔨᒪᒻᒪᑕ ᐃᓱᒫᓘᒍᑎᖃᕋᒪ ᑕᒪᒃᑯᓂᖓ ᐋᖓᔮᓐᓇᖅᑐᕐᓗᓂ ᐃᒥᐊᓗᓐᓂᓪᓗ ᓄᓇᑦᑎᓐᓂ 
ᐊᒻᒪᓗ ᐅᖃᐃᓐᓇᖃᑦᑕᖅᑐᖓ ᑕᒪᓐᓇ ᐱᑦᔪᑎᒋᓪᓗᒍ ᓄᖅᑲᑦᑎᑕᐅᖁᓪᓗᒍ ᖁᕕᐊᓱᒻᒪᕆᑉᐳᖓ ᐅᖅᓱᖅᑑᕐᒥᐅᑦ, 
ᒫᓐᓇᓵᖑᓚᐅᖅᑐᑦ ᓲᕐᓗ ᐃᒥᐊᓗᖃᑦᑕᐃᓕᒪᓂᕐᒧᑦ ᓂᕈᐊᓚᐅᕐᒪᑕ. 
 
>>ᐸᑦᑕᑐᖅᑐᑦ 
 
(ᑐᓵᔨ ᓄᖅᑲᖅᐳᖅ) ᐃᒥᐊᓗᖃᕈᒪᖏᑦᑐᑎᒃ ᐅᐱᒋᕙᑦᑎᒋᑦ. ᐃᒥᐊᓗᒻᒧᑦ ᐊᐅᓚᑕᐅᔪᑦ 
ᐱᓕᕆᐊᕆᓂᐊᖏᑕᕋᓗᐊᕐᒥᓂᒃ ᐱᓕᕆᓕᖃᑦᑕᕐᒪᑕ ᖃᐅᔨᖅᑲᐅᕗᒍᑦ ᐅᖃᐅᓯᐅᑎᓪᓗᒍ. 
 
(ᑐᓵᔨᒃᑯᑦ) ᒫᓐᓇᓵᖑᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ, ᓄᓇᓖᓪᓗ ᖃᓪᓗᓈᑦ ᓄᓇᖓᓂ, ᓄᓇᕗᒻᒥᓗ, 
ᓄᓇᑦᓯᐊᕐᒥᓪᓗ, ᔫᑳᓐᒥᓗ ᐃᒪᓐᓇ ᐊᓄᓪᓚᒃᓰᑕᐅᖃᑦᑕᖅᑐᑦ ᐊᖏᓂᖅᓴᒥᒃ ᐱᒋᐊᖃᒻᒪᑦ ᐃᓛᒃ 
ᐊᓄᓪᓚᓯᖅᑕᐅᖃᑦᑕᕆᐊᖃᒻᒪᑕ ᑕᐃᒪᓐᓇ ᐱᒻᒪᕆᐅᓂᖅᓴᒃᑯᑦ ᐊᓄᓪᓚᓯᒃᑕᐅᖃᑦᑕᕆᐊᖃᑉᐳᑦ ᑕᒪᒃᑯᐊ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑐ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 2(3): ᓄᓇᓕᒻᒥ ᐃᓱᒫᓗᒋᔭᐅᔪᑦ ᓴᖅᑭᑕᐅᓂᐊᕐᑐᑦ 

ᑲᑎᒪᑎᓪᓗᑕᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᑐᙵᓱᑦᑎᐊᕆᔅᓯ ᐅᕙᓂ. 
 
ᐅᖃᖅᑎ, ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᐅᓪᓗᒥ ᑕᕝᕙᓂ ᑲᑎᒪᖃᑎᒋᓚᐅᖅᑕᒃᑲ, ᑭᒡᒐᑐᖅᑕᒃᑲ ᖁᕐᓗᖅᑑᕐᒥ.  
 
ᑕᕝᕙᓂ ᑕᖅᑭᐅᔪᖅ ᐱᒋᐊᖅᑎᓪᓗᒍ ᑖᒃᑯᐊ ᑲᑎᒪᔭᖅᑐᖅᓯᒪᔪᑦ ᐃᓱᒫᓗᒍᑎᒋᔭᖏᑦ ᐅᖃᐅᓯᕆᒍᒪᓂᐊᖅᐸᒃᑲ 
ᑕᕝᕙᓂ ᑕᖅᑭᐅᓂᐊᖅᑐᒥ ᑲᑎᒪᕐᔪᐊᕐᓇᐅᑎᓪᓗᒍ. ᖁᔭᓐᓇᒦᕈᒪᕙᒃᑲ ᑕᒪᕐᒥᒃ ᑖᒃᑯᐊ ᖃᐃᓯᒪᔪᑦ 
ᐅᖃᓪᓚᒋᐊᖅᑐᖅᓯᒪᓪᓗᑎᓪᓗ ᑲᑎᒪᕐᔪᐊᕐᓇᐅᑎᓪᓗᒍ. 
 
(ᑐᓵᔨᑎᒍᑦ) ᐅᖃᖅᑎ ᑖᒃᑯᐊ ᐱᒻᒪᕆᐅᔪᑦ ᐅᖃᐅᓯᕆᔭᐅᓚᐅᕐᒪᑕ ᐅᕙᓐᓄᑦ ᐅᖃᐅᓯᕆᓚᐅᖅᐸᒃᑲᓗ ᑕᒪᒃᑯᐊ 
ᑲᑎᒪᕐᔪᐊᕐᓇᐅᑎᓪᓗᒍ ᐱᓕᕆᐊᕆᒍᒪᓪᓗᒋᑦ. ᐅᖃᖅᑎ ᑕᒪᒃᑯᐊ ᐅᖃᐅᓯᕆᔪᒪᔭᒃᑲ ᐅᓪᓗᒥ. ᐊᒻᒪᓗᑦᑕᐅᖅ ᑖᒃᑯᐊ 
ᐅᖃᐅᓯᕆᔪᒪᓪᓗᒋᑦ ᑲᑎᒪᕐᔪᐊᕐᓇᐅᑎᓪᓗᒍ.  

ᐅᖃᖅᑎ, ᒫᓐᓇᓵᖑᓚᐅᖅᑐᒥᑦ ᑐᙵᓱᑦᑎᑦᑎᓚᐅᕋᒪ ᒪᓕᒐᓕᐅᖅᑎᒃᑯᑦ ᑲᑎᒪᔨᕋᓛᖓᓐᓂᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᖁᕐᓗᖅᑑᕐᒥ. ᐃᓕᓐᓂᐊᕐᓂᖅ ᑕᒪᓐᓇ 
ᓯᕗᓪᓕᖅᐸᐅᑕᐅᒻᒪᑦ ᖁᕐᓗᖅᑑᕐᒥᐅᓄᑦ. ᑕᒪᒃᑯᐊ ᐊᓯᖏᓪᓗ ᐅᖃᐅᓯᕆᔭᐅᓚᐅᖅᑐᑦ ᐅᑯᐊᖑᓚᐅᕆᓪᓗᑎᒃ: ᐃᒪᓐᓇ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᒋᔭᐅᑦᑎᐊᖁᓪᓗᒋᑦ ᖃᓂᔾᔫᒥᔪᓂᑦ ᖁᕐᓗᖅᑑᕐᒥᐅᓄᑦ. 
 
ᐊᒻᒪᓗ ᑕᒪᒃᑯᐊ ᐊᔾᔭᖅᑐᐃᖃᑦᑕᖅᑐᑦ ᐋᓐᓂᐊᕕᓕᐊᖅᑐᓂᑦ ᐱᔾᔪᑎᒋᓪᓗᒋᑦ. ᐊᒻᒪᓗᑦᑕᐅᖅ ᐋᓐᓂᖅᑎᕆᖃᑦᑕᕐᓃᑦ, 
ᓂᖓᖃᑦᑕᕐᓂᖅ ᑕᒪᓐᓇ ᐃᑲᔪᖅᓱᖅᑕᐅᓂᖅᓴᐅᖁᓪᓗᒍ ᕿᒫᕕᒻᒧᑦ. ᐊᒻᒪᓗᑦᑕᐅᖅ ᓄᓇᒧᑦ 
ᐊᐅᓪᓚᖅᑎᑕᐅᖃᑦᑕᕈᓐᓇᖁᓪᓗᒋᑦ ᒪᒃᑯᑦᑐᑦ ᐊᓄᓪᓚᓯᖅᑕᐅᔪᑦ ᓄᓇᓕᖏᑦᑕᓗ ᖃᓂᒋᔭᖏᓐᓂᑦ 
ᐃᓂᖃᖅᑎᑕᐅᖃᑦᑕᖁᓪᓗᒋᑦ. ᐊᒻᒪᓗ ᐱᕙᓪᓕᐊᓂᖅᓴᐅᖁᓪᓗᒍ ᐃᑲᕐᕋᓂᑦ 24-ᓂᑦ ᐃᓐᓇᐃᑦ ᑲᒪᒋᔭᐅᖃᑦᑕᕐᓂᖏᑦ 
ᐊᒻᒪᓗᑦᑕᐅᖅ ᑕᒪᒃᑯᐊ ᐸᕐᓇᑦᑕᐅᖃᑦᑕᖁᓪᓗᒋᑦ ᐱᓕᕆᔨᐅᔪᑦ ᓲᕐᓗ ᐅᔭᕋᓐᓂᐊᖅᑏᑦ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑎ, ᖁᕕᐊᓱᑉᐳᖓ ᐅᐱᒋᒍᒪᓪᓗᒍ ᕼᐃᐊᓚᓐ ᒪᑉᓴᒐᖅ ᑎᒃᑯᐊᖅᑕᐅᓚᐅᕐᒪᑦ ᑲᒥᓴᓇᐅᑉ 
ᑐᖏᓕᕆᓕᕐᒪᐅᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 2(3): ᐃᓱᒫᓗᒋᔭᐅᔪᑦ ᓴᖅᑭᑕᐅᓂᐊᕐᑐᑦ ᒪᑎᒪᓂᐅᔪᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᓱᑉᐳᖓ ᐅᓪᓗᒥ ᓂᑯᕕᒍᓐᓇᕋᒪ ᑐᙵᓱᑦᑎᑦᑐᒋᓪᓗ 
ᑖᒃᑯᐊ ᑲᑎᒪᔨᐅᔪᑦ ᐅᑎᖅᓯᒪᓕᕐᓂᖏᑦ ᓯᓚ ᐱᐅᙱᒃᑲᓗᐊᖅᑎᓪᓗᒍ.  
 
ᖁᕕᐊᓱᒃᑲᓂᖅᐳᖓᓗ ᐅᐱᒋᒍᒪᓪᓗᒍ ᓄᓇᓕᓐᓂᒥᐅᖅ, ᐃᖃᓗᑦᑑᑦᑎᐊᕐᒥᐅᖅ ᕼᐃᐊᓚᓐ ᒪᑉᓴᓛᒃ ᒫᓐᓇ 
ᑎᒃᑯᐊᖅᑕᐅᓚᐅᕐᒪᑦ ᑲᒥᓴᓇᐅᑉ ᑐᖏᓕᕆᓕᖅᑐᓂᐅᒃ ᑖᓐᓇ ᓂᕈᐊᖅᑎᒋᓪᓗᒍ ᓴᓂᓕᒥᐅᑕᕆᓪᓗᒍᓗ 
ᖃᐅᔨᒪᔭᐅᓪᓗᓂᓗ ᐊᔪᙱᑦᑎᐊᕐᓂᖓᓄᑦ ᐱᓕᕆᒃᑲᐅᓂᖓᓄᓪᓗ ᓄᓇᓕᓐᓂᑦ. 
 
ᐅᖃᖅᑎ, ᑕᖅᑮᑦ ᐱᖓᓲᔪᖅᑐᑦ ᑕᒪᓐᓇ ᐱᒻᒪᕆᐅᓯᒪᒻᒪᑦ ᐱᓕᕆᕐᔪᐊᔅᓯᒪᓪᓗᑕᓗ ᐊᒻᒪᓗᑦᑕᐅᖅ ᑕᐃᒪᓐᓇ 
ᐱᓕᕆᐊᖃᕈᒪᓪᓗᑕ ᑕᕝᕙᓂ ᑲᑎᒪᕐᔪᐊᕐᓇᐅᓂᐊᖅᑐᒥᑦ ᖃᓄᑐᐃᓐᓇᖅ. 
 
ᐅᖃᖅᑎ, ᑕᐃᒪᓐᓇ ᐊᒥᓱᒻᒪᕆᓐᓂᑦ ᐱᔾᔪᑎᖃᕐᓂᐊᕋᑦᑕ ᑕᕝᕙᓂ ᐊᕐᕌᒎᓂᐊᖅᑐᒥᑦ ᑮᓇᐅᔭᓕᕆᓂᕐᒧᑦ 
ᐃᖃᓗᑦᑑᑦᑎᐊᕐᒥᐅᓪᓗ ᐅᖃᖃᑦᑕᖅᓯᒪᒻᒪᑕ ᑕᒪᒃᑯᓂᖓ ᐱᓕᕆᐊᖃᖁᔨᓪᓗᑎᒃ ᑮᓇᐅᔾᔭᔅᓴᐅᑎᔅᓴᓂᑦ 
ᐅᔭᕋᓐᓂᐊᕐᕕᒻᒥᑦ ᐃᓕᓐᓂᐊᖅᑎᑕᐅᒋᐊᖃᕐᓂᖏᑦ ᐃᓄᐃᑦ. ᑕᒪᒃᑯᐊᓗ ᒐᕙᒪᒃᑯᑦ ᐃᓪᓗᖁᑎᖏᑕ ᐊᑐᐊᒐᖏᑦ 
ᐊᒻᒪᓗ ᑖᒃᑯᐊ ᓂᖓᖃᑦᑕᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ ᓄᑦᑎᕆᕙᓪᓕᐊᓂᖅ ᓱᕈᓯᓂᓪᓗ ᑲᒪᑦᑎᐊᖅᐸᓪᓕᐊᓂᖅ. 
ᐊᒻᒪᓗᑦᑕᐅᖅ $40-ᒥᓕᐊᓂᑦ ᐅᑭᐅᖅᑕᖅᑐᒥᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐋᖅᑭᓱᖅᑕᐅᑦᑎᐊᖁᓪᓗᒋᑦ, 
ᐋᓐᓂᐊᖅᑐᓕᕆᓂᖅ ᐊᒻᒪᓗ ᑕᒪᒃᑯᐊ ᑮᓇᐅᔭᑭᔅᓴᖅᐸᓪᓕᐊᓕᖅᑐᑦ ᓄᓇᕗᒻᒥ, ᐅᖃᓕᒫᕆᐅᖅᓴᓂᖅ, 
ᑎᑎᕋᕆᐅᖅᓴᓂᕐᓗ ᑕᒪᓐᓇ ᓄᓇᕗᒻᒥᐅᑕᐅᔪᓄᑦ ᐊᒻᒪᓗᑦᑕᐅᖅ ᑕᒪᒃᑯᐊ ᑮᓇᐅᔭᖁᑎᒋᔭᕗᑦ ᒐᕙᒪᐅᓪᓗᑕ 2003-
2004, 2004-2005-ᖑᓂᐊᖅᑐᒥᓪᓗ. 
 
ᐅᖃᖅᑎ, ᓴᖅᑭᓂᑦ 6-ᖑᓯᒪᓕᖅᑐᓂᑦ ᒪᓕᒐᓕᐅᖅᑏᑦ ᑲᑎᒪᔭᖅᑐᖃᑦᑕᓚᐅᕐᒪᑕ ᑕᐅᕙᓂ, ᐅᕙᖓᑦᑕᐅᖅ 
ᑐᓴᕈᒪᒐᓗᐊᖅᐳᖓ ᓱᒻᒪᑦ ᑖᒃᑯᐊ ᒥᓂᔅᑕᐃᑦ ᐊᓯᔾᔨᑲᑕᓚᐅᕐᒪᖔᑕ ᐃᒪᓐᓇ ᐊᕐᕌᒍ ᐊᕝᕙᓪᓗᐊᕐᓗ 
ᑖᒃᑯᐊᑐᐃᓐᓇᐅᓕᖅᑎᓪᓗᒋᑦ ᐊᓯᔾᔨᓚᐅᕐᒪᑕ.  

ᒥᓂᔅᑕᐃᑦ ᑖᒃᑯᐊ ᐱᓕᕆᓗᐊᓚᐅᙱᒻᒪᑕ ᑕᖅᑭᓂᑦ ᐱᖓᓲᔪᖅᑐᓂᑦ, ᑲᑎᒪᔭᖅᑐᖃᑕᐅᓪᓗᑎᓪᓗ ᖃᓪᓗᓈᑦ 
ᓄᓇᖓᓐᓄᑦ ᒥᓂᔅᑕᓂᑦᑕᐅᖅ ᑲᓇᑕᐅᑉ ᒐᒪᒃᑯᖏᓐᓂᒃ ᐱᖃᑎᖃᖅᑐᑎᒃ.  
 
ᑕᐃᒫᒃ ᒪᓕᒐᓕᐅᖅᑎᒃᑯᑦ ᑐᓴᖅᑎᒍᒪᔭᒃᑲ ᑕᒪᒃᑯᐊ ᐱᓕᕆᐊᕆᔭᐅᓯᒪᓕᖅᑐᓂᒃ ᑲᓇᑕᒥ ᑲᑎᒪᔭᖅᑐᖃᑦᑕᖅᑐᑎᒃ.  
 
ᐅᖃᖅᑎ ᑕᐃᒪ ᐊᖏᖅᑕᐅᒍᒪᒐᓗᐊᖅᐳᖓ ᐅᖃᐅᓯᕆᔭᒃᑲ ᐱᔭᕇᕈᒪᓪᓗᒋᑦ. 
 
ᐅᖃᖅᑎ: ᐅᖃᓪᓚᑐᖅ ᑲᑎᒪᔨᐅᖃᑎᓕᒫᓄᑦ ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᓂ ᐅᖃᐅᓯᓂᒃ. ᐋᒃᑳᖅᑐᖃᖅᐸ? 
ᐋᒃᑳᖅᑐᖃᙱᒻᒪᑦ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑰᖅᑐᖅ): ᖁᔭᓐᓇᒦᒃ ᐅᖃᖅᑎ ᑲᑎᒪᔨᐅᖃᑎᒃᑲᓗ.  
 
ᐅᖃᖅᑎ, ᐃᒪᓐᓇ ᖃᐅᔨᓕᑕᐃᓐᓇᖃᑦᑕᕋᑦᑕ ᑕᐃ-ᑲᑎᒪᔭᖅᑐᓚᐅᖅᑎᓪᓗᒋᑦ ᑖᒃᑯᐊ ᒥᓂᔅᑕᐅᔪᑦ ᓇᑭᑐᐃᓐᓇᖅ 
ᑐᓴᖅᖢᒋᑦ ᓲᕐᓗᒃ ᐆᑦᑑᑎᒋᓗᒍ ᖃᐅᔨᒪᔪᒍᑦ ᑖᒃᑯᐊ ᐱᖓᓱᑦ ᐅᑭᐅᖅᑕᖅᑐᒥᐅᑦ ᒐᕙᒪᒃᑯᒋᔭᖏᑦ ᐃᒪᓐᓇ ᐋᑐᕚᒥᒃ 
ᐃᑲᔪᖅᑕᐅᓂᖅᓴᐅᒍᒪᒻᒪᑕ ᐸᐃᕆᒡᕕᒃᑖᖅ-ᐸᐃᕆᒡᕕᓐᓄᑦ ᑮᓇᐅᔭᓂᒃ ᐱᔾᔪᑎᒋᓪᓗᒍ.  
 
ᑭᓯᐊᓂ ᑐᓴᖅᑕᐅᓚᐅ-ᑐᓴᓚᐅᙱᓐᓇᑦᑕ ᒥᓂᔅᑕᒥᒃ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ ᒥᓂᔅᑕ ᐃᒪᓐᓇ 
ᐅᖃᐅᓯᖃᖃᑦᑕᕐᒪᑦ ᑲᑎᒪᕕᐅᑉ ᐃᓗᐊᓂ ᐋᒻ “ᑭᒃᑯᑐᐃᓐᓇᐃᓪᓗ ᑐᓴᖅ-ᑐᓴᖅᑎᑕᐅᒋᐊᖃᕐᒪᑕ 
ᖃᓄᐃᑦᑕᐅᕙᓪᓕᐊᓪᓕᐊᒻᒪᖔᑦ”.  
 
ᐅᖃᖅᑎ, ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 2006 ᐱᒋᐊᓕᖅᑎᓪᓗᒍ ᖃᐅᔨᒪᙱᓐᓇᑦᑕ ᓂᕈᐊᖅᑎᑦᓯᕐᔪᐊᕐᓂᐊᕐᒪᖔᑕ 
ᑕᒪᒃᑯᐊ ᐅᖃᐅᓯᕆᔭᐅᓯᒪᔪᑦ ᑐᓴᖅᑕᐅᓯᒪᔪᑦ ᑐᓴᕆᐊᖃᖅᐸᕗᑦ ᑕᒡᕗᖓ ᐃᖃᓗᓐᓅᖃᑦᑕᕋᑦᑕ ᑲᑎᒪᔭᖅᑐᖅᖢᑕ 
ᑕᐃᒪᑦᑕᐅᖅ ᐱᓕᕆᖃᑎᒋᒍᒪᑦᓯᐊᖅᐸᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 2(3): ᔪᑎᐅᑉ ᐃᓪᓗᖁᑎᖓ ᑐᒃᓯᐊᕐᕕᒃ ᐃᑭᓐᓂᖓ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ: (ᑐᓵᔨᒃᑰᖅᑐᖅ) ᖁᔭᓐᓇᒦᒃ ᐅᖃᖅᑎ. ᒥᔅᑕ ᐲᑕᓴᓐ ᖃᐅᔨᓂᐊᖅᑐᒃᓴᐅᔪᖅ 
ᐱᓇᓱᐊᕈᓯᐅᓂᐊᖅᑐᒥᒃ ᑖᒃᑯᐊ ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᖃᐅᓯᕆᔭᐅᓚᐅᖅᑐᑦ  
 
ᓄᓇᓕᑉᐳᑦ ᐱᐅᙱᑦᑐᒥᒃ ᓴᖅᑭᖅᑐᖃᓚᐅᕐᒪᑦ, ᑕᐃᓐᓇ ᑐᒃᓯᐊᕐᕕᖓᑦ ᐃᑭᑖᓘᓚᐅᖅᑎᓪᓗᒍ. ᐅᖃᖅᑎ, ᑖᓐᓇ 
ᑕᐃᔅᓱᒪᓂᑐᖃᖅ ᓴᓇᔭᐅᓯᒪᔪᖅ ᐱᒻᒪᕆᐅᑎᑕᐅᖕᒪᑦ ᐊᒥᓱᓄᑦ ᐃᖃᓗᖕᒥᐅᑕᓄᑦ.  

ᑕᐃᒪᙵᓂᒃ ᐃᑭᓚᐅᖅᑎᓪᓗᒍ ᐃᑲᔪᖅᑐᖅᑕᐅᓯᒪᒻᒪᑕ ᑖᒃᑯᐊ ᓇᑭᑐᐃᓐᓇᖅ ᓄᓇᕗᑐᐃᓐᓇᐅᙱᑦᑐᒥᒃ ᑕᐃᒪ 
ᒫᓐᓇᐅᔪᒥᒃ ᖁᔭᓐᓇᒦᕈᒪᔭᖅᐳᑦ ᑖᒃᑯᐊ ᓲᕐᓗ ᖃᓄᑐᐃᓐᓇᖅ ᑐᓴᖅᑎᑦᑎᓯᒪᔪᑦ ᑎᓕᐅᕆᓯᒪᔪᒡᓗ ᐊᒻᒪᓗ 
ᑮᓇᐅᔭᑎᒍ ᑐᓂᓯᓯᒪᔪᑦ.  
 
ᐅᖃᖅᑎ, ᑕᐃᒪᓐᓇᑦᑕᐅᖅ ᖁᔭᓐᓇᒦᕈᒪᔭᕋ Captain Ron McLean, ᑖᒃᑯᐊᑦᑕᐅᖅ ᑐᒃᓯᐊᖅᑎᐅᖃᑦᑕᖅᑐᑦ 
ᐃᖃᓗᓐᓂ ᓴᙱᔪᐃᓐᓇᐅᖃᑦᑕᕐᒪᑕ ᐱᒻᒪᕆᐅᓪᓗᑎᒡᓗ.  
 
ᐅᖃᖅᑎ, ᐱᓇᓱᐊᕈᓯᐅᓂᐊᖅᑐᒥᒃ ᑐᒃᓯᐊᖃᑦᑕᖅᑐᒍᑦ ᐃᒪ-ᐃᒪᓐᓇ ᖃᓄᐃᓕᐅᒃᑲᓐᓂᕐᓂᐊᕐᒪᖔᑕ ᑕᒪᑐᒪ ᒥᒃᓵᓄᑦ 
ᐱᒋᐊᕐᓂᐊᖅᐳᒍᑦ ᐃᑯᐊᓪᓚᓚᐅᖅᑎᓪᓗᒍ ᑖᓐᓇ ᑐᒃᓯᐊᕐᕕᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 2(3): ᑐᓂᓯᖃᑦᑕᕐᓂᖅ ᖁᑦᑎᓂᕐᐹᖅ ᑲᓇᑕᒥ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥᒃ ᐱᒋᐊᕈᒪᔪᖓ ᐅᐱᒋᒍᒪᓪᓗᒍ ᑖᓐᓇ ᓄᑖᖅ 
ᑲᒥᓯᓇᕆᔭᖅᐳᑦ ᐊᒻᒪᓗ ᑲᑎᒪᔨᐅᖃᑎᒃᑲ ᑭᒡᒐᖅᑐᖅᖢᒋᑦᑕᐅᖅ ᖁᔭᓐᓇᒦᕈᒪᓪᓗᒍ ᐅᐱᒋᒍᒪᓪᓗᒍ ᑕᐃ, 
ᐅᖃᓪᓚᖅᑲᐅᑎᓪᓗᒍ ᐅᓪᓗᒥ. ᐊᒻᒪ ᐅᖃᖅᑲᐅᒻᒪᑦ ᐅᐱᒋᔪᒪᓪᓗᒍᑦᑕᐅᖅ ᕼᐃᐊᓚᓐ ᒪᒃᓴᒐᖅ ᑎᒃᑯᐊᖅᑕᐅᓚᐅᕐᒪᑦ 
ᑲᒥᓯᓇᐅᑉ ᑐᒡᓕᕆᓂᐊᖅᖢᓂᐅᒃ. ᖃᐅᔨᒪᔭᐅᓪᓗᓂᓗ ᑲᒥᓯᓇᐅᓚᐅᖅᓯᒪᖕᒪᑦ ᓯᕗᓪᓕᖅᐹᒥᒃ. 
 
ᖁᕕᐊᓱᓪᓚᕆᒃᐳᖓ ᑐᙵᓱᖁᓪᓗᒋᑦ ᑕᒪᒃᑯᐊ ᑲᑎᒪᔨᐅᔪᑦ ᐃᖃᓗᓐᓄᑦ ᖃᐅᔨᒪᓪᓗᖓᓗ ᑕᒪᓐᓇ ᐋᒻ 
ᑲᑎᒪᓂᕆᓂᐊᖅᑕᕗᑦ ᐱᕚᓪᓕᕈᑎᒋᓂᐊᕋᑦᑎᒍᑦ. ᐅᖃᖅᑎ, ᐅᓪᓗᒥ ᓂᑯᕕᒃᑐᖓ ᐃᓱᒪᒃᓴᖅᓯᐅᖁᔨᓪᓗᖓ 
ᑕᒪᒃᑯᓂᖓ ᒪᕐᕉᓐᓂᒃ ᑐᓴᖅᑕᐅᓚᐅᖅᑐᓂᒃ.  
 
ᒫᓐᓇᓵᖑᓚᐅᖅᑐᖅ ᐅᕙᑦᑎᓐᓄᑦ ᑐᓴᖅᑕᐅᓚᐅᖅᑐᓂᒃ. ᖃᐅᔨᒪᔪᒃᓴᐅᕗᓯ ᑕᐃᒪ ᐊᕐᕌᒎᓯᒪᓕᖅᑐᓂᒃ ᑕᕝᕙᓂ 
ᑲᑎᒪᕕᐅᑉ ᐃᓗᐊᓂ ᖁᔭᓐᓇᒦᕈᑎᒋᓯᒪᔭᒃᑲ ᑖᒃᑯᐊ ᓄᓇᕗᒥᐅᑦ ᐃᒪᓐᓇ ᑐᓂᓯᓯᒪᖕᒪᑕ ᑕᒪᒃᑯᓄᖓ 
ᐃᑲᔪᖅᑕᐅᒋᐊᖃᖅᑐᓄᑦ. ᑕᐃᒪ ᐅᖃᖅᑎ, ᑖᒃᑯᐊ ᓈᓴᐃᔩᑦ ᑲᓇᑕᒥ ᐅᖃᓚᐅᕐᒪᑕ ᓄᓇᕗᒥᐅᑕᐃᒡᒎᖅ ᑕᐃᒪᓐᓇ 
ᑐᓂᓯᓂᖅᐹᖑᖃᑦᑕᕐᒪᑕ ᑮᓇᐅᔭᓂᒃ ᐊᕐᕌᒍᒥ ᑕᓪᓕᒪᐅᓕᖅᑐᓂᒃ ᑖᒃᑯᐊ ᑐᓂᓯᔪᑦ ᐊᒥᓲᓛᖑᓚᐅᕐᒪᑕ ᑲᓇᑕᓕᒫᒥ  
 
2004ᒥ ᑲᑎᓪᓗᒋᑦ 1,990 ᓄᓇᕗᑦ ᑖᒃᓰᔭᐃᔭᖃᑦᑕᖅᑐᑦ ᑐᓂᓯᖃᑦᑕᕐᒪᑕ ᑮᓇᐅᔭᓂᒃ ᐊᒻᒪᓗᑦᑕᐅᖅ ᑖᒃᑯᐊ 
ᑲᑎᒪᔨᐅᖃᑎᒃᑲ ᖁᔭᓐᓇᒦᖃᑎᒋᒍᒪᔭᒃᑲ ᑕᒪᑐᒪᑉ ᒥᒃᓵᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᖃᐅᔨᒪᔭ-ᔭᐅᔭᕆᐊᖃᖅᐳᑦ ᑖᒃᑯᐊ ᐳᓴᓐᑎᑎᒍᑦ ᒥᑭᔫᒐᓗᐊᑦ ᐃᓄ-ᐃᓄᒋᐊᖕᓂᕆᔭᖅᐳᑦ, ᑕᒪᒃᑯᐊ 
ᐊᕐᕌᒍᕆᔭᖅᐳᑦ ᑐᓂᓯᕐᔪᐊᓚᐅᕐᒥᖕᒪᑕ. ᑖᒃᑯᐊ ᑮᓇᐅᔭᖃᖅᑐᑦ  

ᐃᑲᔪᕈᓐᓇᖅᑐᑦ ᑕᐃᒪᓐᓇ ᐃᑲᔪᖅᑐᒻᒪᕆᐅᖃᑦᑕᕐᒪᑕ ᐊᒥᓱᓂᒃ ᓄᓇᕗᒥᐅᑕᐅᔪᓂᒃ. ᐃᓚᖏᑦ ᑕᐃᒪᓐᓇ 
ᑐᓂᓯᖃᑦᑕᙱᒃᑲᓗᐊᖅᑎᓪᓗᒋᑦ.  
 
ᑲᑎᒪᔨᓕᒫᑦ ᑕᒃᑯᐊ ᖃᐅᔨᒪᔪᑦ ᑕᒪᒃᑯᐊ ᐅᖃᓕᒫᓐᓂᖅ ᓈᓴᐅᑎᓕᕆᓂᓪᓗ ᑕᒪᓐᓇ ᐃᓕᓐᓂᐊᕐᓂᕐᒧᑦ 
ᐊᑕᓂᖃᒪᒻᕆᒻᒪᑦ ᐃᖃᓇᐅᔭᓐᓂᕐᒧᓪᓗ ᑕᐃᒪᓐᓇ ᐃᓕᓐᓂᐊᖅᓯᒪᙱᑦᑐᑦ ᒪᒃᑯᑦᑐᑦ ᐃᖃᓇᐃᔮᖅᑖᑎᐊᕈᓐᓇᖏᒻᒪᑕ 
ᐅᓪᓗᒥᐅᓕᖅᑐᖅ. 
 
ᑕᐃᒪᓐᓇ ᐃᓕᓐᓂᐊᖅᓯᒪᖏᓪᓗᑎᒃ ᑕᐃᒪ ᑲᔪᓯᒍᓐᓇᖏᒻᒪᑕ ᐃᖃᓇᐃᔭᖅᑕᓐᓂᕐᒧᑦ ᐊᒻᒪᓗᑦᑕᐅᖅ 
ᐃᑯᔪᕈᓐᓇᕋᔭᖏᑦᑐᑎᒃ ᐊᑦᓱᕈᑐᓂᑦ ᑕᒪᓐᓇ ᓱᓕᓪᓚᑖᖅᐴᑦ ᐅᖄᖅᑏ ᑭᓯᐊᓂ ᑕᒪᓐᓇ ᐃᑲᔪᕈᑎᒋᒋᐊᖃᕋᑦᑎᒍ.  
 
ᑕᐃᒪ ᐱᐊᓂᒍᒪᓪᓗᖓ ᐊᐱᕆᒐᓗᐊᖅᐳᖓ ᑲᑎᒪᔨᐅᖃᑎᓐᓄᑦ.  
 
ᐅᖃᖅᑎ: ᒪᓕᒐᓕᐅᖅᑎᐅᖃᑎᓕᒫᒥᓐᓄᑦ ᐊᖏᖅᑕᐅᔪᒪᒻᒪᑦ ᐅᖃᐅᓯᕆᔭᓂᑦ ᐱᔭᕇᕈᒪᓪᓗᓂ ᐋᒃᑳᖅᑐᖃᕐᐸ, 
ᐋᒃᑳᖅᑐᖃᖏᒻᒪᑦ, ᑐᑑ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦ ᐅᖅᑲᖅᑏ ᐊᒻᒪᓗ ᑲᑎᒪᔨᐅᖃᑎᒃᑲ ᐱᓇᓱᐊᕈᓯᐅᓚᐅᖅᑎᒥ ᓈᓴᐃᔩᑦ ᑲᓇᑕᒥ 
ᖃᐅᔨᒃᑲᐃᓚᐅᕐᒪᑕ ᓄᓇᕗᑦ ᒪᓐᓇᓵᖑᓚᐅᖅᑐᖅ ᑕᒃᑯᐊ ᐃᓐᓇᐃᑦ ᐅᖃᓕᒫᓐᓂᖏᑦ ᐃᓕᓐᓂᐊᖅᓯᒪᓂᖏᓪᓗ 
ᓴᙱᑦᑐᑯᓘᒻᒪᑕ ᑕᐃᒪᓐᓇ. 
 
ᐃᒪᓐᓇ ᐱᔾᔪᑎᖃᑦᑐᒎᓚᑐᐃᓐᓇᕆᐊᖃᖏᓐᓇᑕ ᑭᓯᐊᓂ ᐅᑉᐱᕈᓱᓪᓚᕆᑦᑐᖓ ᐃᑲᔪᓐᓂᐊᕐᓗᓂ ᐅᑯᓂᐊ 
ᐱᔾᔪᑎᖃᑦᑐᖓᓛᕆᐊᖃᙱᓇᑦᑕ.  
 
ᐅᖄᖅᑏ, ᔫᑲᓐᒥᐅᑦ ᖃᐅᔨᓴᖅᑕᐅᓪᓗᑎᒃ ᐱᑦᓯᐊᖅᑐᒻᒪᕆᐅᓚᐅᕐᒪᑕ. ᐃᒪᓐᓇ ᑮᓇᐅᔭᓂᓪᓗ ᓱᕐᓗ 
ᐊᑐᖅᓯᐊᖃᑦᑕᖅᑐᑎᑦ ᐃᓕᓐᓂᐊᖅᑎᑦᓯᓂᕐᒧᑦ ᑭᒃᑯᑐᐃᓐᓇᕐᓂᒃ. ᐊᐃᑦᑖᖑᒐᓗᐊᖅᐳᖅ ᑕᒪᓐᓇ ᐅᖃᓕᒫᓐᓂᖅ 
ᑕᒪᓐᓇ ᓯᕗᓪᓕᖅᐸᐅᑎᒋᐊᖃᕋᑦᑎᒍ.  
 
ᓂᕈᐊᕈᑎᒋᔪᓐᓇᕋᑦᑎᒍ. ᑕᐃᒪᓐᓇ ᖃᐅᔨᓴᕈᑏᑦ ᑕᒪᒃᑯᐊ ᐃᓕᓐᓂᐊᕐᕕᒻᒥ ᓱᕐᓗ ᐱᔾᔪᑎᖃᑐᐃᓐᓇᓂᕋᖏᓪᓗᑕ 
ᐃᒪᓐᓇ ᐊᕿᓱᖅᐹᓪᓕᕆᐊᖃᕋᑦᑎᒍ.  
 
ᑲᑎᒪᕋᑖᓚᐅᖅᑎᓪᓗᑕ ᑭᒃᑯᑐᐃᓐᓇᐃᑦ ᑕᒃᑯᐊ ᐃᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ, 
ᐅᖃᐅᑎᔭᐅᖃᑦᑕᓚᐅᕋᑦᑕ ᑕᒪᒃᑯᐊ ᐅᖃᓕᒫᓐᓂᖅ ᓴᙱᓂᖅᓴᐅᓚᐅᖅᓯᒪᒐᓗᐊᒻᒪᑕ.  
 
ᑕᒪᓐᓇ ᓱᕐᓗ ᓈᒻᒪᒋᑐᐃᓐᓇᕆᐊᖃᖏᑕᑉᐳᑦ ᐊᕿᒍᑎᒃᓴᓂᑦ ᓴᖅᑭᑎᑦᑎᒋᐊᖃᕋᑦᑕ ᓱᕈᓯᕗᓪᓗ ᑕᒪᒃᑯᐊ 
ᐃᓕᓐᓂᐊᖅᑎᑦᑎᐊᕐᓗᒋᑦ ᖃᓪᓗᓈᑎᑐ ᐃᓄᑦᑎᑐᓪᓗ ᐃᒪᓐᓇ ᐃᔨᖅᓯᒪᑐᐃᓐᓇᖏᓪᓗᑕ ᑕᒪᓐᓇ ᐊᑲᐅᖏᓕᐅᕈᑎ 
ᓄᖑᓐᓂᐊᕋᓱᒋᓪᓗᒍ ᑕᐃᒪᓐᓇᐃᒋᐊᖃᙱᑦᑐᒍᑦ. 
 
ᐅᖃᖅᑎ, ᑲᓇᑕᓕᒫᒥ ᑕᒪᒃᑯᐊ ᑮᓇᐅᔭᑦ ᑐᓂᔭᐅᖃᑦᑕᖅᑐᑦ ᑕᒃᑯᐊ ᐱᔾᔪᑎᒋᓪᓗᒋᑦ ᓄᓇᕗᑦᒥᐅᑦ 
ᑐᓂᓯᒃᑲᐅᓂᖅᐹᖑᒻᒪᑕ ᑭᒃᑯᑐᐃᓐᓇᕐᓂᒃ ᓄᓇᒥᓐᓂᒥᐅᑕᐅᔪᓂᑦᓗ ᐊᓯᖏᓐᓂᓪᓗ ᑕᒪᓐᓇ ᐃᑲᔪᖅᓯᐊᕆᐊᖃᕋᑦᑎᒍ 
ᑕᒪᒃᑯᐊ  

ᐃᓕᓐᓂᐊᖅᑎᔅᓯᐊᕋᓱᐊᓪᓗᒋᑦ ᓄᓇᕗᒻᒥᐅᑕᐅᔪᑦ ᐱᕚᓪᓕᕈᑎᒃᓯᐊᖃᖁᓪᓗᒋᑦ ᖁᔭᓐᓇᒦᒃ ᐅᖄᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᐅᖃᐅᓯᖃᕆᐊᖅᐸᒡᓗᓯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 2(3): ᐃᓱᒫᓗᒋᔭᐅᔪᑦ ᐆᒪᔪᕐᓂᐊᑎᒃᑯᓐᓄᑦ (ᐊᖏᕐᑕᐃᓐᓇᐅᔪᒪᔪᖅ) 
(ᐊᓚᕋᓚᒃ) 

ᐊᓚᕋᓚᒃ: ᖁᔭᓐᓇᒦᒃ ᐅᖃᑦᑏ. ᓂᑯᕕᑦᑐᖓ ᒪᓐᓇ ᐅᖃᐅᓯᖃᒐᓚᒍᒪᓪᓗᖓ ᑕᔅᓱᒥᖓ ᐃᓱᒫᓗᒋᔭᐅᔪᒥᒃ. ᑭᓯᐊᓂ 
ᓯᕗᓪᓕᕐᒥᒃ ᖁᔭᓐᓇᒦᕈᒪᒐᒃᑯ ᐄᑦᑐᐊᑦ ᐲᑯ, Minister of Education, ᐊᕐᕕᐊᕐᒧᐊᓚᐅᖅᓯᒪᒻᒪᑦ ᑖᒃᑯᐊ 
ᐱᖃᑎᓂᓗ ᑕᐃᑯᖓᖅᖢᑎᒃ ᐅᒃᑯᐃᖅᓯᔨᐊᖅᑐᖅᖢᑎᑦ ᑕᐃᒃᓱᒥᖓ ᐃᓕᓐᓂᐊᕐᕕᖅᑖᕋᓗᒋᓚᐅᖅᑕᑎᓐᓂ. 
ᐊᑐᖅᑐᒻᒪᕆᐊᓘᓕᕐᒪᑦ ᐅᓪᓗᒥᐅᓕᖅᑐᖅ. ᐊᓪᓛᑦ ᓇᑎᖓ ᓄᖑᓪᓚᓕᕇᖅᑐᒃᓴᐅᒻᒪᑦ ᐃᑎᖅᑕᐅᒐᔪᓐᓂᑯᒧᑦ, 
ᖃᐅᔨᒪᓚᖓᕗᖅ, ᓇᑎᖓ ᐋᖅᑭᖅᑕᐅᓴᕋᐃᒋᐊᖃᓛᖅᐸᓪᓚᐃᒻᒪᑦ ᐅᒃᑯᐊᖓᑕ ᓴᓂᐊᓃᑦᑐᖅ ᐊᒻᒪᓗ ᖁᕕᐊᓱᒃᑲᒪ 
ᐅᑯᐊ ᑕᑯᒐᒃᑭᑦ ᑲᑎᒪᔨᐅᖃᑎᒃᑲ ᓂᕈᖅᑕᐅᖃᑎᒋᓯᒪᔭᒃᑲᑦ ᑖᒃᑯᐊᓴᐃᓐᓇᐅᒐᑦᓯ.  
 

ᑭᓯᐊᓂ ᐋᓪᓚᔪᐊᒐᓚᖅᑲᐅᒐᒪ ᐅᐊᑦᓯᐊᖅ ᐲᑕ ᕿᓚᕐᕙᖅ ᑕᑯᒋᐊᕋᓗᐊᕋᒃᑯ ᐃᑦᓱᒥᖓᖔ ᑕᑯᖅᑲᐅᒐᒪ, ᐊᒻᒪᓗ 
ᓘᐃ ᑕᑯᒋᐊᕋᓗᐊᕋᒃᑯ ᐊᕐᓇᖔᕐᒥᒃ ᑕᑯᖃᐅᒐᒪ. ᑖᒃᑯᐊ ᐊᓪᓚᐅᒐᓛᖅᑲᐅᔫᒐᓗᐊᑦ ᓱᖁᑕᐅᙱᑦᑐᖅ. ᑭᓯᐊᓂ ᒫᓐᓇ 
I got it right this afternoon  
 

(ᑐᓵᔨᑎᒍᑦ) ᐅᓐᓄᓴᖏᓛᒃ ᓇᖏᖅᓯᔪᖓ ᐃᓱᒫᓗᑎᒋᔭᓐᓂᑦ ᐅᖃᐅᓯᖃᕈᒪᓪᓗᖓ, Hunters and Trappers, 
(ᑐᓵᔨ ᓄᖅᑲᖅᐳᖅ) ᐃᓱᒫᓗᒋᓪᓚᕆᒃᑲᒃᑎᑦ ᒪᓐᓇ ᐅᖃᐅᓯᕆᐊᔾᔪᒍᒪᓪᓗᒋᑦ. ᐅᓐᓄᒃᓴ ᐊᕐᕕᐊᕐᒥᐅᑦ ᐱᓗᐊᖅᑐᒥ 
ᑕᐃᔅᓱᒥᖓ ᐅᔾᔨᕈᓱᓗᐊᖅᑑᔭᕋᑦᑕ ᑖᒃᑯᐊ ᓲᕐᓗ ᐃᓄᐃᑦ ᐃᓄᑐᖃᐃᑦ ᓲᖃᐃ ᖃᐅᔨᒪᔭᑐᖃᖏᓐᓂᑦ ᐃᓄᐃᑦ 
ᖃᐅᔨᒪᔪᐊᓘᒻᒪᑕ ᒫᓐᓇ ᐅᑭᐊᖑᔪᖅ ᑐᒥᖃᖏᑦᑐᐊᓘᒻᒪᒡᒎᖅ, ᓂᑲᓪᓗᕐᒪᑕ ᑕᐃᒃᑯᐊ ᐊᖑᓇᓱᑦᑎᒋᔭᕗᑦ 
ᑎᕆᒐᓂᐊᕋᓱᐊᑦᑎᒋᔭᕗᑦ ᓂᑲᓪᓗᖓᔪᑦ ᒫᓐᓇ ᖃᓄ ᑮᓇᐅᔭᒃᓯᐊᕈᑎᓴᖃᓐᓂᕐᒥᑦ ᐱᔪᓐᓇᕐᓂᐊᕐᒪᖔᕐᒥᒃ ᐃᓱᒫᓗᒃᑐᑦ 
ᓇᓗᓇᕈᓐᓃᑦᑐᑎᒃ, ᑭᓯᐊᓂ ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᐃᓅᓯᕐᒥ ᓴᐱᓕᕈᓐᓇᖏᒻᒪᑕ ᑕᒪᒃᑯᐊ ᐃᓄᐃᑦ 
ᐃᓄᓪᓚᕇᑦ ᖃᐅᔨᒪᓚᖓᔭᕗᑦ ᐃᑲᔪᖅᑕᐅᕕᒃᓴᒥ ᐃᓛᓐᓂ ᓂᕆᐅᓲᖑᒻᒪᑕ ᒐᕙᒪᒋᔭᕐᒥᓐᓂ.  
 

ᐊᒻᒪᓗ ᐅᖃᒃᑲᓐᓂᕈᒪᔪᖓ ᑖᓐᓇ ᒐᕙᒪᒋᔭᓄᑦ ᐅᕙᓂ ᓄᓇᕗᒻᒥ ᑕᒪᑐᒥᖓ ᑕᒪᒃᑯᑎᒎᓇ ᐃᓱᒪᔅᓴᖅᓯᐅᕈᑎᒃᓴᑎᒍᑦ 
ᐋᖅᑭᒋᐊᕈᑎᒃᓴᒥᓪᓘᓐᓃᑦ ᐆᑦᑐᕆᐊᕈᑎᒃᓴᒥᓪᓘᓐᓃᑦ ᐃᑲᔪᖅᑐᕋᓗᐊᖅᐸᒃᑲ ᒫᓐᓇᐅᔪᖅ.  
 

ᐊᒥᓱᐊᓘᓕᕋᑦᑕ ᐊᕐᕕᐊᓂ. ᐊᒥᓱᐊᓘᒐᑦᑕ. ᐊᖑᓇᓱᒃᑎᑕᓕᒻᒪᕆᐊᓘᓪᓗᓂᓗ ᖃᓄᖅ ᓈᒻᒪᐅᑎᑦᑎᐊᕐᓂᐊᕐᒪᖔᑕ 
ᑮᓇᐅᔭᒧᑦ ᒫᓐᓇ ᐅᑭᐅᖑᔪᖅ ᑎᕆᒐᓂᐊᖃᖏᑦᑐᐊᓘᑎᓪᓗᒍ ᓇᓗᖅᑯᓇᖅᓯᑎᐊᕐᒪᑦ.  
 

ᓲᕐᓗ ᑕᐃᒃᓱᒪᓂᒋᐊᒃᑲᓂᐊᖅᔪᒃ ᒐᕙᒪᒋᕙᓚᐅᖅᑕᕗᑦ ᓯᕗᓂᒃᑎᓐᓂ ᑕᒪᒃᑯᓂᖓ ᐊᑐᐊᒐᒃᓴᓂᒃ, programs, make 
work programs, ᓲᕐᓕ ᐋᖅᑭᒃᑕᐅᑐᐃᓐᓇᖅᑐᓂᒃ ᐃᑲᔪᕋᓱᐊᖅᑐᓂᒃ ᐅᔭᖏᖅᑐᖃᑉᐸᑦ ᐃᒪᐃᓕᐅᕐᓗᑕ 
ᐱᓕᕆᕈᓘᔭᑲᐃᓐᓇᕈᓐᓇᓂᐊᖅᐳᒍᑦ ᐅᑭᐅᖅ. ᐱᔮᕆᙱᒃᑲᓗᐊᖅᐳᖓ ᐅᖃᖅᑎ, ᐅᐃᒍᔭᐅᒍᒪᓪᓗᖓ ᑖᒃᓱᒥᖓ 
ᐅᖃᕝᕕᒋᔪᒪᔭᖓᓂᒃ ᐃᑲᔪᖅᑐᖅᑕᐅᒍᒪᒐᓗᐊᖅᐳᖓ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᑲᑎᒪᔨᐅᖃᑎᓕᒫᒥᓄᑦ ᐊᖏᖅᑕᐅᒍᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᕆᔭᓂ. 
ᐋᒡᒑᖅᑐᖃᑉᐸ? ᐋᒡᒑᖅᑐᖃᖏᒻᒪᑦ. ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐱᔮᖅᑯᑕᐅᖏᑦᑐᖅ. ᑖᓐᓇ ᑕᐃᒪᐃᑦᑑᒪᓂᓛᒃ. ᑖᒃᑯᐊ Economic Development%ᓘᓐᓃᑦ, 
ᐆᒪᔪᓕᕆᔨᒃᑯᓘᓐᓃᑦ, ᑖᒃᑯᐊ ᒥᓂᔅᑕᒃᑯᖏᑦ, ᐃᓄᒃᑎᑐᓪᓖ ᐅᕙᒍᑦ ᓂᕆᐅᒃᕕᒋᔮᓗᒋᒐᑦᑎᒍᑦ ᓇᓗᓇᙱᒻᒪᑦ 
ᑕᒪᒃᑯᐊᓗ ᐃᑲᔫᑎᑐᐃᓐᓈᓗᓐᓄᑦ ᐱᔪᒪᓲᖑᖏᑦᑐᐊᓘᒻᒪᑕ ᑕᒪᒃᑯᐊ ᐊᖑᓇᓱᒃᑏᑦ. 
ᑕᑯᒋᐊᖅᑕᐅᖁᓪᓚᑦᑖᕋᓗᐊᖅᑕᒃᑲ.  
 

ᐅᕙᒍᑑᔪᒃᓴᐅᖏᑦᑐᖅ ᐊᕐᕕᐊᓂ ᑭᓯᐊᓂ ᑖᓐᓇ ᐅᖃᐅᓯᕆᔪᒪᓗᐊᖅᑲᐅᒐᒃᑯᑦ. ᐊᒻᒪᓗ ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ 
ᖃᐅᔨᒪᓗᒃᑖᕋᑦᑕ ᒑᓴᓖᕗᑦ ᐊᑭᑦᑐᕆᐊᖅᑲᐅᒻᒪᑦ ᐅᑭᐊᒃᓵᖅ. ᓲᖃᐃᒻᒪ ᑕᐃᒪᐃᑦᑕᕆᐊᖃᒻᒪᑦ ᐊᕗᖔᓘᖅᑲᐅᖏᒻᒪᑦ 
ᖁᔭᓇᖅᑑᒐᓗᐊᖅ. ᐊᑭᑦᑐᕆᐊᖅᑲᓐᓂᕈᓐᓇᖅᑐᐊᓘᒐᓗᐊᖅᑎᓪᓗᒍ. ᑖᓐᓇᓗ ᐊᒃᓱᕈᕈᑎᐅᒃᑲᓐᓂᓚᖓᔪᖅ.  



ᐊᐃᑉᐱᖅ, ᓄᕕᐱᕆ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑎᕆᒐᓂᐊᖃᖏᓯᓐᓇᖅᐳᖅ ᐅᖅᓱᕐᓗ ᐊᑭᑐᔫᓪᓗᓂ ᐊᒃᓱᕈᓐᓇᖅᑐᒥᒃ ᑕᐅᑐᒃᑐᒻᒪᕆᐊᓘᒻᒪᑕ ᒫᓐᓇ 
ᓯᕗᓂᕆᓚᖓᔭᑦᑎᓐᓂᒃ ᐅᑭᐅᖅ. ᑖᒃᓱᒥᖓ ᓂᓪᓕᕈᒪᐅᑎᖃᖅᑲᐅᒐᒪ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 2(3): ᐃᒥᐅᓗᒻᒧ ᓂᕈᐊᕐᓂᐅᓚᐅᖅᑐᖅ ᐅᖅᓱᕐᑑᒥ (ᐊᒡᓗᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒃᑎᑦᑎᔪᒪᕗᖓ ᐃᓘᓇᓯᓐᓂᒃ.  
 
ᐅᖃᖅᑎᑦ, ᐅᓪᓗᒥ ᓇᖏᖅᓯᔪᖓ ᐃᒥᐊᓗᖃᕈᒪᒻᒪᖔᖅ ᓂᕈᐊᖅᑎᑦᑎᓚᐅᕐᒪᑕ ᐅᖅᓱᖅᑑᒥ ᐊᒻᒪᓗ 
ᖃᐅᔨᒪᔪᒃᓴᐅᕗᓯ ᑕᒪᓐᓇ ᐃᓱᒫᓘᑎᒋᔭᐅᒻᒪᑦ ᐊᒥᐊᓘᑉ ᒥᒃᓵᓄᑦ ᐊᑲᐅᖏᓕᐅᕈᑎᑕᖃᐃᓐᓇᖃᑦᑕᕐᒪᑦ.  
 
ᐅᖅᓱᖅᑑᖅ ᑕᑯᓐᓇᕐᓗᒍ ᒫᓐᓈᕈᓘᓚᐅᖅᑐᖏᒃᑯᐊ ᓂᕈᐊᕐᓂᖃᓚᐅᕐᒪᑕ ᓇᓗᓇᐃᖅᓯᓪᓗᑎᒃ 
ᐃᒥᐊᓗᖃᕆᐊᖃᒻᒪᖔᖅ ᐅᕝᕙᓘᓐᓃᑦ ᐋᒡᒐ. ᖁᕕᐊᓇᖅᑐᖅ ᑕᒪᓐᓇ ᐅᖃᐅᓯᕆᔭᐅᖅᑳᓚᐅᖅᑐᓂ ᐃᒪᓐᓇ 72.5-
ᐳᓴᓐ ᐃᒥᐊᓗᖃᕈᒪᓚᐅᖏᑦᑐᑦ ᓄᓇᓕᖁᑎᒥᓐᓂ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᐅᖅᓱᖅᑑᕐᒥᐅᑦ ᑕᒪᑐᒥᖓ ᑲᑎᒪᔾᔪᑎᖃᕈᓘᔭᖃᑦᑕᓚᐅᕐᒪᑕ ᑕᐃᒃᑯᐊᓗ ᐃᓕᓴᖅᑎᒋᔭᐅᔪᑦ 
ᖁᔭᓐᓇᒦᕈᒪᓪᓗᒋᑦ ᐃᓱᒪᒋᔭᒻᒥᓂᒃ ᓂᓪᓕᐅᑎᖃᕈᓐᓇᓚᐅᕐᒪᑕ.  
 
ᒫᓐᓇᕈᓘᓚᐅᖅᑐᖅ ᑕᐃᒪ ᓂᕈᐊᕐᓂᖃᓚᐅᖅᑎᓪᓗᒋᑦ ᐅᖅᓱᖅᑑᕐᒥᐅᑦ, ᐃᒥᐊᓗᖃᖏᑦᑐᒦᑦᑐᒪᓂᖓ ᑐᑭᓯᓇᖅᓯᔪᖅ 
ᐊᑲᐅᖏᓕᐅᕈᑏᓪᓗ ᑕᐃᒃᑯᐊ ᓇᔅᓴᖅᑕᐅᖃᑦᑕᖅᑐᑦ ᐃᒥᐊᓗᒻᒧᑦ ᑖᒃᑯᐊ ᐃᓱᒪᓕᐅᓚᐅᖅᑐᑦ ᖁᔭᓐᓇᒦᕈᒪᓪᓗᒋᑦ, 
ᖁᕕᐊᓲᑎᒍᒪᓪᓗᒋᓪᓗ ᑕᐃᒃᑯᐊ ᓂᕈᐊᕐᓂᕐᒥᒃ ᐃᓚᐅᓂᖃᓚᐅᖅᑐᑦ ᐅᖅᓱᖅᑑᕐᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 012 - 2(3): ᐅᐱᒋᔭᐅᓗᑎ ᐃᓕᓐᓂᐊᕐᑏᑦ ᓴᓂᑭᓗᐊᕐᒥ ᐃᓪᓗᓕᐅᓂᕐᒧᑦ 

ᐱᓕᕆᐊᒥᑦ (ᑲᑐᒃ) 
 
ᑲᑦᑐᒃ: ᓈᑯᒻᒦᒃ, ᐅᖃᖅᑎᔅᓯᔩ. ᐅᖃᖅᑎᑦᓯᔩ, ᐅᐱᒍᓱᒍᒪᓪᓗᖓ ᐅᓪᓗᒥ ᓂᑯᕕᑦᑐᖓ, ᑕᑲᓇᓂ 
ᓂᕈᐊᖅᑕᐅᕕᒋᓯᒪᔭᕋᓂ ᐊᑐᖅᓯᒪᓚᐅᖅᑕᑎᓐᓂ ᐅᐱᙶᖅ. ᐊᒻᒪ ᐅᐱᒍᓱᒃᐳᖓ ᑕᐃᒃᑯᐊ ᒥᓂᔅᑕᐃᑦ 
ᓴᓂᑭᓗᐊᓕᐊᕈᓐᓇᓚᐅᕐᒪᑕ ᑭᓯᐊᓂ ᐅᑭᐅᕈᓐᓇᖏᑦᑐᐊᓘᒐᑦᑕ ᐅᓪᓗᒥ. ᑕᓯᓪᓘᓐᓃᑦ ᓯᑯᖏᒻᒪᑕ. ᐃᒻᒪᖃ ᒥᓂᔅᑕᐃᑦ 
ᑎᑭᖏᓗᐊᖅᑰᓕᕐᒪᑕ. ᑕᑲᓄᙵᕈᑎᒃ ᐃᒻᒪᖃ ᐅᑭᐅᒻᒥᓂᒃ ᑎᑭᐅᔾᔨᒐᔭᖅᑰᕐᒪᑕ ᓴᓂᑭᓗᐊᓕᐊᖁᕙᒃᑲ 
ᖃᖓᑐᐃᓐᓇᖅ. 

ᑭᓯᐊᓂ ᐅᖃᖅᑎ, ᐅᓇ ᐅᖃᐅᓯᕆᔪᒪᔭᕋ ᐅᑭᐅᖑᓚᐅᖅᑐᖅ ᑐᓴᖅᑎᑕᐅᓚᐅᕐᕋᑦᑕ ᑕᑲᓇᓂ ᓴᓂᑭᓗᐊᕐᒥ, 
ᑕᐃᒃᑯᐊᒎᖅ ᐃᓕᓐᓂᐊᖅᑎᑦ ᐃᓪᓗᓕᐅᓚᖓᒻᒪᑕ ᐊᖏᕐᕋᔅᓴᒥᒃ. ᐊᓱᐃᓪᓛᒃ ᑖᓐᓇ ᐱᔭᕇᖅᑕᐅᓚᐅᕐᒪᑦ ᔫᓂᒥ, 
ᐅᐱᓐᓇᖅᑑᓚᐅᖅᑐᖅ. ᑕᐃᒃᑯᐊ ᐃᓕᓵᑦ ᐱᑦᓯᐊᓚᐅᕐᒪᑕ ᑕᐃᒃᓱᒥᖓ ᐃᓪᓗᒥᒃ ᖁᓕᑦᓯᐊᖅᑐᑎᒃ ᐱᔭᕇᖅᓯᐊᓱᒍ.  
 

ᐊᒻᒪ ᐅᓪᓗᓂ ᐊᐃᔭᐅᔪᒥᓇᖅᑐᖅ ᐊᒻᒪ ᑕᑲᓇᓂ ᐃᒪᕐᒧᑦ ᑲᖏᖅᓱᒥᐅᖑᒐᑦᑕ ᑲᖏᖅᓲᑉ ᐃᓗᐊᓂ ᑕᑲᓇᙵᑦ 
ᑕᕆᐅᒥ ᑕᑯᓇ-ᑕᑯᓐᓇᓯᐊᖅᓱᓂ ᑕᐃᒪᐃᒻᒪᑦ ᑕᐃᓐᓇ ᐃᓪᓗᓵᖅᕋᓗᐃᑦ ᓴᓇᔭᐅᓚᐅᖅᑐᖅ ᐃᓂᒃᓴᖓᓄᑦ. ᑭᓯᐊᓂ 
ᐅᐱᒍᓱᒋᐊᓪᓚᑐᖓ.  
 

ᐅᓪᓗᒥ ᐊᓯᖏᑦ ᐊᓯᖔᖏᑦ ᐃᓪᓗᓕᐅᓕᕐᒥᒻᒪᑕ ᑕᖅᑭᐅᓚᐅᖅᑐᒥᒃ ᐱᒋᐊᕐᓂᖃᓚᐅᖅᑐᐃᑦ ᐊᒻᒪ ᓂᕆᐅᑉᐸᕗᑦ 
ᑕᐃᓐᓇ ᐃᓪᓗ ᓱᓕ ᐱᐊᓂᓐᓂᐊᖅᑕᖓᑦ. 
 

ᑕᐃᓐᓇ ᖁᓕᓯᒪᓕᕇᖅᑐᖅ ᐃᓗᐊᓂ ᖃᓄᑐᐃᓐᓇᖅ ᓴᓇᑐᐃᓐᓇᕆᐊᖃᓕᕇᕐᒪᑕ ᑕᐃᓐᓇ ᐅᐱᓐᓇᑐᖅ. ᑕᐃᒃᑯᐊ 
ᐊᕐᕌᓂ ᐃᓪᓗᓕᐅᓚᐅᖅᑐᐃᑦ ᑕᑲᓇᓂ ᐃᓪᓗᓕᐊᖑᔪᐃᑦ ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᐃᒃᑯᐊ ᐊᕐᕌᓂ 
ᐃᓕᓵᖑᓚᐅᖅᑐᑦ ᑕᐃᑲᓂ ᐱᓕᕆᖃᑕᐅᖃᑦᑕᑐᐃᑦ ᑮᓇᐅᔭᓕᐅᑦᓱᐊᑐᑎᑦ. ᑕᒪᓐᓇ ᐅᐱᓐᓇᒪᑦ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᐅᐱᒋᖃᑎᒋᓱᖓᕈᒪᕙᒃᑲ ᑕᐃᒃᑯᐊ ᓴᓂᑭᓗᐊᕐᒥᐅᑦ ᐱᐅᓯᕆᓚᐅᖅᑕᖓᓂᒃ. ᓇᑯᕐᒦᒃ 
ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᐅᖅᑎᐅᑉ ᐅᖃᐅᓯᖏᑦ. ᐋᕆᐊᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 013 - 2(3): ᐃᓱᒫᓗᒋᔭᐅᔪᖅ ᐱᔾᔪᑎᓕᒃ ᒪᓕᒐᕐᒥᑦ (ᐋᕆᐊᒃ) 
 

ᐋᕆᐊᒃ: ᖁᔭᓐᓇᒦᒃ ᐅᖃᖅᑎ, ᐊᒻᒪᓗᑦᑕᐅᖅ ᖁᔭᓐᓇᒦᒃ ᑐᙵᓱᒃᑎᑕᐅᖅᑲᐅᒐᑦᑕ.  
 

ᐊᒻᒪᑦᑕᐅᖅ ᖁᔭᓐᓇᒦᑦᑎᐊᕆᕙᒃᑲ ᑕᒫᓂ ᓄᓇᕘᒥ ᑕᒪᒃᑯᓂᖓ ᐊᒃᓱᕈᕐᓇᖅᑐᒃᑰᖅᑐᓂᒃ ᐃᑲᔪᖅᐸᒃᑐᓂᒃ 
ᐅᕙᑦᑎᓐᓂ. ᑕᐃᒪ ᐅᖃᖅᑎ ᒫᓐᓇ ᐅᖃᐅᓯᖃᕈᒪᒐᒪ ᑕᒪᒃᑯᓂᖓ ᖁᑭᐅᑎᓄᑦ ᒪᓕᒐᐅᕙᒃᑐᓂᒃ. ᑕᒫᓂ ᐳᓚᕋᒃᑐᑕ 
ᑕᒪᒃᑯᐊ ᐊᒃᓱᕉᑎᒋᔭᐅᖃᑦᑕᒻᒪᕆᖕᒪᑕ ᖁᑭᐅᑎᓄᑦ ᒪᓕᒐᐅᔪᑦ.  
 

ᑕᒪᒃᑯᓄᖓ ᐱᓂᕐᓗᒃᓯᒪᙱᑦᑐᓄᑦ ᐊᑑᑎᖃᙱᓗᐊᓕᕐᒪᑦ ᑕᒪᒃᑯᓄᖓᐃᓐᓇᖅ ᐱᓂᕐᓘᑎᖃᖅᓯᒪᔪᓄᑦ 
ᐊᑑᑎᖃᖅᑎᑕᐅᓗᐊᕐᒪᑦ. ᑕᒪᒃᑯᐊ ᐱᔪᒪᔫᒐᓗᐊᑦ ᐊᑯᓂᒻᒪᕆᒃ ᐅᑕᖅᑭᕙᒃᑐᑎᑦ, ᐃᓕᓐᓂᐊᖅᑎᑦᑎᔨᖃᕋᑎᑦ 
ᐊᒻᒪᓗᑦᑕᐅᖅ ᑕᒪᒃᑯᐊ ᑕᐃᒫᒃ ᖁᑭᐅᑎᓄᑦ ᐱᔪᓐᓇᐅᑎᖃᕈᒪᔫᒐᓗᐊᑦ ᐊᔪᖃᑦᑕᕐᒪᑕ ᐊᖑᓇᓱᒍᒪᓪᓗᑎᑦ ᐃᓚᒥᓄᑦ 
ᐃᑲᔪᕈᒪᓪᓗᑎᑦ ᐃᓪᓗᒥᓂᒃ. ᑕᒪᓐᓇ ᐋᖅᑭᒋᐊᖅᑕᐅᔭᕆᐊᖃᕐᒪᑦ ᑕᒫᓂ ᑲᓇᑕᒥ ᑕᒪᒃᑯᐊ ᒫᓂᒥᐅᑦ 
ᐅᖓᓯᒃᓴᓗᐊᖅᑑᔮᕐᒪᑕ ᑕᒪᑐᒥᖓ ᐱᓗᐊᖅᑐᒥᒃ ᐊᑕᐅᓯᕐᒥᒃ ᐅᖃᐅᓯᓖᑦ ᐃᑲᔪᖅᑎᒃᓴᖃᙱᒻᒪᑕ. ᓈᒻᒪᒃᓯᑉᐸᑦ 
ᑕᒪᓐᓇ ᐊᐱᖅᑯᓯᕆᒃᑲᓐᓂᕐᓂᐊᖅᑕᕋ ᐱᖁᔭᓂᒃ ᐱᓕᕆᔨᒧᑦ.  
 

ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᕿᓚᕝᕙᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 014 - 2(3): ᐃᕐᓂᖓ ᕿᓚᓗᒐᕆᐅᕐᓂᖓ (ᕿᓚᕝᕙᖅ) 
 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑎ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ, ᐆᒥᖓ 
ᓇᓗᓇᐃᖅᓯᑲᐃᓐᓇᕈᒪᔪᖓ ᕿᓚᒥᒃ, ᓂᐱᓗᓕᕇᖅᑯᖓᓕ. ᐅᖃᖅᑎ ᐃᓐᓇ ᐃᓛᒃ ᐊᒥᓱᓄᑦ ᑕᑯᔭᐅᓯᒪᔪᑦ ᑕᕝᕙᓂ 
ᒪᓕᒐᓕᐅᖅᑎᐅᖃᑎᓐᓄᑦ ᐃᕐᓂᑲᓪᓚᒐ ᔫᓯᐱ 11-ᓂᒃ ᐊᕐᕌᒍᖃᓕᖅᑐᖅ. ᐃᓛᒃ ᑕᒫᓂ ᐋᒡᒌᓯᒥᒃ ᓇᓪᓕᐅᑎᓲᖑᒻᒪᑦ 
ᑭᓯᐊᓂ ᖁᓕᓂᒃ ᓱᓕ ᐊᕐᕌᒍᖃᖅᑐᓂ ᑕᒫᓂ ᐊᐅᔭᐅᕋᑖᖅᑐᒥ, ᐃᓛᒃ ᖃᐅᔨᒪᒐᒃᑯ ᐊᒥᓱᐊᖅᑎᖅ ᕿᒪᒋᐊᖃᖅᐸᑲᒃᑯ 
ᑲᑎᒪᔭᖅᑐᓕᕋᐃᒐᒪ ᐊᒻᒪ ᓇᒧᑐᐃᓐᓇᖅ. ᑭᓯᐊᓂ ᑖᓐᓇ ᐊᑐᖃᑖᖅᑕᕗᑦ ᐅᒥᐊᖅᑐᓇᖅᑎᓪᓗᒍ ᐅᐱᕐᖔᖅ ᐊᐅᔭᖅ 
ᐊᔾᔨᐅᖃᑖᙱᒻᒪᑦ ᐅᕙᑦᑎᓐᓄᑦ, ᐱᔾᔪᑎᒋᓪᓗ ᖁᓕᓂᒃ ᓱᓕ ᐊᕐᕌᒍᖃᖅᑐᓂ ᐃᒻᒥᓂᒃ ᖁᑭᕆᐊᖅᑐᓂ 
ᕿᓚᓗᒐᕆᐅᓚᐅᕐᖓᑦ.  
 

ᐅᖃᖅᑎ, ᑭᓯᐊᓂᓕᖃᐃ 14-ᖑᓕᖅᑐᖓ ᕿᓚᓗᒐᕆᐅᓚᐅᖅᓯᒪᒐᒪ ᐱᔮᖅᑯᑕᐅᙱᑦᑐᒥᒃ. ᐅᖃᖅᑎ, ᑕᐃᔅᓱᒪᓂ 
ᕿᓚᓗᒐᕋᒪ ᑕᒫᓂ 14-ᓂᒃ ᐊᕐᕌᒍᖃᖅᑰᓕᖅᑐᖓ ᑖᕙᓂ ᖃᓂᙱᑦᑐᒥᒃ ᐳᐃᒻᒪᑕ ᐊᖅᑲᖅᑎᒋᐊᕋᒃᑭᑦ 
ᓴᖅᑭᖐᓐᓇᖅᑐᖃᓚᐅᖅᓯᒪᒻᒪᑦ, ᓱᓇᐅᕝᕙ ᓇᓚᐅᖅᑖᓗᒋᓐᓂᕋᒃᑯ. ᑭᓯᐊᓂ ᑖᓐᓇ ᖁᑭᕆᐊᖅᑎᐊᖅᑐᓂ 
ᐊᑐᐃᓐᓇᕆᑦᑎᐊᕋᒥᐅᒃ ᕿᓚᓗᒐᕆᐅᕈᑎᒋᓚᐅᖅᑕᖓᑦ. 

ᐅᖃᖅᑎ, ᑖᓐᓇ ᓂᑯᕕᔾᔪᑎᒋᑲᐃᓐᓇᖅᑕᕋ ᐃᕐᓂᑲᓪᓚᒐ ᔫᓯᐱ ᓇᓗᓇᐃᖅᓯᕕᒋᔪᒪᓪᓗᒍ ᖃᓄᑎᒋ 
ᐅᐱᑦᑎᓚᐅᕐᖓᖓ ᐊᒻᒪᓗ ᖃᓄᖅ ᐅᐱᔅᓯᒪᒻᒪᖔᕐᒪ ᓱᓕ ᐅᓪᓗᒥᒧᑦ ᕿᓚᓗᒐᕆᐅᔾᔪᑎᒋᓚᐅᖅᑕᖓᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᑦ 5. ᐃᓕᓴᖅᓯᓂᖅ 
ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. ᐹᓇᐸᔅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐅᑕᖅᑭᑦᑎᐊᕐᓂᐊᖅᐳᑦ ᐅᑯᐊ ᐊᑏᑦ ᐅᓄᖅᑐᐊᓘᒻᒪᑕ ᑕᐃᓂᐊᖅᑕᒃᑲ. 
 
ᐅᖃᖅᑎ, ᐱᖓᔪᒋᔭᖓᓂᑦ ᒪᒃᑯᑦᑐᑦ ᑲᑎᒪᕕᔾᔪᐊᕆᐊᖅᑐᓚᐅᕐᒪᑕ 9-ᒥᑦ ᐱᒋᐊᖅᑐᑎᒃ 13-ᒧᑦ. ᐅᕝᕙ ᐊᑎᖏᑦ: 
(ᑐᓵᔨ ᓄᖅᑲᖅᐳᖅ): ᐃᑉᐱᐊᕐᔪᒻᒥᑦ ᐊᑎᖃᖅᑐᑦ ᐊᖅᓴᕐᓃᑦ ᒪᒃᑯᑦᑐᑦ ᐃᙱᖅᑎᖏᑦ. ᒫᓐᓇ ᑕᕝᕙᓃᖃᑕᐅᒻᒪᑕ, 
ᐃᓚᖏᑦ ᑕᐃᒃᑯᐊ ᐊᑎᖏᑦ ᑕᐃᔭᕌᖓᒃᑭᑦ ᑕᕝᕙᓃᙱᒻᒪᑕ ᐃᓕᑕᕆᔭᐃᓐᓇᕆᓂᐊᕋᒃᑭᑦ. ᒫᓐᓇ ᐃᓕᑕᖅᓯᔪᒪᔪᖓ 
ᑏᓇ ᐊᑕᒍᑦᑖᓗᒃ, ᓇᖏᖅᓯᓚᐅᑲᒍᓐᓇᕈᓂ, ᐊᒻᒪᓗ ᐊᐃᒡᒐ ᐃᒃᑲᕐᕆᐊᓗᒃ, ᑕᐃᕕᑦ ᐆᔪᑯᓗᒃ, ᐃᙵ ᒪᒃᐸ, ᑲᐃᑎ 
ᑲᓪᓗᒃ, ᐃᕙᓕᓐ ᑲᓪᓗᒃ, ᑎᐊᕕ ᐆᔪᑯᓗᒃ, ᔨᐅᕆᒥ ᑑᕐᖔᓗᒃ, ᔭᓂᐳ ᐃᓯᒐᐃᑦᑐᖅ, ᒫᒃᓰᓐ ᐆᔪᑯᓗᒃ, ᒪᐃᕕᔅ ᐹᓇᐸᔅ, 
ᐊᐃᒥ ᐹᓇᐸᕝ, ᐊᒫᓐᑕ ᐹᓇᐸᔅ, ᕚᓗᕆ ᑕᖅᑯᒃ, ᒫᒡᒍᓚ ᐊᐅᓚᕿᐊᖅ, ᓚᐃᓚ ᖃᖅᑲᓯᖅ, ᔮᓂᔅ ᔫᓴᕝ, ᑖᓐᓇ 
ᒪᐃᔭᑦᑕ ᐸᓂᖓ, ᕕᑭ ᒪᐃ, ᐊᓃᑕ ᐅᓛᔪᒃ, ᐱᓃᑕ ᐃᔾᔭᖏᐊᖅ, ᓖᓇ ᖃᐅᓐᓂᖅ, ᕗᕉᔅ ᐸᐅᓗᓯ. ᐊᒻᒪᓗ ᑖᒃᑯᐊ 
ᑲᒪᔨᑦᑎᐊᕚᓘᒻᒪᑎᒃ ᐃᑲᔪᖅᑎᐅᑦᑎᐊᖅᑐᑎᓪᓗ, ᐃᑲᔪᖅᑕᐅᑦᑎᐊᖃᑦᑕᕐᒪᑕ ᑖᒃᑯᐊ ᑲᒪᔨᐅᔪᑦ ᒫᓐᓇ 
ᐃᓕᑕᕆᔪᒪᓪᓗᒋᑦ. ᓕᐊ ᖃᖅᑲᓯᖅ-ᒪᐃ, ᐊᒻᒪᓗ ᑖᓐᓇ ᑯᒃᑭᑦᑕᐹᖅᑎᐅᖃᑦᑕᖅᑐᖅ ᐊᖓᒋᓪᓗᒍᓗ ᐱᐅᒑᑦᑐᖅ 
ᐃᑦᑐᖅ.  
 
ᐊᒻᒪᓗᑦᑕᐅᖅ ᐃᓕᑕᕆᔪᒪᒻᒥᒐᒃᑯ ᐃᓐᓇᕐᓄᑦ ᐃᓕᓴᐅᔨᐅᔪᖅ ᓄᓇᕗᑦ ᓯᓚᑦᑐᓴᕐᕕᒻᒥᑦ ᕌᓐ ᐃᐊᓕᐊᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᔪᖓ ᒫᓐᓇ ᑕᕝᕙᓃᑦᑐᓂᑦ. ᑕᐅᕙᓂ ᐃᔅᓯᕚᖅᑐᖅ, 
ᐃᓕᑕᕆᔭᐅᖅᑰᖅᑐᖅ ᑕᒪᔅᓯᓄᖅᑲᐃ ᐃᓕᑕᕆᔭᐅᒐᔭᖅᑐᖅ. ᑐᓈᑦ ᒥᓗᖅᑐᖅ, ᒪᐃᔭᒋᔭᕗᑦ ᓇᐅᔮᓂ ᐊᒻᒪ 
ᑎᑎᕋᖅᑎᒋᔭᐅᔪᖅ ᐊᒥᐅᓪᑕ ᐊᖑᑎᐊᓗᒃ, ᒪᐃᔭᐅ ᑐᖏᓕᐊ ᓇᐅᔮᓂ ᐊᓚᓇ ᒪᓕᑭ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓕᑕᖅᓯᔪᒪᒻᒥᔪᖓ ᓂᕈᐊᖅᑕᐅᕕᓐᓃᙶᖅᑐᓂᒃ. ᕋᐃᑦᓱ ᐊᒻᒪᓗ 
ᓵᓐ, ᑕᐃᑲ ᑐᓄᑦᑎᐊᓐᓂᑦ. ᕕᐊᑎ ᕗᕉᔅᑐ, ᖃᐅᔨᒪᔭᔅᓴᕆᔭᓯ ᑕᕝᕙᓃᒻᒥᔪᖅ. ᐊᒻᒪᓗ ᔮᔅᓖᓐ, ᑕᓐᓇ ᐅᐃᕖ 
ᓈᓚᐅᑎᖏᓐᓄᑦ ᐱᕙᓪᓕᐊᔪᓕᕆᔨ. ᐊᒻᒪᓗ ᑖᓐᓇ ᓂᙵᔅᓴᕋᐃᑦᑐᖅ, ᐃᑲᔪᖅᓱᐃᖃᑦᑕᖅᑐᓂᓗ ᕼᐋᑭᖅᑐᓂᑦ, 
ᒪᕐᕉᒻᒪᑎᖏᒃᑯᐊ, ᑖᓐᓇ ᐃᓄᑦᑎᐊᕚᓘᒐᓗᐊᖅ.  
 
ᐊᒻᒪᓗ ᐃᓕᑕᖅᓯᔪᒪᓪᓗᖓ ᕆᒃ ᑰᑕᐃ ᕘᔅᑎᐅᒃᑯᓐᓃᙶᖅᑐᖅ. ᐱᖃᑎᐊᓗᒐᓗ, ᐲᑰ ᐱᖃᑎᐊᓗᐊᓗ, 
ᐱᖃᑎᐊᓗᒐᓗ ᕗᕋᐃᔭᓐ ᑐᐊᑕ, ᒍᕋᓐ ᐊᓐ ᕗᕉ ᑳᐱᑐᕐᕕᒻᒥᑦ ᓇᒻᒥᓂᖃᖅᑐᖅ. ᑕᐃᑯᙵᖃᑦᑕᖅᑐᒍᑦ 
ᐅᓂᒃᑳᕆᐊᖅᑐᖅᑐᑕ ᐅᖃᓪᓚᕈᓘᔭᕆᐊᖅᑐᖅᑐᑕ ᑳᐱᑐᕆᐊᖅᑐᓯᓐᓈᑦ ᑕᐃᑯᙵᖃᑦᑕᖅᑐᒍᑦ.  

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅ�ᑎ, ᐃᓕᓴᖅᓯᒍᒪᔪᖓ ᐃᓄᒻᒥᒃ ᖁᓪᓗᖅᑑᕐᒥᐅᑕᒥᒃ, ᓄᓇᕗᒻᒥ 
ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐃᖅᑲᓇᐃᔭᑦᑐᖅ, ᓯᑏᕝ ᐹᕐᓂᐳᓪ, ᓄᓇᓕᕆᔨᐅᓂᕐᒥᒃ ᑖᓐᓇ 
ᑲᒪᒋᔭᖃᑦᑐᖅ. ᖁᔭᓐᓇᒦᒃ, ᐅᖃᖅᑎᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᕆᐊᖅᓯᒪᔪᓂᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᓚᖏᑦ ᐃᓕᓴᕆᔭᐅᖅᑲᐅᔫᒐᓗᐊᑦ, 
ᐃᓕᓴᕆᒃᑲᓐᓂᒐᓛᒍᒪᒐᒃᑭᑦ. ᑕᐃᓐᓇ ᐱᓗᐊᖅᑐᒥᒃ ᓯᕗᓪᓕᐅᑎᓐᓂᐊᖅᑕᕋ, ᑑᓇ ᒥᓗᒃᑐᖅ. ᑖᓐᓇ ᐊᕙᑏᑦ ᐊᕐᕌᒍᑦ 
ᐊᓂᒍᓕᖅᑐᑦ ᐃᖅᑲᓇᐃᔭᖃᑎᒋᒋᐊᓚᐅᖅᓯᒪᔭᕋ ᓄᓇᕗᑦ ᕕᑐᕋᐃᓴᓐᑯᓐᓂ. ᓱᓕ ᐊᔭᐅᖅᓯᕈᓘᔭᕐᒪᑦ ᑕᒪᒃᑯᓂᖓ, 
ᑐᙵᓱᒃᑎᐊᕐᕆᑦ. ᑑᓇᑦ ᒥᓗᒃᑐᖅ. ᓴᓂᓕᒃᑎᐊᖓᓗ ᑕᐃᓐᓇ ᐱᐊᑎ ᐳᕉᔅᑐᕐ, ᑐᓵᔨᐅᖏᓐᓇᐅᔭᖅᑐᖅ ᑕᐃᒃᓱᒪᓂᓂᒃ 
ᐊᒻᒪᓗ ᐅᐱᒋᑦᑎᐊᖅᐸᕗᑦ ᐊᒃᓱᕈᓐᓇᑐᖅᓯᐅᑲᐃᓐᓇᓚᐅᕐᒪᑦ. ᑖᒃᑯᐊᓗ ᐃᓚᑯᓗᖏᑦ ᖃᐅᔨᒪᑦᑎᐊᖅᑲᕗᑦ, 
ᓇᓪᓕᒋᕙᕗᑦ.  
 
ᑕᐃᓐᓇᓗ ᐃᓕᑕᕆᔭᐅᖅᑲᐅᕐᒥᔪᖅ ᑭᒡᒐᑐᖅᑕᕋ, ᐹᓯᑕᓐ ᐳᕈᐊᓐᓯᓂᒃ ᐃᑲᔪᖅᑑᒐᓗᐊᖅ, ᐳᕋᐃᐊᓐ ᑐᕘᕐᑕᓐ. 
ᒪᒥᐊᓇᐅᒐᓗᐊᖅ ᐅᕙᑦᑎᓐᓂᒃ ᓵᓚᐅᕙᒃᑲᑦᓯ. (ᐃᓪᓚᖅᑐᑦ) ᓇᓗᓇᖏᑦᑐᖅ ᓵᓚᖃᒃᑲᓐᓂᓛᒥᔪᒍᑦ ᓯᕗᓂᒃᑎᓐᓂ. 
ᑖᓐᓇᓗ ᐃᓚᒃᑲᐃᓛᒃ ᐅᓄᓗᐊᖏᒻᒪᑕ ᑕᕝᕗᖓᖅᐸᑦᑐᑦ. ᐃᓪᓗᑯᓗᒐ ᑕᑉᐹᓂ ᐃᒃᐱᐊᕐᔪᒻᒥᐅᑕᖅ, ᑖᓐᓇ 
ᐃᓕᓴᕆᔭᐅᖅᑲᐅᕐᒥᔪᖅ, ᖃᖅᑲᓯᖅ. ᑖᓐᓇ ᐃᓚᑯᓗᒐ. ᑐᙵᓱᒃᑎᐊᖁᒻᒥᔭᕋ ᑕᒫᓃᖃᑎᒌᑦ ᑐᙵᓱᒃᑎᐊᕆᑦᓯ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᕆᐊᖅᓯᒪᔪᓂᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎ. ᐅᑯᐊ ᖃᐅᔨᒪᓗᐊᕐᕋᒃᑭᑦ ᐃᓕᑕᕆᖏᑑᒋᒃᓴᖏᓐᓂᒃ ᐱᒐᒃᑭᑦ ᐱᐅᒑᑦᑐᒃ 
ᐊᕐᕕᐊᕐᒥᐅᑕᐅᓚᐅᕐᒪᑦ ᐊᑯᓂᐊᓗᒃ ᐃᒪᓐᓇ ᖃᐅᔨᒪᒐᒃᑯᑦ ᕿᒧᒃᓯᖅᑎᓂᒃ ᐅᒡᒍᐊᕆᔭᐅᖃᑦᑕᕐᒪᑦ ᑕᐃᑲᓂ ᐊᕐᕕᐊᓂ 
ᕿᒧᒃᓯᒃᑳᓘᓚᐅᕐᒪᑦ ᐊᒻᒪᓗ ᐱᕚᓪᓕᖅᑎᓯᒪᓪᓗᓂ ᕿᒧᒃᓯᖅᑎᓂᒃ ᐃᓕᑕᕆᔭᐅᓕ. ᐊᒻᒪᓗ ᐅᕙᓂ ᑑᓇᑦ ᒥᓗᒃᑐᖅ, 
ᖃᐅᔨᒪᒐᒃᑯᑦ ᑕᐃᓐᓇ ᐊᕐᓇᖃᑎᒋᓪᓗᒍᓗ. ᑕᐃᑲᙵᑲᓪᓛᓗᒃ ᓄᓇᕘᑖᕋᓱᒃᑐᓂᒃ ᐱᓕᕆᖃᑕᐅᓂᑰᓕᖅᑎᓪᓗᒍ 
ᐃᓕᑕᕐᓇᓪᓚᕆᒻᒪᑦ ᐊᒃᓱᕈᖅᓯᒪᖃᑕᐅᒻᒪᑦ ᐊᒻᒪᓗ ᑖᓐᓇ ᕋᐃᓱᓪ ᖃᐅᔨᒪᒐᒃᑯᑦ ᑐᙵᓱᒃᑎᐊᕆᑦ ᑕᕝᕙᓂ. ᖁᔭᓐᓇᒦᒃ 
ᑕᕝᕗᙵᓚᐅᕐᕋᕕᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᕆᐊᖅᓯᒪᔪᓂᒃ. ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓂᑯᕕᓵᕆᐊᖅᑐᑯᓗᐊᐱᒃ ᓱᒃᑯᐊᑲᓴᒻᒪᕆᒃᑲᒪ. 
ᕼᐋᑭᑦᑐᓕᕆᔪᖃᕋᑖᕐᒪᑦ, ᐅᖃᖅᑎ, ᐃᓕᓴᕆᖅᑳᕈᒪᓪᓗᒍ ᑖᓐᓇ ᑕᐱᓕᐊᓘᒻᒪᑦ ᑲᓇᐃᑎᐊᒃᑯᓐᓂᑦ, ᑭᓯᐊᓂ 
ᐃᖅᑲᐅᒪᖃᑎᒋᔪᒪᔭᕋ ᐅᕙᑕᐃᖅᑐᑎᒃ ᓯᕙᑖᖅᕕᒻᒥ ᓵᓚᐅᓪᓚᐅᕐᒪᖔᑕ. ᐅᖃᖅᑎ, ᑕᐃᒫᒃᑕᐅᖅ ᑖᒃᑯᐊ 
ᐳᓛᕆᐊᖅᓯᒪᔪᓕᒫᑦ ᐅᕗᖓ ᑐᙵᓱᒃᑎᑕᒃᑲ ᐊᒻᒪ ᐃᓕᑕᕆᒃᑲᓂᖅᑐᒋᑦ. 
 
ᑭᓯᐊᓂᑦᑕᐅᖅ ᑕᒫᓂ ᒪᓕᒐᓕᐅᖅᕕᒻᒥ ᓇᓗᓇᐃᖅᓯᓂᖃᓚᐅᕐᒥᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᒍᑦ ᑕᑉᐱᑲᓂ 
ᖃᓄᐃᓕᐅᕐᓂᕆᓯᒪᔭᑦᑎᓐᓂ ᐸᖕᓂᖅᑑᒥ. ᐊᔫᖅᑕᕐᓂᐅᑉ ᒥᒃᓵᓄᑦ. ᐊᒻᒪᓗ ᐃᓕᓴᕆᔪᒪᓪᓗᒍ ᐅᓪᓗᒥ ᑕᕝᕙᓂ 
ᐳᓛᖅᑎᒌᓐᓂᑎᓐᓂ ᑖᓐᓇ ᕆᒃ ᓚᕙᐃ ᐊᒃᓱᐊᓗᒃ ᐃᑲᔪᖅᑎᒋᓚᐅᕐᕋᑦᑎᒍ. ᒪᓕᒐᓕᐅᖅᑎᑎᒍᑦ ᐅᓂᒃᑳᕆᓕᕈᒃᑯᑦ 
ᐃᓕᑕᕆᔭᐅᓯᒪᑦᑎᐊᓛᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᕆᐊᖅᓯᒪᔪᓂᒃ. ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖏᑦᑐᑑᑦᑕᕐᓂᐊᕐᓕᕐᒥᒐᒪ. ᐃᓕᑕᖅᓯᔪᒪᓪᓗᖓᑦᑕᐅᖅ 
ᑕᕝᕙᓃᑦᑐᓂᒃ ᐊᒻᒪ ᑐᙵᓱᖁᓪᓗᒋᑦ ᑭᓱᑐᐃᓐᓇᐃᑦ, ᐃᓪᓘᒡᒎᑉ ᐃᓗᐊᓂ ᑐᙵᓇᕆᐊᖃᒻᒪᑦ. ᑕᐃᒪ 
ᑐᙵᓵᖅᑕᐅᖅᑲᐅᒐᑦᑕ ᓴᓗᒪᓇᖅᖃᐅᕗᖅ.  
 
ᑕᐃᓐᓇ ᐃᓚᒐ ᐱᐊᑎ ᐳᕉᔅᑐᕐ ᑐᙵᓱᒃᑎᐊᖁᓪᓗᒍ, ᐃᓚᒌᑦ ᓴᓗᒪᒋᕙᒃᑲᑦ ᑕᒪᕐᒥᒃ ᐊᒻᒪᓗ ᑕᐃᓐᓇ ᓴᓂᐊᓃᑦᑐᖅ 
ᑑᓇᑦ ᒥᓗᖅᑐᖅ ᐊᑯᓂᒃ ᖃᐅᔨᒪᒐᒃᑯᑦ, ᐃᓚᖏᓪᓗ ᑭᕙᓪᓕᕐᒥᐅᑕᐃᑦ. ᑕᐃᓐᓇᓗ ᐃᒥᐅᓪᑕ ᐊᖑᑎᐊᓗᒃ, 
ᑐᙵᓱᒋᑦᓯ. ᐊᓈᓇᓐᓂᒃ ᐊᓈᓇᒃᓴᖃᓚᐅᕐᕋᕕᑦ. ᖁᔭᒋᕙᒃᑭᑦ. ᑕᐃᓐᓇᓗ ᕼᐃᐊᓚᓐ ᒪᓕᑭ. ᐃᓕᑕᕐᓇᕈᓘᔭᕋᑦᓯ 
ᖁᕕᐊᓇᖅ.  
 
ᑕᐃᒃᑯᐊᓪᓗ, ᓴᐃᓐ ᑎᓐᔅᓕ, ᕋᐃᑦᓱᓪ ᕿᑦᓱᐊᓕ, ᑕᐃᓐᓇᓗ ᕆᒃ ᓚᕙᐃ. ᑐᙵᓱᒋᑦ. ᐃᓄᒃᑎᒍᑦ 
ᐃᒪᓐᓇᐃᓕᐅᕋᐅᔭᖅᐸᖕᒥᒐᑦᑕ ᐃᓐᓇ ᑕᐃᔅᓱᒪ ᐃᕐᓂᐊ, ᑕᐃᔅᓱᒪᑉ ᐸᓂᐊ. ᐃᓐᓇᑦᑕᐅᖅ Grind and Brew-
ᒦᙶᖅᑐᖅ ᑐᙵᓱᑉᓕ ᐊᑎᐊ ᕗᕋᐃᔭᙳᖅᑰᖅᑑᒐᓗᐊᖅ.  
 
ᖃᐅᔨᒪᔭᖅᑕᕋᓗᐊᖅᖢᖓ ᐊᑎᐊᓗ ᐃᓪᓕᑦᑎᐊᕙᖅᑰᕋᒃᑯ ᖃᐅᔨᒪᑦᑎᐊᖅᐸᙱᓐᓇᒃᑯ. ᑕᒪᑉᓯᐅᒐᓗᐊᖅ ᓲᕐᑲᐃᒻᒪᑦ, 
ᐊᒻᒪ ᕌᓐ ᐃᐊᓕᐊᑦ ᑖᒃᑯᐊᑯᓗᐃᑦ ᑕᒪᕐᒥᒃ ᐊᑎᖏᑦ ᑕᐃᔾᔮᖅᑰᙱᒃᓗᒃᑲᓗᐊᖅᖢᒋᑦ, ᑭᓯᐊᓂ ᕌᓐ ᐃᐊᓕᐊᑦ ᐊᑯᓂ 
ᖃᐅᔨᒪᓕᕐᒥᒐᒃᑯ Canada Day-ᒥᒃ President-ᖑᖅᑰᕐᒪᑦ ᑕᐃᑲᓂ ᑲᑎᒪᔨᐅᖃᑎᒋᓚᐅᖅᓯᒪᒐᒃᑯ ᐊᑯᓂ 
ᐸᕐᓇᒃᑎᐅᑎᒡᓗᑕ ᑲᓇᑕᒧᑦ ᑕᒡᕙᙵᑦ ᓄᓇᕘᒥ ᓄᓇᑦᓯᐊᕐᒥᒡᓘᓐᓃᑦ ᐊᑐᖅᑎᓪᓗᒍ ᑕᐃᔅᓱᒪᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ. 
ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 001 - 2(3): ᓴᖅᑭᑕᐅᓂᖏᑦ ᒐᕙᒪᒃᑯᑦ ᑮᓇᐅᔭᖃᕐᕕᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒋᔭᖓᓄᑦ ᑮᓇᐅᔭᓕᕆᔨᒃᑯᑦ.  



ᐊᐃᑉᐱᖅ, ᓄᕕᐱᕆ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᓂᐊᖅᑕᕋ ᖃᐅᔨᒪᖕᒪᑦ ᒐᕙᒪᒃᑯᑦ ᓴᖅᑭᖅᑎᑦᑎᔭᕆᐊᖃᕐᖓᑕ ᐱᖁᔭᕐᔪᐊᑎᒍᑦ ᑮᓇᐅᔭᖅᑐᕈᑎᕕᓂᕐᓄᑦ 
ᐅᓂᒃᑳᖅᓯᒪᔪᓂᒃ ᑕᐃᒃᑯᐊ ᐱᒻᒪᕆᐊᓘᒻᒪᑕ ᑖᒃᓰᔭᖅᑎᐅᖃᑦᑕᖅᑐᓄᑦ ᐊᑦᑐᐃᓯᒪᖕᒪᑦ ᒐᕙᒪᒃᑯᓐᓄᓪᓗ 
ᐊᑐᖃᑦᑕᖅᑕᕕᓂᖏᓐᓄᑦ.  
 
ᓄᓇᕗᑦ ᒐᕙᒪᒃᑯᖏᑦ ᐅᓪᓗᒥᑦ ᑎᑭᑦᖢᒍ 2003-2004, 2004-2005-ᓂ ᑮᓇᐅᔭᖅᑐᕈᑎᕕᓂᕐᓂᒃ 
ᓴᖅᑭᖅᑎᑦᑎᓯᒪᙱᒻᒪᑕ ᓄᓇᑦᓯᐊᕐᒥᐅᑦ ᔫᑳᓐᒥᐅᓪᓗ ᓴᖅᑭᖅᑏᓚᐅᖅᑐᑦ 2004-2005-ᓂ 
ᑮᓇᐅᔭᖅᑐᕈᑎᕕᓂᖏᓐᓂᒃ. ᑭᖑᕙᖅᓯᒪᔪᒻᒪᕆᐊᓘᓕᕋᑦᑕ ᑐᑭᓯᔪᒪᔪᖓᓗ ᑖᒃᑯᐊ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᖅᓯᒪᔪᖅᓯᐅᖅᑏᑦ ᐅᓂᒃᑳᓕᐊᕆᓯᒪᔭᖏᑦ ᐊᑦᑐᐃᓯᒪᓂᖃᕐᓂᐊᕐᒪᑕ ᒐᕙᒪᒃᑯᑦ ᑮᓇᐅᔭᖅᑐᖁᑎᒃᓴᖏᓐᓂᒃ.  
 
ᑕᒡᕙ ᑖᒃᑯᐊ ᐅᖃᖅᑎ, ᓄᓇᑦᓯᐊᕐᒥᐅᓂᒃ ᓴᖅᑭᑕᐅᖃ-ᓴᖅᑭᑕᐅᓚᐅᖅᑐᑦ ᑮᓇᐅᔭᖅᑐᕈᑎᕕᓂᕐᓄᑦ ᐅᓂᒃᑳᖅᓯᒪᔪᑦ 
ᐊᒃᑑᕝᕙᒥ. ᐊᐱᖅᑯᑎᒋᓕᖅᑕᕋ, ᐅᖃᖅᑎ ᒥᓂᔅᑕᒋᔭᖓᓐᓄᑦ ᑮᓇᐅᔭᓕᕆᔨᒃᑯᑦ ᖃᓄᐃᓕᐅᓕᖅᐸ ᒥᓂᔅᑕ ᑕᒪᑐᒥᖓ 
ᑭᐅᖁᓪᓗᒍ ᒐᕙᒪᒃᑯᑦ ᒪᓕᖁᓪᓗᒋᑦ ᐱᖁᔭᕐᔪᐊᓂᒃ ᓴᖅᑭᑎᒃᑎᕕᒋᔭᕆᐊᖃᖅᑕᖏᓐᓄᑦ ᓴᖅᑭᖅᑎᖃᑦᑕᖁᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ’, ᑕᒪᓐᓇ ᐱᓕᕆᐊᕆᔪᓐᓇᖅᑕᕗᑦ ᑖᒃᑯᐊ ᑮᓇᐅᔭᓂᒃ ᐅᓂᒃᑳᖅᑐᑦ. Public 
Accounts. ᑐᐊᕕᕈᑎᒋᔪᓐᓇᖅᑕᕋᓗᐊᕗᑦ, ᑭᓯᐊᓂ ᑖᒃᑯᐊ 2003-2004-ᒧᑦ Public Accounts 
ᐊᑎᓕᐅᖅᑕᐅᓕᑕᐃᓐᓇᓚᐅᕐᒪᑕ ᑲᓇᑕᒥ ᖃᐅᔨᓴᖅᑎᒥᒃ Auditor General-ᒥᒃ ᒪᐃ 24 ᑕᒡᕙᓂ ᐊᕐᕌᒍᒋᔭᑉᑎᓐᓂ. 
ᑭᖑᓂᖓᒍᓪᓗ ᑕᒪᓐᓇ ᐊᔪᕐᓇᕈᑕᐅᖏᓐᓇᓕᓚᐅᖅᑐᓂ ᐃᓄᒃᑎᑑᓕᖅᑎᕆᔭᕆᐊᖃᕐᓂᖅ ᐃᓄᐃᓐᓇᖅᑐᓪᓗ. ᑕᒪᓐᓇ 
ᐱᐊᓂᒃᐸᒡᓕᐊᓕᑕᐃᓐᓇᖅᑐᖅ. ᓂᕆᐅᓇᓚᐅᖅᑐᑦ ᐅᑉᓗᒥ ᑖᒃᑯᐊ ᐃᓄᒃᑎᑑᓕᖅᓯᒪᔪᑦ ᐅᕙᑦᑎᓐᓄᑦ 
ᑐᓂᔭᐅᓂᐊᕈᓇᓕᑕᐃᓐᓇᓚᐅᕐᒪᑕ ᓄᕖᑉᐱᕆ 15-ᖑᑎᓪᓗᒍ. ᑖᒃᑯᐊ ᑲᓇᑕᒥ ᖃᐅᔨᓴᖅᑎᒧᑦ ᑮᓇᐅᔭᓕᕆᓂᕐᒧᑦ 
ᑐᓂᔭᐅᓪᓕᒃᓯᖕᓇᕐᓂᐊᖅᑐᑦ ᐃᓄᒃᑎᑑᓕᖅᑎᑕᐅᓯᒪᔪᑦ ᑖᒃᑯᓄᖓ ᖃᐅᔨᓴᖅᑕᐅᔭᕆᐊᖃᕐᒥᖕᒪᑕ 
ᐃᓄᒃᑎᑑᓕᖅᓯᒪᓂᖓᑦ ᓈᖕᒪᒻᒪᖔᑦ.  
 
ᑖᒃᑯᐊᓕ ᐃᒻᒪᖃ ᑕᖅᑭᓗᒃᑖᒥᒃ ᑕᒪᑐᒥᖓ ᖃᐅᔨᓴᕐᓂᐊᕆᑉᓗᑎᒃ Auditor General ᖃᐅᔨᓴᖅᑎᒋᔭᖏᑦ ᑖᒃᑯᐊ 
ᐃᓄᒃᑎᑑᓕᖅᑎᒋᑦᓯᐊᕐᒪᖔᑕ. ᓂᕆᐅᓇᖅᑐᑦ 2003-2004-ᒧᑦ ᐅᓂᒃᑳᖅᑐᑦ ᑕᒡᕗᖓ ᐃᒡᓗᒧᑦ ᑐᔪ-
ᓴᖅᑭᖅᑐᓐᓇᕐᓂᐊᕈᓇᖅᑕᕗᑦ ᑎᓰᑉᐱᕆ 9-ᖑᓕᖅᐸᑦ. ᒪ’ᓇ ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑏᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᓐᓇ ᑭᐅᖕᒪᑦ ᖁᔭᓐᓇᒦᖅᑕᕋ, ᑎᓰᑉᐱᕆ 31-ᖑᓚᐅᖅᑎᓪᓗᒍ 
ᓴᖅᑭᑕᐅᔭᕆᐊᖃᕐᒪᑕ ᑭᖑᕐᖓᒍᑦ.  
 
ᓂᕆᐅᑦᑎᐊᓕᖅᑐᖓᓕ ᓴᖅᑭᖅᑎᔭ-ᑕᑯᔭᕆᐊᓛᒃᓴᖅ ᑕᐃᒃᑯᓂᖓ ᓴᖅᑭᑕᐅᓯᒪᔪᓂᒃ. ᑎᓰᑉᐱᕆ 9-ᖃᐃ 
ᑲᑎᒪᕐᔪᐊᕐᓂᐊᕐᒪᖔᑦᑕ ᖃᐅᔨᒪᙱᑦᑐᖓ, ᐃᒻᒪᖃ ᓯᕗᕐᖓᒍᑦ ᓴᖅᑭᖅᑎᑦᑐᓐᓇᖅᐸᐃᑦ. ᐅᖃᖅᑎ, ᑕᖅᑭᑦ 7 1/2 
ᐊᓂᒍᖅᓯᒪᓕᕐᒪᑕ 2004-2005-ᒥ ᑮᓇᐅᔭᖅᑐᕈᑎᒃᓴᐃᑦ ᐱᔭᕇᖅᓯᒪᓕᕐᒪᑕ ᐃᓱᓕ-ᐃᓱᒋᓚᐅᖅᑕᖓᑦ. ᒐᕙᒪᒃᑯᑦ 
ᑖᒃᑯᐊ 2004-2005-ᒥ ᑮᓇᐅᔭᖅᑐᕈᑎᕕᓂᕐᓂᒃ ᖃᖓ ᓴᖅᑭᖅᑎᓛᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎ. ᒫᓐᓇ ᐅᖃᕈᓐᓇᙱᓗᐊᙱᑦᑐᖓ ᖃᑯᒍᓪᓚᕆ ᓴᖅᑭᑦᑐᒫᕐᒪᖔᑕ. 
ᑭᖑᕙᕆᐊᖅᓯᒪᔪᑦ ᐅᖃᕈᓐᓇᕋᓗᐊᖅᐸᒃᑲ 2004-2005-ᒥ ᐅᓂᒃᑳᖅᑐᖅ ᓴᖅᑭᖅᑎᑕᐅᓂᖏᑦ ᑭᖑᕙᕆᐊᖅᓯᒪᔪᑦ. 
ᑕᒪᓐᓇ ᐱᔾᔪᑕᐅᓗᐊᖅᑐᑦ ᑖᒃᑯᐊ ᑲᓇᑕᒧᓪᓗ ᓄᓇᕗᒧᓪᓗ ᑮᓇᐅᔭᓂᒃ ᐃᑲᔫᑎᓂᒃ ᑲᓇᑕᒥ ᑐᒃᓯᕌᕆᕙᒃᑕᕗᓂᓛᒃ 
ᑐᒃᓯᕋᖅᑕᕗᓂᓛᒃ ᒪᓕᒐᖏᑦ ᒫᓐᓇ ᐋᖅᑭᒃᓱᖅᑕᐅᒻᒪᑦ Territorial Formula Financing. ᒫᓐᓇ ᐱᓕᕆᐊᖑᒻᒪᑦ. 
ᑕᒪᓐᓇ ᓇᓗᓇᐃᓕᖅᐸᑦ ᓴᖅᑭᓂᐊᖅᑑᒐᓗᐊᖅ. ᑖᓇᓗ ᑳᓇᑕᒥ ᖃᐅᔨᓴᖅᑎᐅᔪᖅ ᑖᒃᑯᐊ ᐃᑲᔪᖅᓱᑎᒃᑕᐅᖅ ᑕᒪᓐᓇ 
ᒪᓕᒐᐅᓂᐊᖅᑐᖅ ᓄᑖᖑᔪᖅ ᑲᓇᑕᒥ,  

ᖃᓄᖅ ᐋᖅᑭᐅᒪᓂᖏᑦ ᐅᕙᑦᑎᓐᓄᑦ ᐊᑦᑑᑎᖄᔾᔪᐊᕐᓂᐊᕐᒪᖔᑕ ᓄᓇᕗᒻᒥᐅᓄᑦ ᒫᓐᓇ ᐃᑲᔪᖅᑎᒋᔭᕋᓗᐊᕗᑦ. 
ᑭᓯᐊᓂ ᐅᖃᕈᓐᓇᓗᐊᖏᑦᑐᖓ ᖃᑯᒍᓪᓗᐊᖅ ᑖᒃᑯᐊ ᓴᖅᑭᖅᑐᓇᕐᓂᐊᕐᒪᖔ. ᒪᒃᓇ, ᐅᖃᖅᑎ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑎᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᕐᕌᓂ ᑮᓇᐅᔭᓕᕆᔨᒃᑯᑦ ᒥᓂᔅᑕᒋᓚᐅᖅᓯᒪᔭᖓ 
ᑭᖑᕙᕆᐊᖅᑎᑦᑎᓚᐅᖅᓯᒪᒻᒪᑕᒎᖅ ᐱᑦᔪᑎᒋᓪᓗᒋᑦ ᐊᕐᕋᒎᑉ ᓄᙳᐊ ᒐᕙᒪᒃᑯᑦ ᑎᒥᖁᑎᒋᔭᖓᑕ ᐃᓱᓕᒃᕕᖓ 
ᐊᑦᔨᒋᖏᒻᒪᒍ ᒐᕙᒪᒃᑯᑦ ᑮᓇᐅᔭᓕᕆᓐᓇᐅᑉ ᐃᓱᓕᒃᕕᖓ. ᑖᒃᑯᐊ ᓴᖅᑭᑎᑦᑎᔭᕆᐊᖃᒻᒪᑕ ᑎᓯᐱᕆ 31 
ᐊᓂᒍᖅᓯᒪᓕᖅᑎᓪᓗᒍ. ᒥᓂᔅᑕᖃᐅᓇᐃ, 2004-2005 ᑕᐃᒃᑯᐊ ᑎᓯᐱᕆ 31-ᒥ ᓴᖅᑭᖅᑕᕆᐊᖃᕐᓂᐊᕐᒪᑕ 
ᐱᒻᒪᕆᐅᖅᑰᒻᒪᑦ. ᑕᐃᒃᑯᐊ ᐱᔭᕆᐊᖃᕋᑦᑎᒍᑦ ᑭᖑᕙᖅᓯᒪᖏᓪᓗᒋᑦ, ᑲᙳᓇᖅᓯᒻᒪᑦ ᐊᓯᕗᑦ ᐅᑭᐅᖅᑕᖅᑐᒥᐅᑕᐃᑦ 
ᓴᖅᑭᖅᑎᖃᑦᑕᕐᒥᒻᒪᑕ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᒥᓕᐊᖏᓐᓃᑦᑐᐊᓗᓐᓂᒃ ᑮᓇᐅᔭᓂᒃ ᐊᑐᖃᑦᑕᖅᑐᑎᒃ 
ᑕᐃᒪᓐᓇ ᓴᖅᑭᖅᑎᓵᓕᖃᑦᑕᕐᒪᑕ. 
 
ᖃᖓᓕ ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒍ 2004-2005-ᒥ ᑮᓇᐅᔭᖅᑐᕈᑎᒥᓂᕐᓄᑦ ᐅᓂᒃᑳᖅᓯᒪᔪᑦ 
ᓴᖅᑭᖅᑐᒫᑉᐸᐃᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓛᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᑎᒍᓐᓇᖏᑕᒋᑦ ᖃᖓᓪᓚᕆᒃ ᐅᓪᓗᐊ 
ᐋᖅᑭᒍᓐᓇᖏᑕᕋ 2004-2005-ᒥ ᑮᓇᐅᔭᖅᑐᕈᑎᒥᓂᖏᑦ ᒐᕙᒪᒃᑯᑦ ᓴᖅᑭᑕᐅᓂᐊᕐᒪᖔᑕ, 
ᐊᑐᐃᓐᓇᕈᓐᓂᐊᕐᒪᖔᑕᐃᓛᒃ. ᑖᓐᓇ ᐃᖅᑲᓇᐃᔭᖅᑕᐃᒻᒪᑦ ᓱᓕ ᑕᒻᒪᖏᒃᑯᒪ. ᐄ, ᑎᓯᐱᕆ 31-ᒥ 
ᑭᓪᓕᖃᑦᑑᒐᓗᐊᖅ ᐊᖑᒻᒪᑎᒍᓐᓇᓂᐊᕐᒪᖔᑎᒍ ᖃᐅᔨᒪᖏᒃᑲᓗᐊᖅᑐᖓ. ᑭᓯᐊᓂ ᑭᖑᓂᑦᑎᓐᓂ 
ᐊᖑᒻᒪᑎᒍᓐᓇᖃᑦᑕᖅᓯᒪᖏᓇᑦᑎᒍ. ᒫᓐᓇ ᐱᓕᕆᐊᕆᔭᕗᑦ. ᐊᖑᒻᒪᑎᓕᖁᓪᓗᒋᑦ ᑭᓯᐊᓂ ᐅᖃᕈᓐᓇᖏᑦᑐᖓ 
ᖃᖓᒃᑯᑦ ᓴᖅᑭᑕᐅᓂᐊᕐᒪᖔᑕ. ᑮᓇᐅᔭᖅᑐᕈᑎᒥᓃᑦ 2004-2005-ᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 002 - 2(3): ᑎᑎᕋᕆᐅᖅᓴᓂᕐᒧᑦ ᐱᓕᕆᐊᒃᓴᐃᑦ ᐊᒻᒪ ᐃᒥᓂᒃ ᐊᐅᓚᔾᔭᒋᐊᖅᑕᐅᓯᒪᔪᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ 
ᑎᑎᕋᕆᐅᖅᓴᓂᕐᒧᑦ. ᑎᑎᕋᕈᓐᓇᖏᓐᓂᒧᓪᓗᖃᐃ. ᐅᖃᖅᑎᑦ, ᓇᓗᓇᐃᖅᓯᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑕ 
ᐊᑖᒍᑦ, ᑐᓴᕈᒥᓇᙱᑦᑐᓂᒃ ᓴᖅᑭᖅᑎᔪᖃᓚᐅᕐᒪᑦ ᑲᓇᑕᐅᑉ ᓈᓴᐅᔨᒃᑯᓃᖔᖅᓯᒪᔪᑦ ᐊᒻᒪᓗᒃᑕᐅᖅ ᑲᑎᒪᔨᕋᓛᑦ 
ᐃᓕᓐᓂᐊᕐᓂᓕᕆᓂᕐᒧᑦ ᓄᓇᓕᓐᓄᑦ ᐳᓚᕋᓚᐅᕐᒪᑕ ᑐᓴᕋᓱᐊᕐᓂᖃᑦᑐᑎᒃ. ᐊᖏᓂᖅᐹᖑᓚᐅᖅᑐᖅ ᑕᐃᓐᓇ 
ᐊᑲᐅᖏᓕᐅᕈᑕᐅᔪᓂ ᑐᓗᖅᑕᕈᑕᐅᖃᑦᑕᖅᑐᖅ ᑎᑎᕋᕈᓐᓇᓐᖏᓐᓂᖅ, ᐅᖃᓕᒫᕈᓐᓇᖏᓐᓂᕐᓗ. ᑖᓐᓇ 
ᐅᖃᓕᒫᕈᓐᓇᕐᓂᖏᑦ ᑎᑎᕋᕈᓐᓇᕐᓂᖏᓪᓗ ᐊᖅᐸᓯᓗᐊᓚᐅᕐᒪᑕ. ᐃᓕᓐᓂᐊᕐᕆᐊᒃᑲᓐᓂᕈᒪᔫᒐᓗᐊᑦ 
ᓯᓚᑦᑐᕐᓴᖅᕕᒻᒧᑦ ᑕᐃᒃᑯᐊ ᐃᓐᓇᐃᑦ ᐃᓕᓐᓂᐊᖃᑦᑕᖅᑐᑦ ᐅᖃᓕᒫᕈᓐᓇᑎᐊᖏᓐᓂᖏᓐᓄᑦ 
ᑎᑎᕋᕈᓐᓇᑎᐊᖏᓐᓂᖏᓐᓄᑦ ᐃᓯᕈᓐᓇᖃᑦᑕᖅᓯᒪᖏᒻᒪᑕ.  
 
ᐅᖃᖅᑎ, ᐃᒫᒃᑲᓐᓂᒎᖅ ᑕᐃᒃᑯᐊ ᑎᑎᕋᕈᓐᓇᑎᐊᖃᑦᑕᓚᐅᖅᓯᒪᔫᒐᓗᐊᑦ ᒫᓐᓇ ᑎᑎᕋᕈᓐᓇᖅᑐᑦ, 
ᐅᖃᓕᒫᕈᓐᓇᑐᓪᓗ ᐅᓄᖏᓗᐊᕐᓕᕐᒪᑕ. ᐊᐱᖅᑯᑎᒋᔭᕋᓕ, ᐅᖃᖅᑎ, ᒥᓂᔅᑕᒧᑦ, ᓇᓗᓇᐃᖅᓯᓯᒪᒻᒪᑕ ᔫᑳᓐᒥᐅᑕᐃᑦ 
ᑕᒪᑦᓱᒪᓕᕆᓪᓗᑎᒃ ᓯᕗᒧᐊᑦᑎᐊᕐᓚᐅᕐᒪᑕ ᐱᓕᕆᑦᑎᐊᓚᐅᕐᒪᑕ ᐊᒻᒪᓗᒃᑕᐅᖅ ᒥᓕᐊᓐᑖᓚᖏᓐᓂ ᐊᑐᖃᑦᑕᕐᒪᑕᓕ 
ᑎᑎᕋᕆᐅᔅᓴᔾᔪᑕᐅᓪᓗᑎᒃ ᐅᖃᓕᒫᕆᐅᔅᓴᒍᔾᔭᐅᓪᓗᑎᓪᓗ, ᐅᕙᒍᓪᓕ ᑐᓂᓯᖃᑦᑕᕋᑦᑕ ᐊᖅᐸᓯᓐᓂᓴᒻᒪᕆᐊᓗᓐᓂᒃ. 
ᑕᒪᑐᒧᖓᓕᕆᔾᔪᑕᐅᔪᓂᒃ? ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᓯᕗᓪᓕᖅᐹᒥ ᑲᑎᒪᓂᕆᓂᐊᖅᑕᕗᑦ 
ᐱᒋᐊᓕᓵᖅᑎᓪᓗᒍ ᐱᑦᑎᐊᖁᔨᒐᓗᐊᖅᑐᖓ, ᑖᓐᓇ ᑐᑑᑉ ᐅᖃᐅᓯᖏᑦ ᓱᓕᙱᒻᒪᑕ. ᐃᒪᓐᓇ ᐅᓂᒃᑳᓂᐊᖅᐳᖓ, 
42-ᐳᓴᓐ ᑲᓇᑕᒥᐅᑕᓕᒫᓂ ᑕᐃᒪᓐᓇ ᖃᐅᔨᓴᖅᑕᐅᓪᓗᑎᒃ ᐅᖃᓕᒫᕈᓐᓇᕋᓗᐊᕐᒪᖔᑕ ᐃᒪᓐᓇ 
ᐊᔪᕐᓚᕐᓂᖃᓚᐅᕐᒪᑕ. ᑖᓐᓇ ᖃᐅᔨᓴᕐᓂᖅ 16-ᓂᑦ 65-ᒧᑦ ᖃᐅᔨᓴᖅᑕᐅᓚᐅᖅᓯᒪᔪᑦ ᐊᕐᕌᒍᓖᑦ.  
 
85-ᐳᓴᓐ ᐃᓅᒻᒪᑕ, ᖃᓪᓗᓈᑎᑑᕈᓐᓇᑦᑎᐊᙱᓐᓂᖅᓴᐅᒻᒪᑕ, ᑕᐃᒪᓐᓇ ᓱᓕᙱᓐᓂᖏᑦ 
ᖃᐅᔨᒪᔭᐅᑲᐅᑎᒋᔫᔮᕋᔭᕐᒪᑕ ᔫᑳᓐᒥᐅᑦ, ᐆᑦᑑᑎᒋᓪᓗᒋᑦ, ᑲᓇᑕᒥᐅᑕᐃᑦ ᑕᐃᒪᓐᓇ 
ᓄᓇᓕᐸᐅᔭᐅᖃᑕᐅᒻᒥᒻᒪᑕᑦᑕᐅᖅ. ᑕᐃᒪ ᐅᓂᒃᑳᕐᓗᓂ ᐆᑦᑑᑎᒋᓂᕋᕐᓗᒋᑦ ᑖᒃᑯᐊ ᔫᑳᓐᒥᐅᑦ, 
ᐅᖓᓯᑦᑐᒥᐅᑕᐅᓪᓗᑕᓕ ᑕᒫᓂ ᓄᓇᕗᒻᒥᐅᑕᐅᔪᒍᑦ, ᑖᒃᑯᐊ ᐃᓄᓐᓄᑦ.  
 
ᒐᕙᒪᒃᑯᑦ ᐱᕙᓪᓕᐊᒐᓱᔅᓯᒪᒻᒪᑕ ᐃᓐᓇᕐᓂᑦ ᐃᓕᓐᓂᐊᖅᑎᑦᑎᒐᓱᐊᖅᑐᑎᒃ ᐅᖃᓕᒫᕐᓂᕐᒧᑦ ᓄᓇᕗᑦ ᑐᙵᕕᒃᑯᓪᓗ 
ᐱᓕᕆᖃᑕᐅᓪᓗᑎᒃ ᓴᖅᑭᑎᓐᓂᐊᖅᑕᒃᑲ ᑖᒃᑯᐊ ᐅᓂᒃᑳᕆᔭᐅᔪᑦ ᑲᑎᒪᔾᔪᐊᕐᓇᐅᑎᓪᓗᒍ ᑖᒃᑯᐊ ᐃᓐᓇᕐᓄᑦ 
ᐃᓕᓴᐃᔨᐅᖃᑦᑕᖅᑐᑦ.  
 
ᑕᐃᒪᓐᓇᓗ ᖃᐅᔨᓴᖅᑎᑕᐅᓯᒪᓪᓗᑎᒃ ᐊᕐᕌᒍᒥᑦ ᐊᑐᖅᑐᒥᑦ 2005-ᒥ ᐃᓕᓐᓂᐊᕌᓂᑦᑐᑦ ᐊᒥᓲᓂᖅᐹᖑᓯᒪᒻᒪᑕ 
ᓄᓇᕗᒥ ᖁᑦᑎᓐᓂᓕᒃ 12-ᒥ ᐋᓪᕘᑕᒥᐅᑦ ᐃᓕᓐᓂᐊᕈᑎᖏᓐᓂᑦ 173 ᐃᓕᓐᓂᐊᖅᑐᑦ ᐃᓕᓐᓂᐊᕌᓂᓚᐅᕐᒪᑕ, 
ᐊᒻᒪᓗ 156-ᖑᓪᓗᑎᒃ ᐃᓄᓪᓚᑦᑖᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑎᑎᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᑲᑎᒪᔨᓄᑦ ᐅᖃᐅᓯᕆᖅᑲᐅᔭᒃᑲ ᑖᒃᑯᐊ ᖃᐅᔨᓴᕈᑕᐅᖃᑦᑕᖅᑐᑦ 
ᐅᑉᐱᕆᒋᐊᖃᙱᓇᑦᑎᒍ.  
 
ᑖᒃᑯᐊ ᐃᓄᐃᑦ, ᑲᑎᒪᔨᕋᓛᖑᓪᓗᑕ ᑲᑎᒪᖃᑦᑕᓚᐅᕋᑦᑕ ᑭᒃᑯᑐᐃᓐᓇᐃᑦ ᐅᖃᖃᑦᑕᓚᐅᕐᒪᑕ ᐊᕐᕌᒍᑦ 10, 15, 20-
ᐅᓚᐅᖅᑐᓪᓕ, ᐅᖃᓕᒫᕈᓐᓇᕐᓂᖅᓴᐅᓚᐅᕋᓗᐊᕐᒪᑕ, ᐅᖃᐅᓯᕆᕙᒃᑲ ᑕᕝᕙ ᐱᔾᔪᑎᖃᐃᓐᓇᓲᖑᒻᒪᑕ ᑖᒃᑯᐊ 
ᓱᓕᔪᕆᔭᐅᒋᐊᖃᙱᑦᑑᓚᔭᐅᖏᓐᓇᖃᑦᑕᖅᑐᑕ ᐊᓂᒍᖅᐸᓪᓕᐊᑐᐃᓐᓇᖅᑎᓪᓗᒋᑦ. ᑕᐃᒪ ᐅᖃᖅᑎ 
ᐊᒥᓲᓂᖅᓴᐅᓕᕐᒪᑕ ᓲᕐᓗ ᐃᓕᓐᓂᐊᕆᐊᖃᑦᑕᖅᑐᑦ ᕿᒥᕐᕈᑦᑎᐊᕆᐊᖃᓕᕋᑦᑎᒍ ᑕᒪᓐᓇ 
ᐃᓕᓐᓂᐊᕈᑎᒋᕙᓪᓕᐊᔭᕗᑦ ᖃᓄᐃᑦᑑᒐᓗᐊᕐᒪᖔᑕ? 
 
ᑕᐃᒪ ᐅᖃᖅᑎ, ᐊᐱᖅᑯᑎᒋᔭᕋ ᒥᓂᔅᑕᒧᑦ, ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᐅᖃᐅᓯᕆᔭᖏᑦ, ᐃᒪᓐᓇ 
ᐅᖃᕋᓱᐊᙱᑦᑐᖓ ᓄᓇᕗᑐᐊᖑᙱᒻᒪᑦ. ᐃᒪᓐᓇ ᐅᖃᐅᓯᕆᔭᐅᓯᒪᓪᓗᓂᓗ ᑖᒃᑯᐊ ᐊᓯᖏᑦ ᓄᓇᓖᑦ. ᑲᓇᑕᒥ 
ᐊᒡᒍᖅᓯᒪᔪᓄᑦ ᐃᓚᒋᔭᐅᖃᑕᐅᒐᑦᑕ ᓂᐅᕗᕋᔅᕕᒃ, ᓂᐅᕙᓐᓛᓐ ᐊᒻᒪᓗ ᓛᐸᑐᐊᕆᒥᐅᑦ. ᑖᒃᑯᐊ ᐱᖓᓱᑦ ᖃᓪᓗᓈᑦ 
ᓄᓇᖓᓐᓂᒥᐅᑕᐅᔪᑦ, ᐱᖓᓲᔪᑦ ᐃᒪᓐᓇ ᐅᖃᓕᒫᕈᓐᓇᑦᑎᐊᙱᓐᓂᕋᖅᑕᐅᓪᓗᑎᒃ ᑖᒃᑯᐊᖑᑎᓪᓗᒋᑦ ᑖᒃᑯᐊ. 
ᐅᖃᖅᑎ, ᒥᓂᔅᑕ ᑖᒃᑯᐊ ᐅᖃᐅᓯᕆᔭᐅᓯᒪᒐᓗᐊᖅᑎᓪᓗᒋᑦ ᑐᓴᖅᑕᐅᓯᒪᒐᓗᐊᖅᑎᓪᓗᒋᑦ ᒥᓂᔅᑕᖅᑲᐃ 
ᕿᒥᕐᕈᓂᐊᖅᐸᑦ ᓄᑖᓂᒃ  

ᓲᕐᓗ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ ᐃᓕᓴᕈᑕᐅᔪᓐᓇᕋᔭᖅᑐᓂᑦ ᐃᓐᓇᕐᓄᑦ. ᑕᒪᓐᓇ 
ᐊᑲᐅᙱᓕᐅᕈᑎᒋᔭᓄᑦ ᐋᖅᑭᑦᑕᐅᕙᓪᓕᐊᖁᓪᓗᒍ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐅᖃᖅᑎ, ᐃᒪᓐᓇ ᓱᓕᓪᓚᑦᑖᖅᑐᒥᑦ ᐅᖃᕐᓗᑕ 85%-ᒥᑦ ᓲᕐᓗ ᖃᓪᓗᓈᑎᑐᑦ 
ᐅᖃᕈᓐᓇᕐᒪᑕ. ᐊᕐᕌᒍᓂᑦ ᖁᓕᐅᓚᐅᖅᑐᓂᑦ ᑖᒃᑯᐊ ᐊᒥᓲᓗᐊᙱᑦᑐᑦ ᖁᑦᑎᓐᓂᓕᒃ 12-ᖃᖃᑦᑕᓚᐅᖅᓯᒪᒻᒪᑕ. 
ᐅᖃᖅᑐᖃᕈᓐᓇᖅᐳᖅ ᑕᐃᒪᓐᓇ 42% ᑲᓇᑕᒥᐅᓗᑦᑖᑦ ᓲᕐᓗ ᐅᐃᕖᑎᑐᑦ, ᖃᓪᓗᓈᑎᑐᓪᓗ 
ᐅᖃᓕᒫᕈᓐᓇᖅᑑᒐᓗᐊᑦ, ᐅᖃᓕᒫᕈᓐᓇᑦᑎᐊᖃᑦᑕᖏᒻᒪᑕ ᑎᑎᕋᕈᓐᓇᑦᑎᐊᙱᑦᑐᑎᓪᓗ. 
 
ᓄᓇᕗᑦ ᒐᕙᒪᒃᑯᖏᑦ ᐱᕚᓪᓕᕈᑎᖃᕋᓱᔅᓯᒪᔫᒐᓗᐊᑦ ᐸᕐᓇᐅᑎᑕᖅᓯᒪᔪᓪᓗ ᐱᓕᕆᔨᑖᖅᓯᒪᓪᓗᑎᓪᓗ ᑲᒪᔨᐅᔪᔅᓴᒥᑦ 
ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ.  
 
ᖁᕕᐊᒋᒋᐊᖃᖅᑕᕗᑦ ᑕᒪᓐᓇ ᐱᓕᕆᐊᕆᓯᒪᓕᖅᑕᕗᑦ ᓄᓇᕗᒥ. ᓄᓇᕗᒥ ᖃᓪᓗᓈᑦ ᓄᓇᖓᓐᓂᓗ ᖃᐅᔨᓯᒪᓪᓗᑕ 
ᖃᐅᔨᓯᒪᓪᓗᑕ ᐃᓕᓐᓂᐊᕌᓂᑦᑐᓂᑦ ᖁᑦᑎᓐᓂᓕᒃ 12-ᒥᑦ.  
 
ᐃᓕᓐᓂᐊᓵᖅᑐᑎᒃ ᖁᑦᑎᓐᓂᓕᒃ 12-ᒧᑦ ᑎᑭᓪᓗᒍ ᐃᓕᑕᕆᔭᐅᖃᑦᑕᖅᓯᒪᔪᓂᑦ. ᓯᕗᓪᓕᖅᐹᒥᑦ ᐃᓄᒃ ᕼᐋᕗᑦ 
ᓯᓚᑦᑐᓴᕐᕕᖓᓐᓂᑦ ᐃᓕᓐᓂᐊᕌᓂᓚᐅᖅᑐᓂᑦᑕᐅᖅ. ᐊᑏ ᖁᕕᐊᒋᓚᐅᕐᓚᕗᑦ ᑕᒪᒃᑯᐊ ᑲᔪᓯᑦᑎᐊᕈᑎᒋᓯᒪᔭᕗᑦ.  
 
ᑐᑑᑉ ᐊᐱᖅᑯᑎᒋᔭᖓ ᑭᐅᑦᑎᐊᕈᒪᓪᓗᒍ, ᐱᕚᓪᓕᕈᑎᖃᖅᓯᒪᔪᒍᑦ, ᑲᒪᔨᖃᓕᖅᑐᑕᓗ ᐅᖃᓕᒫᕆᐅᖅᓴᓂᕐᒧᑦ 
ᑎᑎᕋᕆᐅᖅᓴᓂᕐᒧᓪᓗ ᐱᓕᕆᔨᐅᓂᐊᖅᑐᒥᑦ.  
 
ᐃᒪᓐᓇ ᓲᕐᓗ, ᖁᑦᑎᓂᖅᓴᐅᒋᐊᖃᖅᑐᔅᓴᐅᔫᒐᓗᐊᖅ ᐃᒻᒪᖃ ᐃᓄᑦᑎᑐᑦ ᐅᖃᕈᓐᓇᕐᓂᖏᑦ ᑎᑎᕋᕈᓐᓇᕐᓂᖏᓪᓗ 
ᖃᐅᔨᓴᖅᑕᐅᑉᐸᑦ ᖁᕝᕙᖅᓯᕚᓪᓕᖅᓯᒪᓂᖅᓴᐅᒐᔭᖅᑐᔅᓴᐅᔫᒐᓗᐊᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᓄᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑕᐃᒪ ᖁᕕᐊᓇᕐᐳᖅ ᑕᒪᓐᓇ ᒥᓂᔅᑕ ᐅᖃᐅᓯᖃᕐᒪᑦ, ᑖᒃᑯᐊ 
ᐃᓄᑦᑎᑐᑦ ᐊᔪᖏᓂᕐᓴᐅᒐᔭᕐᓂᖏᓐᓄ ᐅᖃᕐᒪᑦ ᑕᐃᒪᐃᓐᓇᐃᑦᑑᕗᖅ.  
 
ᐅᖃᖅᑐᖃᖃᑦᑕᓚᐅᕐᒪᑦ ᑲᑎᒪᔭᕐᑐᖅᓯᒪᑎᓪᓗᑕ ᓄᓇᓕᓐᓄ ᐃᓚᖏᑦ ᖃᐅᔨᒪᓗᐊᕌᓗᖏᓐᓂᕋᕐᑕᐅᓪᓗᑎ 
ᖃᓪᓗᓈᑎᑐᑦ ᐃᓄᑦᑎᑐᓪᓗ. ᓱᓕᓪᓚᑖᕐᑐᓂᑦ ᐅᖃᓪᓚᓚᐅᕐᑕ ᐃᒪᓐᓇ ᓱᓕᖏᑦᑐᓂ 
ᐅᐃᒪᔮᕐᑎᑦᑎᒐᓱᐊᕈᑎᖃᖏᓚᐅᖅᑕ.  
 
ᐊᐱᕆᔪᓐᓇᕈᒃᑯᖃᐃ ᒥᓂᔅᑕ ᑲᑎᒪᔨᓄᑦ ᐅᖃᕈᓐᓇᕐᐸᑦ ᖃᓄᖅ ᐃᖅᑲᓇᐃᔭᖅᑎᖏᑦ ᑮᓇᐅᔭᓂ ᖃᓄᑎᒋ ᑮᓇᐅᔭᓂ 
ᐊᑐᖃᑦᑕᕐᐸᑦ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᕐᓴᓂᕐᒧᓪᓗ ᑕᕝᕙᓂ ᐊᕐᕌᒍᒥ ᐊᑐᖅᑐᒥ ᖃᑦᑎᐅᓚᐅᕐᐸᑦ 
ᐊᑐᖅᑕᐅᔪᑦ? 

ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑖᒃᑯᐊ ᖃᐅᔨᓴᕈᑕᐅᖃᑦᑕᖅᑐᑦ 16-ᒥ 65-ᒧᑦ 
ᐊᕐᕌᒍᖃᕐᑐᑦ ᖃᐅᔨᓴᖅᑕᐅᑎᓪᓗᒋᑦ ᑖᒃᑯᐊ ᐊᖏᕈᑎᒋᓚᐅᕋᒃᓯᐅᒃ ᑖᒃᑯᐊ ᑮᓇᐅᔭᐃᑦ ᐊᑐᕈᒫᓐᓂᐊᕐᑐᑦ ᑕᐃᒪᓐᓇ 
ᐊᖏᓚᐅᕋᒃᓯᐅᒃ ᖃᑦᓯᓂ 16-ᒥᓕᐊᓂ ᐊᑐᖃᑦᑕᕐᑐᒍᑦ ᓯᓚᑦᑐᓴᕐᕕᒻᒧ ᑖᒃᑯᐊ ᑖᒃᑯᓄᖓ ᐅᖃᕆᐅᕐᓴᓂᕐᒧᑦ 
ᑎᑎᕋᕆᐅᕐᓴᓂᕐᒧᓪᓗ. 
 
ᐃᒪᓐᓇ ᓇᐃᑦᑐᒃᑯᑦ ᑭᐅᓗᒍ ᐊᕐᕋᒍ ᖁᓕᐅᓚᐅᖅᓯᒪᔪ ᒍᕋᐃᑦ 9-ᖃᓚᐅᖅᓯᒪᖏᓇᑦᑕ ᑕᐃᒃᓱᒪᓂ ᒫᓐᓇᓵᖑᓚᐅᕐᑐᒥ 
ᑖᒃᑯᐊ ᑕᑯᓐᓇᕐᓗᒋ ᒪᓐᓇᐅᓕᕐᑐᒥᑦ ᐱᕚᓪᓕᕈᑎᒋᓯᒪᔭᕗᑦ ᑖᓐᓇ ᑐᓴᕐᓇᕐᐳᖅ ᓱᓕ ᐱᕚᓪᓕᕈᑎᖃᕆᐊᖃᕋᓗᐊᕐᑐᒍᑦ 
ᑕᒪᓐᓇ ᐱᔾᔪᑎᒋᓪᓗᒍᒋ ᑕᒪᒃᑯᐊ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐃᑦ ᐊᖏᓵᓚᐅᕐᐸᕗᑦ.  
 
42-ᐳᓴᓐ ᑲᓇᑕᒥᐅᑕᓗᑦᑖᑦ ᐊᕐᕋᒍᓂ 50-ᐅᓯᒪᓕᕐᑐᓂᑦ ᐃᒪᓐᓇ ᐅᖃᓕᒫᕈᓐᓇᑎᐊᖏᑦᑐᑦ ᑎᑎᕋᕈᓐᓇᑎᐊᖏᑐᓪᓗ 
ᑖᒃᑯᐊ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᑐᑦ ᐃᒪᓐᓇ ᐃᓛᓐᓂᒃᑯ ᓲᕐᓗ ᐃᓕᓐᓂᐊᕕᒃᔪᐊᒧᑦ ᐃᓯᕐᓂᐊᕐᓗᑎ ᑕᐃᒪᓐᓇ 
ᑎᑎᕋᕈᓐᓇᑦᑎᐊᕆᐊᖃᖃᑦᑕᕐᒪᑕ ᓄᓇᕗᒻᒥᐅᑕᐅᔪᑦ ᑲᑕᑦᑎᒐᓱᐊᕆᐊᖃᖏᒃᑲᓗᐊᕋᑦᑎᒍ.  
 
ᒫᓐᓇᐅᔪᖅ ᐃᓱᒫᓗᒍᑎᒋᔭᐅᔪᑦ ᑲᑎᒪᔨᕋᓛᓄᑦ ᑖᒃᑯᐊ ᓱᓕᑦᑎᐊᕐᑐᑦ ᑕᒪᓐᓇ ᐱᔾᔪᑎᒋᓪᓗᒍ ᐋᖅᑭᐹᓪᓕᕋᓱᑉᐸᕗᑦ 
ᑕᐃᒪ, ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑭᖑᓪᓕᕐᐹᖅ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᑖᒃᑯᐊ ᑲᑕᑦᑎᒐᓱᖏᑕᒃᑲ ᓄᓇᕗᒻᒥᐅᑕᐅᔪᑦ ᑕᐃᒪᓐᓇ ᒥᓂᔅᑕ 
ᐅᖃᕐᒪᑦ ᓇᓗᓇᐃᖅᓯᒐᓱᑐᐃᓐᓇᖅᑐᖓᓕ ᑖᒃᑯᓂᖓ ᐋᖅᑭᑦᑕᐅᒋᐊᖃᖅᑐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᒪᓐᓇ 
ᐃᔨᖅᓯᒪᑐᐃᓐᓇᖅᑑᔮᖏᓪᓗᑎ ᓂᐊᖁᖏᑦ ᐋᖅᑭᒃᓯᔭᕆᐊᖃᓕ.  
 
ᒥᓂᔅᑕ ᐊᐱᕆᔪᒪᕙᕋ ᐊᐱᕆᖅᑲᐅᒐᓗᐊᕐᓱᒍ ᐃᒻᒪᖃ ᐅᖃᓪᓚᑦᑎᐊᕈᓐᓇᕐᐸ ᐊᕐᕌᒍᒥ ᐊᑐᖅᑐᒥ 
ᐃᓕᓐᓂᐊᖅᑐᓕᕆᔨᒃᑯᑦ ᖃᑦᓯᓂ ᑮᓇᐅᔭᓂ ᐊᑐᕐᐸᑦ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᑖᓐᓇ ᑲᑎᒪᔨᐅᔪᖅ ᐅᖃᐅᓯᖃᕐᒪᑦ ᑖᒃᑯᓂᖓ 
ᐃᓯᕐᓯᒪᑐᐃᓐᓇᕐᓂᕋᐃᓪᓗᓂ ᓂᐊᖁᕋ ᓲᕐᓗ ᑖᓐᓇ ᑲᑎᒪᔨᐅᔪᖅ ᐊᐱᖅᑯᑎᒋᔭᖏᑦ ᐱᔾᔪᑎᒋᓪᓗᒋᑦ ᐃᒫᒃ 
ᐱᕚᓪᓕᕈᑎᖃᖅᓯᒪᒐᓗᐊᕐᑐᒍᑦ ᐅᖃᓕᒫᕆᐅᕐᓂᖅ ᑎᑎᕋᕆᐅᕐᓂᖅ ᐱᔾᔪᑎᒋᓪᓗᒍ ᐱᓕᕆᐊᕇᓇᓂᐊᕐᑕᕗᓪᓗ.  
 
ᑲᓇᑕᓗᑦᑖᒥᐅᑕᐅᔪᓄᑦ ᑖᓐᓇ ᐃᓱᐃᓪᓕᐅᕈᑎᒋᔭᐅᒻᒪ 42-ᐳᓴᓗᑦᑖᑦ ᑲᓇᑕᒥᐅᑕᓗᑦᑖᑦ  



ᐊᐃᑉᐱᖅ, ᓄᕕᐱᕆ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

31 

ᑕᐃᒪᓐᓇᐃᑑᒻᒪᑕ ᓄᓇᕗᒻᒥ ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᑎᑕᐅᖃᑦᑕᕐᑐᑦ ᐊᒻᒪ ᓂᕈᐊᕈᑎᒋᓚᐅᖅᑐᒋ ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᐅᖃᓕᒫᕆᐅᕐᓴᓂᕐᒧᑦ ᑎᑎᕋᕆᐅᓴᓂᕐᒧᓪᓗ ᑖᒃᑯᐊ ᓴᖅᑭᑎᒍᓐᓇᓂᐊᕐᑕᕗᑦ ᒥᔅᑕ ᑐᑐ 
ᑕᑯᒍᓐᓇᓂᐊᕐᒪᒋᑦ ᓇᒻᒥᓂᖅ, ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᕐᓱᕐᓂᖅ 16-ᒥᓂᔅᑐᐃᓐᓇᐅᒻᒪᑦ. ᐊᐱᖅᑯᑎᓯ ᑭᐅᔾᔪᑎᒋᔭᓯᓗ 
ᓇᐃᓈᕐᔫᒥᒋᐊᕐᐸᓪᓗᒋᑦ ᐊᓯᑦᑎᑦᑕᐅᖅ ᐊᐱᕆᔪᒪᓂᐊᕐᒥᒻᒪᑕ ᑕᕝᕙᓂ ᐊᐱᕐᓱᓐᓇᐅᑉ ᐃᓗᐊᓂ. ᐅᖃᐅᓯᒃᑯᑦ 
ᐊᐱᖅᑯᑏᑦ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 003 - 2(3): ᖁᕐᓗᖅᑑᒥ ᐊᕐᓇᐃᑦ ᕿᒫᕕᖓᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓇᖅᑯᑎᑦ ᐅᖃᖅᑎ. ᐅᖃᖅᑎ, ᐊᐱᖅᑯᑎᖃᕈᒪᔪᖓ ᐅᓪᓗᒥ ᒥᓂᔅᑐᒧᑦ ᑲᒪᒋᔭᖃᖅᑐᖅ 
ᐊᕐᓇᓂᒃ. 
 
(ᑐᓵᔨᒃᑯᑦ) ᐊᐱᖅᑯᑎᒋᒍᒪᔭᕋ ᑖᒃᑯᐊ ᐊᕐᓇᐃᑦ ᒥᓂᔅᑕ ᐅᖃᓚᐅᕐᒪᑦ ᐃᑉᐸᒃᓴᖅ ᑖᒃᑯᐊ ᐋᓂᑎᖅᑕᐅᖃᑦᑕᖅᑐᑦ 
ᐊᕐᓇᐃᑦ ᑲᑎᑕᐅᑎᑕᐅᕙᓪᓕᐊᒋᐊᖃᕐᓂᖓᓄᑦ ᑕᒪᕐᒥᓗᑦᑖᖅ ᐊᓐᓇᐃᑦ ᐋᓐᓂᑎᖅᑕᐅᖃᑦᑕᕆᐊᖃᖏᒃᑲᓗᐊᕐᒪᑕ. 
ᐊᖏᖃᑎᒋᕙᕋ ᒥᓂᔅᑕ ᑭᓯᐊᓂ ᑖᒃᑯᐊ ᐅᖃᐅᓯᕆᖃᑦᑕᕐᑕᕗᑦ ᓲᕐᓗ ᓱᓕᓪᓚᑦᑖᕆᐊᖃᕐᒪᑕ, ᓄᓇᑦᑎᓐᓂ 
ᑲᑎᒪᖃᑎᒋᓪᓗᒋ ᓄᓇᑦᑎᓐᓂᒥᐅᑕᐅᔪᑦ ᐅᖃᓚᐅᕐᒪᑕ ᖁᕐᓗᕐᑑᒥᐅᑦ ᐊᕐᓇᐃᑦ ᕿᒫᕕᖓ 
ᒪᑐᐃᖅᑕᐅᖔᕆᐊᖃᕐᓂᖓᓄᑦ. 
 
ᑐᑭᓯᒍᒪᕗᖓ ᑖᒃᑯᐊ ᖃᐅᔨᒪᖕᒪᑕ ᑕᒪᓐᓇ ᖃᓄᐃᑦᑑᒻᒪᖔᑦ ᕿᒫᕝᕕᒋᔭᐅᖃᑦᑕᖅᑐᖅ ᐊᒃᓱᕈᕈᑕᐅᖃᑦᑕᕐᒪᑦ 
ᒐᕙᒪᒃᑯᓐᓂᒃ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᓲᕐᓗᒃ ᐅᓂᒃᑳᕆᔭᐅᑦᓯᐊᕈᓐᓇᖃᑦᑕᙱᓐᓂᖏᑦ ᐱᔾᔪᑎᒋᓪᓗᒋᑦ. 
 
ᑕᒪᓐᓇ ᐅᓂᒃᑳᕆᖃᑦᑕᕋᒃᑯ. ᐃᖅᑲᓇᐃᔭᖅᑏᑦ ᑕᐃᑲᓂ ᕿᒫᕝᕕᓐᓂ ᐃᑲᔪᕈᒪᖃᑦᑕᕐᒪᑕ ᐊᕐᓇᓂᒃ ᓱᕈᓯᓂᒡᓗ 
ᐃᑲᔪᖅᑕᐅᒋᐊᖃᖅᑐᓂᒃ ᑭᓯᐊᓂ ᑮᓇᐅᔭᑎᒍᑦ ᖃᐅᔨᒪᓗᐊᕌᓗᖃᑦᑕᙱᒻᒪᑕ ᑎᑎᕋᕐᓂᕐᒧᑦ ᑖᒃᑯᓂᖓ 
ᑮᓇᐅᔭᖁᑎᒋᔭᐅᔪᓂᒃ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᐊᖏᖅᐸ ᑕᒪᓐᓇ ᐱᒻᒪᕆᐅᓂᖓᓂᒃ ᖁᕐᓗᖅᑑᒥ ᐊᕐᓇᓄᑦ 
ᕿᒫᕝᕕᐅᔪᖅ ᒪᑐᐃᖔᕆᐊᖃᕐᓂᖓᓄᑦ, ᑕᐃᒪᓐᓇ ᓱᓕᓇᓱᒋᑦᑎᕙ?  
 
ᐅᖃᖅᑎ: ᐱᔭᒃᓴᖅᑖᖅᑎᑕᐅᓯᒪᔪᖅ ᐊᕐᓇᐃᑦ ᑲᑎᒪᔨᖏᓐᓄᑦ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᖏᖃᑎᒋᔭᕋ ᑖᓐᓇ ᒥᓂᔅᑕ ᐱᒻᒪᕆᐅᒻᒪᑦ 
ᑕᐃᓐᓇ ᐊᕐᓇᓄᑦ ᕿᒫᕝᕕᒃ ᖁᕐᓗᖅᑑᕐᒥ ᒪᑐᐃᖔᖏᓐᓇᕆᐊᖃᕐᒪᑦ. ᐃᖅᑲᓇᐃᔭᖅᑎᒋᔭᒃᑲ ᑲᑎᒪᖃᑎᒋᓯᒪᔭᒃᑲ 
ᑕᐃᓐᓇ ᐊᕐᓇᐃᑦ ᕿᒫᕝᕕᖓᑦ ᖁᕐᓗᖅᑑᕐᒥ ᐱᔾᔪᑎᒋᓪᓗᒍ ᐊᒻᒪᓗ ᐅᖃᓪᓚᖃᑎᒋᓯᒪᒡᓗᒋᑦ ᑕᐃᒃᑯᐊ ᖁᕐᓗᖅᑑᕐᒥᐅᑦ 
ᐱᓕᕆᐊᖃᕈᓐᓇᕋᔭᕐᒪᖔᑕ ᑖᒃᑯᓂᖓ ᐅᖃᐅᓯᕆᔭᖓᓂᒃ ᑲᑎᒪᔨᐅᔫᑉ.  
 
ᐊᒻᒪᓗᑦᑕᐅᖅ ᐊᓯᔾᔨᖅᑕᐅᓯᒪᓕᖅᖢᓂ ᑖᓐᓇ ᐃᖅᑲᓇᐃᔭᖅᑎᖏᑦ ᑕᐃᒪ ᓇᓗ-ᐃᓛᒃ 
ᓄᖅᑲᖅᑎᑕᐅᓂᐊᓚᐅᕋᓗᐊᖅᖢᓂ ᐊᓯᐊᒍᖔᖅ ᖃᓄᖅᑑᕈᑎᒃᓴᓂᒃ ᕿᓂᖅᓯᒪᔪᒍᑦ ᒪᑐᐃᖓᐃᓐᓇᖁᓪᓗᖑ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ. (ᑐᓵᔨᒃᑯᑦ) ᖃᓄᐃᓕᐅᖅᐸ ᐃᖅᑲᓇᐃᔭᕐᕕᖏᑦ 
ᐃᑲᔪᖅᑕᐅᔪᓐᓇᖁᓪᓗᒋᑦ ᕿᒫᕝᕕᒻᒥ ᐃᖅᑲᓇᐃᔭᖅᑏᑦ ᒐᕙᒪᒃᑯᑦ ᑮᓇᐅᔭᓂᒃ ᐅᓂᒃᑳᕆᐊᖃᕐᓂᖏᓐᓄᑦ 
ᐃᑲᔪᕋᓱᐊᖅᖢᑎᒃ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᒻᒪᕆᐅᒻᒪᑦᑕᐅᖅ ᑖᒃᑯᐊ ᓄᓇᓕᖕᓂ 
ᐊᒥᓲᓂᖅᓴᓂᒃ ᕿᒫᕝᕕᐅᖃᑦᑕᖅᑐᑦ ᑕᐃᒪᓐᓇ ᐃᑲᔫᓯᐊᖅᑖᖃᑦᑕᕐᒪᑕ ᒐᕙᒪᒃᑯᓐᓂ ᑖᒃᑯᐊ ᐊᑐᓂ ᑎᒥᐅᔪᑦ ᐃᒪᓐᓇ 
ᐅᓂᒃᑳᕈᑎᖃᕆᐊᖃᖅᖢᑎᒃ ᑮᓇᐅᔭᓂᒃ ᐊᑐᖃᑦᑕᖅᑕᒥᖕᓂᒃ ᑮᓇᐅᔭᖅᑖᓚᐅᙱᓐᓂᕐᒥᓐᓂᒃ.  
 
ᐄ, ᑕᐃᒪ ᐅᖃᖅᑲᐅᒐᒪ, ᕿᑎᕐᒥᐅᑦ-ᕿᑎᕐᒥᐅᓂᒃ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ ᑕᒪᒃᑯᓂᖓ 
ᐋᖅᑭᒃᓱᐃᒐᓱᒃᑑᒐᓗᐊᑦ ᕿᑎᕐᒥᐅᓂᒃ ᐊᒻᒪᓗᑦᑕᐅᖅ ᕼᐋᒻᓚᒃᑯᑦ ᖁᕐᓗᖅᑑᒥ ᑲᑎᒪᖃᑎᒋᓚᐅᖅᑕᕋᓗᐊᖅᕗᑦ ᑕᒪᑐᒪ 
ᒥᒃᓵᓄᑦ ᑭᐅᓯᒪᙱᒻᒪᑕ ᓱᓕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓂᐊᒍᑦ ᐊᐱᖅᑯᑎ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᓗ. ᒥᓂᔅᑕ ᑖᓐᓇᖃᐃ ᐅᕙᓐᓄᑦ ᐅᓂᒃᑳᕈᓐᓇᕐᓂᐊᖅᐸ 
ᑲᑎᒪᓂᖅᐳᑦ ᓄᖅᑲᓚᐅᙱᓐᓂᐊᓂᒃ ᖃᓄᐃᓕᐅᕐᓂᐊᕐᒪᖔᑦᑕ ᒪᑐᐃᖅᓯᓯᒪᑎᑕᐅᓂᐊᖁᓪᓗᒍ ᕿᒫᕕᒃ ᐊᕐᓇᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄᓪᓚᑦᑖᖅ, ᑕᒪᓐᓇ ᖃᐅᑉᐸᖅᑲᐃ 
ᐅᖃᐅᓯᕆᒍᓐᓇᕐᓂᐊᖅᑕᕋ ᐃᒪᓐᓇ ᑭᐅᔭᐅᓚᐅᒻᒪᖔᑦᑕ ᕼᐋᒻᓚᒃᑯᑦ ᖁᕐᓗᖅᑑᕐᒥ ᕼᐋᒻᓚᒃᑯᓐᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᑉᓴᓚᒃ. 
 
ᐊᐱᖅᑯᑦ 004 - 2(3): ᐋᓐᓂᐊᕕᒻᒧᑦ ᐊᐅᓪᓚᕈᔾᔭᓄᑦ ᒪᓕᒃᑏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎ, ᐅᖃᖅᑎ. ᑕᒪᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖓᓂᐊᖅᑐᖅ ᒥᓂᔅᑕ Health and 
Social Services-ᒧᑦ. ᑕᐃᓐᓇ ᐊᐱᖅᑯᑎᒌᓐᓇᖅᐸᓚᐅᖅᑕᕋ ᒪᓕᒐᖅ ᐋᓐᓂᐊᕆᐊᖅᑐᖅᓯᒪᔪᓄᑦ 
ᐊᔾᔭᖅᑕᐅᔭᕆᐊᖅᑐᖅᓯᒪᔪᑦ ᑭᒃᑯᑦ ᑕᒪᒃᑯᐊ ᓈᒻᒪᙱᓚᐅᖅᓯ-ᐃᓛᒃ ᓈᒻᒪᙱᑕᐃ-ᓈᒻᒪᒃᓯᓕᓚᐅᖅᓯᒪᙱᒻᒪᑦ ᓱᓕ 
ᑐᓴᕐᓇᐃᓐᓇᖅᐸᒃᖢᓂ ᓇᓗᓇᙱᑦᑐᕐᓗᒃ ᑭᒡᒐᖅᑐᖁᑎᓐᓂ ᓄᓇᓕᖁᑎᓐᓂ ᑕᐃᒪᓐᓇᐃᑉᐸᙱᑦᑐᐊᖑᓪᓗᑎᑦ, 
ᓇᓗᓇᖅᓯᒪᓪᓚᕆᒻᒪᑦ ᒫᓐᓇᐅᔪᖅ.  
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ, ᐅᖃᖅᑎ, ᖃᓄᖅ ᑖᓐᓇ ᓈᒻᒪᙱᑦᑎᒋᕙ ᐋᖅᑭᐅᒪᙱᑎᒋᕙ ᕿᒥᕐᕈᔭᐅᔪᖅ ᒫᓐᓇ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᐊᓕᒃ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᐋᓐᓂᐊᕐᕕᓕᐊᖅᑐᓄᑦ ᓲᕐᓗ 
ᐊᔾᔭᖅᑕᐅᖃᑦᑕᓂᖏᑦ ᐱᓪᔪᑎᒋᓪᓗᒋᑦ ᑕᓐᓇ ᐊᑐᐊᒐᕆᔭᐅᔪᖅ ᑐᓂᐅᖅᑲᓐᓂᐊᑦᑕᕋ ᑲᓐᓄᐊᕐᔪᐊᓐᓇᐅᑎᓪᓗᒍ 
ᑐᑭᓯᔭᐅᖅᑎᐊᕈᓐᓇᕐᓂᐊᕐᒪᑦ ᐅᖃᐅᕈᓐᓇᒃᓂᐊᕋᑦᓯᓗ ᖃᓄ ᐃᓱᐃᓪᓕᐅᕈᑎᒋᔭᐅᔪᓂᑦ ᑎᑎᕋᕈᓐᓇᕐᓂᐊᕋᑦᓯ.  

ᐊᑐᐊᒐᖅ ᑕᒪᓐᓇ ᑐᓂᔭᐅᒋᐊᖃᓐᓂᐊᕐᒪᑦ ᑕᒃᑯᓄᖓ ᑕᐃᒪᓐᓇ ᐱᓕᕆᐊᖃᖃᑦᑕᖅᑐᓄᑦ. ᑕᐃᒪ ᐅᖃᓚᐅᖅᑐᖓ 
ᑲᑎᒪᔨᐅᔪᓄᑦ ᑕᒪᓐᓇ ᐊᕿᓱᑦᑕᐅᓂᕆᓂᐊᖅᑕᖓ ᑕᕙᓂ ᑲᑎᒪᓐᓇᐅᑎᓪᓗᒍ ᐱᓕᕆᐊᕆᓂᐊᕐᓂᕋᑦᑐᒍ ᖁᔭᓐᓇᒦᒃ 
ᐅᖃᖅᑎ 
 
ᐅᖃᖅᑎ: ᒪᒃᓴᓛ. 
 
ᒪᑉᓴᓚᒃ: ᖁᔭᓐᓇᒦ ᐅᖃᖅᑎ, ᐃᓛ ᑕᓐᓇ ᐊᑯᓂ ᐊᑯᓕᐊᓘᒃ ᐱᓕᕆᐊᖑᓂᐊᖅᑑᒐᓗᐊᖅ ᓇᓗᓇᖏᑦᑑᒐᓗᐊᖅ 
ᑭᓯᐊᓂ ᐅᖃᑦᑐᖃᓚᐅᖅᓯᒪᖃᑦᑎᓪᓗᒍ ᓄᓇᓕᓐᓄᑦ ᑕᐃᑯᖓ ᐳᓛᕆᐊᖅᑐᖃᓐᓂᐊᕐᓂᖓᓂᑦ ᐅᖃᐅᓯᕆᕙᑦᑐᒍᓗ 
ᑕᐃᑲᓂ ᓄᓇᓕᓐᓂ ᑕᐃᒪᓐᓇᐃᑦᑐᔭᕋᒪ ᒪᓐᓇ ᓇᓃᒻᒪᖔᑕ ᑐᓴᐅᒪᑎᑦᑏᓐᓇᕋᓱᒃᑲᒪ ᑕᐃᒃᑯᐊ ᐊᑯᓂᒍᓱᑦᑐᓂᑦ 
ᐱᔾᔪᑎᒋᓪᓗᒋᑦ ᒪᒥᐊᓇᐅᒐᓗᐊᖅ ᑐᑭᓯᑦᑎᐊᖏᐊᓚᖃᐅᒐᒪ.  
 
ᖃᖁᒍ ᑕᒪᓐᓇ ᐱᐊᓂᔅᓯᒪᑎᐊᓂᐊᖂᑉᐸ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᒡᓘᑲ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᓯᕗᓪᓕᖅᐹᖅᓯᐅᑎᓂᑦ ᒪᓕᑦᑎᒋᔭᐅᖃᑦᑕᖅᑐᖅ 
ᒥᑦᓵᓄᑦ ᐊᑐᐊᒐᕐᓂ ᑕᒪᑐᒪᓂ ᑲᑎᒪᕕᔾᔪᐊᓂᕐᒥ ᓴᖅᑭᑦᑎᓛᖅᐳᖓ ᐊᒻᒪᓗ ᐊᖏᖅᑕᐅᔪᒃᓴᐅᑕᐅᓂᐊᖅᑐᑦ ᑕᒪᑐᒪᓂ 
2006 ᐱᒋᐊᓕᓴᖅᑎᓪᓗᒍ ᑕᐃᒃᑯᐊ ᐊᑐᐊᒐᐃ ᐊᓯᔾᔨᖅᑕᐅᓇᓱᐊᒻᒪᑕ ᒪᓐᓇ ᑕᒃᑯᐊ ᐱᔭᕇᖅᑕᐅᑉᐸᑕ 
ᓯᕗᓪᓕᖅᐹᖅᓯᐅᑎᖏᑦ.  
 
ᐃᓕᑦᓯᓐᓂ ᑐᓴᕋᓱᐊᓐᓂᐊᖅᑐᖓ ᐱᐅᒋᔭᐅᒻᒪᖔᖅ ᖃᓄᐃᓕᒋᐊᖃᒻᒪᖔᓪᓗᓃᑦ ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒪᑉᓴᓚᒃ 
 
ᒪᒃᓴᓛ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑮᐅᔪᓐᓇᖅᑎᐊᒻᒪᑦ ᐃᓛ ᑕᓐᓇ ᑭᖒᒪᔭᐅᓚᕆᖃᑦᑕᕋᓗᐊᕐᒪᑦ 
ᐊᕿᐅᒪᙱᑐᓪᓚᕆᐅᒻᒪᑦ ᒪᓐᓇᒧᑦ ᑎᑭᑦᑐᒍ ᐊᔾᔨᒋᖏᑦᑐᓗᐊᓪᓚᑕᓪᓚᕆᐅᒻᒪᑦ ᐱᓕᕆᐊᖃᓲᖑᒻᒪᑕ ᑕᒪᒃᑯᓂᖓ 
ᐊᔾᔭᖅᑕᐅᔭᕆᐊᖃᓪᓚᕆᑦᑐᓂᑦ ᐊᔪᖅᑎᑎᕙᑦᑐᑎᒃ ᐱᔭᕆᐊᖃᓗᐊᖅᑑᔭᙱᑦᑐᓂᑦ ᐃᓚᓐᓂ ᐊᔾᔭᖅᑕᐅᑎᑎᕙᑦᑐᑎᒃ 
ᑕᐃᒪᓐᓇ ᑕᐃᒪᓐᓇᐃᑦᑑᓯᒪᒻᒪᑦ ᓇᓗᓇᖏᑦᑐᖅ ᐊᑭᑕᐅᓚᐅᖅᑎᓐᓇᒍ ᑕᓐᓇ ᑕᐃᒪᓐᓇᐃᑦᑐᓂ ᐊᒥᓱᓂ 
ᑕᑯᖃᑦᑕᕐᓂᐊᖅᑐᑕ.  
 
ᑕᐃᒪ ᒥᓂᔅᑕ ᓄᖃᖃ ᑕᓐᓇ ᐃᔅᓯᕙᐅᑕᐅᒃᑲᓐᓂᓂᑦᑎᓐᓂ ᑕᓐᓇ ᐊᕿᐅᒪᓕᓐᓂᐊᖅᑐᖅ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑎ ᖃᐅᔨᕆᔭᖅ ᐱᒻᒪᕆᐊᒻᒪᑕ ᑕᒪᓐᓇ ᐃᕼᐅᒫᓗᒋᔭᐅᔪᖅ ᑕᒃᑯᐊ 
ᖃᐅᔨᒪᓐᓇᖅᑎᐊᒻᒪᑕ ᐅᕙᓐᓄᑦᑕᐅᖅ (ᑐᓴᔨᑎᒍᑦ) ᐅᕙᒍᑦᑕᐅᖅ ᒪᓕᒐᓕᐅᖅᑎᐅᓪᓗᑕ ᑐᓴᖅᑎᑕᖃᑦᑕᕋᑦᑕ ᑕᓐᓇ 
ᐃᑲᔪᖅᑎᒋᔭᐅᖃᑦᑕᖅᑐᖅ ᐃᓐᓂᐊᕕᓕᐊᖅᑐᓄᑦ ᐃᓐᓇᕐᓄᓪᓗ ᖃᓪᓗᓈᑎᑐᓪᓗᓃᑦ ᐅᖃᕈᓐᓇᖏᑦᑐᓄᑦ ᑕᐃᒃᑯᐊᓗ 
ᖃᓪᓗᓇᐅᔭᕈᓐᓇᖏᑦᑐᑦ ᐃᓐᓂᐊᕕᓕᐊᖅᑐᓪᓗᓃᑦ ᐃᑲᔪᖅᑕᐅᖃᑦᑕᕆᐊᖃᒻᒪᑕ ᑐᓵᔨᖃᖃᑦᑕᕆᐊᖃᑦᑐᑎᓪᓗ 
ᑭᓯᐊᓂ ᐃᓱᒫᓗᑎᖃᑐᖓ ᑕᐃᓐᓇ ᐊᑐᐊᒐᖅ ᕿᒥᕐᕈᓇᑦᑎᐊᓚᐅᕐᓗᑎᒃᑯᔭᕆᐊᖃᓂᐊᖅᑐᖅ ᑕᐃᒃᑯᐊ ᐊᑐᐊᒐᐃᑦ 
ᒪᓕᒐᓕᐅᖅᑎᓄᑦ ᑐᓂᐅᖅᑲᓐᓂᐊᖅᑕᒃᑲ ᑎᓯᐱᕆ ᑎᑭᓚᐅᖅᑎᓐᓇᒍ ᑎᓯᐱᕆ ᑐᖔᓂ ᒪᓂᖃᐃ 2006ᒥ ᑕᒃᑯᐊ 
ᐊᑐᐊᒐᒃᓴᐃᑦ ᐊᑐᐊᒐᓕᐊᕆᔭᕗᖅ ᑎᑎᕋᖅᑕᕌᓂᓐᓂᐊᖅᑐᑦ  
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ, ᒪᒃᓴᓛ 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᑕᐃᒪ ᐅᖃᓚᔅᓯᒪᒻᒪᑦ ᓇᓗᓇᐃᖅᓯᓚᐅᖅᓯᒪᓪᓗᓂ ᑕᒃᑯᐊ 
ᐱᐊᓂᖏᑎᓪᓗᒋᓪᓗᑭᐊᖅ ᐱᐊᓂᑦᑎᓪᓗᒋᑦ ᓄᓇᓕᓐᓄᑦ ᑐᓴᖅᑕᐅᑎᑐᒫᖅᑕᖏᑦ  

ᑕᒪᓐᓇᐃᑦᑑᔪᖅ ᐊᒻᒪ ᑐᓴᖅᑕᐅᑎᑦᑐᒫᖅᑕᖏᑦ ᑕᒃᑯᐊ ᐊᕿᑦᑕᐅᕌᓂᒃᓯᒪᙱᑎᓪᓗᒋᑦ 
ᐱᐊᓂᑦᑕᐅᖏᐊᕐᔪᔅᓯᒪᑎᓪᓗᒋᓪᓗᓃᑦ ᐅᕙᓗᓐᓃᑦ ᐱᐊᓂᖅᑕᐅᓪᓚᕆᑦᑎᓪᓗᒋᑦ ᓄᓇᓕᓐᓄᑦ 
ᑐᓴᖅᑕᐅᑎᓐᓂᐊᖅᑕᖏᑦ ᐳᓛᕆᐊᓪᓗᓂ ᓄᓇᓕᓐᓄᑦ ᖁᔭᓐᓇᒦᒃ ᐅᖃᖅᑎ 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᐊ ᓯᕗᓪᓕᖅᐹᖅᓯᐅᑏᑦ ᑎᑎᕋᖅᑕᐅᕌᓂᑉᐸᑕ 
ᒪᓕᒐᓕᐅᖅᑎᓄᑦ ᑐᓐᓂᖅᑯᑕᐅᓂᐊᖅᑐᑦ ᖃᓄᖅ ᐃᓱᒪᒋᔭᐅᒻᒪᖔᖅ ᑐᑭᓯᓇᖅᓯᓛᕐᒪᑦ. ᑕᐃᒃᑯᐊ ᓯᕗᓪᓕᖅᐹᖅᓯᐅᑏᑦ 
ᑎᑎᕋᖅᑕᐅᕌᓂᒃᓯᒪᓕᖅᐸᑕ ᑲᑎᒪᖃᑎᖃᓛᕈᒪᒻᒥᔪᖓ  
 
ᒪᓕᒐᓕᐅᖅᑎᑐᐃᓐᓇᕐᓂᒃ ᑐᑭᓯᑎᑕᐅᓚᐅᕐᓗᖓ ᑐᓴᐅᒪᔾᔪᑎᓂᒃ ᑎᑎᕋᕐᓂᐊᖅᑐᒍᑦ ᑕᖅᑲᒃᑯᐊ ᓄᓇᕗᒻᒥᐅᑕᐃᑦ 
ᑐᓴᖅᑎᑕᐅᓂᐊᕐᒪᑕ ᑕᒪᑐᒧᖓ.  
 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᕕᑦᑐᖅᓯᒪᔪᓃᑦᑐᓄᑦ ᑐᓂᐅᖅᑲᕐᓂᐊᕐᒥᔭᕗᑦ ᑐᓴᐅᒪᑎᑦᑎᓂᐊᕐᒪᑕ 
ᐊᕕᑦᑐᖅᓯᒪᔪᖁᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 005 - 2(3): ᐋᓐᓂᐊᖅᑐᓕᕆᔾᔪᓯᑦ ᑲᖏᖅᖠᓂᕐᒥ ᐃᓕᓐᓂᐊᕐᕕᒻᒥ (̃ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᑕᐃᒃᑯᐊ ᐃᓕᓐᓂᐊᖅᕕᕋᓛᖅ ᐅᓪᓗᒥ ᒪᑐᔭᐅᖅᑲᐅᒻᒪᑦ ᖃᖏᖠᓂᕐᒥ ᐃᓯᐊᕿᔪᐊᓘᒻᒪᑦ 
ᒪᒪᙱᓐᓂᖓᓄᑦ.  
 
ᑕᐃᒪᓕ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᒪᑐᓯᖅᑲᐅᒻᒪᑕ ᑕᒪᒃᑯᐊ ᓱᕈᓰᑦ 
ᐃᓱᒪᒋᓪᓗᓂᔾᔪᑦ. ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑭᓱᒥᒃ ᐊᑲᐅᖏᓕᐅᕈᑎᖃᒻᒪᖔᖅ. ᐊᒻᒪᓗ ᖃᖓ ᑖᓐᓇ 
ᐃᓕᓐᓂᐊᖅᕕᒃ ᑲᖏᖅᖠᓂᑉᒦᑦᑐᖅ ᒪᑐᐃᓛᕐᒪᖔᖅ ᐊᐱᕆᔪᒪᔭᕋ. ᖁᔭᓐᓇᒦᒃ.  
 
ᐅᖃᖅᑎ: ᑕᒪᑐᒥᖓ ᐱᓕᕆᐊᕐᓕᒃ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ ᑖᓐᓇ ᓴᖅᑭᑕᐅᒻᒪᑦ ᒪᓕᒐᓕᐅᖅᑎᒧᑦ. ᓯᕗᓪᓕᖅᐹᒥ 
ᐅᖃᖅᑲᐅᒻᒪᑦ ᐅᓪᓛᖅ ᐃᓯᐊᕿᓂᖓᓄᑦ, ᐃᓛᒃ ᒪᒪᙱᓐᓂᖓᓄᑦ ᑕᐃᓐᓇ ᐃᓕᓐᓂᐊᖅᕕᒃ ᒪᑐᔭᐅᖅᑲᐅᒻᒪᑦ ᐅᓪᓛᖅ 
ᐃᖅᑲᓇᐃᔭᖅᑎᖏᓐᓄᑦ.  
 
ᑕᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖓᑦ ᒪᑐᓯᒐᒥᒃ, ᑕᐃᓐᓇᒎᖅ ᐃᓯᐊᕿᓂᖓ ᐃᓕᓐᓂᐊᕐᕕᐅᑉ ᐃᓗᐊᓃᖏᑦᑐᖅ. 
ᓴᓕᒍᖅᑕᐅᑎᓪᓗᒍ, ᐊᐳᑕᐅᔭᐃᑎᓪᓗᒋᑦ ᖃᓂᒋᔮᓂᒃ ᑕᐃᓐᓇ ᒥᓪᓗᐊᖅᑐᕈᓗᒃ ᑖᒃᓱᒧᖓ ᓴᓕᒎᑦ ᐳᔪᖓᓂᒃ 
ᐃᓯᐅᖅᑲᐃᓕᕐᓂᕐᒪᑦ ᑕᐃᒪᓐᓇ ᒪᒪᙱᔾᔪᑎᖃᓕᖅᑲᐅᕗᖅ.  

ᑕᐃᒪ ᒪᑐᔭᐅᖅᑲᐅᕗᖅ ᑎᐸᐃᔭᖅᑕᐅᓪᓗᓂᓗ ᐅᓐᓄᓴ ᒪᑐᐃᓐᓂᐊᖅᑲᐅᔪᖅ. ᑭᓯᐊᓂ ᑖᓐᓇ 
ᓇᓗᓇᐃᓪᓚᕆᒃᓯᒪᖏᑕᕋ ᓱᓕ ᐃᒃᓯᕚᖏᓐᓇᕋᒪ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑐᖓ ᑖᓐᓇ ᑭᐅᒻᒪᑦ. ᑖᓐᓇ ᐃᓚᒋᐊᕈᑎᒐ ᐃᒪᐃᓕᖓᔪᖅ. 
ᒥᓂᔅᑕ ᑖᓐᓇ ᐃᖅᑲᓇᐃᔭᖃᑎᖃᕐᓂᐊᖅᐹᑦ ᓄᓇᓕᓐᓂ ᐃᖅᑲᓇᐃᔭᖅᑎᖏᓐᓂᒃ. ᑕᐃᒃᑯᐊ ᓴᓕᒍᖅᑏᑦ ᐳᔪᖓ 
ᑕᐃᓐᓇᓚᒃᑖᖑᒐᓗᐊᕐᒪᖔᖅ. ᓂᓪᓚᓱᒃᑐᐊᓘᑎᓪᓗᒍᖏᒃᑯᐊ ᐊᓂᑎᑕᐅᖃᑦᑕᕆᐊᖃᒻᒪᑕ 
ᓂᓪᓚᐸᓪᓕᐊᑐᐃᓐᓇᖅᑐᓂᓗ ᓯᓚ. 
 
ᐊᒻᒪᓗ ᒥᓂᔅᑕ ᓇᓗᓇᐃᖁᔭᕋ, ᓇᓗᓇᐃᖅᓯᖁᔭᕋ ᒪᑐᒃᑲᓐᓂᕆᐊᖃᔾᔮᖏᒃᑲᓗᐊᕐᒪᖔᖅ. 
ᑕᐃᓐᓇᓚᒃᑖᖑᒐᓗᐊᕐᒪᖔᖅ ᓴᓕᒎᑎᐅᑉ ᐳᔪᖓ ᐅᕝᕙᓘᓐᓃᑦ ᐊᓯᒋᒻᒪᖔ. ᐃᒃᑯᐊᓗ ᐃᓕᓴᖅᑐᖁᑎᓖᑦ 
ᐃᖅᑲᓇᐃᔭᖅᑐᑎᒃ ᑕᐃᒪᐃᑦᑑᒻᒪᑕ ᑖᓐᓇᖃᐃ ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᓂᐊᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᑦ ᑕᐃᒪᐃᑦᑐᑲᓐᓂᕐᒥᒃ ᑕᑯᔾᔮᖏᓐᓇᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑑᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦ. ᐄ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑲᑎᒪᔩᑦ ᑕᐃᒃᑯᐊ 
ᐃᖅᑲᓇᐃᔭᖃᑎᒌᓐᓂᐊᖅᑐᑦ ᐃᖅᑲᓇᐃᔭᖅᑏᓪᓗ ᑲᖏᖅᖠᓂᕐᒥ.  
 
ᐃᓐᓇ ᒥᓪᓗᐊᖅᑐᕈᓗᒃ ᐊᓄᕆᐅᓪᓗ ᓇᑭᙶᕐᓂᖓ ᒪᓕᒃᑐᒍ ᓴᓕᒎᑎᐅᑉ ᐳᔪᖓᓂᒃ ᐃᓯᐅᖅᑲᐃᓕᕐᓂᕋᓗᐊᕐᒪᑦ. 
ᑕᐃᒪᓐᓇ ᑐᓴᕆᐅᖅᑐᖓ ᑕᐃᒪᐃᑦᑐᒥᓂᕐᒥᒃ. ᑖᓐᓇ ᑲᒪᒋᒃᑲᓐᓂᕆᐊᖃᕐᓂᐊᖅᑕᕗᑦ.  
 
ᐅᓂᒃᑳᓂᒃ ᓴᖅᑭᖅᑎᓛᐅᕈᒪᓂᐊᖅᑐᖓ ᐅᓪᓗᓂᒃ ᐊᒡᒋᖅᑐᓂᒃ, ᒥᓂᔅᑕ ᐳᕋᐅᓐ ᐃᖅᑲᓇᐃᔭᖃᑎᒋᓗᒍ ᐊᒻᒪᓗ 
ᖃᓄᖅᑑᕈᑎᒋᓗᒍ ᐅᐸᓗᖓᐃᔭᐅᑏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐋᕆᐊᒃ. 
 
ᐊᐱᖅᑯᑦ 006 - 2(3): ᒐᕙᒪᑐᖃᒃᑯᑦ ᖁᑭᐅᓯᕆᓂᕐᒧᑦ ᒪᓕᒐᖓᑦ (̃ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᕆᔪᒪᒐᒪ ᑖᒃᓱᒧᖓ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᒥᓂᔅᑑᔪᒥᒃ. ᑕᐃᒪ 
ᑕᐃᓐᓇ ᐱᖁᔭᖅᔪᐊᖅ ᐊᑭᑐᔪᖅᔪᐊᖅᑕ ᖁᑭᐅᓯᕆᓂᕐᒧᑦ ᓈᒻᒪᖃᑦᑕᙱᒻᒪᑦ ᑕᒪᒃᑯᓄᙵ ᑕᒫᓂ ᓄᓇᕘᒦᑦᑐᓂᑦ. 
ᑕᒪᓐᓇᐃᓛᒃ ᖁᑭᐅᓯᕆᓂᖅ ᖃᓄᖅ ᐋᖅᑭᒋᐊᖅᑕᐅᓂᐊᕐᒪᖔᖅ, ᐃᓕᓐᓂᐊᖅᑎᑦᑎᔪᖃᖅᐸᓪᓕᐊᓂᐊᕐᒪᖔᖅ, 
ᐅᕝᕙᓘᓐᓃᑦ ᑕᒫᓂ ᖁᑭᐅᓯᕆᔨᑕᖃᖅᐹ ᓄᓇᕘᒥ ᓇᒥᑐᐃᓐᓇᖅ, ᐃᖃᓗᓐᓂᓘᓐᓃᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᔩ. ᐄ, ᑕᒫᓂᒎᖅ ᐃᖃᓗᓐᓂ ᐊᓪᓚᕝᕕᖃᓕᕐᒥᔫᒐᓗᐊᑦ, 
ᒐᕙᒪᑐᖃᒃᑯᑦ ᒪᑐᐃᖅᓯᒃᑲᓐᓂᕐᒥᔫᒐᓗᐊᑦ. ᖃᖓᑭᐊᖅ ᒪᑐᒃᑲᓐᓂᓛᕋᓗᐊᕆᕗᖅ ᑭᐅᔪᓐᓇᙱᑦᓯᐊᖅᑕᕋ ᑖᓐᓇ, 
ᑭᓯᐊᓂ ᒪᑐᐃᙵᐃᓐᓇᖁᓇᐅᒐᓗᐊᖅ. 
 
ᐊᒻᒪᓗ ᑖᒃᑯᐊ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᑯᓗᖏᑦ ᓇᒻᒥᓂᖅ ᑮᓇᐅᔾᔭᔅᓴᒐᑎᑦ ᐃᓕᓐᓂᐊᑎᑦᑎᕙᓪᓕᐊᕙᒻᒥᔪᑦ, 
ᕿᒥᕐᕈᕙᓪᓕᐊᑲᓐᓂᖅᑐᑎᓪᓗ ᖃᓄᒃᑲᓐᓂᖅ ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᑕ ᑕᒪᒃᑯᓂᙵ ᐃᓕᓐᓂᐊᒃᑲᓐᓂᕈᒪᔪᓂᑦ 
ᖁᑭᐅᓯᓕᕆᓂᕐᒥᒃ. ᑖᒃᑯᐊ ᓇᒻᒥᓂᖅ ᐃᑲᔪᕋᓱᑦᑐᐃᑦᑕᐅᖅ ᐱᓇᓱᑦᑎᐊᕐᖓᑕ ᖁᔭᓐᓇᒦᑦᑎᐊᖅᑕᕗᑦ. ᑖᓐᓇᐃᓛᒃ 
ᒪᓕᒐᖅ ᐊᑭᕋᖅᑐᕕᔾᔪᐊᖏᓐᓇᖅᑕᕗᑦ. 
 
ᑕᐃᑲᓂ ᑲᑎᒪᖃᑎᒋᒃᑲᓐᓂᓕᕐᒥᒐᒃᑭᑦ ᒥᓂᔅᑕᐅᖃᑎᒃᑲ ᐅᖃᐅᑎᒃᑲᓐᓂᔪᔭᒃᑲ ᑖᓐᓇ ᒪᓕᒐᖅ 
ᓄᖅᑲᖅᑎᑕᐅᕌᓗᖁᓪᓗᒍ, ᑖᒃᑯᐊ ᑮᓇᐅᔭᑦ ᐊᑐᑦᑎᐊᒃᑲᓐᓂᕈᓐᓇᕋᓗᐊᕐᖓᑕ. ᑖᓐᓇ ᐊᑭᕋᖅᑐᕐᓂᕗᑦ 
ᓄᖅᑲᐸᓗᔾᔮᙱᑦᑎᐊᖅᑐᖅ ᑖᒃᑯᐊ ᐅᖃᐅᑎᒃᑲᓐᓂᔪᔭᕗᑦ ᐊᖏᕈᑎᑦᑎᓐᓂᑦ ᓱᕋᐃᓪᓚᕆᒻᒪᑦ ᑖᓐᓇ ᒪᓕᒐᙳᐊᕗᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. ᑖᓐᓇ ᖁᔭᓐᓇᒦᖅᐸᕋ ᑕᒪᑦᑐᒥᙵ ᑭᐅᔾᔪᓯᖏᓐᓂᑦ ᐃᑲᔪᖅᐸᓪᓕᐊᔪᒥᒃ.  
 
ᑕᐃᒪ ᑖᒃᑯᓂᙵ ᒐᕙᒪᑐᖃᒃᑯᓐᓂᑦ ᖁᔭᓈᖅᑕᐅᙱᓐᓂᖓᓂ ᑎᓕᐅᕆᔪᓐᓇᖅᐹ ᑕᒪᒃᑯᓄᙵ ᓄᓇᓕᓕᒫᓄᑦ 
ᓂᐅᕐᕈᑲᑕᖁᔨᓗᓂ ᑕᒪᒃᑯᓂᖓ ᐱᓇᓲᑎᓂᑦ ᐃᑲᔪᕆᐊᕐᓗᓂ ᑕᒫᓂᒥᐅᑕᕐᓂᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎ. ᐄ, ᑖᓐᓇᐃᓛᒃ ᐃᓄᓐᓄᑦ ᐊᑕᙱᑦᑑᒐᓗᐊᖅ, ᑭᓯᐊᓂ ᑕᒪᒃᑯᓂᙵ 
ᓴᒃᑯᑖᕈᒪᓐᓂᖅᐸᑕ, ᑖᓐᓇ ᖁᑭᐅᑎᑖᕋᓱᒍᒪᓐᓂᖅᐸᑦ. 
 
ᑖᓐᓇ ᑭᓯᐊᓂ ᐊᐳᕈᑎᒋᓗᐊᖃᑦᑕᖅᑕᕗᑦ ᒫᓐᓇ. ᑖᓐᓇ ᐲᕋᓱᒃᑕᕋᓗᐊᕗᑦ ᐃᖅᑲᖅᑐᐃᕕᒃᑯᑦ. ᒪᓕᒐᖏᓛᒃ 
ᐊᑐᙱᑦᑑᒐᓗᐊᖅ ᐅᕙᑦᑎᓐᓄᑦ ᐃᓅᓪᓗᑕ, ᑭᓯᐊᓂ ᐊᑲᐅᙱᓕᐅᕈᑎᖃᖅᓯᒪᓪᓚᕆᒻᒪᑦ ᐃᓚᖓᒍᑦ. ᑖᒃᑯᐊ 
ᐊᕙᑎᓕᕆᔨᒃᑯᑦ ᕿᒥᕐᕈᖃᑎᒋᓇᓱᒃᑕᕗᑦ ᖃᓄᒃᑲᓐᓂᖅ ᐃᑲᔪᖃᑎᒋᒃᑲᓐᓂᕐᓗᒋᑦ ᑭᒡᒐᑐᖅᑕᑯᓗᑉᐳᑦ 
ᐊᒃᓱᕈᖅᑎᓗᐊᕈᒪᙱᑦᑎᐊᕋᑦᑎᒍ. ᑖᓐᓇ ᑲᒪᒋᕙᓪᓕᐊᔭᕗᑦ, ᐋᖅᑭᔅᓱᐃᕙᓪᓕᐊᔭᕗᑦ. ᓇᓗᓇᕈᓐᓃᖅᐸᑦ 
ᐅᓂᒃᑳᕐᕕᒋᒃᑲᓐᓂᕈᓐᓇᕐᓂᐊᖅᑕᕋ ᑖᒃᑯᐊ ᓂᕈᐊᖅᑕᐅᓯᒪᔫᖃᑎᒃᑲ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑐᓪᓕᐊᓂ ᐊᐱᖅᑯᑎ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. ᑕᒪᓐᓇ ᑲᓇᑕᒥᐅᑕᐅᓂᑦᑎᓐᓂ ᐱᖁᔭᖅ ᐊᑐᕐᓂᐊᕐᒪᑦ ᐅᕙᑦᑎᓐᓄᑦ, ᑐᕌᖓᒻᒥᒻᒪᑦ 
ᐅᕙᑦᑎᓐᓄᑦ, ᐊᑐᖅᓰᓐᓇᕐᓂᕐᒪᑦ ᐅᕙᑦᑎᓐᓄᑦ. ᐊᒻᒪᓗ ᑕᒪᒃᑯᐊ ᐊᒃᓱᕈᒋᒍᓂᒌᓂᓛᒃ ᑕᐃᒃᑯᐊ 
ᐊᒃᓱᕈᐃᓐᓇᓗᐊᖃᑖᖅᑐᓂ.  
 
ᑕᐃᓐᓇ ᐊᐱᖅᑯᓯᕆᖃᑖᖅᑕᕋ ᑭᐅᔭᐅᖁᕙᕋ, ᑎᓕᐅᕆᔪᓐᓇᖅᐹ ᓄᓇᓕᓕᒫᓄᑦ ᖁᑭᐅᓯᕆᔪᓂᑦ 
ᓂᐅᕐᕈᑲᑕᖁᔨᓗᑎᑦ ᑕᒪᒃᑯᓂᙵ ᑕᑕᑎᕆᐊᓕᓐᓂᑦ ᑎᑎᕋᖃᑎᖃᕆᐊᖅᑐᕐᓗᑎᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎ. ᐃᓛᒃ ᑖᓐᓇᐃᓛᒃ ᐊᑯᓐᓂᖓᓃᒍᑎᒋᓯᒪᒐᑦᑎᒍ 
ᓂᕈᐊᕐᓇᐅᓛᓕᕐᒥᒻᒪᑦ ᖃᐅᔨᒪᑎᒍᒪᑦᑎᐊᑕᒃᑲ ᓄᓇᕘᒥᐅᑕᐅᖃᑎᒃᑲ, ᑕᒪᓐᓇ ᒐᕙᒪᑐᖃᒃᑯᑦ ᒪᓕᒐᕆᒻᒪᒍ. 
ᓂᕈᐊᕕᔾᔪᐊᓛᖅᑐᑎᓪᓗ ᑲᓇᑕᓕᒫᒥ ᑖᒃᑯᐊ ᑭᒡᒐᖅᑐᓛᖅᑐᑦ ᐊᐱᕆᔭᕆᐊᖃᓛᖅᑕᕗᖅᑲᐃ, “ᑖᒃᓱᒥᙵ ᒪᓕᒐᕐᒥᒃ 
ᐲᖅᓯᓛᖅᑭᓰ?” ᑖᓐᓇ ᐊᐱᕆᖔᕈᑦᑎᒍᖃᐃ ᑖᓐᓇ ᐊᑲᐅᓂᖅᓴᓪᓚᕆᐅᒐᔭᖅᑑᒐᓗᐊᖅ ᓄᓇᕘᒥᐅᑕᓄᑦ 
ᐲᑦᑎᐊᒻᒪᕆᑉᐸᑦ, ᑖᒃᑯᐊ ᑭᒡᒐᖅᑐᓛᖅᑐᑦ ᓄᓇᕗᒻᒥᒃ ᐊᐱᕆᔪᓐᓇᖅᓯᓛᓕᕐᒥᔭᕗᑦ, “ᖃᓄᐃᓕᖓᓂᐊᖅᑭᓯᓕ?” ᑖᓐᓇ 
ᒪᓕᒐᖅ ᒐᕙᒪᑐᖃᒃᑯᓐᓂ ᑲᒪᒋᔭᐅᓪᓗᓂ. ᑕᐃᒪ ᓯᕗᓂᒃᑎᓐᓂ ᑮᓇᐅᔭᐃᔭᑐᐃᓐᓇᕐᓂᐊᕈᑦᑕ ᒪᓕᒐᕐᓂᒃ 
ᑲᒪᒋᔪᓐᓇᙱᑦᑎᐊᖅᑕᑦᑎᓐᓂ ᑖᓐᓇ ᐃᓱᒫᓗᓇᖅᑐᖅ. ᑖᒃᑯᐊ ᑕᕝᕙ ᐃᖅᑲᓇᐃᔭᖃᑎᒋᓇᓱᑦᑕᕗᑦ ᐊᕙᑎᓕᕆᔨᒃᑯᑦ, 
ᖃᓄᕐᓕ ᑖᒃᑯᐊ ᐃᖅᑲᓇᐃᔭᖅᑎᑯᓗᑉᐳᑦ ᐃᑲᔪᖃᑎᒋᓗᑎᒍᑦ ᑖᓐᓇ ᒪᓕᒐᖅ ᐊᑐᑲᐃᓐᓇᕐᓂᖓᓂᒃ 
ᐃᑲᔪᕋᓱᒃᑲᓐᓂᕈᓐᓇᕐᒪᖔᑕ ᑖᓐᓇ ᕿᒥᕐᕈᕙᓪᓕᐊᓇᓱᒃᑕᕗᑦ. ᑎᓕᓯᑐᐃᓐᓇᖃᑦᑕᕆᐊᖃᙱᓐᓇᒪ 
ᒪᓕᒐᕆᙱᑦᑎᐊᖅᑎᓪᓗᑎᒍᑦ, ᑕᒪᓐᓇ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. ᐋᒃᑳᖅᑕᐅᕗᖓᓗᑭᐊᖅ ᑕᕝᕙ ᐊᖏᖅᑕᐅᕗᖓᓗᑭᐊᖅ ᑎᓕᐅᕆᓂᐊᕐᓂᖓᓂᒃ 
ᑕᒪᒃᑯᓄᖓ ᒐᕙᒪᑐᖃᒃᑯᓐᓂ ᑕᒪᑐᒥᖓ ᐱᖁᔭᖓᓂᒃ. ᐃᓛᒃ ᑎᓕᐅ-ᐅᖃᕈᒪᒐᓗᐊᕐᒥᔪᖓᑦᑕᐅᖅ ᑕᐃᒫᒃ 
ᓂᕈᐊᒃᑲᓐᓂᔾᔮᙱᓐᓂᕋᕐᓗᑎᑦ ᑖᒃᑯᓂᖓ ᑭᓯᐊᓂ ᐊᑕᐅᓯᑐᐊᖅ ᑕᐃᒪ ᑕᒪᐅᖓ ᓄᓇᕗᒻᒧ 
ᒪᓕᒐᓕᐅᖅᑎᒋᓂᐊᕐᒥᒐᑦᑎᒍᑦ ᑕᑲᓇᓂ ᐋᑐᕚᒥ.  
 
ᓴᒃᑯᑖᕈᓐᓇᖃᑦᑕᙱᒻᒪᑕᓘᓐᓃᑦ ᖁᑭᐅᑎᖃᙱᓗᐊᕐᓂᑯᒧᑦ ᓱᕋᐃᔪᒪᙱᑦᑑᒐᓗᐊᑦ ᑕᒪᑐᒥᖓ ᐱᖁᔭᕐᒥᒃ. 
ᑖᒃᑯᓂᖓᐃᓛᒃ ᒐᕙᒪᑐᖃᒃᑯᓐᓂᒃ ᑎᓕᐅᕆᒋᐊᒃᑲᓐᓂᕈᓐᓇᖅᐸ ᓄᓇᓕᓐᓅᖃᑦᑕᖁᔨᔪᓂᒃ ᑕᒪᓐᓇ ᐱᖁᔭᖅ 
ᐱᖁᔭᖁᑎᒋᒻᒪᒍ ᑖᒃᑯᐊ ᑎᓕᐅᖅᑕᐅᖁᔭᒪ ᐃᑲᔪᖁᔭᒪ ᐃᑲᔪᖅᓯᖁᔭᒪᐃᓛᒃ ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ ᐅᖃᖅᑎ. ᑖᓐᓇ ᐃᓛᒃ ᖁᑭᐅᓯᕆᓂᖅ ᐱᓇᓱᐊᕈᓯᐅᓚᐅᖅᑐᒥᒃ 
ᐅᖃᐅᓯᕆᓚᐅᕐᒥᒐᑦᑎᒍ ᑕᐃᒃᑯᐊ ᒪᓕᒐ-ᒪᓕᒐᓕᕆᓂᕐᒧᑦ ᒥᓂᔅᑑᖃᑎᒃᑲ. ᑕᐃᒃᑯᐊ ᐅᖃᐅᔾᔪᕕᔾᔪᐊᒃᑲᓐᓂᔪᔭᒃᑲ 
ᑖᓐᓇ ᒪᓕᒐᖅ ᐊᑲᐅᙱᕕᔾᔪᐊᓪᓚᕆᒻᒪᑦ ᓄᓇᕗᒻᒥᐅᑕᓄᑦ.  
 
ᖃᓪᓗᓈᓄᑦ ᑐᕌᖓᑐᐃᓐᓇᖅᑐᓂᒃ ᒪᓕᒐᕐᓂᒃ ᓴᖅᑭᑎᑦᑎᖃᑦᑕᖁᒍᓐᓃᖅᑐᒋᑦ ᑕᐃᒫᒃ ᐅᖃᐅᔾᔪᔪᔭᒃᑲ ᑕᐃᒫᒃ 
ᐋᖅᑭᒃᓯᒋᐊᒃᑲᓐᓂᕋᓱᓕᕐᒥᒻᒪᑕ ᑖᔅᓱᒥᖓ ᒪᓕᒐᕐᒥᒃ ᐅᖃᐅᔾᔪᕋᓱᔪᔭᒃᑲ “ᑕᑯᒋᑦ, ᓂᕆᓇᓱᓐᓂᐊᖅᑐᑦ ᓂᕿᑖᕋᓱᒃᑐᑦ 
ᑖᒃᑯᐊ ᐊᐳᖅᑎᑕᐅᓯᒪᓪᓚᕆᒻᒪᑕ ᐅᓪᓗᒥᒧᑦ. ᑖᓐᓇ ᒪᓕᒐᖅ ᕿᒥᕐᕈᔭᐅᒃᑲᓐᓂᕆᐊᓕᓪᓚᕆᒃ.” ᐃᓄᑑᓐᓇᖓ ᑖᓐᓇ 
ᑲᒪᒋᒋᐊᒃᑲᓐᓂᕋᓱᑦᑕᕗᑦ. ᑖᒃᑯᐊ ᐅᐊᓕᓂᕐᒥᐅᑕᐅᖃᑎᑯᓗᒃᑲ ᒥᓂᔅᑕᐅᖃᑎᒃᑲ ᐃᑲᔪᖅᑐᐃᔾᔪᐊᔪᒻᒪᑕ ᑖᓐᓇ 
ᖁᔭᒌᓐᓇᖅᑕᕋ. ᑖᓐᓇ ᓄᖅᑲᐅᑎᔾᔮᙱᑦᑕᕗᑦ. ᑖᓐᓇ ᐊᒻᒪᓗ ᕿᒥᕐᕈᑲᓐᓂᕋᓱᓐᓂᐊᖅᑐᒍᑦ ᖃᓄᒃᑲᓐᓂᕐᓕ ᑖᓐᓇ 
ᐊᑕᐃᓐᓇ-ᐅᕙᑦᑎᓐᓄᑦ ᐊᑕᙱᑦᑑᒐᓗᐊᖅ ᑭᓯᐊᓂ ᐊᐳᕈᑎᒋᓯᒪᓪᓚᕆᒃᑲᑦᑎᒍ ᕿᒥᕐᕈᒃᑲᓐᓂᕋᓱᒃᑕᕗᑦ ᑖᓐᓇ 
ᐊᕙᑎᓕᕆᔨᑯᑦ ᒥᓂᔅᑑᖃᑎᒋᔭᕋ ᑲᒪᒋ-ᑲᒪᒋᒃᑲᓐᓃᓐᓇᕐᓂᐊᖅᑕᕗᑦ ᐋᖅᑭᒋᐊᖅ-ᐋᖅᑭᓪᓚᕆᓚᐅᙱᓐᓂᖓᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ.  
 
ᐊᐱᖅᑯᑦ 007 - 2(3): ᑐᓚᑦᑕᕐᕕᒃᓴᖅ ᐃᒡᓗᓕᒑᖅᔪᒻᒧᑦ (̃ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ ᐅᖃᖅᑎ. ᖃᓄᑭᐊᖅ ᐃᓄᓐᓄᑦ ᐊᑐᖅ-ᐊᑐᙱᑎᓪᓗᒍ ᒪᓕᒐᖅ ᐊᔪᕈᑎᒋᓪᓚᕆᓕᖅᑐᑎᒍᑦ 
ᖃᓪᓗᓈᖏᓐᓇᕐᓄᑦ ᑐᕌᖓᑎᓪᓗᒍ, ᑐᑭᓯᓇᔮᙱᑦᑐᖅ. Mr. Speaker, ᐅᓇ ᐊᐱᕆᔪᒪᔭᕋ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᑦ.  
 
ᑕᐃᒪᓐᓇ ᐃᒡᓗᓕᒑᕐᔪᒻᒥᐅᑕᐃᑦ ᕿᓄᐃᓐᓇᕋᓗᐊᕐᒪᑕ ᐃᒃᓴᕐᕕᒃᓴᒥᓂᒃ ᖃᓄᐃᓕᖓᓕᕐᒪᖔᖅ ᑕᐃᓐᓇ 
ᑐᒃᓯᕋᕈᑕᐅᓯᒪᓂᕋᖅᑕᐅᓕᓚᐅᖅᑐᑦ ᐅᑭᐊᒃᓵᖅ. ᑮᓇᐅᔭᓂᒃ ᑕᑲᓇᙵᑦ Federal Treasury Board-ᑯᓐᓂ 
ᖃᓄᐃᓕᖓᓕᕐᒪᖔᖅᑲᐃ ᑐᑭᓯᑎᑕᐅᔫᓪᓗᐊᖅᐱᑕ ᑕᕝᕙᓃᓐᓂᑦᑎᓐᓂ? ᖁᔭᓐᓇᒦᒃ Mr. Speaker. 

ᐅᖃᖅᑎ: ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓇᓗᓇᐃᖅᓯᔾᔪᑎᒋᓚᐅᖅᓯᒪᔭᕗᑦ ᐃᖏᕐᕋᔪᓕᕆᔨᒃᑯᓐᓂ 
ᑐᓚᒃᑕᕐᕕᐅᑉ ᒥᒃᓵᓄᑦ ᑖᑯᓄᖓ 7 ᓄᓇᓖᑦ ᑐᒃᓯᕋᐅᑎᒋᓯᒪᔭᕗᑦ. ᑕᐃᑲᓂ ᓇᓗᓇᐃᖅᓯᓚᐅᖅᓯᒪᒐᒪ ᑖᓐᓇ 
ᑐᓐᓂᖅᑯᑎᓂᐊᓕᕋᑦᑎᒍ ᐃᖏᕐᕋᔪᓕᕆᔨᒃᑯᑦ Deputy ᒥᓂᔅᑕᖓᓄᑦ. ᑖᓐᓇ ᑕᐃᑯᖓ Deputy ᒥᓂᔅᑕᖓᓄᑦ 
ᑐᓐᓂᖅᑯᑕᐅᓯᒪᓕᖅᑐᖅ ᑭᖑᓪᓕᖅᐹᒥᒃ ᐅᓂᒃᑳᓕᐊᖑᓯᒪᔪᖅ ᐊᒻᒪᑦᑕᐅᖅ ᒥᓂᔅᑕᖓᓄᑦ ᑐᓂᔭᐅᓯᒪᓕᖅᑐᖅ. ᐅᓪᓗᒥ 
ᐃᖅᑲᓇᐃᔭᖅᑎᒃᑲ ᐊᐱᕆᓯᒪᓕᖅᑲᒃᑲ ᒫᓐᓇᕋᑖᒃᑯᑦ ᐋᖅᑭᐅᔾᔭᐅᔪᒪᓪᓗᖓ ᑲᑎᒪᖃᑎᒋᓛᕋᒃᑯᑦ ᑖᓐᓇ 
ᒐᕙᒪᑐᖃᒃᑯᓐᓃᙶᖅᑐᖅ ᒥᓂᔅᑕᖓᑦ ᑖᒃᑯᐊ ᑐᒃᓯᕋᐅᑎᓕᐊᕆᓯᒪᔭᕗᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᖃᖓᑭᐊᖅ ᑕᐃᒃᑯᐊ ᑐᒃᓯᕌᕈᑕᐅᓯᒪᔪᑦ ᑐᓂᔭᐅᓐᓂᖅᐸᑦ ᑕᐃᑯᖓ 
ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐱᓕᕆᐊᕆᓯᒪᔭᕗᑦ ᐊᕐᕌᓂᑐᐃᓐᓇᐅᙱᒻᒪᕆᑦᑐᖅ 
ᐅᓂᒃᑳᓕᐊᖑᓯᒪᔪᖅ. ᑕᐃᑯᖓ ᐃᒪᕐᒥᐅᑕᓕᕆᔨᒃᑯᓐᓄᑦ ᑕᐃᔅᓱᒪᓂ ᐳᓚᕋᖅᑐᖃᖅᑎᓪᓗᒍ ᕿᒥᕐᕈᓇᓚᐅᖅᑎᓪᓗᒋᑦ. 
ᑕᐃᒪᓕ ᑖᓐᓇ ᑐᓂᓚᐅᖅᓯᒪᔭᕗᑦ ᐱᔾᔪᑎᒋᓪᓗᒍ ᑕᐃᒃᑯᓄᖓ ᕿᒥᕐᕈᔭᐅᓂᖃᓚᐅᕐᒥᒻᒪᑦ ᐊᒻᒪᑦᑕᐅᖅ ᕿᒥᕐᕈᔨᖓᑕ 
ᐃᓚᖓᓂᑦ ᑕᒪᐅᖓ ᖃᐅᔨᒋᐊᖅᑐᖃᓚᐅᖅᓯᒪᓪᓗᑎᒃ ᓇᒻᒥᓂᖅ. ᑖᒃᑯᐊ ᑐᒃᓯᕋᐅᑎᒋᔭᓄᑦ 
ᖃᐅᔨᓴᖅᑕᐅᒃᑲᓐᓂᖅᑐᑎᒃ. ᐱᓕᕆᔨᕗᑦ ᑕᐃᒃᑯᐊᓗ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᔨᖏᑦ ᐱᓕᕆᖃᑎᒌᑦᑐᑎᒃ. 
ᑖᒃᑯᓂᖓ ᑐᑭᓕᐅᕆᑦᑎᐊᕋᓱᑦᑐᑎᒃ ᐱᓕᕆᓯᒪᔭᖓᑦ ᐅᓪᓗᒥ ᑎᑭᓯᒪᓕᖅᐳᖅ. ᑖᒃᑯᐊ ᒥᓂᔅᑕᖓᑕᓗ 
ᑎᒍᒥᐊᓕᖅᑲᖏᑦ ᑮᓇᐅᔭᖅᓯᐅᕆᑎᓪᓗᒋᑦ. ᑭᓯᐊᓂ ᑖᓐᓇ ᐃᑲᔪᕆᐊᕋᓱᓪᓗᒍ ᐊᔭᐅᒃᑲᓂᕐᓗᒍᓗ, ᒥᓂᔅᑕᖓ . . . 
ᑎᑕᕋ ᑲᑎᒪᓂᕐᒥᑦ ᐋᖅᑮᖃᑎᒋᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅ ᐃᓚᒋᐊᕈᑏᑦ, ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊᖃᐃ ᒐᕙᒪᑐᖃᒃᑯᑦ ᐳᓚᕋᕐᓂᕋᖅᑲᐅᔭᖏᑦ ᐃᓪᓗᓕᒑᕐᔪᒻᒨᓛᖅᐸᑦ, ᖃᖓᓗ 
ᑕᐃᑯᙵᓛᕐᒪᖔᖅ ᑐᑭᓯᓪᓗᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒫᓐᓇ ᓇᓗᓇᐃᖅᓯᕕᒋᔪᓐᓇᙱᑕᕋ ᑕᐃᒃᑯᐊ 
ᐃᓪᓗᓕᒑᕐᔪᒻᒧᑦ ᑎᑭᒫᕐᒪᖔᑕ ᕿᒥᕐᕈᔪᑦ ᑕᒪᒃᑯᓂᖓ ᑐᓚᑦᑕᕕᔅᓴᓂᑦ ᐳᓚᕋᕐᓂᖃᖅᑎᓪᓗᒋᑦ. ᑭᓯᐊᓂ ᑖᒃᑯᐊ 
ᐳᓚᕋᕈᑕᐅᓚᐅᖅᑐᑦ ᓇᓕᖅᑲᖏᓐᓂᑦ ᑖᒃᑯᓄᖓ ᓄᓇᓕᓐᓄᑦ ᒪᓕᒐᓕᐅᖅᑎᐅᖃᑎᓐᓄᑦ ᑐᓚᑦᑕᕐᕕᓕᓐᓂᑦ 
ᑭᐅᔭᐅᖅᓯᖅᑑᖃᑎᕗᑦ ᑖᒃᑯᐊ ᓇᓂᓚᐅᕐᓗᒋᑦ ᑐᑭᓯᒋᐊᕐᓂᐊᖅᐸᒃᑲ ᑐᑭᓯᒋᐊᕈᑎᔅᓴᑲᓐᓂᕐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 008 - 2(3): ᓇᓂᓯᕕᐅᑉ ᒥᑦᑕᕐᕕᖓᓂ ᐃᓗᐊᓐᖏᓕᐅᕈᑎᑦ (̃ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑖᒃᓱᒧᖓᑦᑕᐅᖅ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᓂᐊᕋᒪ.  
 
ᑎᑎᖅᑲᐅᓯᐊᓚᐅᖅᓯᒪᒻᒪᑦ ᒪᐃᔭᑦᑎᓐᓂᑦ ᑕᒪᒃᑯᓂᖓ ᐃᓗᐊᙱᓕᐅᕈᑕᐅᕈᓘᔭᖅᑐᓂᑦ ᓇᓂᓯᕕᒻᒥᑦ ᒥᑦᑕᕐᕕᖓᑕ 
ᒥᔅᓵᓄᑦ. ᖃᐅᔨᒪᔭᕋᓗᐊᕋ (ᑐᓵᔨᒃᑯᑦ) beacon-ᖑᓂᕋᖅᑕᐅᔪᖅ ᓈᕝ ᑲᓇᑕᒃᑯᓐᓄᑦ ᑲᒪᒋᔭᐅᔫᒐᓗᐊᖅ ᑭᓯᐊᓂ 
ᐱᐅᔪᓐᓃᓪᓚᕆᔅᓯᒪᒻᒪᑦ ᐊᒻᒪᓗ ᑖᒃᑯᐊ ᒥᑦᑕᕐᕕᒻᒥ ᐃᖅᑲᓇᐃᔭᖅᑎᐅᔪᑦ ᐱᔭᔅᓴᖅᑖᕈᓐᓇᐃᓕᓯᒪᑦᑎᐊᖅᑐᑎᒃ 
ᑕᒪᒃᑯᓄᖓ ᐊᑑᑎᒋᔭᕆᐊᖃᖅᑕᒥᓐᓄᑦ ᑖᓐᓇ ᒥᑦᑕᕐᕕᒃ ᑲᒪᒋᒐᓱᓪᓗᒍ ᖃᓄᐃᓕᖓᓂᐊᕐᒪᖔᖅ ᑖᓐᓇ ᒥᑦᑕᕐᕕ.  



ᐊᐃᑉᐱᖅ, ᓄᕕᐱᕆ 15, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖃᐅᔨᒪᔪᖓ 2006-2007 ᑕᒫᓂ ᐸᕐᓇᑦᑕᐅᓂᐊᖅᑑᒐᓗᐊᖅ ᑕᐃᓐᓇ ᒥᑦᑕᕐᕕᔅᓴᕗᑦ. ᑭᓯᐊᓂ ᑐᖔᓂ ᑕᒪᒃᑯᐊ 
ᐅᖅᓴᔅᓴᐃᔨᑕᖃᕈᓐᓃᖅᑐᓂ, ᖃᖓᑕᓲᓪᓗ ᒥᑦᑐᓐᓇᐃᓕᐅᖅᑲᖃᑦᑕᖅᑐᓂ ᓯᓚ ᐱᔾᔪᑎᒋᓪᓗᒎᒐᓗᐊᖅ ᐊᒻᒪᓗ ᑕᐃᓐᓇ 
beacon ᐱᔾᔪᑎᒋᒃᑲᓐᓂᕆᓪᓗᓂ. ᑕᒪᓐᓇᓕ ᖃᓄᐃᓕᖓᓂᐊᓕᕐᒪᖔᖅ ᐊᐱᕆᔾᔪᑎᒋᔭᕋ ᑕᐃᓐᓇ ᒥᑦᑕᕐᕕᒃ 
ᓴᓇᔭᐅᓇᓱᐊᕐᓂᖓᑕ ᑐᖔᓂ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᕿᓚᕝᕙᖅ. 
 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᔭᖓ ᒥᑦᑕᕐᕕᖓ ᖃᓄᐃᓕᖓᓂᐊᓕᕐᒪᖔᖅ. 
ᐊᐅᓚᑐᐃᓐᓇᕐᓗᒍ ᑭᓯᐊᓂᐅᓂᐊᕋᑦᑎᒍ ᑖᒃᑯᐊ ᓇᓂᓯᕕᒻᒦᑦᑐᑦ ᒥᑦᑕᕐᕕᖓᑦ, ᑭᓯᐊᓂ ᑐᑭᓯᓇᖅᓯᑲᓐᓂᖁᔭᕋ, 
ᒪᓕᒐᓕᐅᖅᑎᐅᖃᑎᒻᒪ ᓇᓗᓇᐃᒃᑲᓐᓂᕋᑖᖅᑕᕋᓗᐊᖓ.  
 

ᑖᒃᑯᐊ ᖃᖓᑕᓲᒧᑦ ᑐᕌᕈᑎᖏᑦ ᐊᒻᒪᑦᑕᐅᖅ ᓴᓇᔭᐅᔭᕆᐊᖃᕐᓂᖏᑦ, ᑖᒃᑯᓇᙵᑦ ᓈᕝ ᑲᓇᑕᒃᑯᓐᓂᑦ ᑲᒪᒋᔭᐅᒻᒪᑕ, 
ᑖᒃᑯᓄᖓᓗ ᓴᓇᔭᐅᒋᐊᖃᖅᐸᑦᑐᑎᒃ ᑖᓐᓇ ᐊᑲᐅᙱᓕᐅᕈᑦ ᑐᑭᓯᒐᑦᑎᒍ ᑕᐃᑯᖓ ᐅᕙᖓ ᐃᖅᑲᓇᐃᔭᖅᑎᖏᓐᓄᑦ 
ᑎᓕᓯᔾᔪᑎᒋᓚᐅᕋᒃᑯ ᓈᕝ ᑳᓇᑕᒃᑯᑦ ᑕᕝᕙᑦᑕᐅᑎᒋ ᑐᓴᖅᑎᑕᐅᖁᓪᓗᒋᑦ, ᓴᓇᔭᐅᔭᖅᑐᖅᑕᐅᑎᒋᒐᓱᓐᓂᐊᕐᒪᑦ 
ᑎᓕᓯᔾᔪᑎᒋᓪᓗᒍ.  
 

ᐅᖃᖅᑎ, ᑕᐃᒪᓕ ᑖᒃᑯᐊ ᐊᑲᐅᙱᔾᔪᑎᒃᑲᓐᓂᐅᓂᕋᕋᑖᖅᑕᖏᑦ, ᒫᓐᓇᖃᐃ ᐱᓗᐊᖅᑐᒥᑦ ᐊᖏᔫᖃᑖ ᑖᒃᑯᐊ 
ᐅᖅᓱᒧᑦ, ᖃᖓᑕᓲᖅ ᐅᖅᓱᖃᕆᐊᖃᖃᑦᑕᕐᓂᖓᓄᑦ.  
 

ᑖᒃᑯᐊ ᒪᐃᔭᖓᑦ ᒫᓐᓇ ᑎᑎᖅᑲᒥᑦ ᓇᓗᓇᐃᖅᓯᓯᒪᔪᒥᑦ ᑐᓂᓯᑦᑎᐊᕈᒪᒐᒃᑯ ᐃᖅᑲᓇᐃᔭᖅᑎᒃᑲ ᑎᓕᓯᒪᔭᒃᑲ.  
 

ᑕᓐᓇ ᑲᑎᑎᖅᓱᖅᑕᐅᓚᐅᕐᓗᓂ ᑐᑭᓯᒋᐊᕈᑎᔅᓴᐃᑦ ᐅᕙᖓ ᐊᑎᓕᐅᕐᓂᐊᖅᑕᖏᓐᓂᑦ ᖃᐃᑦᑎᔭᐅᓚᐅᖅᑎᓪᓗᖓ 
ᑕᑉᐸᐅᖓ ᑐᔫᑎᒋᒃᑲᓐᓂᓛᖅᑕᒃᑲ. ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᓇᓗᓇᐃᖅᓯᕕᒋᓛᕐᒥᔭᕋ. ᖁᔭᓐᓇᒦᒃ. 
 

ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑏᑦ, ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐃᓗᐊᙳᓕᐅᕈᑕᐅᑦᑕᐱᒃᑲᓗᐊᕐᒪᑕ ᑕᒪᒃᑯᐊᕈᓘᔭᐃᑦ, ᐃᓗᐊᙱᓕᐅᕈᑏᑦ 
ᓴᖅᑭᓯᒪᒻᒪᑕ.  
 

ᐃᒻᒪᖃ ᐅᖅᓱᖅ ᐱᔾᔪᑕᐅᓪᓗᓂ ᒥᙱᔾᔪᑕᐅᖃᑦᑕᕐᒪᑦ ᑖᒃᑯᓄᖓ ᖃᖓᑕᓲᖃᖅᑎᒋᔭᑦᑎᓐᓄᑦ. 
ᐊᑕᐅᓯᐊᑐᐃᓐᓇᖅᑐᑎᒃ ᐆᑦᑐᖃᑦᑕᕐᒪᑕ ᑕᕝᕗᖓ. ᐅᖅᓱᖅ ᐊᓯᐊᓄᑦ ᖃᖓᑕᔾᔪᑎᒋᓂᐊᖅᑕᖓ ᐱᑦᔪᑕᐅᓇᓱᐊᖅᑐᓂ. 
ᐃᓛᒃ ᑎᑭᔾᔪᑕᐅᓂᐊᕐᓗᓂ ᓄᓇᓕᓐᓄᑦ ᐊᓯᐊᓄᑦ.  
 

ᑭᓯᐊᓂ ᐅᖃᖅᑎᑦ, ᖃᖓᑭᐊᖅ ᑖᓐᓇ, ᖃᐅᔨᒪᒐᓗᐊᖅᑐᖓ ᑯᐊᐸᒃᑯᑦ ᑳᑦᑐᓛᒃᑖᕋᓱᐊᖅᑐᑦ ᖃᖓᑕᓲᒥᒃ 
ᐅᖅᓴᖅᓴᐃᓂᕐᒥᒃ ᒥᒃᓵᓄᖓᔪᑦ. ᖃᖓᑭᐊᖅ ᑖᓐᓇ ᖃᖓᑕᓲᓄᑦ ᐅᖅᓴᖅᓴᐃᓂᕐᒧᑦ ᐃᓂᒋᔭᐅᔪᖅ. ᖁᔭᓐᓇᒦᒃ, 
ᐅᖃᖅᑎ. 
 

ᐅᖃᖅᑎ: ᕿᓚᕝᕙᖅ. 
 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦ, ᒥᓂᔅᑑᖃᑎᓐᓂᒃ ᑐᑭᓯᒋᐊᓚᐅᕐᓗᖓ ᑕᒪᒃᑯᓂᖓ 
ᐅᖅᓱᐊᓗᓐᓂᒃ ᑲᒪᒋᔭᖃᑦᑐᒥᒃ ᑳᑦᑐᓛᒃᓂᓪᓗ ᒪᓕᒐᓕᐅᖅᑎᐅᖃᑎᒐ ᓇᓗᓇᐃᖅᓯᕕᒋᑦᑎᐊᕈᓐᓇᓛᖅᑕᕋ. ᑖᒃᑯᐊ 
ᕿᓂᔾᔪᑕᐅᔪᑦ ᑐᒃᓯᕋᐅᑏᑦ ᑳᑦᑐᓛᒃᑖᕈᒪᔪᓄᑦ ᐅᕙᒃᑯᑎᒎᖏᒻᒪᑕ. ᐱᓕᕆᕕᒋᓚᐅᖅᑕᕋ ᑲᒪᕙᓚᐅᖅᑑᒐᓗᐊᖅ 
ᑕᒪᒃᑯᓂᖓ. ᒥᓂᔅᑕᐅᖃᑎᒐ ᑐᑭᓯᒋᐊᖅᕕᒋᓚᐅᕐᓗᒍ ᓇᓗᓇᐃᖅᓯᕕᒋᑦᑎᐊᕈᒫᖅᐸᕋ. ᖁᔭᓐᓇᒦᒃ. 
 

ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎᒧᑦ, ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᑭᐅᑦᑎᐊᕐᒪᑕ ᑕᒪᑐᒧᖓ. ᑕᐃᒃᑯᐊᓗ ᑭᒡᒐᑐᖅᑕᒃᑲ ᑐᓴᐅᒪᓂᐊᕐᒪᑕ 
ᑕᒪᑐᒥᖓ. ᐊᐱᕆᔪᒪᔪᖓ ᑭᓯᐊᓂ ᑮᓇᐅᔭᖅ ᐱᑦᔪᑕᐅᕚ ᑖᒃᑯᐊ ᐃᓚᒃᓴᖅᑖᕈᓐᓇᐃᓕᖃᑦᑕᕐᓂᖏᓐᓄᑦ 
ᒥᑦᑕᖅᕕᓕᕆᔨᒃᑯᑦ ᑖᒃᑯᐊ ᒐᕙᒪᒃᑯᑦ ᑖᒃᓱᒪ ᑲᒪᒋᔭᖏᑦ ᒥᓂᔅᑕᐅᑉ ᑕᒪᑐᒥᖓ ᒥᑦᑕᖅᕕᒻᒥᒃ ᐊᐅᓚᑦᑎᐊᕐᓂᕐᒧᑦ 
ᑲᒪᒋᔭᖃᒻᒪᑕ. ᑕᒪᓐᓇ ᐊᐱᕆᔾᔪᑎᒋᔭᕋ, ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᐱᙱᔾᔪᑕᐅᑦᑕᓕᕐᓗᓂᓗ. ᐃᓛᒃ ᐅᖃᖅᑎᑦ, ᑕᐃᓐᓇ ᐅᖃᐅᓯᕆᖅᑲᐅᔭᕋ 
ᑲᒪᒋᔭᖃᕐᓂᖅ ᒪᕐᕉᓐᓂᒃ, ᑖᒃᑯᐊ ᐊᑭᖏᑦ ᓴᓇᔭᐅᒋᐊᖃᕐᓂᖏᓐᓂᓪᓗ ᒥᒍᑏᑦ ᖃᖓᑕᓲᒧᑦ ᑕᑉᐱᒃᑲᓂ 
ᓇᓂᓯᕕᒻᒦᑦᑐᑦ ᐋᖅᑭᑎᖅᓯᒪᓂᖏᓐᓄᑦ Nav Canada-ᑯᓐᓄᑦ ᑲᒪᒋᔭᐃᑦ. ᑕᐃᒃᑯᓇᙵᑦ ᑲᒪᒋᔭᐅᖃᑦᑕᕐᒪᑕ. 
ᐅᕙᒍᓪᓕ ᑭᓯᐊᓂ ᒥᑦᑕᖅᕕᓕᕆᓂᑦᑎᓐᓄᑦ, ᒥᑦᑕᖅᕕᖃᕐᓂᑎᓐᓄᓪᓗ ᑕᑉᐹᓂ, ᑖᒃᑯᐊ ᑭᓱᑖᕆᐊᖃᓕᕋᐃᒻᒪᑕ 
ᑕᕝᕙᙵᑦ ᒐᕙᒪᑦᑎᓐᓂᒃ ᑭᓯᐊᓂ ᑮᓇᐅᔭᖅᑕᕐᓗᑎᒃ ᐸᕐᓇᐅᓯᐊᖑᓯᒪᔪᓂᒃ ᖄᖓᒎᓐᓂᐊᖅᑲᑦ. ᐅᕙᙵᑦ ᑭᓯᐊᓂ 
ᒐᕙᒪᒃᑯᓐᓂᑦ ᑮᓇᐅᔾᔭᑦᑕᐅᓚᐅᖅᑐᑎᒃ ᐱᑦᔪᔾ’ᔭᐅᒋᐊᓕᖃᑦᑕᕐᒪᑕ ᐊᑐᐃᓐᓇᖃᑦᑕᐅᑎᒋᖃᑦᑕᖏᒻᒪᑕ ᑖᒃᑯᐊ 
ᑭᓱᑖᕆᐊᖃᓕᕋᓗᐊᖅᑎᓪᓗᒋᑦ ᓄᓇᓖᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑦ 009 - 2(3): ᐅᖅᓱᐃᓘᑉ ᐊᑭᒃᑐᕆᐊᕈᑎᖏᑦ (̃ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎ. ᐃᓛᒃ ᐅᕙᖓ ᖃᐅᔨᓯᒪᔭᑦᑎᒍᑦ ᐊᐱᖅᑯᑎᒃᓴᓂᒃ ᐅᕝᕙᓘᓐᓃᑦ ᐃᓱᒫᓘᑎᓂᒃ ᑕᑲᓇᓂ 
ᓂᕈᐊᖅᑕᐅᕕᒋᓯᒪᔭᓐᓂ ᐃᓱᒫᓘᑕᐅᓚᐅᖅᑐᖅ ᐊᐅᔭᖅ ᑖᒃᑯᐊ ᒐᕙᒪᒃᑯᑦ ᑐᑭᑖᕈᑎᒋᓚᐅᖅᑕᖓ ᑕᐃᒃᓱᒧᖓ 
ᐅᖅᓱᐊᓗᒻᒧᓪᓗ ᐊᒻᒪᓗ ᒑᓴᓖᒧᑦ. 
 
ᑕᐃᓐᓇ ᐊᑭᑦᑐᕆᐊᕐᓂᐅᓚᐅᖅᑐᖅ ᐱᑦᔪᑎᒋᑦᓱᒍ. ᐅᓇ ᐊᐱᖅᑯᑎᒋᔪᒪᒐᒃᑯᑦ ᓲᒧᑦ ᑕᒃᑯᐊ ᒐᕙᒪᒃᑯᑦ ᐅᓪᓗᓂ 
ᑎᓴᒪᐃᓐᓇᕐᓂᒃ ᑖᒃᑯᓂᖓ ᓄᓇᓕᓐᓂᑦ ᐱᕕᖃᒃᑲᐃᓚᐅᖅᑲᑦ ᑖᓐᓇ ᒐᓴᓖᒃ ᐅᖅᓱᐊᓗᒃ 
ᐊᑭᑦᑐᕆᐊᓚᖓᓕᖅᑎᓪᓗᒍ. ᓇᑯᕐᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖅᓱᐊᓗᒻᒧᑦ, ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᐱᓕᕆᐊᓕᒃ, ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐊᑖᑖᒃ, ᐅᖃᖅᑎᑦᑎᔨ. ᐄ, ᑕᐃᒃᑯᐊ ᑐᓴᖅᑎᑦᑎᓚᐅᖅᑐᑦ ᑎᓴᒪᓂᒃ 
ᐅᓪᓗᐃᓐᓇᕐᓂᒃ ᑕᐃᒫᒃ ᑐᑭᓯᒐᒃᑯ ᑖᓐᓇ ᑭᐅᓇᓱᓐᓂᐊᖅᐸᕋ. ᓯᑎᐱᕆ 01-ᖑᑎᓪᓗᒍ ᑕᒪᐃᑕ 
ᑐᓴᖅᑎᑕᐅᓚᐅᖅᑑᒐᓗᐃᓐ ᐊᒻᒪᓗ ᓯᕗᓂᐊᓂ ᐊᖏᖅᑕᐅᔭᕆᐊᖃᓚᐅᕐᒥᒻᒪᑦ ᑖᒃᑯᓄᖓ ᑳᐸᓇᒃᑯᓐᓄᑦ 
ᑕᐃᒪᓐᓇᐃᓚᕿᓚᐅᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑲᑦᑐᒃ.  
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᑐᑭᓯᒍᒃᑯ ᑖᒃᑯᐊᒎᖅ ᑳᐱᓇᒃᑯᑦ ᐊᖏᖅᑳᕆᐊᖃᓚᐅᕐᒪᒍᒎᖅ ᑭᓯᐊᓂ ᐅᓇ 
ᐊᐱᕆᐅᑎᒋᔭᕋ ᓱᒧᑦ ᐅᓪᓗᓂᒃ ᑎᓴᒪᐃᓐᓇᕐᓂᒃ ᐱᕕᖃᑦᑎᑕᐅᕕᑕ ᑖᓐᓇ ᐊᐱᖅᑯᑎ ᓄᐃᑕᓚᐅᖅᑐ ᑕᑲᓇᓂ ᐃᒫᒃ 
ᐃᓱᒪᓚᐅᕐᕋᓗᐊᕐᒪᑕ ᐃᒻᒪᖃ ᐊᑯᓂᐅᓂᖅᓴᖅ ᐊᑭᑦᑐᕆᐊᓚᐅᙱᓐᓂᖓᓂᒃ ᐱᕕᖃᕈᒪᓚᐅᕐᒪᑕ-ᔪᒥᓂᐅᓐᓂᒪᑕ 
ᐊᑭᑦᑐᕆᐊᓚᐅᙱᓐᓂᖓᓂᒃ ᓂᐅᕕᕈᒪᓐᓂᕋᓚᐅᕐᒪᑕ ᑖᓐᓇ ᒑᓴᓖᓐ ᐅᕚᓘᓐᓃᑦ ᐅᖅᓱᐊᓗᒃ.  ᑭᓯᐊᓂ ᐅᐸᓗᕐᒪᑕ 
ᑭᓯᐊᓂ ᑐᓴᖅᑎᑕᐅᓚᐅᕐᒪᑕ ᓱᓇ ᐱᔾᔪᑕᐅᓚᐅᖅᐸᑦ ᑖᒃᑯᓇᙵᑦ ᐅᓪᓗᓂᑦ 29, 30, 31.  ᑖᒃᑯᓂᖓᑐᐃᓐᓇᖅ 
ᐅᓪᓗᓂᒃ ᐱᖓᓱᑐᐃᓐᓇᓂᒃ ᐱᕕᖃᖅᑎᑕᐅᓚᐅᕐᒪᑕ ᑖᓐᓇ ᐊᐱᕆᐅᑎᒋᔭᕋ ᓱᓇ ᐱᔾᔪᑕᐅᓚᐅᖅᐸ ᑖᒃᑯᐊ ᐅᓪᓗᐃᑦ 
ᐱᖓᓱᐃᓐᓇᑦ ᐊᑭᑦᑐᕆᐊᓚᐅᙱᓐᓂᖓᓂᒃ ᑐᓴᖅᑎᑕᐅᓐᓇᓚᐅᖅᑲᑦ ᓄᓇᓕᑦ?  ᓇᑯᕐᒥᒃ, ᐅᖃᖅᑎ. 
 
ᐅᖃᖅᑎ:  ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ:  ᖁᔭᓐᓇᒦᒃ, ᐅᖃᖅᑎ.  ᐃᓛᒃ ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᖃᑎᒐ ᐅᕙᒻᓄᑦ 
ᐊᐱᖅᓱᖅᑎᓪᓗᒍ.  ᑕᐃᒃᑯᐊ ᐅᓪᓗᖏᑦ ᓲᕐᓗ ᐊᒥᓲᓗᐊᓚᐅᙱᒻᒪᑕ ᓲᖃᐃᒻᒪᑦ ᐸᕐᓇᐅᔩᑦᑕᐅᖅ 
ᐱᔾᔪᑕᐅᓗᐊᓚᐅᕐᒥᖕᒪᑕ ᐊᒻᒪᑦᑕᐅᖅ ᐊᓯᖏᑦ ᐃᓚᐅᖃᑕᐅᓚᐅᕐᒥᔪᑦ ᐃᒃᑯᐊ FMB-ᒃᑯᑦᑕᐅᖅ 
ᐃᓚᐅᖃᑕᐅᓚᐅᕐᒥᖕᒪᑕ.  ᑕᐃᓐᓇ ᑐᑭᓯᑦᑎᐊᖅᑕᕋᓗᐊᕋ. ᓲᖅ ᓇᐃᓗᐊᕐᒪᑕ  

ᑐᓴᖅᑕᐅᑎᑕᐅᓂᖏᑦ  ᖃᓄᖅ ᐱᒡᕕᒃᓴᖃᓗᐊᓚᐅᙱᑦᑐᒍᑦ ᑕᐃᓐᓇ ᓯᓚᕐᔪᐊᓗᒃᑖᕐᒥᒃ ᐊᑭᑦᑐᕆᐊᕐᓂᖅ 
ᐅᑕᖅᑭᔭᐅᓚᐅᖅᓱᓂᓗ ᐊᒻᒪᓗ ᐅᑕᖅᑭᑯᑖᓗᐊᕈᑉᑕ ᐊᑭᓗᐊᒃᑲᓐᓂᕋᔭᓚᐅᕐᒪᑦ.   
 
ᑕᐃᒪᓐᓇ ᓈᒻᒪᓕᐅᑎᓇᓱᒃᓱᑕ ᐋᖅᑭᒃᓰᓇᓱᓚᐅᖅᑐᒍᑦ ᑖᒃᑯᓂᖓ ᐊᑭᑦᑐᕆᐊᕈᑎᓂᒃ ᑭᓯᐊᓂ ᐅᕙᖓᑦᑕᐅᖅ 
ᐃᑉᐱᒋᒐᓗᐊᖅᐸᕋ ᓇᐃᓗᐊᓚᐅᕐᒪᑦ ᑕᐃᒃᑯᐊ ᖃᐅᔨᔭᐅᓂᖏᑦ ᐅᑉᓗᐃᑦ ᓯᑕᒪᐃᓐᓇᐅᑎᓪᓗᒋᑦ ᑖᓐᓇ 
ᐃᓱᐊᕆᔭᐅᙱᑦᑐᖅ, ᐃᑉᐱᒋᔭᕋᓗᐊᕋ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ:  ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎ.  ᑲᑦᑐᒃ. 
 
ᑲᑦᑐᒃ:  ᓇᑯᕐᒦᒃ, ᐅᖃᖅᑎ.  ᐃᓛᒃ ᑖᓐᓇ ᓄᓇᕐᔪᐊᕐᒥ ᐅᖅᓱᐊᓗᒃ ᐊᑭᑦᑐᕆᐊᕐᓂᕆᓕᖅᑕᖓᑦ ᐃᓛᓪᓕ ᑕᐃᔅᓱᒪᓂ 
ᓯᕗᓪᓕᒥ ᒐᕙᒪᖃᖅᓱᑕ ᑐᑭᓯᒍᒪᒐᓗᐊᕋᒪ ᑖᓐᓇ ᓄᓇᕗᑦ ᒐᕙᒪᖓᑦ ᐅᖅᓱᐊᓗᒻᒧᑦ ᐅᕝᕙᓗ ᒑᓴᓖᒥ ᓂᐅᕕᓲᖑᒻᒪᑦ 
ᐊᑕᐅᓯᐊᖅᓱᓂ ᐊᕐᕌᒍᒥ ᐊᑕᐅᓯᕐᒥᒃ.  ᐅᑯᐊᓕ ᑕᐅᓇᓂ ᓄᓇᓕᓐᓂ ᐱᓇᓱᐊᕈᓯᑕᒫᑦ ᑕᖅᑭᑕᒫᑦ ᖃᓄᑭᐊᖅ 
ᓂᐅᕕᖅᐸᒪᑕ ᐊᒻᒪ ᑕᐃᓐᓇ ᐅᖅᓱᐊᓗᒃ ᒪᓕᓪᓗᒍ ᑭᓯᐊᓂ ᐊᑭᑦᑐᐸᓪᓕᐊᓂᖓᑦ.  ᒫᓂᓕ ᓄᓇᕘᒥ 
ᐊᑕᐅᓯᐊᖅᐸᒃᑲᑦᑕ ᑖᒃᑯᐊ ᒐᕙᒪᒃᑯᑦ ᐊᑕᐅᓯᐊᖅᐸᒃᑲᑦᑕᑦ ᑕᐃᓐᓇ ᐱᕕᓂᖓᑦ ᓱᕐᕋᖏᒃᑲᓗᐊᖅᐸᑦ 
ᐊᑭᓕᕇᖅᓯᒪᒻᒪᑦ.  
 
ᖃᓄᐃᑦᑑᔮᙱᒃᑲᓗᐊᖅᑎᓪᓗᒍ ᓱᒧᑦ ᑖᓐᓇ ᐅᖅᓱᐊᓗᒃ ᓯᓚᕐᔪᐊᕐᒥ ᐅᕙᑦᑎᓐᓄᑦ ᓄᓇᕘᒥᐅᓂᒃ 
ᐊᐅᓚᑦᑎᖃᑦᑕᕐᒪᖔᑦ ᑐᑭᓯᐅᒪᓗᐊᙱᑕᕋ ᑭᓯᐊᓂ ᐆᒥᖓ ᐊᐱᕆᔪᒪᔪᖓ ᑭᖑᓪᓕᒃᑯᑦ ᐅᕝᕙᓘᓐᓃᑦ 
ᓯᕗᓂᒃᓴᑦᑎᐊᑦᑎᓐᓂ-ᓂᐊᖅᑕᑦᑎᓐᓂ ᑖᓐᓇ ᐊᑭᑦᑐᕆᐊᕐᓂᐊᓕᕐᒥᑉᐸᑦ ᑕᑭᓂᖅᓴᒥᖃᐃ ᒐᕙᒪᒃᑯᑦ ᐅᕝᕙᓘᓐᓃᑦ 
ᒥᓂᔅᑕ ᐱᕕᖃᒃᑲᐃᒍᓐᓇᖅᑲ ᑖᒃᑯᓂᖓ ᓄᓇᓕᓐᓂ.  ᓇᑯᕐᒦᒃ ᐅᖃᖅᑎ. 
 
ᐅᖃᖅᑎ:  ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ:  ᖁᔭᓐᓇᒦᒃ, ᐅᖃᖅᑎ.  ᑖᒃᑯᐊ ᐊᐱᖅᑯᑎᒋᔭᖏᑦ ᐃᑉᐱᓐᓇᑦᑎᐊᖅᑐᑦ.  ᐊᒻᒪᓗ 
ᑭᖑᓪᓕᕐᒥᒃ ᑕᐃᒪᓐᓇᐃᑦᑐᒪᓐᓇᕐᓂᐊᖅᑐᖅ ᓯᕗᓂᐊᒍᒃᑲᓐᓂᕐᖏᓐᓇᖃᐃ ᑕᖅᑭᓗᒃᑖᖅ ᖃᐅᔨᒪᑎᒋᐊᕐᓗᒋᑦ 
ᑕᐃᒪᓐᓇᐃᑦᑐᒥᓇᖅᑑᒐᓗᐊᖅ ᑭᓯᐊᓂ ᑭᖑᕙᓗᐊᕈᑉᑕᖅᑕᐅᖅ ᐅᑕᖅᑮᓐᓇᕐᓗᑕ ᖃᖓᒍ ᐊᑭᑐᓂᖅᓴᒻᒪᕆᐊᓗᒻᒥᒃ 
ᐱᓇᔭᕋᑉᑕ.  ᑕᐃᒃᑯᐊ ᑎᓴᒪᑦ ᐅᑉᓗᐃᑦ ᐊᑐᑦᑎᐊᕋᓱᒃᑕᐅᓚᐅᖅᐳᑦ ᓲᕐᓗᒃ ᑕᒡᕙ ᐅᑉᓗᐃᓐᓇᖅ ᐊᑭᑦᑐᕆᐊᕐᓗᓂᓗ 
ᖃᐅᔨᑎᑦᑎᓗᐊᕐᓗᑕᓗ ᑖᓐᓇ ᐃᓱᐊᔾᔮᙱᒻᒥᒻᒪᑦ.   
 
ᐃᑉᐱᒍᓱᑦᓯᐊᕋᓗᐊᖅᑐᖓ ᑖᔅᓱᒥᖓ ᐊᐱᖅᑯᑎᒋᔭᖓᓂᒃ ᐊᒻᒪ ᐊᑯᓂᐅᓂᖅᓴᖅ ᖃᐅᔨᑎᑦᑎᒋᐊᕈᒪᖃᑦᑕᕋᓗᐊᖅᐳᒍᑦ 
ᐃᓛᓐᓂ ᐊᔪᕐᓇᖅᓯᖃᑦᑕᕐᒪᑦ.  ᑕᐃᓐᓇᓗ ᐅᖃᐅᓯᕆᔭᖓᑦ ᐊᑕᐅᓯᐅᕕᑦᓱᒍ ᐅᑭᐅᖅ ᓂᐅᕕᖃᑦᑕᕋᑦᑕ, ᑖᓐᓇ 
ᑐᑭᓯᓇᓱᓚᐅᕋᒃᑯ ᑕᐃᒪᓐᓇᐅᙱᑦᑐᕕᓂᖅ ᐊᑕᐅᓯᐅᖃᑦᑕᙱᑦᑐᖅ.  ᑕᐃᒪ ᓂᐅᕕᐊᓂᓵᓚᐅᕐᒥᒻᒪᑕ ᐅᑭᐊᓵᖅ.  
ᐃᓛᓐᓂ ᐊᑭᓗᓐᓂᖅᐹᖑᑎᓪᓗᒍ ᓂᐅᕕᕋᓱᖃᑦᑕᖅᑑᒐᓗᐃᑦ ᑭᓯᐊᓂ ᒫᓐᓇ ᓱᒐᒥᑭᐊᖅ ᐅᑭᐅᖑᖅᑲᐅᔪᖅ 
ᐅᑭᐅᕆᔭᖅᐳᑦ ᐊᑐᖅᑎᓪᓗᒍ ᐊᔾᔨᒋᔭᐅᔫᔭᖅᑰᙱᒻᒥᖕᒪᑦ.  ᐅᑭᐅᒃᓵᖅ ᓱᓕ ᐊᒃᑑᕝᕙᒥᓗ ᓄᙳᐊᓂ ᑕᐃᒪ ᓱᓕ 
ᓂᐅᕕᖅᐸᓪᓕᐊᓂᕋᖅᑲᐅᒻᒪᑕ.  ᑕᐃᒪ ᑐᑭᓯᐅᒪᔭᒃᑯᑦ ᐅᓂᒃᑳᕆᑐᐃᓐᓇᖅᐸᕋ, ᐊᒻᒪᓗ ᐊᐱᖅᑯᑎᒋᔭᖏᑦ 
ᐃᑉᐱᒋᑦᑎᐊᖅᑐᒋᑦ.  ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ:  ᖁᔭᓐᓇᒦᒃ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᐲᑕᓴᓐ. 
 
ᐊᐱᖅᑯᑦ 010 - 2(3): ᓂᓐᖓᐅᒪᓂᖅ ᐊᕐᓇᓄᑦ (̃ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐊᕐᓇᐃᑦ ᑲᑎᒪᔨᖏᓐᓄᑦ 
ᐱᓕᕆᔨᐅᔪᒧᑦ. ᖁᕕᐊᓇᓚᐅᖅᐳᖅ ᑐᓴᕋᑦᑕ ᑖᒃᑯᐊ ᐊᕐᓇᐃᑦ ᐋᓐᓂᑎᖅᑕᐅᑦᑕᐃᓕᒪᓂᖏᓐᓄᑦ ᐱᓕᕆᐊᔅᓴᓂᑦ 
ᓴᖅᑭᑎᑦᑎᓚᐅᕐᒪᑦ ᖁᔭᓐᓇᒦᖅᐸᕋ. ᖁᔭᓐᓇᒦᒃ, ᐊᐱᖅᑯᑎᒋᔭᕋ ᒥᓂᔅᑕᒧᑦ.  

ᒥᓂᔅᑕ ᓰᐲᓰᒃᑯᑦ ᐊᐱᖅᓱᖅᑕᐅᓪᓗᓂ 906-ᒎᖅ ᐊᕐᓇᐃᑦ ᕿᒫᓚᐅᖅᓯᒪᒻᒪᑕ. 50%-ᐅᓪᓗᑎᒃ 2002-ᒥᑦ 
ᐊᒥᓲᓂᕆᒐᔭᖅᑕᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓈᓴᐅᑎᖏᑦ ᑎᑎᖅᑕᐅᓚᐅᖅᑐᑦ 
ᑐᑭᓯᓚᐅᖅᑕᕗᑦ ᑖᒃᑯᓇᙵᑦ ᕿᒫᕝᕕᒻᒥᑦ ᐊᐅᓚᔭᑦᑎᓐᓂᑦ ᓄᓇᕗᒥ 6-ᖑᒻᒪᑕ. ᑖᒃᑯᐊ ᕿᒫᕕᐅᔪᑦ 2002-ᒥᑦ 
ᕿᒫᕕᐅᔪᑦ ᐅᓪᓗᒥᒧᑦ ᑎᑭᑦᑐᒍ ᑖᒃᑯᐊ ᐱᓚᐅᖅᑕᕗᑦ ᓈᓴᐅᑏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᕐᒥᑦ ᐃᓚᒋᐊᕈᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ. ᐅᖃᖅᑎ, ᑕᐃᒪ 25-ᖑᒻᒪᑕ ᓄᓇᓖᑦ 
ᓄᓇᕗᒥ. ᑖᓐᓇ ᐅᖃᐅᓯᕆᓯᒪᒐᑦᑎᒍᓗ, ᑖᒃᑯᐊ ᕿᒫᕕᐅᔪᓪᓗ ᓄᓇᓕᓐᓂ ᒪᓕᓪᓗᒋᑦ ᒥᓂᔅᑕ ᐅᖃᕈᓐᓇᖅᐹ 
ᖃᑦᑎᐅᒻᒪᖔᑕ ᒫᓐᓇᐅᔪᖅ ᐊᐅᓪᓛᖅᑐᑦ ᐃᖏᕐᕋᓪᓚᕆᑦᑐᑦ ᓄᓇᕗᒻᒥ ᕿᒫᕝᕖᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 6-ᖑᒻᒪᑕ ᑖᒃᑯᐊ ᕿᒫᕕᑦ ᓄᓇᕗᒻᒥ, ᑕᓗᕐᔪᐊᕐᒥ, 
ᐃᖃᓗᑦᑑᑦᑎᐊᕐᒥ, ᖁᕐᓗᖅᑑᕐᒦᑦᑐᖅ ᒫᓐᓇ ᐊᐅᓪᓛᓂᑦᑑᒐᓗᐊᖅ, ᐅᕙᓂᓗ ᐃᖃᓗᓐᓂ, ᑭᕙᓪᓕᕐᒥᓗ ᑕᓪᓕᒪᑦ 
ᐱᖓᓲᔪᖅᑐᓪᓘᓐᓃᑦ ᑖᒃᑯᐊ ᐃᖏᕐᕋᓪᓚᑦᑖᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋᓗ ᒥᓂᔅᑕ. ᑖᒃᑯᐊ 25-ᖑᒻᒪᑕ ᓄᓇᓖᑦ, ᑕᓪᓕᒪᓪᓘᓐᓃᑦ 
ᐱᖓᓲᔪᖅᑐᓪᓘᓐᓂᑦ ᑖᒃᑯᐊ ᕿᒫᕝᕕᐅᓪᓗᑎᒃ. 18, 19 ᑖᒃᑯᐊ ᓄᓇᓖᑦ ᕿᒫᕝᕕᑦᑕᖃᙱᑦᑐᑎᒃ. ᒥᓂᔅᑕᒧᑦ 
ᐊᐱᖅᑯᑎᒋᒍᒪᔭᕋ, ᖃᓄᖅ ᐊᕐᓇᐃᑦ ᓱᕈᓰᓪᓗ ᐃᑲᔪᖅᑕᐅᖃᑦᑕᖅᐸᑦ ᕿᒫᕝᕕᖃᙱᑦᑎᐊᕋᒥ ᓄᓇᒥᓐᓂᑦ. ᖁᔭᓐᓇᒦᒃ, 
ᐅᖃᖅᑎ:. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐅᖃᐅᓯᕆᖅᑲᐅᔭᒃᑲ ᖃᑦᑎᐅᓂᖏᑦ 
ᐅᖃᓪᓚᓚᐅᕋᒪ 906 ᑖᒃᑯᐊ ᐊᕐᓇᐃᑦ ᕿᒫᕕᒻᒦᓚᐅᖅᓯᒪᒻᒪᑕ ᓄᓇᕗᒦᑦᑐᑦ. ᑖᓐᓇ ᐃᓱᒫᓘᑎᒋᓪᓚᕆᒃᑲᑦᑎᒍ 
ᒐᕙᒪᐅᓪᓗᑕ. ᐃᒪᓐᓇ ᑲᑎᒪᕕᔾᔪᐊᖅᑎᑦᑎᖁᔨᒐᓗᐊᖅᑐᖓ ᔮᓐᓄᐋᕆᐅᓂᐊᖅᑐᒥᑦ ᖃᓄᖅ, ᓱᒻᒪᑦ 
ᐋᓐᓂᖅᑎᕆᓲᖑᒻᒪᖔᑕ ᐊᕐᓇᓂᑦ ᑕᒪᒃᑯᐊ ᐊᐃᑉᐸᕆᔭᐅᔪᑦ ᐃᑲᔪᖅᑕᐅᔪᓐᓇᖁᓪᓗᒋᓪᓗ ᐋᓐᓂᖅᑎᕆᖃᓲᑦ, 
ᐋᓐᓂᖅᑎᖅᑕᐅᖃᑦᑕᑐᓪᓗ, ᓱᕈᓯᖏᓪᓗ. 
 
ᖃᓄᕐᓗ ᓄᓇᓕᓐᓂᑦ ᑖᒃᑯᐊ ᐋᓐᓂᖅᑎᖅᑕᐅᖃᑦᑕᖅᑐᑦ ᐃᑲᔪᖅᑕᐅᔪᓐᓇᕋᔭᕐᒪᖔᑕ ᕿᒫᕝᕕᑦᑕᖃᙱᒃᑳᖓᑦ 
ᓄᓇᒥᓐᓂᑦ. ᐊᒻᒪᓗ ᐸᓖᓯᒃᑯᓐᓄ ᐊᓯᖏᓐᓄᓪᓗ ᓄᓇᓕᒻᒥᐅᑕᐅᔪᓄᑦ ᖃᓄᖅ ᕿᒫᒍᓐᓇᖃᑦᑕᕋᔭᕐᒪᖔᑕ. 
ᒪᕐᕈᑲᓐᓃᓐᓂᓪᓗ  

ᐃᖃᓗᓐᓂ ᐃᖃᓗᑦᑑᑦᑎᐊᕐᒥᓗ ᐊᐅᓪᓚᖅᑎᑕᐅᔪᓐᓇᖃᑦᑕᕋᔭᕐᒪᖔᑕ ᕿᒫᕕᔅᓴᖃᖅᑐᒥᑦ ᐃᓂᔅᓴᖃᕐᒪᖔᑕᓗ 
ᑖᒃᑯᐊᓗᑦᑖᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑭᐅᑦᑎᐊᕐᒫᖓ. ᑖᓐᓇ ᐱᒻᒪᕆᐅᒻᒪᑦ 
ᐃᓱᒫᓗᒍᑕᐅᓪᓚᕆᒋᐊᖃᖅᑐᓂᓗ ᓄᓇᕗᒥ. ᑖᓐᓇ ᑭᖑᓪᓕᖅᐹᖅ ᑭᐅᔾᔪᑎᒋᖅᑲᐅᔭᖓ, ᑕᐃᒪᖃᐃ ᑮᓇᐅᔭᑎᒍᑦ 
ᐱᔾᔪᑎᖃᖅᑐᑎᖅᑲᐃ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᐅᓚᔾᔭᐃᑦᑕᐃᓕᒐᓱᒻᒪᑕᖃᐃ, ᓇᒧᑦ ᕿᒫᕝᕕᔅᓴᖃᕐᓂᖏᑦ 
ᐊᕐᓇᐃᑦ ᐋᓐᓂᑎᖅᑕᐅᕙᑦᑐᑦ ᓱᕈᓰᓪᓗ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᖅᑲᐅᔭᖓ ᑕᓪᓕᒪᐅᒻᒪᑕ ᒫᓐᓇ 
ᕿᒫᕖᑦ ᓄᓇᕗᒥ. ᐊᑕᐅᓯᖅ ᖁᕐᓗᖅᑑᕐᒥ, ᑖᓐᓇ ᒪᑐᓯᒪᔫᒐᓗᐊᖅ, ᑲᑎᓪᓗᒋᑦ 43-ᖑᓪᓗᑎᓪᓗ ᐃᓪᓖᑦ. ᑕᐃᒪ 
ᐊᕐᓇᖅ ᐋᓐᓂᑎᖅᑕᒥᓂᖅ ᕿᒫᑉᐸᑦ ᓯᕗᓪᓕᖅᐹᒥ, ᐃᓛᒃ ᒥᐊᓂᕆᔭᐅᒋᐊᖃᕋᔭᕐᒪᑦ ᕿᒫᓗᓂ ᓲᕐᓗ 
ᐸᓖᓯᒃᑯᓄᓪᓘᓐᓃᑦ ᕿᒫᓲᖑᒻᒪᑕ. ᑕᕝᕙᙶᖅ ᐸᓖᓯᒃᑯᑦ ᐃᓄᓕᕆᔨᑎᒎᖅᑐᑎᒃ ᑖᓐᓇ ᐊᕐᓇᖅ ᕿᒫᒃᕕᖃᑦᑐᒧᑦ 
ᐊᐅᓚᖅᑎᑕᐅᓪᓗᓂ.  
 
ᐃᓄᓕᕆᔩᑦ, ᐃᑲᔪᖅᑎᓴᐃᓪᓗ ᐊᕐᓇᕐᒧᑦ ᕿᒫᔪᒧᑦ ᐱᑕᖃᓚᐅᖏᓐᓂᐊᓂ, ᐃᓛᓐᓂᑯᓪᓗ ᐊᕐᓇᖅ 
ᕿᒫᕕᒻᒦᒍᓐᓇᖅᑐᖅ ᐊᑯᓂᑲᓪᓚᒃ ᐃᖅᑲᑐᖅᑕᐅᓚᐅᖅᑎᓪᓗᒍ ᐊᐃᑉᐸᖓ ᐋᓐᓂᖅᑎᕆᓚᐅᖅᑐᖅ. ᑕᐃᒪ ᑕᐃᒃᑯᐊ 
ᐊᕐᓇᐃᑦ ᓯᕗᓪᓕᖅᐹᒥ ᓴᐳᔾᔭᐅᒋᐊᖃᒻᒪᑕ ᐋᓐᓂᑎᖅᑕᐅᑦᑕᐃᓕᒪᖁᓪᓗᒋᑦ ᑖᒃᑯᐊ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒃᑲᑦ 
ᐱᑦᔪᑎᒋᓪᓗᒋᑦ ᓲᕈᓰᑦ ᐅᖃᐅᓯᕆᓚᐅᖏᓇᒃᑭᑦ. ᑖᒃᑯᐊ ᓱᕈᓰᑦ ᐊᓈᓇᒃᑯᒥᓐᓂᒃ ᐱᖃᑎᖃᐃᓐᓇᓲᖑᒻᒪᑕ.  
 
ᑕᐃᒪ ᐅᖃᒃᑲᓐᓂᕈᒪᓪᓗᖓ ᐃᑲᔪᖅᑕᐅᒐᓱᒋᐊᖃᓲᖑᒻᒪᑕ ᓯᕗᓪᓕᖅᐹᒥᒃ ᐊᕐᓇᐃᑦ, ᓱᕈᓯᖏᓪᓗ 
ᕿᒫᕕᒃᑕᖃᑦᑎᐊᕆᐊᖃᑦᑐᓂᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᓱᕐᓂᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᓈᓴᐅᑎᖓ 7. 
ᑲᑎᒪᔾᔪᑎᒃᓴᖅ 7, ᑎᑎᖅᑲᑎᒍᑦ ᐊᐱᖅᑯᑏᑦ. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ ᓈᓴᐅᑎᖓ 8, 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ ᓈᓴᐅᑎᖓ 9, ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᕐᓗ. ᓈᓴᐅᑎᖏᑦ 10, ᑎᑎᖅᑲᑦ ᓴᖅᑭᑕᐅᓂᖏᑦ. ᑰᓕ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 001 - 2(3): ᐊᔾᔨᓕᐊᒥᓂᖅ ᐅᒥᐊᒥᒃ ᑎᑭᕌᖅᔪᐊᑉ ᖃᓂᒋᔭᓂ 
ᐱᕐᓗᐊᕿᔾᔪᑕᐅᔪᒥᓂᖅ ᐃᓅᔪᓐᓃᖅᑐᖃᖅᑐᓂᓗ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎ. ᐅᓇ ᓴᖅᑭᖅᑐᒪᔭᕋ. ᐅᒥᐊᑉ ᐃᖅᑯᐊᑕ ᑐᕌᓐᓴᙵᑕ ᐃᖅᑯᐊᑕ ᐊᑦᔨᖏᑕ ᑖᒃᑯᐊ ᐅᒥᐊᑉ 
ᑕᐃᓐᓇ ᑎᑭᕋᔾᔪᐊᖅ ᓴᓂᐊᓂ ᐃᕋᔭᓚᐅᖅᑎᓪᓗᒋᑦ ᐊᒻᒪᓗ ᐃᓅᒍᓐᓃᖅᑐᖃᓚᐅᖅᑐᓂᒃ ᐊᐅᔭᖅ ᑖᓐᓇ 
ᑕᐃᒪᐃᓚᐅᖅᑐᖅ.  

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ.  
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 002 - 2(3): ᒪᓕᒐᑎᒍᑦ ᐱᔭᕆᐊᖃᖅᑎᑕᐅᔪᑦ ᓴᖅᑭᑎᑦᑎᓂᕐᒥᒃ ᐅᓂᒃᑳᓂᒃ 
ᑎᑎᖅᑲᓂᒃ (̃ᐅᖃᖅᑎ) 

ᐅᓪᓗᒥ ᓴᖅᑭᖅᓯᒍᒪᔪᖓ. ᐱᖁᔭᖅᔪᐊᕐᑎᒍᑦ ᑎᑎᖅᑲᑦ ᓴᖅᑭᑕᐅᔭᕆᐊᖃᕐᓂᖏᑎᒍᑦ ᓴᖅᑭᑕᐅᔭᕆᐊᖃᑦᑐᓂᒃ ᐅᑯᐊ 
ᑎᑎᕋᖅᑕᐅᖃᓯᐅᔾᔭᐅᓯᒪᖃᑦᑕᖅᑐᑦ ᒪᓕᒐᓕᐅᖅᕕᒻᒧᑦ. ᓄᑖᙳᕆᐊᖅᑕᐅᖃᑦᑕᖅᑐᑦ ᐊᑯᓚᐃᒃᑐᒃᑯᑦ ᐊᒻᒪᓗ 
ᓴᖅᑭᔮᖅᑎᑕᐅᖃᑦᑕᖅᑐᑎᒃ ᒪᓕᒐᖅᑎᒍᑦ ᓴᖅᑭᔮᖅᑎᑕᐅᖃᑦᑕᕆᐊᓖᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᑦ 
ᑮᓇᐅᔭᑦ ᐅᓂᒃᑳᖏᑦ ᐊᒻᒪᓗ ᐊᓯᖏᑦ. ᑎᑎᖅᑲᓪᓚᕇᑦ.  
 

ᐅᓪᓗᒥᒨᖓᓕᖅᑎᑕᐅᔭᕆᐊᖃᖅᓯᒪᔪᑦ ᐅᑯᐊ, (ᑐᑭᓯᔭᒃᓴᐅᖏᑦᑐᖅ)ᐅᓪᓗᒥᒧᑦ ᓇᓪᓕᐊᒃ ᑎᑎᖅᑲᖅ 
ᓴᖅᑭᑕᐅᓚᐅᕐᒪᖔᕐᒥᓐᓂᒃ ᓄᕕᐱᕆ 15, 2005-ᒧᑦ ᑎᑭᓪᓗᒍ. ᒪᓕᒐᓕᐅᖅᑎᓄᑦ ᐅᑯᐊ 
ᐊᑐᖅᑕᐅᑎᐊᕐᓂᐊᕐᑐᒃᓴᐅᕗᑦ ᑲᑎᒪᔩᑦ ᖃᐅᔨᒋᐊᕈᒪᒍᑎᑦ ᓴᖅᑭᑕᐅᕙᓪᓕᐊᔪᑦ ᑭᖑᕙᖅᐸᑦ ᑭᖑᕙᓯᖏᒃᑲᓗᐊᕐᒪᖔᑕ 
ᐊᒻᒪᓗ ᓴᖅᑭᑕᐅᖃᑦᑕᕋᓗᐊᕐᒫᖏᓐᓂᒃ ᒪᓕᒐᓕᐅᖅᕕᒻᒧᑦ ᒪᓕᒐᖅᑎᒍᑦ ᒪᓕᒋᐊᓖᑦ ᐊᑐᕐᓗᒋᑦ. ᓇᑯᒻᒦᒃ.  
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 003 - 2(3): ᓄᓇᕘᑉ ᑐᓴᒐᒃᓴᓂᑦ ᐊᒻᒪ ᑲᓐᖑᓇᖅᑎᑕᐅᔪᓂᑦ ᑲᒥᓯᓇᖓᑦ 
ᐊᕐᕌᒍᑕᒫᑦ ᐊᓂᒃᑳᓕᐊᖓ (̃ᐅᖃᖅᑎ) 

 

ᐅᓪᓗᒥ ᒪᓕᒐᓕᐅᖅᕕᒻᒧᑦ ᓴᖅᑭᒃᓯᒍᒪᔪᖓ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᑲᒥᓴᓇᐅᑉ 
ᐊᕐᕌᒍᑕᒫᖅᓯᐅᑎᖓᑕ ᐅᓂᒃᑳᖏᓐᓂᒃ.  
 

ᐅᖃᖅᑎ: ᑎᑎᖅᑲᑎᒍᑦ ᓴᖅᑭᑕᐅᓂᖏᑦ. ᑎᑎᖅᑲᑎᒍᑦ ᓴᑎᑭᑕᐅᓂᖏᑦ. ᑲᑎᒪᔾᔪᑎᒃᓴᒃᑕ ᓈᓴᐅᑎᖓ 11, 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 12. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦ ᓈᓴᐅᑎᖓᑦ 13. ᐱᖁᔨᕗᖔᕈᑏᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 14, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 
15. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 16, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 16: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᖁᔨᔪᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ ᑲᑎᒪᓂᐊᕐᒪᑕ ᑐᒃᑐ 
ᑲᑎᒪᕕᖓᓂ. ᑲᑎᒪᔾᔪᑎᒃᓴᐃᑦ ᓄᕕᐱᕆ 16ᒥ. 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥ, ᑲᑎᒪᒃᑲᓐᓂᕐᓂᐊᖅᑐᑕ ᓄᕖᑉᐱᕆ 16, 2005 1:30-ᒧᐊᖅᐸᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:12ᒥ 



 

 

 


